
				Киришмә сөз

				Һөрмәтлик оқуғучилар! Силәргә дәрислик сүпитидә тәвсийә қилиниватқан мошу китапта Қазақстан тарихиниң әң бир еғир дәври, Қазақ ханлиғиниң, йәни дөләтчилигиниң вәйран болуп, мустәмликичилик сәясәтниң Улуқ далада күчәйгән вақти баян қилинған. Силәр мошу тарихни оқуп, елимизниң мустәмликичи империягә беқинда болуп, дөләтчилигидин айрилған тәғдирини билисиләр. Һазирқи дөләт қурғучи қазақ хәлқиниң бир чағларда өзиниң мустәқиллиги үчүн көп әсирләр бойи күришишкә, қан төкүшкә вә қурванлиқлар беришкә мәҗбур болғанлиғини мошу китаптин уқусиләр. Мошу вақиәләр силәргә һазир қолимиз йәткән мустәқилликниң хәлқимиз үчүн қандақ қиммәткә тохтиғанлиғини ениқ көрситиду.

				Қазақ хәлқи һәр қачан дөләтчилигини сақлап қелишқа инти-лип, шу йолда үзлүксиз тақабил туруп күрәшти. Нәтиҗидә миллий-азатлиқ күрәшләр тизмисидин ибарәт азатлиқ һәрикитиниң әҗайип қәһриманлиқ дәстүри шәкилләнди. Уларни оқуп үгиниш, тарихтин савақ елиш вә һазирқи мустәқил һаятимизда уларға йеңичә, сағлам баһа бериш – бүгүнки әвлатниң алдида турған муқәддәс вәзипә. Дәрисликтә қазақ хәлқиниң җоңғар басқунчилиғиға қарши Вәтән урушидин башлап, падиша Россиясиниң мустәмликичилик сәясити даирисигә тартилиши, униң ақивәтлири вә нәтиҗилири һәққидә, мустәмликичиликкә қарши азатлиқ күрәш тарихи һәм елимизниң ХХ әсирниң бешиғичә болған иҗтимаий-ихтисадий, мәнивий-мәдәний тәрәққиятиниң алаһидиликлири баян қилинған.

				Мошу вақиәләрни дәрисликтә баян қилиш арқилиқ хәлқимизниң миллий-азатлиқ күрәшлирини башқурған көрнәклик тарихий шәхсләрниң ярқин симасини йеңичә көзқараш билән көрситишкә тириштуқ. Улардин бүгүнки яш әвлат һәммә җәһәттин үлгә елип, үгинәләйду.

				Дәрисликтә һәр бир мавзуниң ахирида берилгән тапшуруқлар билән ишләп, көрситилгән соалларға җавап издәп, муһакимә қилисиләп. Бу тапшуруқлар билимгә аит һәвәс-интилишиңларни техиму ашуриду.

				Дәрисликтики “Издән!”, “Ойлан!”, “Ениқла!”, “Бу муһим!” вә башқа мавзучилар билән берилгән қошумчә тапшуруқлар силәрниң елимиз тарихини толуқ өзләштүрүп, чоңқур чүшинишкә, алған билимиңларни қоллинишни билишиңларға, тарихий вақиәләрни тәһлил қилип, ма-териалларни топлап, хуласә чиқиришиңларға мүмкинчилик бериду.

				І бөлүм Қазақ-җоңғар урушлири

				§ 1. ХVIII әсирниң бешидики Қазақ ханлиғиниңички вә ташқи сәясий әһвали

				ХVIII әсирниң бешидики Қазақ ханлиғиниң ички сәясий әһвали. ХVII ә. ахири – XVIII әсирдә қазақ җәмийитиниң техиму бирикиш, туташ болуш җәрияни йүз бәрди. Мошу дәвирдә әлни башқурған Тәуке хан әл ичидә тиничлиқ орнатти. Шуңлашқа Тәуке хан башқурған дәвир хәлиқ ичидә “қой үстидә бозторғай тухум салған заман” дегән нам билән әстә қалди. Өзидин илгәрки атақлиқ ханларниң қанунлирини (“Қасим ханниң ақ йоли-ни”, “Есимханниң кона йолини”) өзи яшаватқан заманға мувапиқлаштуруп “Жеті жарғы” (“Йәттә қанун”) дәп атилидиған қанунлар топлимини барлиққа кәлтүрди. 

				Тәуке хан вақтида әл бирлиги күчийип, ички мәсилиләрни һәл қилиш үчүн турақлиқ түрдә үч жүзниң мәслиһәт жиғини чақирилип турди. 

				Лекин кейинирәк Тәуке хан җәмийәттики ички зиддийәтләрни толуқ йоқиталмиди. У һаят вақтидила бәзибир қазақ султанлири униңға қарши чиқип, мустәқил башқурушқа интилди. Тәуке хан вапат болған вақитта қазақ ханлириниң ичидә йоли чоң һесаплинидиған Қайып хан Улуқ хан болушқа үмүтләнгән еди. Лекин у 1718-жили сәясий рәқиплириниң 

							Ядиңға ал! “Жеті жарғы” қазақ җәмийитиниң ички еһтияҗлирини һоқуқ турғусидин қандақ рәткә салди?

							Бу дәристә: 

							• ХVIII әсирдики Қазақ ханлиғиниң ички вә ташқи сәясий әһвали;

							•	Жоңғар басқунчилиғи вақтидики демографиялик өзгиришләр вә миграциялик жәриянлар һәққидә билисиләр.

							Издән! Немишкә ХVII әсирниң ахири – ХVIIІ әсирниң бешида Күлтөбә, Мәртөбә, Ордабасыда өткән хәлиқ жиғинлири “Дала парламентиға” тәңләштүрүлди? Қандақ ойлайсиләр?

					•	Тәуке хан

					•	Җоңғар ханлиғи

					•	Җоңғар басқунчилиғи

					•	Волга (Итил) қалмақлири

					•	Башқуртлар

						Тирәк сөзләр:

					

				

			

		

	
		
			
				
					4

				

			

			
				
					5

				

			

		

		
			
				қолидин өлди. Оттура жүздә Тәукениң оғли Болат хан болса, Кичик жүздә Әбилқайирниң һөкүмранлиғи күчийишкә башлиди. Оттура вә Кичик жүз уруқлирини башқурған башқа султанларниңму тәсири өсүп, уларниң мустәқил болушқа интилиши күчийивәрди. Шундақ қилип, қазақ та-рихидики әң еғир дәвир – “Ақтабан шұбырынды” жиллири һарписида Қазақ ханлиғиниң ички сәясий зиддийәтлири күчәйгән еди. 

				XVIII әсирниң бешидики Қазақ ханлиғиниң ташқи сәясий әһвали. XVIII әсирниң бешида ташқи ховуп күчәйди. Җәнубий-ғәрип тәрәптин рус казак әскиригә таянған Волга қалмақлири, шималдин Сибирь рус казаклири, башқуртлар, җәнуптин Бухара әмирлиги, Хива ханлиғи, шәриқтин җоңғарлар оңушлуқ пәйтни күтүп, һуҗум қилишқа тәйяр турди. 

				Җоңғар ханлиғи. Қазақ ханлиғиниң мустәқиллигигә чоң ховуп туғдурған асасий дүшмини – һәрбий-көчмән Җоңғария дөлити еди. Тарихта қазақ вә җоңғар хәлиқлири оттурисида 100 жилдин ошуқ вақитқа созулған қазақ-җоңғар уруши йүз бәрди. 

				Җоңғарларни Җәнубий Қазақстандики сода, һүнәрвәнчилик мәркәзлири, Россия, Шәриқ әллири билән бағлаштуридиған карван 

							Издән! Җоңғарлар ким вә уларниң дөлити қәйәрдә орунлашқан?

					ХVІІІ ә. бешидики қазақ даласиға хошнаәлләрдин төнгән ховуп йөнилишлири

				

			

		

	
		
			
				
					6

				

			

			
				
					7

				

			

		

		
			
				йоллири интайин қизиқтурди. Уларға егә болуш йолида Қазақ вә Җоңғар ханлиқлири оттурисидики күрәш жилдин жилға күчәйгән еди.

				Җәнубий-шәриқтә Цин (Чин) империясиму (Хитай) җоңғарларға қарши сәясәт жүргүзди. Йәни, җоңғар хонтайчилири икки тәрәптә уруш жүргүзүшкә мәҗбур болди. XVII әсирниң 90-жиллиридики Цин империясигә қарши уруш җоңғарлар үчүн интайин еғир болуп, җәңләрниң биридә хонтайчи Галдан Бошокту қаза болди.

				Җоңғария хан тәхтигә көрнәклик тарихий шәхс, сәрдар Цеван Раб-дан (1697–1727) олтарди. У 20 жилчә манҗур-хитай һөкүмранлириға қарши очуқ уруш жүргүзүштин баш тартип турди. Бу һаләт Җоңғар ханлиғиниң тез арилиқта күчийишигә мүмкинчилик бәрди.

				Җоңғарларниң қазақ йеригә басқунчилиғи. Җоңғар һөкүмранлири қазақ даласиға үзлүксиз һәрбий жүрүшләрни уюштуруп, адәмләрни тутқунға елип, мелини һайдап кетип турди. Мошу вақитта Волга бойиди-ки қалмақларму қарап турмай, Урал (Яйиқ) рус казаклири вә башқуртлар билән биллә қазақ даласиға пәйти кәлгәндә һуҗум қилип турди.

				XVII әсирниң 80-жиллиридин башлап җоңғарлар Йәттисудики Чу вә Талас дәриялири йенидики қазақ йәрлирини бесивалди. Көп кечикмәй қазақлар қарши һуҗумға өтүп, җоңғарларға қаттиқ зәрбә бәрди. Қазақ отрядлири шундақла Волга қалмақлириғиму қарши утуқлуқ уруш елип барди. 

							Ениқла! Хәритидин Волга (Итил) вә Урал (Яйиқ) бойини көрситиңлар.

					ХVIII әсирдики җоңғар басқунчилиғи вақтида қоғдиниш 

					үчүн қоллинилған милтиқ вә башқа қураллар. 

					ҚҖ Мәркизий дөләт мирасгаһи

					Ядиңға ал! Қалмақлар, Волга қалмақлири, рус казаклири, башқуртлар ким?

				1708-ж. тартип җоңғарларниң қазақ йеригә йеңи һуҗумлири баш-ланди. Бу урушта һәр икки тәрәп новәт билән ғалибийәт қазинип турди. Қазақ йерини бесивелиш җоңғарларниң асасий мәхситигә айланди. 

				Җоңғар басқунчилиғиниң демографиялик әһвал вә миграция җәриянлириға тәсири. Җоңғар басқунчилиғи Мәркизий Азияди-ки хәлиқ ара мунасивәтләрниң тамамән өзгиришигә тәсир қилди. Қазақларниң җәнупта өзбәк ханлиқлириға, ғәриптә Волга қалмақлири егиликлиригә йеқин келиши – хошна дөләтләр билән мунасивәтләрни хелә мурәккәпләштүрди. Урал бойидики рус казаклири, җәнуптики қарақалпақлар вә өзбәкләр қазақ авуллириға һуҗум қилип әһвални техиму кәскинләштүрди. Хусусән қалмақларниң һуҗуми вақтида интайин вәйран болған тәвә – Йәттису өлкиси болди. Әлвәттә, дүшмән һуҗумиға биринчи болуп учриған шәриқ өлкисиниң әһвалиму наһайити ечинарлиқ болди.

				Җоңғарларниң күтмигән йәрдин бир нәччә йөнилиштә уюштурған һуҗуминиң зәрдави беғәм ятқан қазақ авуллири үчүн интайин еғир бол-ди. Мал-мүлүкни, тикилгән өйини ташлап, аман қелиш үчүн қечишқа мәҗбур қилған қайғулуқ вәзийәт қазақ йеридә моңғол басқунчилиғидин бери тәкрарланмиған еди.

				Билимиңни тәкшүр:

				1. Көчмән Җоңғар ханлиғиниң күчийиш сәвәвини қандақ чүшәндүрисиләр? Җоңғарларниң қазақ ләшкиридин бесим чүшүш сәвәплирини тәһлилләңлар.

				2. Җоңғар басқунчилириниң асасий мәхсити қандақ?

				3. Җоңғар басқунчилиғиниң зәрдаплири тоғрилиқ сөзләп бериңлар.

				4. Қазақ йеригә йәнә кимләр көз тикти?

				5. Җоңғар басқунчилиғиниң демографиялик әһвал вә миграциягә тәсири қандақ болди?

				§ 2. Җоңғар басқунчилиғиға қарши күрәшни уюштуруш

				Қарақум жиғини. 1710-жили қазақ жүзлириниң бәлгүлүк вәкиллири Қарақум йенида жиғилип җоңғарларға зәрбә бериш имканийәтлирини муһакимә қилди. Қарақум – Аралниң шималий вә шималий-шәриқ тәвәсидин Улутау қирқилириғичә созулған йәр. Қарақумда өткән жиғинға үч жүз вәкиллири, султанлар, бийләр, батурлар, 

							Бу дәристә: 

							•	Җоңғар басқунчилириға қарши зәрбә бериштә Қарақум жиғининиң әһмийитини;

							•	1718-жилқи Аягөз җеңидики қазақ әскириниң ғалибийити немә үчүн нәтиҗисиз аяқлашқанлиғини тәһлил қилимиз.

					•	Қарақум жиғини

					•	Әбилқайир хан

					•	Бөгенбай батур

					•	Аягөз җеңи

				уруқ башлиқлири қатнашти. Тәуке хан қазақ ләшкирини вә уруқлирини башқурушниң йеңи усу-лини муһакимидин өткүзүшни тәклип қилди. Униң бойичә султанларниң һөкүмранлиғини чәкләп, хәлиқ ичидин чиққан бийләрниң рәһбирий ролини көтириш көздә тутулди. Қазақниң үч жүзи әнди бийләр арқилиқ башқурулидиған болди.  

				Бу болса мәркәзләштүрүшни күчәйтип, дүшмәнгә қарши қазақ ләшкирини қурушни, мудапиә қабилийитини ашурушни тәминләтти. Қарақумдики жиғинда Тәукениң оғли Қайып вә Әбилқайир султанлар, Бөгенбай, Жәнибек, Есет батурлар алаһидә паалийәтчан болди. Дүшмәнгә қарши зәрбә беришни уюштуруш мәсилиси қизғин муһакимә қилинди. Жиғин иштрақчилириниң бир топи жиғинда башланған музакириниң ахирини күтүп һаяҗанлинип олтарди. Бу һаләтни Я.Гавердовский мундақ дәп тәсвирләп язған: “Шундақ бир пәйттә хәлиқ батури Бөгенбай оттуриға суғирилип чиқип мундақ деди: Таланған көчни, тутқунға елинған бала-чақини чәттин қарап турғучи бечарә болалмаймән. Дүшмәндин өч алимиз, өлсәк – қурал тутуп өлимиз! Қипчақ даласи сәрвазлириниң чекингән вақти болғанму? Мән қолумни дүшмән қениға патурғанда, сақилимни қиру басмиған еди. Дүшмәнниң зулумиға чидап олтиралмаймән. Дүшмәнгә қарши минәр тулпар қуруп қаптиму?! Сур оқ-я толған оқдан қаңирап бош қаптиму?!” Мундақ ялқунлуқ уран сөз олтарғанларни бепәрва қалдурмай, алаһидә тәсир йәткүзди. Жиғинға қатнашқучилар Бөгенбайни қоллашқа вәдә берип, дүшмәнгә қарши бирлишип атлинишқа қәсәм қилишти. Улар қурванлиқ берип, худайи тамақ таратти. 

				Қарақумдики жиғинда Тәукеханниң яшанғанлиғи етиварға ели-нип, униңға Қайып вә Әбилқайир ярдәмчи болуп сайланди. Бөгенбай болса, қалмақларға қарши қазақ әскириниң сәрдари болуп бәлгүләнди. Мошу жиғинниң қарариға бенаән җоңғарларға қарши бирләшкән 

							Бу ким? Яков Петрович Гавердовский (1770–1812) – Россия армиясиниң Баш штаб офицери, Қазақстанни тәтқиқ қилғучи. 1803-жили қазақ да-ласи арқилиқ өткән, Бухариға баридиған мәхсус сода-дипломатиялик әлчиликни башқурған. Я.П.Гавердовский Петербургқа қайтип кәлгәндин кейин қазақ даласида жиққан нурғун тәтқиқат материаллири үстидә иш-лиди. Кейинирәк “Қирғиз-қайсақ даласиға нәзәр” намлиқ Қазақстан гео-графияси, тарихи вә этнографияси бойичә тәтқиқат әмгигини язди. 

							Ядиңға ал! Султанлар вә бийләр дәп кимләрни атиди?

						

					

				

			

		

		
			
				
					Тәуке хан

				хәлиқ ләшкири қурулуп, шуниң күчи билән җоңғар әскири шәриққә чекиндүрүлди. 1711-жили җоңғарлар қазақ даласиға йәнә һу-җум қилғанда, қазақ батурлири бирлишип, дүшмәнгә зәрбә бәрди. 

				Аягөз җеңи. 1717-жили көп қалмақ әс-кири Аягөз бойидики найман, жалайир қәби-лилириниң авуллириға бесип кирди. Дүшмәнгә қарши қазақ әскирини Тәуке ханниң оғли Қайып башлап чиқти. Әбилқайир башқурған Кичик жүз ләшкириму җәңгиварлиқ роһ көрсәтти. Қалмақлар яғач лимлардин егиз истеһкам ясап, униң үстидин қазақларға оқ-я оқини яғдурди. Йерим түндә қазақлар дәрәқ-ләрни кесип, қалмақларниңкидинму егиз бир нәччә мунарә турғузуп, уларниң үстидин қалмақларға уда икки күн оқ атти. Шуниңдин кейин қалмақлар қечишқа мәҗбур болди. Бу җәңдә қаракерей Қабанбай башқурған җәңчиләр алаһидә көзгә чүшти. Лекин Қайып ханға беқинғиси кәлмигән Әбилқайирниң өз әскирини елип җәң даласидин кетип қелиши қалмақларни бирә-тола мәғлуп қилишқа имканийәт бәрмиди. Шу сәвәптин дүшмән әскири үстидин қазанған бу ғалибийәтму қазақ елиниң еғир әһвалини йеникләтмиди. 

					Алаш ели. Қурултай. Рәссам Қ.Әжибекулы

				

			

		

		
			
				
					Бөгенбай батур ядикарлиғи.

					 Астана шәһири

				Билимиңни тәкшүр:

				1. Қарақурум жиғинида қандақ мәсилиләр қаралди?

				2. Җоңғар басқунчилиғиға қарши күрәш қандақ уюштурулди?

				3. Аягөз җеңиниң нәтиҗиси қандақ болди?

				4. Аягөздики ғалибийәтниң нәтиҗилик болмаслиғи сәвәплирини чүшәндүрүңлар.

				5. Әлни азат қилишта батурлар қандақ роль ойниди?

				§ 3. “Ақтабан шұбырынды, Алқакөл сулама” замани 

				“Ақтабан шұбырынды, Алқакөл сулама” паҗиәсиниң башлиниши. XVIII әсирниң 1-чаригидә Цин империяси билән вақитлиқ болсиму, мунаси-витини рәтлигән Җоңғария пүткүл күч-қувитини қазақ елигә қарши қаритишқа мүмкинчилик алди. Қазақ елини тар-мар қилишни көзлигән җоңғарлар өз планини тез әмәлгә ашурушқа тиришти.

				1723-жили қазақ һөкүмранлири арисидики өзара зиддийәтни пайдиланған нурғун җоңғар әскири қазақ йеригә туюқсиз бесип кирди. Йәттису, Қаратауни бесип өтүп, Талас вадисидики қазақ авуллирини вәйран қилди. Бу зор паҗиәниң беши еди. Дүшмәнниң зәрбисигә қарши туралмиған Чоң жүзниң нурғун уруқлири билән Оттура жүзниң бир қатар уруқлири Чирчиқ дәриясиниң Сирдәрияға қуюлидиған җайидин өтүп, Хоҗәнткә 

							Бу дәристә:

							•	“Ақтабан шұбырынды, Алқакөл сулама” намлиқ паҗиәлик вақиәниң сәвәплирини вә ақивәтлирини;

							•	Хәлиқ еғиз әдәбияти әсәрлирини тарихий мәнбә сүпитидә тәһлил қилимиз.

					“Ақтабан шұбырынды”. Рәссам М.Қаспақ

					•	“Ақтабан шұбырынды, Алқакөл сулама”

					•	“Елимай”

				қарап маңди. Оттура жүзниң башқа уруқлири Сәмәрқәнткә бәт алди. Ки-чик жүз уруқлири Ирғиз, Торғай, Урал, Ор дәриялири тәрәпкә силҗиди. Басқунчиларға қарши күрәшкән қазақларниң бир бөлиги Тобольск губерниясиниң чегарисиға йеқин кәлди. Бу вақиә тоғрилиқ Ч. Вәлиханов мундақ дәп язған: “Оренбургтики бир уруқ башлиғи өз жутдашлириниң әһвалини тайған иштлар қоғлиған тошқан билән селиштурған”.

				Шәкәрим Қудайбердиулы мундақ дәп язиду: “...1723-жили қазақ, қалмақ болуп жиғилип урушқанда, қалмақниң башлиғи Цеван Рабдан қазақниң көпчилигини қирип, қалғанлирини қоғлавәткән. Шу чағда қазақлар ач-ялиңач, пиядә қатирап бир көлниң бешиға келип айлинип һошсиз жиқилипту. Шу мәзгилдә бир ақсақал киши ейтипту: “Балилар, адәм баштин кәчкән яхшилиқни қандақ унтумиса, яманчилиқ көргининиму шундақ унтумаслиқ керәк. Бизниң бу көргән җапа-мәшәқитимизниң нами “Ақтабан шұбырынды, алқакөл сулама” болсун. Униң мәнаси “тапинимиз ақарғанчә пиядә жүрүп, көлни айлинип ятқан күн” демәктур”. Әл беши-дин өткән мошу қайғу-һәсрәт атақлиқ “Елимай” нахшисида әкис етилгән.

				“Ақтабан шұбырындыниң” зәрдаплири вә ақивәтлири. Бу паҗиәниң қазақ җәмийити үчүн зәрдави интайин зор болди. Қазақ уруқ-қәбилилириниң әсирләр бойи қелиплашқан әнъәнивий көчүп-қонуш йөнилишлири бузул-ди. Мунбәт мал отлақлири дүшмән қолида қалди. Йәттису вә Җәнубий тәвә егисиз қаңирап бош қалди. Қазақларниң Ташкәнт, Түркстан, Сайрам охшаш шәһәрләр – һүнәрвәнчилик мәркәзлири вә сода базарлири билән алақиси үзүлди. Шәкәрим Қудайбердиулыниң кәлтүргән мәлуматлири бойичә, қазақларниң үчтин икки қисми қирғинға учриған. Бир қисми болса қуллуққа сетилған. Хәлиқ ачарчилиққа дучар болди. Өлмәй аман қелиш үчүн қейинниң ширнисини ичкән. “Қейин саққан” дегән сөз шуниңдин қалған.

				Мәнбә! “Бу көч (йәни, җоңғар басқунчилиғи ақиветидин чекиниш) илаҗисиз намратлиниш вә қирилишқа елип кәлди. Мал беши күн санап азайди, алмаштуруш содиси чүшкүнлүккә учриди, кәмбәғәлчилик билән қайғу-һәсрәт пүткүл әлни өз ичигә алди, бирлири ачарчилиқтин өлсә, иккинчилири бала-җақисини ташлап кетишкә мәҗбур болди. Ахирида хәлиқ – тақир, көчмән хәлиқниң һаятиға тамамән қолайсиз тәвәгә келип тохтиди”. 

				 Левшин А.Описание киргиз-казачьих или киргиз-кайсацких орд и степей. СПб. 1832. Ч-2. С-70.

				1725-жили һуҗумини күчәйткән җоңғарлар Түркстанни вә Ташкәнтни бесивалди. Җәнубий диярниң аһалилиқ җайлириға вә әнъәнивий карван содисиға зор нуқсан кәлди. Қазақ йериниң 

							Ойлан! 1723-жили җоңғар басқунчилиғи балдур әтиязда башланғанлиғи тоғрилиқ ейтилди. У хәлиқниң “Ақтабан шұбырындыға” учришиға қанчә сәвәпкар болди? 

				җоңғар қолида қелиш ховупи туғулди. Әлни башқуруватқан хан вә султанларниң бирлигиниң йоқлуғи ақиветидин җоңғарларға қарши күрәшни нәтиҗилик әмәлгә ашуруш мүмкин болмиди. Мошундақ ша-раиттиму хан-султанлар өз ара җаңҗаллишип, хәлиқниң һал-әһвалини техиму еғирлитивәтти. 

				Хәлиқ еғиз әдәбияти әсәрлири – тарихий мәнбә. Әл бешиға чүшкән шундақ һәсрәтлик күнләр “Елимай” нахшисиниң муңлуқ мисралирида ениқ әкис етилгән:

				Қаратағниң бешидин көч келиду,

				Көчкәнсири бир тайлақ бош келиду.

				Әл-жуттин айрилған яман екән –

				Икки көзгә мөлдүрләп яш келиду.

				Мону заман қандақ заман, қисқан заман,

				Бешимиздин бәхит-амәт учқан заман.

				Сәргәндиликтә изиңни қар басиду,

				Қаңтардики қар яққан қиштин яман.

				Җоңғар қалмақлириниң Россия вә Хитайниң қазаққа қарши иккиүзлүк сәяситини орунлуқ пайдилинишни билгәнлигини Қожа-берген жырау төвәндикичә жирлайду:

				Россияниң қолтуғиға киривалди,

				Шуларниң милтиғи билән қуралланди.

				Җоңғарға Ғәрип яқтин васий болуп,

				Жутиға Кичик жүзниң вәйран салди!

				Шундақ икки бәттин тәгди қалмақ,

				Әскирин күн-түн демәй жиғди қалмақ.

				Қазаққа икки яқтин һуҗум қилип,

				Чүшәрди тинич әлгә еғир салмақ!

				Үч жүзгә дүшмән боп шәриқ яқтин,

				Хитайму қәстлигини ясап ятқан.

				Һайдап сеп қалмақларни хәлқимизгә,

				Көк майсә сәһрамни қан, чаң япқан!

				Бу урушта қазақ батурлири вә әскәрлириниң көрсәткән җасарәт, қәһриманлиғи батурлар дастанлиридиму бәдиий тәсвирлинип, толуқ баян қилинған. Өзлири мошу урушқа қатнишип вақиәләрниң шаһиди болған ақын һәм батур Ақтамберди жырау, Үмбетей жырау, Буқар жы-рау өз әсәрлиридә қазақ батурлириниң қәһриманлиғини һәртәрәплимә жирлап, яшларни вәтәнпәрвәрлик, җасарәт роһида тәрбийиләшкә зор һәссә қошти. Қазақ йерини азат қилиш үчүн Вәтән урушиниң җәңлири қазақ хәлқиниң әвлаттин әвлатқа йәткүзүп һекайә қилидиған қәһриманлиқ, батурлуқ үлгисигә айланди.

				Билимиңни тәкшүр:

					Қожаберген жирауниң “Елимай” нахшиси, Ш.Қудайбердиулы, Ч.Вәлихановниң мәлуматлири бойичә “Ақтабан шұбырынды, Алқакөл сулама” жиллири тоғрилиқ эссе йезиңлар.

			

		

	
		
			
				
					12

				

			

			
				
					13

				

			

		

		
			
				§ 4. Җоңғар басқунчилиғиға қарши хәлиқ ләшкириниң қурулуши

				Қазақ ләшкириниң қурулуши. Җоңғарларниң аммивий басқунчилиғи шараитида хәлиқниң асасий таянчиси елини, йерини җан-тени билән қоғдиған батурлар болди. Өз арқисидин туташ қәбилиләрни әгәштүрүп, җанпидалиқ қәһриманлиқлири билән исимлири ривайәткә айланған Есет, Қаракерей Қабанбай, Қанжығалы Бөгенбай, Саурық, Малайсары, Шапырашты Наурызбай, Баян, Жауғашар (Шақантай), Жәнибек, Райымбек вә башқа батурлар айрим әскәр қуруп, күрәшни тохтатмиди. Атақлиқ жыраулар дастанлирида тәсвирләнгән бу хәлиқ батурлири вәтәнни дүшмәндин қоғдашта алаһидә қәһриманлиқ көрсәтти вә елини азат қилишқа ялқунлуқ шиарлири билән чақирди. Бийләр вә султанларму күрәшни уюштурғучилар сүпитидә көрүнди.

				Җоңғарларға қарши биртуташ әскәр қурушта қазақ хәлқи йәкдил болди. Мошу вақитта қазақ җәмийитиниң ички һаятини чоңқур билидиған вә хәлиқни өзиниң йенида уюштуралиған Әбилқайир ханниңму аброй вә тәсири зор болди. 

				1724-жилниң өзидила Әбилқайир башқурған әскәр Түркстан шәһирини дүшмәндин қайтурувалди. Қазақ отрядлири Отрар, Чимкәнт вә Сайрамни җоңғарлардин азат қилди. Қаратау йени-да җоңғар әскири қаттиқ мәғлуп болди. 1725-жили Шақшақулы Жәнибек батур башлиған әскәр Қорғалжин көли йенида җоңғарларға зәрбә бәрди. Қазақ отрядлири Сирдәрияниң төвәнки еқини бой-идики йәрләр билән Муғалжар теғи етигидики җайларниму азат қилди. Шуниң нәтиҗисидә җоңғарларниң Алтай тағлиридин Есил, Урал дәриялириғичә қурған линия-сепи бузулди. Лекин адаққий ғалибийәткә йетиш үчүн басқунчиларға қарши тарқақ һәрикәтлинип кәлгән қазақ отрядлириниң бирикиши зөрүр еди. 

				Ордабасы жиғини. Илгири тарқақ һәрикәтлинип кәлгән үч жүз отрядлириниң басқунчиларға қарши бирлишип күриши 1726-

							Издән! Қазақ хәлқиниң һәрбий сәнъитидики “һәрбий жүрүш жырау-лири” дегән кимләр вә улар қандақ хизмәт атқурди?

							Бу дәристә 

							•	Ордабасы жиғининиң;

							•	“Қалмақ қирилған” җеңиниң тарихий әһмийитини ениқлаймиз.

					• Қалмақ қирилған 

					• Сариарқа

					• Ордабасы

					• Буланти җеңи

						Тирәк сөзләр:

				жили башланди. Мошу жили һазирқи Җәнубий Қазақстандики Бадам дәрияси вадисидики Ордабасы теғиниң етигидә қазақ бийлириниң қатнишиши билән чоң қурултай болуп өтти. 

				Бу чоң жиғинға Әбилқайир, Әбилмәмбет, Сәмеке, Жолбарыс охшаш қазақ ханлири, Төле, Қазыбек, Әйтеке охшаш атақлиқ бийләр, шундақла даңлиқ қазақ батурли-ри вә сәрдарларму қатнашти. Жиғинни қазаққа аға хан болуп һесаплинидиған Болат хан ачқини билән, уни башқуруш жуқурида аталған қазақниң даңлиқ үч бийиниң қолида болди. 

				Чоң жиғинда шуниңғичә Түркстанни дүшмәндин қайтурувелишта, Волга бойидики қазақларни қоғдашта вә түркмәнләрниң һуҗумлирини қайтурушта алаһидә қәһриманлиғи билән тонулған әржүрәк Әбил-қайирни үч жүзниң Баш қолбашчиси қилип тайинлиди. Батурлар ари-сидин пүткүл қазақ әскириниң сәрдарбеги болуп Қанжығали Бөгенбай сайланди. 

				Барлиқ қазақ ләшкири мошу йәргә жиғи-лди. Бу йәр дүшмән қолидики Йәттисуни азат қилишқа атлинишқа йеқинирақ еди. Шундақла Алитағ вә Қаритағ қирқилири билән қоршалған, шәриқ тәрәпкә болса очуқ дала болуп келидиған бу тәвә нурғун әскәрни йошурун топлашқа имканийәт берәтти. 

				“Қалмақ қирилған” җеңи. 1728-жили Сарисуниң оттура еқини әтрапида, Булан-ти вә Билеути дәриялири арилиғидики 

							Ойлан! Қазақ ханлиғида аға хан дегәнни қандақ чүшинисиләр?

							Ениқла! Хәритидин Ордабасыни тепиңлар!

							Издән! Баш қолбашчи вә сәрдарбәгләрниң роли һәм асасий хизмити қандақ болди?

					“Бирлик – Ордабасы” 

					монументи. 

					Түркстан вилайити

				

			

		

		
			
				
					“Буланти җеңи” ядикарлиғи. Қарағанда вилайити

				Қарасийир дәп аталған кәң түзләңдә (йәнә бир нами – Айран төкүлгән) бирләшкән қазақ әскири җоңғарларға қахшатқуч зәрбә бәрди. Зәмбирәк вә милтиқлар билән қуралланған җоңғар әскири қазақ батурлириниң бирләшкән күчигә тақабил туралмиди. Бу җәң қазақ-қирғиз вә башқа хәлиқләрниң 60 миңлиқ әскириниң толуқ ғалибийити билән аяқлашти. Қалмақлар тар-мар болған мошу йәр кейин Қалмақ қирилған дәп атилип кәтти. 

				Буланти-Билеути бойидики җәңдики ғалибийәт қазақ хәлқиниң роһини көти-риштә интайин чоң әһмийәткә егә болди. Сәвәви, қазақниң кәң даласи һәм хәлқимизниң әл болушиниң тарихий рәмзигә айланған, Сариарқиниң мәркизи һесаплинидиған Улытау етигидин башланған бу ғалибийәт қазақ-җоңғар урушидики һәл қилғучи басқучниң баш-ланмиси болди. 

				Әндики мәхсәт – қазақ йерини дүшмәндин толуқ азат қилип, әл мустәқиллигини әслигә кәлтүрүш еди. “Қалмақ қирилған” җеңидин кейин, асасән, Қазақстанниң шималий-ғәрип қисми азат болди. Әлниң бир қатар өлкилиридә, җүмлидин Йәттисуда техичә җоңғарлар бесим болуп, басқунчилар тәрипидин ховуп-хәтәр техи йоқимиған еди.

				Буланти вә Билеути бойидики ғалибийәтниң әһмийити зор бол-ди. У қазақ әскирини роһландуруп дүшмәнни йеңишкә ишәнчини күчәйтти, қазақ әскириниң Аңырақайдики ғалибийитигә йол ачти.

				Билимиңни тәкшүр:

				1. Ордабасы жиғинида қандақ мәсилиләр һәл болди?

				2. “Қалмақ қирилған” җеңиниң әһмийити қандақ?

				3. Мошу җәңләрдин кейин қазақ хан вә бийлири қандақ хуласә чиқарди?

							Издән! Сариарқа, Улытау немишкә қазақ хәлқи үчүн хасийәтлик йәр болуп һесаплиниду?

							Издән! Хәритидин “Қалмақ қирилған” аталғусини елимизниң барлиқ тәвәлиридин учритиш мүмкин. Униң сәвәви немидин ибарәт? 

					Буланти қозғилиңида қаза болған батурларға орнитилған хатирә таш

				§ 5. Аңырақай җеңи вә униң тарихий әһмийити

				Аңырақай җеңи. Бириккән қазақ әскириниң җоңғар басқунчилириға қарши 100 жиллиқ азатлиқ урушида бәтбуруш болған әң чоң ғалибийәт – Аңырақай җеңи болди. Җәң 1730-жили баһарда Балхаш көлиниң җәнубий тәрипидики Итишпес дегән йәрдә болди. “Аңырақай” аталғусиниң келип чиқиши тоғрилиқ пикирләр һәр хилдур. Хәлиқ арисида сақланған мәлуматлар бойичә, бу җәңдә қалмақниң баш батури Аңырақ қазақ батури Бөлек билән йәкму-йәктә қаза болғанлиқтин Аңырақай дәп атилип кәткән. Қалмақлар җәңдә йеңилип, “аңирап” қайғурғанлиқтин шундақ дәп аталған дегән сөзму әл арисида кәң тарқалған.

				Аңырақай җеңи 200 чақиримдәк созулған йәрдә йүз бәрди. 1730-жили баһарда атлирини дәм алдурған қазақ әскири Хантау, Аңырақай тағлири тәвәсигә чиқиду.

							Издән! Хәритигә қарап Аңырақай җеңи болған йәрниң географиялик алаһидиликлирини һесапқа елип, җәң орниниң стратегиялик әһмийитини чүшәндүр. 

							Бу дәристә: 

							•	Җоңғар басқунчилириға қарши Аңырақай җеңиниң бериши;

							•	Аңырақай җеңиниң тарихий әһмитийи билән тонушимиз. 

					Аңырақай җеңи. Рәссам А.Җамхан 

					•	Аңырақай җеңи

					•	Азатлиқ күрәш

					•	Әбилмәмбет хан

					•	Абылай султан

						Тирәк сөзләр

					

				

			

		

	
		
			
				
					16

				

			

			
				
					17

				

			

		

		
			
				Җәң кона әнъәнә бойичә йәкму-йәктин башлиниду. Қазақ-қалмақ батурлири 12 күн бойи йәкму-йәк чиқип, қазақ тәрәп бесим чүшиду. Җәң ахириға қәдәр чоң қәһриманлиқ көрсәткән вә атисиниң исмини атап, “Абылай! Абылай!” дәп дүшмәнгә уран селип чапқан Әбилмансур султан алаһидә көзгә чүшүп, 12 қалмақни аттин қилич билән чепип жиқитиду. Шуларниң бири қалмақ хани Ғалданниң йеқини Чарыш еди. Шуниңдин кейин Әбилмансур әл ичидә Абылай дәп атилип кәтти. Икки ай тохтимиған мошу җәңдә қазақ әскири ғалип чиқти. 

				Тарихта Аңырақай җеңи дәп атилип кәткән бу вақиә қазақ хәлқиниң басқунчиларға қарши күришидә алаһидә орунни егиләйду. Мундақ мәғлубийәткә илгири-кейин учримиған җоңғарлар бу қетим қазақ әскириниң қисимиға чидимай, Или дәриясини бойлап кәйнигә чекинди. Аңырақай әсир җеңигә айланди. 

				Аңырақай җеңиниң тарихий әһмийити. Бу җәң хәлиқ аң-сәвийәсидә түплүк бәтбурушқа елип келип, җоңғарлар һуҗумлиридин һалсизланған хәлиқниң роһини көтәрди вә уни уюшчанлиққа, қәһриманлиққа үндиди. Бу җәң дүшмәнгә қарши кейин болидиған вә узаққа созулидиған йеңи 

							Издән! Қазақ уруқ-қәбилилириниң уранлири қандақ пәйда болған вә улар қандақ хизмәт атқурған?

						

					

				

			

		

		
			
				ХVIII ә. 1-йеримидики қазақ хәлқиниң җоңғар басқунчилириға қарши азатлиқ күриши

				урушниң башланмиси болди. Хәлиқ көп жил-лардин бери әлни булап-талиған вә һалсиратқан җоңғарларниң һуҗумлиридин қорқмай, уларни тохтитишқа, һәтта тармар-қилишқа болидиғанлиғини чүшинип, йеңи күрәшләргә тәйярланди. Төле, Қазыбек, Әйтеке бийләр, Әбилқайир хан, Барақ, Батыр, Әбилмәмбет, Абылай султанлар Аңырақай җеңиниң әһмийитини тоғра чүшинип хәлиқниң мошу җәңдә көтирилгән роһини йеңи күрәшләргә қаритишни билди. Лекин мошу чоң ғалибийәт бәзибир әл башчилириниң, султанларниң ари-сида дүшмәнниң бетини қайтурдуқ, әнди у йенип баш көтирәлмәйду дегән бир тәрәплимә ишәнчини орнатти. Мошундақ чүшәнчигә берилгән бәзибир уруқ башчилири йәнә тарқақлиққа йол қоюп, күрәштин чәтнәшкә башлиди. Хәтәрлик дүшмәнни ахириғичә тар-мар қилмаслиқниң интайин ховуплуқ екәнлигини бәзибир әлбашчилири дурус чү-шинәлмиди.

				 

				Билимиңни тәкшүр:

				1. Аңырақай җеңиниң әһмийити қандақ?

				2. П.М.Кошаровниң сүритидики қурал-ярақ түрлириниң намлирини ениқла.

							Ениқла! Уруқ башчилири дегән кимләр?

					Аңырақай җеңигә беғишлинип қоюлған ядикарлиқ таш. Алакөл наһийәси, Җоңғар Алитеғиниң етиги

					“Аңырақай җеңи” ядикарлиғи. Алмута вилайити

					Қазақларниң қурал-ярақлири. 

					Рәссам П.М.Кошаров (ХІХ ә.)

				§ 6. Җоңғар басқунчилиғиға қарши күрәштә тонулған ханлар, бийләр вә батурлар

				Җоңғарларниң қазақ елигә қилған шиддәтлик һуҗумлири еғир қайғу-һәсрәт елип кәлди. Шуңлашқа әлниң атақлиқ адәмлири дүшмәнгә қарши зәрбә бериштә пәқәт иттипақлиқ вә қәйсәрлик өзлирини аман елип қалидиғанлиғиға ениқ көз йәткүзди. Дүшмәнгә зәрбә бериш үчүн пүткүл әлниң бирикиши зөрүр болди. Мошу ишта хан-султанлар, бийләр вә батурлар алаһидә хизмәт атқурди.

				Җоңғарларға қарши күрәшни уюштурушта Әбилқайир хан чоң иш атқурди. Җоңғарларға вә башқа ташқи дүшмәнләргә қарши күрәштә у Кичик жүзгила әмәс, бәлки Оттура жүз уруқлириниңму қоллинишиға таянди. Униң дүшмәнләргә қарши жүргүзгән кұрәшләрдики тәҗрибиси һесапқа елинип, у Ордабасыдики жиғинда үч жүз әскириниң қолбашчиси болуп тайинланди. Шундақла Барақ, Батыр, Әбилмәмбет вә Абылай охшаш көплигән султанларму җанпидалиқ көрсәтти.

				Қазақ елиниң җоңғарларға қарши күришини уюштурушта бийләр зор әмгәк сиңәрди. Хусусән шу дәвирдики көрнәклик шәхсләр – Төле, Қазыбек, Әйтеке бийләр алаһидә паалийәтчанлиқ көрсәтти.

							Бу дәристә: 

							•	Қазақ ханлири вә бийләрниң умумхәлиқ күришини уюштуруштики паалийити;

							•	Қазақ-җоңғар урушида алаһидә көзгә чүшкән батурлар билән тонушимиз.

					Әбилқайир хан

					Төле бий

					Қазыбек бий

					Әйтеке бий

					Батурлар

						Тирәк сөзләр:

					

				

			

		

		
			
				
					[image: ]
				

				
					
						Жәнибек ядикарлиғи. Қостанай шәһири

						Қабанбай ядикарлиғи. Талдиқорған шәһири

					

				

			

			
				
					
						Наурызбай ядикарлиғи. Алмута шәһири

				Қазақ батурлириниң тәшкилатчилиқ па-алийити. Қазақ йерини қоғдашта, җоңғарлар билән болған чоң җәңләрдә көрнәклик сәрдарлар – Қаракерей Қабанбай, Шақшақ Жәнибек, Тама Есет, Бәсентиин Малайсары, Сиргели Қаратилеуке, Қарақалпақ Қылышбек, Шапырашты Наурызбай, Қанжығали Бөгенбай, Тайлақ, Бөлек, Райымбек вә башқа батурлар чоң қәһриманлиқ үлгисини көрсәтти. Хусусән Қанжығали Бөгенбай Ақшаулы (1680–1778) – пүткүл қазақ әскириниң сәркардари, дипло-мат, көрнәклик тәшкилатчи сүпитидә көзгә чүшти. У башлиған қазақ отрядлири Урал казаклириға, җоңғарларға, Цин империясигә қарши җәңләргә қатнишип җасарәт көрсәтти. Қаракерей Қабанбай (Ерасыл) Қожағулулы (1691–1769) җоңғар басқунчилириға қарши қазақ хәлқини уюштурғучи, чоң җәңләрдә най-ман қәбилисиниң отрядини башқурған сәрдар сүпитидә даңқи чиқти. Алаһидә көрсәткән қәһриманлиғи үчүн Абылайхан Қабанбайға “Да-рабоз” дегән атақ бәргән. Шақшақ Жәнибек – қазақ-рус мунасивәтлирини мустәһкәмләштә паал әлчилик хизмәт атқурған дипломат вә җоңғарларға қарши азатлиқ күрәшни уюш-турғучиларниң бири, сәрдар. Есет батур – тама қәбилисиниң башчиси вә җоңғарларға қарши көплигән җәңләрдә чоң отрядни баш-қурған шәхс. Малайсары Тоқтағулулы – бәсентиин уруғиниң башчиси, нурғун җәңләрдә қазақ отрядлирини башқурған. У җәң қилған йәр униң исими билән Малайсары теғи дәп атилиду. Тайлақ ба-тур – алаһидә мәргәнлиги билән даңқи чиққан. Абылай ханниң чоң сәрдарлириниң бири Наурызбай батур Есим хан дәвридә қалмаққа қарши дәсләпки җәңләрдә көзгә чүшкән өз әҗдади Қарасай батурниң туғини көтирип пүткүл Чоң жүз әскирини башқурди. Өз заманисида пүткүл албан уруғиниң әскирини башлап җәңләрдә дүшмәнгә зәрбә бәргән Хангелди батурниң әвлади Райымбек батурниң қалмаққа қарши күрәштики җасарәтлири әл ичидә ривайәт болуп тарқалди. 

			

		

		
			
				
					Райымбек ядикарлиғи. Алмута шәһири

					Малайсары ядикарлиғи. Павлодар шәһири 

				Төле бий Әлибекулы (1663 – 1756)

				Төле бий 1663-ж. һазирқи Жамбул вилайити Чу тәвәсидә туғулған. Бала күнидин баш-лап Төле қазақ хәлқиниң ақынлиқ-натиқлиқ һүниридин ибрәт алди. 15 йешидин башлап әл бийлигигә арилишип, әқил-парасити, адиллиғи, натиқлиқ маһарити билән көзгә чүшти. Шундақ қилип, Қазыбк, Әйтеке бийләрниң қоллап-қувәтлиши билән Чоң жүзниң баш бийи Төле Үч жүзгә төбебий болуп сайлиниду. У “Жеті жарғыни” түзүшкә қатнашти. Өз заманида Қазақ ханлиғиниң туташлиғи үчүн күрәшти. 

				Қазыбек бий (1667 – 1764)

				У 1667-ж. Сирдәрия бойида туғулған. Адиллиғи вә парасәтлиги үчүн Тәуке хан Қазыбекни Оттура жүзниң баш бийи қилип тайинлиған. У Тәуке хан заманида Хан кеңишиниң абройлуқ әзалириниң бири болса, Сәмеке, Әбилмәмбет, Абылай әл башқурған вақиттиму дөләтни башқуруш ишлириға арилишип турған. Абылай тутқунға чүшкән чағда Қазыбек бий уни қутулдурушқа қатнашқан. Қазыбек бий шундақла уруқлар, султанлар арисидики зиддийәт, талаш-тартишларни адил һәл қилишқа қатнашқан. У 97 йешида вапат болған вә Түркстандики Ғоҗа Әхмәт Яссавий мәқбәрисидә дәпин қилинған. Башқа бир мәнбә-мәлумат бойичә, у 1665 – 1765-жж. өмүр сүргән.

				Әйтеке бий (1682 – 1766)

				Әйтеке бийниң әсли исми – Айтық. У яш чеғидинла дин, һоқуқ, асман алими, тарих, математика илимини, әрәп, парс, чағатай, өзбәк тиллирини өзләштүргән. Бовиси Ақшаниң ярдими билән әлчилик, әл башқуруш йоллирини үгәнгән. Жалаңтөс батурдин болса, һәрбий маһарәтни үгәнгән Әйтеке 21 йешида Бухара, Сәмәрқәнт әтрапидики қазақ, өзбәк, қарақалпақларниң баш бийи болған. 25 йешида болса, Кичик жүзгә баш бий болуп сай-линиду. Әйтеке рәсмий хан мәслиһәтчиси болған. У адил бий, парасәтлик натиқ вә җоңғар басқунчилириға қарши күрәшни уюштурушқа зор төһпә қошқан әрбаптур.

				Билимиңни тәкшүр:

				1. Буқар, Ақтамберди, Үмбетей жырауларниң әсәрлирини пайдиланған һалда, җоңғарларға қарши азатлиқ күрәшкә йетәкчилик қилған, тәшкиллигән тари-хий шәхсләр тоғрилиқ эссе тәйярлаңлар.

				2. Қазақ ханлири, бийлири, батурлириниң йәрни дүшмәндин сақлаштики роли қандақ?

						Төле бий	Қазыбек бий	Әйтеке бий

				§ 7-8. ХVIII әсирниң бешиғичә дәвирдики қазақ-рус мунасивәтлири. Россияниң мустәмликичилик һәрикәтлириниң башлиниши

				Қазақстан немишкә Россия үчүн Азиягә чиқиш “ачқучи вә дәрвазиси” болди? Рус содигәрлирини қазақниң мал чарвичилиғидин елинидиған мәһ-сулатлири бәк қизиқтуратти. Улар санаәткә һаҗәт мәһсулат түридә рус содигәрлиригә көп пайда елип келәтти. Шундақла Россияни қазақ йери арқилиқ өтидиған сода йоллириму қизиқтурди. 

				Улуқ дала арқилиқ Оттура Азия ханлиқлириға, Хитайға товарлар апиришқа болатти. Қазақ даласиға Бухара, Хива, Ташкәнт, Қоқәнттин сода карванлири келип турди. Хитай билән сода мунасивәтлири Ғулҗа вә Чөчәктә кәң қанат яйди. Мундақ әһвални рус һакимийитиму байқап турди. Шундақла қазақ йери арқилиқ Россия Оттура Азиягә чиқипла қалмай, бәлки униңдин нери Иран, Һиндстан, Хитай вә башқа чәт әлләргә беришқа мүмкинчилик алатти. Шуңлашқа Россия Қазақ йерини бесивелиш арқилиқ әйнә шундақ чоң сода кәңлигигә чиқишқа болидиғанлиғини һесапқа елип, мустәмликә қилиш сәяситини күчәйтти.

				Россия қазақ ханлириниң ойрат басқунчилириға қарши күришини, өзиниң һәрбий күчлирини бириктүрүш вә қазақ дөләтчилигини сақлаш йолидики һәрикитини өз мәхсәтлири үчүн чевәр пайдиланди. Тәуке хан (1680–1718) мошундақ әһвалда Россия билән мунасивитини начарлатмай, сәвирлик сақлап, әлниң асасий күчини җоңғарларға қарши қаратти. Қазақ хани ташқи ховупниң күчийишигә бағлиқ өзиниң хәлиқ ара мунасивәтлирини мустәһкәмләп, Россия билән ишәшлик алақә орнитишқа пүткүл күчини салди. У мошу мәхсәттә 1686–1693-жиллири арилиғида 

							Издән! Содигәр дегән ким?

							Бу дәристә: 

							•	Россияниң қазақ йәрлирини һәрбий мустәмликә қилишиниң башлинишини вә униң сәвәплирини;

							•	Бухгольц экспедициясиниң ролини вә Омск сепилиниң селиниши тарихини;

							•	Қазақ йеридә һәрбий сепиллар вә линияләр селишниң күчийиши җәриянини ениқлаймиз.

						

					

				

			

		

		
			
				ІІ бөлүмХVIII әсирдики Қазақ ханлиғи

					•	Һәрбий мустәмликә қилиш

					•	Һәрбий линияләр

					•	Һәрбий сепиллар

					•	Омск сепили

					•	Бухгольц экспеди-цияси

						Тирәк сөзләр:

				Россиягә бәш әлчилик әвәтип, русларни қазақ елиниң иттипақдишиға айландурушқа һәрикәт қилди. Лекин җоңғарларниң үзлүксиз һуҗумлири вә қазақ һөкүмдарлири арисидики өзара ички талаш-тартишлар бу мәсилини аяқсиз қалдурди. 

				Қазақ йерини һәрбий мустәмликә қилишниң башлиниши. Петр І шәриқ әллири билән ихтисадий вә сәясий алақә орнитип, уни риваҗландуруш үчүн алди билән Қазақстан вә Оттура Азия әллирини Россиягә қошувелиш керәк дәп һесаплиди. Шу мәхсәттә қазақ йеригә бир нәччә экспедиция әвәтилди.

				Петр І 1714-жили 22-майда И.Д.Бухгольц башқурған экспедиция-ни тәминләш тоғрилиқ буйруқни имзалиди. 1715-жили 1-октябрьдә И.Д.Бухгольц экспедицияси Ямыш көлигә келип, шу йәрдә Ямышево дәп аталған сепил салди. Кейин җоңғарлар вәйран қиливәткән Ямышево сепили тәрәптин қайтип келиватқан Бухгольцниң отряди Ом дәриясиниң бойиға йәткәндә, қошумчә ярдәм келип, 1716-жили 20-майда Омск сепилиниң асаси селинди. Әнди бу сепилларда әскәр тутқан падиша һөкүмити қазақ йеригә ичкириләп киришкә башлиди.

				Һәрбий сепиллар вә линияләр саниниң өсүши. Бухгольц Петербургқа кәткәндин кейин Сибирьниң дәсләпки губернатори М.П.Гагарин Иртиш бойида йеңи сепиллар селишқа киришти. 1717-жили Железинск, 1718-жили Семипалатинск (Шәмәй) сепиллири селинди.

				Көп кечикмәй И.М.Лихарев башқурған йәнә бир һәрбий отряд 1720-жили 3 һәрбий линия – Сибирь, Иртиш вә Колываново линиялириниң асасини салди. 

							 Ениқла! Сепил яки истеһкам дегән немә?

				Омск сепилиниң дәрвазиси

				Яхши мәшиқләнгән гарнизонлири бар вә зәмбирәклири нурғун, стратегиялик җәһәттин орунлашқан йери қолайлиқ бу сепиллар йәрлик турғунларни йешиқиған, үнүмсиз йәрләргә қисип чиқирип, мустәмликә қилиш һәрикитини жүргүзүшни тәминлиди. 

				Шундақ қилип, XVIII әсирниң бешида падиша Россияси қазақ да-ласида һәрбий сепиллар селиш арқилиқ өзиниң һәрбий мустәмликиләш һәркитини башлиди. Қазақ йерини һәрбий сепиллар линияси билән пәйдин-пәй қоршаш падиша һакимийитиниң мустәмликә қилиш сәяситигә кәң имканийәт ачти. Һәрбий линияләр бойида рус, қалмақ, башқурт турғунлири тез көпәйди, рус казак станицилири вә деханлар слободилири пәйда болди.

				Билимиңни тәкшүр:

				1. Россия қазақ йерини мустәмликә қилишни немә үчүн авал һәрбий сепиллар вә линияләр селиштин башлиди? Өз пикриңларни ениқ фактлар билән дәлилләңлар.

				2. Рус дөлитиниң қазақ йеригә көз тикишиниң сәвәви немидә?

							Тәһлил қил! Һәрбий сепилларниң мустәмликә қилиш ишидики роли қандақ болди?

							Ойлан! Һәрбий линия дегәнни қандақ чүшинисиләр? Уларни селишниң асасий мәхсити қандақ еди?

						

					

				

			

		

		
			
				
					Һәрбий линия сепилини селиватқан казаклар. Рәссам Н.Н.Каразин (ХІХ ә.)

				§ 9. Кичик жүз хани Әбилқайирниң Россия пухралиғини қобул қилиши: сәвәплири вә мәхсәтлири

				Қазақ жүзлириниң умумий әһвали. Аңырақай җеңидики ғалибийәткә қаримай, қазақ елиниң әһвали мурәккәп пети қалди. Җоңғар басқунчилиғи нәтиҗисидә қазақ жүзлири оттурисидики алақилар начарлишишқа башлиди. Тәуке ханниң оғли Болатниң орниға аға хан болуп Әбилмәмбет сайлан-ди. Кичик жүз билән Оттура жүз айрим егиликләргә бөлүнүп кәтти. Әбилқайирни Кичик жүзниң нурғун уруқлири хан сүпитидә етирап қилмиди. Отту-ра жүзни икки хан вә бир нәччә чоң султанлар башқурди. Чоң жүзниңму өз хани болди.

				Әбилқайир ханниң сәясити. Қазақ елиниң хәлиқара әһвалиниң кәскинлишиши Кичик жүз хани Әбилқайирни Россия билән йеқинлишишқа дәвәт қилди. У хошна чоң дөләт билән зич алақә орнитиш арқилиқ қалмақ вә башқуртларниң һуҗумлирини тохтитишқа тиришти. Ханниң мәхсити Россия билән ишәшлик алақә орнитип, барлиқ күчини ойратларға қарши күрәшкә сәпәрвәр қилиш һәм Қазақ ханлиғини бир мәркәзгә бириктүрүш еди. Әбилқайир ханниң Россиядин йәнә бир күткән үмүти – қазақ йери арқилиқ өтидиған карван йоллириниң бехәтәрлигини тәминләш еди.

				Кичик жүз қазақлириниң Россиягә әлчилиги. 1730-жили Кичик жүзниң тәсирлик бийлири Әбилқайирға Җоңғариягә қарши күришиш үчүн Россия билән музакирә жүргүзүшни тәклип қилди. Лекин хан бийләр мәҗлисиниң қарарини бузуп, Петербургқа әвәтилгән әлчиләргә һәрбий иттипақ қуруш әмәс, бәлки Россия пухралиғиға өтүшни тәстиқләйдиған һөҗҗәтни им-залашни тапшурди. Россия императрицаси Анна Иоанновнаниң намиға йезилған Әбилқайирниң илтимасида уни өз улуси билән Россияниң қол астиға елиш тоғрилиқ тилиги йезилған еди. 

							Ядиңға ал! Җоңғар басқунчилиғи қазақ хәл-қиниң иҗтимаий, демографиялик вә миграциялик һәм сода-ихтисадий әһвалини қандақ өзгәртти?

							Бу дәристә: 

							•	Кичик вә Оттура жүз қазақлириниң Россия пухралиғини қобуллишиниң бериши вә сәвәплирини;

							•	Әбилқайир ханниң Россия билән иттипақлишиш мәхситини;

							•	Әбилқайир ханниң Россиягә беқинишиниң ақивәтлирини ениқлаймиз.

					•	Әбилқайир хан

					•	А.И.Тевкелев

					•	И.К.Кириллов экс-педицияси

					•	Оренбург экспеди-цияси

						Тирәк сөзләр:

					

				

			

		

		
			
				
					Әбилқайир хан. 

					Рәссам А. Дүзелханов

				1731-жили 19-февральда қазақ әлчилири Сейитқул Қойдағулулы вә Қутлумбет Қоштайулының Кичик жүзни империя тәркивигә қобул қилиш тоғрилиқ илтимасини императрица Анна Иоанновна қобуллиди.

				А.И.Тевкелевниң әлчилиги. Анна Иоанновна Кичик жүзниң Россиягә қошулушқа тиләк билдүргән һөкүмран даирилиридин вә Әбилқайирдин қәсәм-яд елиш үчүн мәхсус әлчилик әвәтти. Уни ташқи ишлар коллегиясиниң тәрҗимани А.И.Тевкелев башқурди.

				А.Тевкелев Кичик жүзни Россия пухралиғиға қобуллаш тоғрилиқ грамота (ярлиқ) билән Ирғиз дәрияси бойида орунлашқан Әбилқайир ханниң ордисиға кәлди. Ханниң Россияниң қаримиғиға өтүшигә қарши даириләр болса Әбилқайир ханниң Тевкелев билән келишим түзүшигә тосалғулуқ қилишқа интилди.

				Россия әлчиси Кичик жүз бийлири билән октябрь ейиниң бешида биринчи қетим, әнди шу айниң 10-күни иккинчи қетим учрашти. 1731-жили октябрьдә Әбилқайирхан вә уни қоллиған Кичик жүзниң 29 стар-шини Россияниң қаримиғиға киришкә қәсәм-яд бәрди. Қәсәм-яд қобул қилғанлар Кичик жүзниң азла һөкүмран топи еди. Лекин мошу вақиәниң өзи Россияниң қазақ хәлқини беқинда қилишиға йол ечип бәрди. 

				Әбилқайир ханниң сәяситигә қарши күчләр. Батурлар вә бийләрниң чоң бир топи Әбилқайир ханни қоллиғучиларға қарши чиқти. Хәлиқ аммисиниң көпчилиги Рос-сия пухралиғини қобул қилиш үчүн қәсәм-яд бериш мустәқилликни йоқитиш екәнлигини чүшәнди вә Әбилқайир ханниң мәвқиәсини қоллимиди. Лекин бийләр ариси-дики өзара зиддийәтләр ақиветидин хәлиқ беқиндилиқни халимиси-му, уюшчанлиқ түрдә қаршилиқ көрсәтмиди. Әбилқайирханниң қарари қазақ өлкисиниң империя тәркивигә қошулушиниң дәсләпки қәдими болди.

							Ениқла! Қәсәм-яд дәп немини ейтимиз?

							Ениқла! Әбилқайир немә үчүн һәрбий иттипақ тоғрилиқ шәртнамә әмәс, бәлки пухралиққа өтүш һәққидә келишимгә келишни ойлаштурди?

					Әбилқайир ханниң ордиси. Европилиқ сәяһәтчи Джон Кэстльниң 1736-ж. Әбилқайирхан ордисиға сәпири вақтида салған сүрити

				1734-жили Әбилқайирниң оғли Ерали баш-қурған әлчиликни Петербургта Анна Иоан-новна қобул қилип, Кичик жүзниң Россия пухралиғиға өтүшини үзүл-кесил рәсмийләш-түрди. 

				Әбилқайир ханниң Кичик жүзни җоң-ғарлардин мустәқил шараитта сақлап қелиши униң ханлиққа талашқан башқа риқабәтчилири арисида сәясий абройини техиму көтәрди.

				 Россия пухралиғини қобуллашниң тари-хий маһийәт-мәнаси. Әбилқайир ханниң 1731-жили Россияниң һөкүмранлиғиға беқиниши – Қазақстан тарихидики чоң вақиә. Бу қәдәмниң җоңғарларниң қазақ йеригә басқунчилиғиға мәлум дәриҗидә чәк қойғанлиғи мәлум. Ки-чик жүзниң Россиягә чегаридаш анчә чоң әмәс тәвәсила рус мәмурийитигә беқинда болди. Қазақ султанлириниң бесим қисминиң Әбилқайирни қоллимаслиғи рус һакимийитиниң мустәмликә қилиш һәрикитини қийинлаштурди. Пади-ша һакимийитиниң Қазақстанда жүргүзгән дәсләпки чарилири муваппәқийәтлик болми-симу, Петербургтики һакимлар қазақ йерини Азияниң “ачқучи вә дәрвазиси” екәнлигини әстин чиқармиди. Һәрқандақ йол билән өз тәсирини күчәйтишни көзләп, қазақ йерини мустәмликә қилишқа паал киришти.

				Билимиңни тәкшүр: 

				1.	Кичик жүзниң Россия тәркивигә киришиниң шәрт-шараитлирини тәрипләп бериңлар.

				2.	Россия һөкүмранлиғини етирап қилишта Әбилқайир хан қандақ мәхсәт көзлиди? Уни қандақ баһалашқа болиду?

				3.	А. Тевкелев әлчилигиниң нәтиҗиси қандақ болди?

							Издән! Россиягә беқинда болуш тоғрилиқ бир топ қазақ һөкүмранлириниңла қарариниң келәчәктә барлиқ қазақ йерини мустәмликә қилишниң һоқуқий асасқа айлинишиниң сәвәви немидә?

					Әбилқайир хан мәқбәриси Ақтөбә шәһири

					Әбилқайир хан ядикарлиғи. 

					Ақтөбә шәһири

				§ 10. Россия империясиниң ХVІІІ әсирниң 30-50-жиллиридики Қазақстандики сәясити

				Оренбург экспедицияси. ХVІІІ әсирниң 30-жил-лирида падиша һакимийити қазақ йерини таянч сүпитидә пайдилинип, Россиядин жирақ Хива, Қоқәнт ханлиқлириға, Бухара әмирлигигә һәрбий жүрүш уюштурушни көзлиди. 1734-жили падиша һөкүмити қазақ йеридики линиялирини күчәйтиш үчүн Россия сенатиниң чоң кативи И.К.Кириллов башқурған мәхсус экспедицияни әвәтти (дәсләп у “қирғиз-қайсақ”, кейин Оренбург экспедицияси дәп аталди). У 1735-жили Ор дәрияси бойида Орск сепилиниң асасини салди. Сәясий әһвалниң кәскинлишип кетишигә бағлиқ И.К.Кириловниң экспедицияси өз алдиға қоюлған мәхсәтлирини әмәлгә ашуралмиди. 

				Оттура жүз һөкүмранлириниң Россиягә қәсәм-яд бериши. 1738-жили августта Оренбург комиссиясиниң башлиғи В.Н.Татищев Орен-бургта қазақ султанлириниң съезини (қурултай) чақирди. Әбилқайир хан билән Кичик вә Оттура жүзниң старшинлири шу йәрдә Россиягә садақәтлигини билдүрүп қәсәм-яд һөҗҗитигә бармақлирини басти.

				1740-жили башқуртларниң иккинчи қозғилиңиниң көтирилишигә бағлиқ падиша һакимийити қазақларни бесип тутушқа тиришти. Оренбургқа чақирилғанлар қатарида пәқәт Кичик жүзниңла әмәс, 

							Бу дәристә: 

							•	И.К.Кириллов башқурған экспедиция;

							•	Оттура жүз һөкүмранлириниң Россиягә қәсәм-яд қилиши;

							•	Һәрбий линияләрни селишниң кәңәйтилиши билән тонушимиз.

					Оренбург шәһири

					•	Оренбург экспеди-цияси

					•	И.К.Кириллов

					•	Һәрбий линия

					•	Горькая, Иртиш линиялири 

						Тирәк сөзләр

				бәлки Оттура жүзниңму һөкүмран-султанлири болди. Уларниң ичидә 120 старшинни башлап кәлгән Әбилмәмбет ханму Россия пухралиғини қобуллайдиғанлиғини билдүрди. 

				Һәрбий линияләрни селишниң кәңийиши. 1734-ж. Жуқарқи Яйиқ (Урал) линиясиниң асаси селинди. ХVІІІ ә. 30–40-жж. Жуқарқи Яйиқ сепилидин (Верхнеуральск) Звериноголовск сепилиғичә созулған Ой линиясини қуруш аяқлашти. 

				ХVІІІ ә. оттурисида Россия өзиниң пүткүл зиминида вә Қазақ елидә һәрбий линияләрни күчәйтип, йеңилирини селишқа киришти.

				Россия һөкүмити Қазақ даласи тәрәптики Алтай тәвәсидә тепилған рәңлик металл канлирини өзләштүрүш үчүн руда бейитиш заводлирини салди вә канларни ачти. 

				XVIII әсирниң оттурисида Қазақ ели вә Җоңғария чегарисида зиддийәтләрниң күчийишигә бағлиқ Россияниң Алтайдики заводли-ри билән кан орунлириға ховуп туғулди. Падиша һөкүмити өзиниң ихтисадий мәнпийәтлирини қоғдаш вә Қазақ елиниң беқиндилиғини күчәйтиш мәхситидә қазақ йеридә һәм униңға чегаридаш тәвәдә се-пиллар линиясини кәңәйтишкә киришти. Қазақларни қоғдаш баниси билән Сибирьдин, Уралдин елип кәлгән һәрбий қисимларни Иртыш, Алтай өлкисидики сепилларға орунлаштурди. Йәни, қазақ-җоңғар зиддийитини пайдиланған Сибирь губерния башқармиси Петербургниң тәливи билән рудиға бай Алтай өлкисини мустәмликиләшни тез аяқлаштурушқа тиришти. Пүткүл күчини җоңғар басқунчилириға қарши күрәшкә сәрип қилған қазақлар бу сепиллар өзлиригә һимайә болиду дәп ишинип, Россиягә қаршилиқ көрсәтмиди. 

				XVIII әсирниң 40–50-жиллирида падиша һакимийити әмәлгә ашурған чариләр нәтиҗисидә Қазақ елиниң шималий-шәриқ өлкиси сепиллар линия-си билән қоршалди. Сибирь редутидин Омскиғичә сепилларни Горькая линия дәп атиди. Иккинчи линия Омскидин тартип Иртышниң оң қирғақ бойини өз ичигә елип, Кичик Нарын сепилиғичә созулди. Бу сепиллар топи Иртыш линияси дәп аталди. Үчинчиси Өскәмәндин башлинип, Алтай теғиниң ғәрбий тәрипини бойлап, Колыванов заводлирини бесип өтүп, Кузнецк линиясигә улашти. У Колыванов линияси дәп аталди.

				XVIII әсирниң 50-жиллириниң бешида җоңғар-хитай, җоңғар-қазақ мунасивәтлириниң кәскинлишишигә бағлиқ Россия һөкүмити Звериного-ловск редутидин Омск сепилиғичә арилиқта қошумчә истеһкамлардин ибарәт 

							Ядиңға ал! Һәрбий линияләр қандақ мәхсәтләр үчүн қурулди?

							Издән! Падиша һөкүмитиниң қазақ-җоңғар уруши вақтида тутқан сәяситини қандақ баһалаш мүмкин? 

				Ишим (Есил) яки Пресногорьковск линиясини қурди. Мошу сепилларниң әң чоңи Петропавловск (1752-ж) болди (йәрлик нами – Қызылжар). 

				Тобол дәриясини бойлап селинған Ой линияси пәйдин-пәй Новоишим-ская линиясигә улашти. Падиша һакимийити қазақ йерини сепиллар арқилиқ шундақ мустәмликиләшниң һәл қилғучи басқучини тамамли-ди. Истеһкамлар чаңгилида қалған қазақларниң көчүп-қонуш йәрлири тарийишқа башлиди.

				Урал, Есил (Ишим), Тобол, Иртыш бойида әсирләр давамида көчүп жүргән қазақ хәлқиниң мунбәт йеридә мустәмликичилик әзгү күчәйди. Униң үстигә, қазақ хәлқиниң сәясий мустәқиллигигә йеңи ховуп туғулди.

				Билимиңни тәкшүр:

				1. XVIII әсирниң 40–50-жиллиридики мустәмликә қилиш характерини вә униң нәтиҗилирини җәдвәлдә көрситиңлар:

				
					Мустәмликиләшни әмәлгә ашу-руш чарә-тәдбирлири

				

				
					Характери, нәтиҗилири

				

				
					1

				

				
					1

				

				
					2

				

				
					2

				

				
					3

				

				
					3

							Ениқла! Хәритидин қазақ йеридики линияләрниң йөнилишлирини көрситип, уларниң падиша һакимийитиниң мустәмликичилик сәяситидики әһмийитини ениқлаңлар.

					Һәрбий форт ичидики иншаәтләр.

					“Түркстан альбоми” (тарих бөлүми, 1872-ж.) фото топлимидин

				§ 11. XVIII әсирниң 40-жиллиридики Қазақстанда сәясий әһвалниң кәскинлишиши

				XVIII әсирниң 40-жиллиридики қазақ-җоңғар мунасивәтлири. XVIII әсирниң 40-жиллири – қазақ хәлқиниң сәясий тәрәққиятидики мурәккәп басқучларниң бири. Россияниң тәркивигә қошулғини билән Кичик жүзниң әһвали яхшилинип кәтмиди. Җоңғар хонтайчиси Галдан Цэрэнниң 1741–1742-жил-лири Оттура вә Кичик жүзгә һуҗумлири Қазақ ели-дики сәясий әһвални техиму кәскинләштүрди.

				Оттура жүз хани Әбилмәмбет вә атақлиқ султан Абылайниң улусини вәйран қилған җоңғарлар қазақларни Орск сепилиғичә қисип чиқарди. Җоңғар хонтайчиси қазақ һөкүмдарлиридин өзиниң һөкүмранлиғини етирап қилишини, қазақларниң хонтайчи бәлгүләп бәргән йәрдила көчүп-қонушини тәләп қилди. 

				1742-жили 2-сентябрьдә Оренбург комиссиясиниң рәиси И.Н.Неплюев Галдан Цэрэнгә йоллиған хетидә Россияниң қаримиғидики қазақларға қисимни тохтитишни тәләп қилди. Җоңғар хонтайчиси бу тәләпкә ерәң қилмиди. Һәтта көрнәклик султан Абылайни қолға чүширип, у җоңғар елидә бираз тутқунда болди. 

				Мошундақ шараитта қазақ йерини җоңғарлардин азат қилидиған күч пәқәт қазақларниң өзлири екәнлигини 1734-жилдин тартип Оттура жүзгә хан болған Әбилмәмбетму, тәсири күчлүк султан Абылайму чүшәнди.

				Җоңғария дөлитиниң ғулиши. 1745-жили күздә қалмақ хонтайчиси Галдан Цэрэн вапат болғандин кейин Мәркизий Азиядики сәясий әһвал интайин кәскинлишип кәтти. Җоңғар қәбилилири оттурисидики өз ара талаш-тартишлар күчлүк дөләтләрниң бири болған Җоңғар ханлиғини аҗизлаштурди. Хонтайчи тәхтигә талишиш вақтида җоңғар һөкүмран- нойонлири арисида Амурсана алаһидә көзгә чүшти. 

							Издән! Хәлиқ хатирисидә “Иккинчи Ақтабан шұбырынды” болуп қалған бу вақиәниң шунчелик қайғулуқ болушиниң сәвәплири қандақ?

							Бу дәристә:

							•	ХVIII әсирниң 40-жиллиридики Кичик жүзниң әһвалини;

							•	XVIII әсирниң 40-жиллиридики қазақ-җоңғар мунасивәтлириниң беришини;

							•	Җоңғарияниң ғулиши сәвәплирини тәһлил қилимиз.

							Издән! Абылай султан җоңғар тутқуниға қандақ чүшти?

					•	Галдан Цэрэн

					•	Амурсана

					•	Даваци

					•	Нурали

						Тирәк сөзләр:

				У җоңғар тәхтигә үмүткарларниң бири Даваци билән тәхт үчүн күрәштә җоңғарларниң йәнә бир һөкүмдари Лама Дорҗидин йеңилип, Оттура жүзгә қечип кәлди. Бу болса Абылай султан башқуруватқан Оттура жүз билән җоңғарларниң мунасивитини кәскинләштүрди. Җоңғарларниң қазақларға қарши йеңи һуҗумлири башланди. 

				Көп өтмәй Лама Дорҗини йеңип, һакимийәтни қолға алған Даваци билән Амурсана оттурисида күрәш башланди. Амурсана әнди Хитайға қечип бариду. Бу әһвални Беҗин сарийи өз мәнпийитидә пайдилинишқа тиришти. Цин императори уни қоллап, 1755-жили әтиязда Амурсана башлиған нурғун әскәрни Җоңғариягә әвәтти. 

				Бир-бири билән тәхт талишип аҗизлашқан җоңғар һөкүмранлири Цин әскиригә қаршилиқ көрситәлмиди. 1755-жили 19-июльда Җоңғар ханлиғиниң егилиги Цин һакимийитиниң мүлки дәп елан қилинди

				Кичик жүздә сәясий тарқақлиқниң күчийиши. Әбилқайир хан өлүмидин кейин униң орниға хан болған чоң оғли Нурали рус мәмурийитидин өзини мошу лавазимға рәсмий түрдә тәстиқлишини илтимас қилди. Па-диша һөкүмити уни 1748-жили Кичик жүз хани лавазимиға бәкитти. Рус мәмурийити 1748-жилниң ахиридин башлап Нурали ханға 600 рубль 

				
					
						[image: ]
					

					
						
							Ениқла! Илгәрки Җоңғар ханлиғиниң территорияси һазир қандақ атилиду?

							Ениқла! Амурсана немишкә җоңғар тәхтигә үмүткар болди?

					Цин әскәрлириниң җоңғарларни вәйран қилиши. XVIII ә. 

					хитай рәссами Цзя Бинҗин салған сүрәт

				миқдарида дөләтлик айлиқ мааш бәлгүлиди. Нуралини хан сайлашниң падиша мәмурийити тәрипидин уюштурулуши вә тәстиқлиниши уни рус падишасиға беқинда қилди. 

				Ханниң падиша һөкүмити тәрипидин тәстиқлинишигә бағлиқ талаш-тартишқа чүшкән султанлар вә уруқ ақсақаллири оттурисидики җаңҗаллар онлиған жилларға созулди. Қазақ һөкүмранлириниң чоң бир топи Нуралиниң ханлиқ башқурушини чәкләшкә баричә һәрикәт қилди. Нурали дадиси Әбилқайир охшаш тәсири күчлүк хан болалмиди. Әмәлиятта Нуралиниң башқурушида Жем вә Урал арисида көчүп жүргән қазақларла болди. Кичик жүзниң көп қисми Нуралидин жирақлашти. Нәтиҗидә Кичик жүздә икки ханлиқ қурулди. Кичик жүзниң җәнубий-шәриқ дияри Батыр ханни қоллап, шуниңға беқинса, шималий-ғәрип тәвәсидики уруқ-қәбилиләр Нуралиниң ханлиғи тәркивигә кирди. Лекин Нуралиниң ят әлгә беқинда болушқа интилған сәяситигә униң қаримиғидики султанларниң бир қисми қарши болғанлиқтин, униң ханлиғидики чәт тәвәләр мустәқил өмүр сүрүшкә баш-лиди. Нурали башқурған тәвә хәлқи җәнупта түркмәнләр, ғәриптә қалмақлар билән җаңҗаллишип, еғир әһвални баштин кәчүрмәктә еди. 

				Билимиңни тәкшүр:

				1. XVIII әсир оттурисида қазақ-җоңғар мунасивәтлири қандақ болди?

				2. Цин әскириниң Җоңғарияни вәйран қилиши қазақ ели сәяситигә қандақ тәсир қилди?

				§ 12. Абылай ханниң әрбап сүпитидә шәкиллиниши 

				Абылайниң қолбашчи, сәясий әрбап сүпитидә шәкиллиниши. Оттура жүзниң султани Вәлиниң оғли Абылай (Әбилмансур) 1711-жили туғулған. Атиси Абылай Түркстан шәһириниң һакими болуп һәрбий жүрүшләрдә дүшминигә рәһимсизлиги билән алаһидә көзгә чүшкән. Әбилмансур 13 яшқа кәлгәндә, авулиға дүшмән һуҗум қилип, у ата-аниси, туққанлиридин айрилип қалиду. Дадисиниң хизмәткариниң ярдимидә дүшмәндин қечип қутулған Әбилмансур дәсләп Түркстан әтрапида пана тапиду. У мошу йәрдә 

							Бу дәристә: 

							•	Абылайниң дөләт әрбаби сүпитидә шәкиллинишини;

							•	Қазақ-җоңғар-хитай мунасивәтлиридики Абылай ханниң ролини тәһлил қилимиз.

							Ойлан! Қазақ ханлириниң арисида тунҗа болуп Нуралиниң хан ла-вазимини падиша һөкүмитиниң намидин рәсмий тәстиқләш актисиниң тарихий ақивәтлири қандақ болди?

					•	Абылай хан

					•	Төләңгит

					•	Бухар жырау

					•	Үмбетей жырау

				Чоң жүзниң баш бийи аталған Төле бийниң мели-ни бақиду. Абылайниң һаяти вә қәһриманлиғини жирлиған Бухар жырау:

				Әй, Абылай, Абылай!

				Сени мән дәсләп көргәндә

				Бозторғайдәк бала едиң...

				Үйсүн Төле бийниң

				Төгисини баққан қул едиң...

				Абылай етиң йоқ еди,

				“Сабалақ” атилип жүргәндиң... –

				дәп униң яш чеғидики һаятини шеир тили билән ейтқан. 

				Җоңғарларға қарши бир җәңдә бовиси Абылайниң исмини уран қилип дүшмәнгә һәйвәт селип, өзиниң алаһидә қәһриманлиғи билән қазақ әскирини еғир әһвалдин аман елип чиқиду. 

				Көп өтмәй Абылай Оттура жүз хани Әбилмәмбет сарийидики бәгзадиләргә қошулиду. Уни Чоң жүз бийи Төле вә Оттура жүз бийи Қазыбек дайим қоллап-қувәтләп турған.

				Дүшмән билән уруш вақтида у туюқсиз җоңғарларға тутқунға чүшиду. Лекин Абылайни йенидики шериклири билән бир нәччә ай тутқунда тутқан қалмақ һөкүмдари Галдан Цэрен һөрмәт көрситип, уни елигә қайтурди. 

				1743-жили августта тутқундин бошиған Абылай җоңғарларға қарши күрәшни техиму овҗ алдурди. У Қаракерей Қабанбай, Шапырашти Наурызбай, Қанжығали Бөгенбай, Тарақты Байғози, Малайсари, Баян вә башқа батурларни дүшмәнгә қарши күрәшкә сәпәрвәр қилалиди. 

				Хитай-қазақ мунасивәтлири. 1756-жили баһарда Хитай рәһбәрлири Абылайға қечип барған Амурсанани тутуп беришни тәләп қилди. Ле-кин Абылай бу тәләпни орунлаштин баш тартип, хитайларға қарши турушни ойлаштурди.

							Ойлан! Әбилмансурниң “Сабалақ” дәп атиған ләқәм исми орниға “Абылай” дәп атилишиниң сәвәви немә?

							Издән! Абылай немишкә Амурсанани тутуп бериштин баш тартти? Ханниң бу қарари қандақ мәхсәткә бағлинишлиқ болди?

							Ядиңда сақла! Абылай – Қазақ ханлиғиниң илгәрки чегарисини әслигә кәлтүрүп, әлниң сәясий-ихтисадий тәрәққиятиға түпасаслиқ өзгиришләр киргүзгән атақлиқ дөләт әрбаби.

						

					

				

			

		

		
			
				
					Абылай хан. Рәссам А.Дүзелханов

				1756-жили язда икки топқа бөлүнгән манҗур-хитай әскәрлири қазақ йеригә бесип кирди. Дәсләпки җәң 1756-жили майда Чағаноба дегән җайда болди. Бәтму-бәт җәңдә қазақ әскири йеңилип, ғәрипкә қарап чекинди. Қарқарали теғидики Жарлы дәриясиниң бойида күч топлиған қазақ әскири йәнә мәғлубийәткә учрайду. Нура дәриясиниң бойида Амурсана билән Қожаберген батурниң бирләшкән әскәр топи-му хитайларни тохтиталмиди. Мошу вәзийәттә Баянавул теғида әскәр топлиған Абылай Бөгенбайни қолбашчи қилип хитайларға қарши җәңгә атланди. Баянавулниң ғәрбидики Шидерти дәриясиниң баш тәрипидә Цин әскири зор чиқимға учриди. Мошу вақиәдин кейин бу йәр шүршит қирилған дәп атилип кәтти. 

				1756-жили октябрьдә Нияз теғи йенида Бөгенбай батурниң әскири хитайларға қарши йәнә җәң қилди. Бу җәң қазақ әскириниң тақабил туруп қаршилиқ көрситәләйдиғанлиғини дәлиллиди. Хитайларниң қазақларни чапсан тар-мар қилимиз дегән плани әмәлгә ашмай, хитай әскири кәйнигә чекинип кәтти. 1757-жили язда хитай әскири Тарбағатай теғи арқилиқ йәнә қазақ йеригә кирди. Аягөз йенида қазақларниң хитайларға қарши бәтму-бәт җеңи йүз бәрди. Лекин бу җәң хитайларни тохтиталмиди. Улар пәйдин-пәй Шәмәй сепили орунлашқан Иртиш бойиға йетип кәлди. 

				Абылай, Әбилпайиз султанлар хитайлар билән музакириләр жүргүзүп, Цин империяси билән течлиқ мунасивәт орнитишқа мәнпийәтдар екәнлигини билдүрди. Хитайниң әскәр башчилири буни мақуллап, Беҗинға қазақ әлчилирини әвәтишни тәклип қилди.

				1757-жили сентябрьдә қазақ әлчи-лири Хитайға атланди. Қазақлар Тарбағатайни қазақ қонуши сүпитидә тонушини тәләп қилди. Келишим ди-пломатиялик дәстүрни сақлиған һалда түзүлгәнликтин, икки әлниң оттуриси-дики келишим сүпитидә тарихта қалди.

				Абылай рус падиша һөкүмити биләнму, Хитай биләнму течлиқ му-насивәтләрни сақлашқа тиришти. Әмәлиятта һәр иккисигә беқинмиған у өзиниң беқинидиғанлиғини билдүрүш биләнла чәклинип турди. Бу қазақ ели-ни күчлүк дүшмәнләрдин сақлаш үчүн Абылайниң қолланған сәясити еди. У шундақ қилип падиша һакимийити 

							Издән! Хәритидин шүршит қирилған җеңи болған йәрни көрсәт.

						

					

				

			

		

		
			
				
					Абылай хан. 

					Рәссам А.Дүзелханов

				билән тоқунушта Хитайниң қоллап-қувәтлишигә егә болса, әнди Хитай билән мунасивәт кәскинләшсә, Россияниң ярдимигә тайинип турди.

				Билимиңни тәкшүр:

				1. Абылайниң әрбап сүпитидә шәкиллинишигә қандақ вәзийәт тәсир йәткүзди?

				2. Абылай ханни маһир дипломат вә сәясий әрбап сүпитидә тәрипләңлар.

				3. Абылай ханниң Хитайға көзқариши қандақ еди?

				4. Абылай хан Россиягә мунасивәтлик қандақ сәясәт тутти? 

				§ 13. Абылай хан вә биртуташ Қазақ ханлиғиниң қайта мустәһкәмлиниши

				Абылайни хан сайлаш һарписидики Қазақ ханлиғи. Хитайниң басқунчилиқ сәяситини дип-ломатиялик йол билән чәклигән Абылай әнди әлниң ички мәсилилири билән шуғуллинип, у От-тура жүздила әмәс, бәлки Кичик вә Чоң жүздиму тәсири күчлүк шәхскә айлинишқа башлиди. От-тура жүздә тәсири күчлүк Барақ султан 1752-ж. өлгәндин кейин Абылайни қазақ җәмийити толуқ етирап қилишқа башлиди. Кичик жүздики мәсилиләрму Абылайниң келишимисиз һәл болмайдиған болди. Түркстан шәһирини башқурған Абылайниң йеқин қериндиши Әбилмәмбет ханму Абылайсиз қарар қобуллимаслиқни адәткә айландурди. Төле бийниң йеши йетип қелишиму Чоң жүздә Абылайниң тәсириниң өсүшигә сәвәп болди. 

				XVIII әсирниң 50-жиллириниң ахири – 60-жиллириниң бешида Абылай қирғиз-қазақ мунасивәтлиригиму арилишишқа мәҗбур болди. Җоңғарлар вәйран болғандин кейин қазақлар вә қирғизлар Йәтису өлкисидики мунбәт йәр – отлақларға талишип, ахири урушқа улаш-ти. Қирғизлар 1760-ж. дулат вә қоңырат уруқлириниң улуслириға һәрбий жүрүшләр уюштурди. Қазақ ханлиғиниң җәнубий тәвәсини вә чегарилирини мустәһкәмләшни көзлигән Абылай қирғизларниң бу һәрикитигә қарши августта һәрбий жүрүшкә атланди. Нәтиҗидә Талас қирғизлири мәғлубийәткә учриди. Лекин қирғизлар нийитидин 

							Ядиңға ал! Түркстан шәһири қайси вақиттин башлап қазақ ханлириниң ордисиға айланди?

						

					

				

				
					
						[image: ]
					

					
						[image: ]
					

					
						
							Бу дәристә: 

							•	Абылайни хан сайлаш һарписидики Қазақ ханлиғиниң умумий әһвали;

							•	Абылайниң Үч жүз хани болуп сайлиниши билән тонушимиз.

					•	Қирғизлар

					•	Түркстан

					•	Хан көтириш

				қайтмиди. Улар 1764-жили Йәттису қазақлириға йеңи һуҗум уюштуруп, мошу җайдики авулларни булап та-лиди. Бир жил өтүп язда 30 миңлиқ әскәр жиққан Абылай қирғизларға қарши йеңи жүрүш уюштуруп, нәтиҗидә қирғизлар йеңилди. Ле-кин мундақ дүшмәнлишиш арқилиқ икки қериндаш хәлиқни яхши-хоп қилиш оңай болмиди. Униң үстигә хитайларниң бесип кириш ховупи һәр қачан моҗут еди. Җәнупта Қоқәнт ханлиғиму күн санап күчийип, қазақ йеригә хәтәр туғдурди. 

				Мошу әһвал Абылайни қоқәнтликләр билән бир нәччә қетим һәрбий тоқу-нушларға беришқа мәҗбур қилди. 1767-жили Абылай Пишпәк (Бишкек) сепилини қоршавелип, қоқәнтликләрни чекиндүрди. Абылай 1770-жили қирғиз йеригә йәнә жүрүш уюштурди. У Чат даванидин өтүп қирғиз әскирини тар-мар қилди. Нурғун қирғизлар Мәркизий Қазақстанға көчирилди вә уларға қонуш-турақлар берилди. Шуниңдин кейин Чоң жүз қазақлириму Абылайни өзлириниң хани сүпитидә очуқ етирап қилип, уни қоллап-қувәтлиди. 

				Абылайниң үч жүзниң хани болуп сайлиниши. XVIII әсирниң 70-жиллириниң бешида пүткүл қазақ ханини сайлашқа қолайлиқ барлиқ шараит қелиплашти. Түркстан шәһирини башқуруватқан Әбилмәмбетниң вапатидин кейин Абылайни хан сайлашқа барлиқ имканийәт яритилди. 1771-жил күздә үч жүз вәкиллири һәртәрәплимә мәслиһәтлишип, йеңи ханни сайлашқа Түркстан шәһиригә жиғилди. Абылайни Әбилпайиз, Болат султанлар, Кичик жүзниң бираз һөкүмдарлири, Оттура вә Чоң жүз вәкиллири қоллап-қувәтлиди. Шундақ қилип, Абылай 1771-жили пүткүл әлниң хани болуп тонулуп, уни хәлиқ ақ кигизгә олтарғузуп хан көтәрди. 

							Издән! Қоқәнт ханлиғи қачан қурулди?

					“Абылай ханниң Ақ өйи” 

					Петропавловск шәһири

				Бу Абылайниң Җоңғариягә қарши азатлиқ күрәштики, хәлиқни бирләштүрүштики ролини, Россия вә Хитай билән тоғра дипломатиялик алақә орнитип, әмәлиятта әл мустәқиллигини сақлап қелишини етирап қилиш еди.

					Қошумчә мәлумат. “...(Абылай) өз заманидики қирғиз (қазақ) һөкүмдарлири билән селиштурғанда яшлиғи, һелигәрлиги, тәҗрибиликлиги, әқилликлиги, өз қаримиғидики хәлиқниң көплиги билән бесим болди. Россия императрицаси вә Хитай боғдихани билән мунасивитидә мустәқиллигини көрсәтти...” 

				А.Левшин. Описание киргиз-казачьих или 

				киргиз-кайсацких орд и степей. СПб. 1832. С. 264–265.

				Билимиңни тәкшүр:

				1. Абылайниң үч жүзгә хан сайлинишини тәрипләп бериңлар.

				2. Абылай Қазақ ханлиғини мустәһкәмләш үчүн қандақ чариләрни әмәлгә ашурди? 

				§ 14. Абылай ханниң ички вә ташқи сәясити

				Абылай ханниң ички сәясити. Үч жүзниң хани аталғиниға қаримай Абылай ханниң алдида ички мурәккәп мәсилиләр турди. Абылайни айрим сул-танлар қоллимиди. Бәзибир уруқ башлиқлири һәтта Абылайниң һөкүмранлиғини ғулитишқа тиришти. Абылайму қарап қалмай уруқ башлиқлириниң тарқақлиғини йоқитишқа күчини сәрип қилди. 

				Абылай хан Қазақ ханлиғини сәясий җәһәттин мәркәзләштүрүш үчүн зөрүр чариләрни әмәлгә ашурди. Уруқ башлиқлириниң вә уларни башқуридиған бийләрниң имканийәтлирини чәкләш үчүн Абылай сәрдарларниң вә султанларниң ролини көтәрди. Җинайәтчиләрни өлүм җазасиға кесиш һөкүмини чиқириш һоқуқини әнди хан өз қолиға алди. Бийләр кеңишиниң вә уруқ ақсақаллириниң һоқуқлири хелә чәкләнди. Абылай әмәлгә ашурған чариләр Қазақ ханлиғини бир мәркәзгә беқиндуруш ишини хелә күчәйтти. 

							Бу муһим! Абылайниң хан сайлиниши, әмәлиятта Қазақ ханлиғиниң бирпүтүнлигиниң вә бирлигиниң әслигә келиши болди.

							Бу дәристә: 

							•	Абылай ханниң ички сәясәттики ислаһатлирини;

							•	Абылай ханниң ташқи сәяситиниң асасий йөнилишлирини вә нәтиҗилирини ениқлаймиз.

							Ениқла! “Ақ кигизгә олтарғузуп хан көтириш” рәсиминиң маһийити немидин ибарәт?

							Ениқла! Қазақ җәмийитидики уруқ башлиқлириниң роли қандақ болди?

					• хан кеңиши

					• ички сәясәт

					• ташқи сәясәт

					• хан сайлаш

						Тирәк сөзләр:

				Лекин қедимдин келиватқан әнъәнивий уруқлуқ башқуруш принцип-лирини Абылай үзүл-кесил йоқиталмиди. Хан һакимийитини уруқларға техи тәсири күчлүк бийләр вә султанлар илгәркидәк бираз чәкләлиди.

				Абылай хан шундақла қазақ елиниң егилик қурулмисиғиму өзгиришләр киргүзүшкә тиришти. Қазақларниң Иртиш вә Есил бойида, Көкчетав, Тарбағатай тәвәлиридә деханчилиқ егилиги-ни риваҗландурушини қоллиди. Қазақ хәлқиниң әнъәнилирини, мәдәнийитини тәрәққий әткүзүшкә дайим көңүл бөлди. Униң әтрапида атақлиқ жыраулар, күйчиләр, натиқ-чечәнләр вә қазақ даласиға бәлгүлүк импровизатор-ақынлар жиғилди. 

				Абылай ханниң ташқи сәясити. Абылай ханниң ташқи сәясити мурәссәлик болуши билән тәрипләнди. Абылай Россия вә Хитайниң қудритини толуқ чүшәнгән һалда иш-һәрикәт қилди. Шуңлашқа Абы-лай хан икки чоң империя оттурисида һәр иккисиниң қазақ йеридә тәсириниң күчийишигә йол қоюшқа болмайдиған сәясәтни жүргүзүшкә тиришти. Хан һәммидин авал хитайлар тәрәптин ховуп-хәтәрдин ин-тайин сақ болди. У шуңлашқа 1762-жили императрица ІІ Екатеринаға өзиниң беқинидиғанлиғини билдүрүп қәсәм-яд бәрди. Шуниң билән бир мәзгилдә у өзиниң шу һәрикити билән хитайларни қазаққа қарши қоювалмаслиқни ойлаштуруп, Хитай императориға баһалиқ соғилар билән әлчиләрни әвәтти. Абылай хитайларнң ишәнчисигә егә болуш үчүн һәтта оғли Әдилни аманәт қилип әвәтти. 

				Мошуниң өзи Хитайни Түркстан вә Сәмәрқәнт шәһәрлиригә һәрбий жүрүш қилиш нийитидин ялтайтти. Шундақ қилип, Абылай икки чоң империя оттурисида қазақ елини қоғдашниң бирдин-бир тоғра йолини таллавалди. Цин сулалиси билән һәрбий-сәясий тоқунушниң қазақ ели үчүн ховуплиғини чүшәнгән Абылайхан Хитай билән өз ара зиддийәтни музакирә арқилиқ һәл қилишқа бәл бағлиди. Шундақ қилип, ХVIII әсирниң 20–30-жиллири җоңғарлар бесивалған чегарилиқ тәвәдики отлақлар дипломатиялик йол билән қайтурувелинди.

							Издән! Бухар жырауниң Абылайханниң сәяситигә мунасивәтлик әсәрлиридин үзүндә кәлтүрүңлар.

							Ядиңға ал! Абылай хан башқурғичә бийләр кеңишиниң хизмити не-мидин ибарәт болған?

						

					

				

				
					
						[image: ]
					

					
						
							Издән! Оттура әсирлик дипломатиядә аманәт бериш дәстүриниң әһмийити немидин ибарәт?

				Абылайниң асасий мәхсити – дөләт мустәқиллигини қандақла болмисун сақлап қелиш еди. Дипломатиялик чариләрниң маһири Абылай хан болуп сайланғичиму Тарбағатай, Алтай тағлириниң, За-йсан көлиниң шәрқидики қазақ йерини қайтурувелиш үчүн көп күч чиқарди. Җоңғарияни йоқитип, униң йерини бесивалған манҗур-хитай һөкүмдарлири Абылай билән келишип, йеңи чегара бәлгүлиди.

				1757–1760-жиллири қазақ елиниң мустәқиллигини вә территория бирлигини тәминләш мәхситидә Абылай Хитайниңму башқурушини етирап қилди. 

				Россия һөкүмити өзиниң мустәмликә қилиш сәяситигә әмәл қилип, бирләшкән Қазақ ханлиғиниң риваҗлинип, гүллинишигә хуштар болмисиму, 1778-жили 24-майда Абылайни Оттура жүзниң хани қилип тәстиқлиди. Абылай өзигә берилиши лазим ханға лайиқ рәмзни қобул қилишқа Оренбург яки Троицкқа бериштин баш тарт-ти. ІІ Екатеринаниң уни Оттура жүзниң хани қилип тәстиқләш тоғ-рилиқ грамотисини падиша вәкиллири ханниң ордисиға йәткүзди. 

							Ойлан! Абылайниң 1740–1742-жиллири Россиягә қәсәмяд бериши билән биллә Хитайниңму башқурушини қобуллишини қандақ чүшәндүрүш мүмкин?

					Қазақ әскири җәңдә. Рәссам Қ.Омархан

				

			

		

	
		
			
				Абылай хан Оттура Азия әллири билән алақисини риваҗландурушқиму көңүл бөлди. XVIII әсирниң 70-жиллириниң бешида Абылай бир нәччә җәңдә Хоқәнт әмири, Ташкәнт беги әскиригә зәрбә бәрди. Қазақлар җоңғарлар билән урушуватқанда өзбәк бәглириниң қолиға өтүп кәткән Түркстан, Сайрам, Чимкәнт, Созақни Абылай қайтурувалди. Улар те-гишлик селиғини төләшкә мәҗбур болди. Қазақ ханлиғиниң хәлиқара әһвали яхшилинишқа башлиди.

				Билимиңни тәкшүр: 

				1. Абылай әлни башқурушқа қандақ өзгиришләрни җарий қилди?

				2. Абылай бийләр вә султанларниң һоқуқлирини қандақ чәклиди?

				3. Абылай ханниң ички вә ташқи сәяситини тәһлил қилиңлар.

				
					Ички сәясий һаяттики өзгүрүшләр

				

				
					Ташқи сәясий һаяттики өзгүрүшләр

				

				
					1

				

				
					1

				

				
					2

							Ойлан! Падиша мәмурийити немишкә Абылайни өзиниң пухраси сүпитидә тутушқа күч салди?

				§ 15. XVIII әсирдики ақын-жыраулар әсәрлиридики тарихий вақиәләр

				XVIII әсирдә қазақ әдәбияти техиму ри-ваҗланди. “Ақтабан шубырынды, Алқакөл су-лама” дәп аталған паҗиәлик дәвир, қан төкүш урушлар, ғалибанә жүрүшләр, сәясий вә җәмий-әтлик һаяттики өзгиришләр бу дәвирдики қазақ әдәбиятида алаһидә өз тәсвирини тапти.

				Шу тарихий дәвирдики батурларниң ташқи дүшмәнгә қарши күришини, әл ичидики әһвални тәсвирләйдиған жырлар, ривайәт-һекайиләр вуҗутқа кәлди. Хәлиққә туғулған қайғу-һәсрәт, хусусән “Елимай” нахшисида алаһидә тәсвир-ләнди.

				Җоңғар басқунчилириға қарши күрәштә хәлиқниң әрик-җигәри, хусусән җәңгиварлиқ заманда һаят кәчүргән Бухар жырау (1693–1787), Ақтамберди жырау (1675–1768), Үмбетей (1706–1778), Тәттиқара (XVIII ә.) охшаш хәлиқ ичидин чиққан жырауларниң әсәрлиридин ярқин көрүнди.

				Қазақ поэзияси тарихидики көрнәклик шәхс-ләрниң бири – Бухар жырау Баянавул тәвәсидә туғулуп өскән. Жырауниң дадиси Қалқаман ба-тур қәһриманлиғи билән даңқи чиққан адәм. Бу-хар жырау Тәуке хан заманида хан әтрапидики тәсири күчлүк бийләрниң бири болди. У пәқәт жыраула әмәс, бәлки ханлиқ ишлириға паал арилашқан шәхс. У шеирлирида мустәқилликни сақлаш, мустәһкәмләш ғайисини тәшвиқ қилди. Абылай хан дәвридә орда мәслиһәтчиси бо-

							Ядиңға ал! Немишкә бу дәвир “Ақтабан шұбырынды, Алқакөл сулама” дәп аталди?

							Бу дәристә:

							•	Бухар вә Ақтамберди жырауларниң җасурлуқ, қәһриманлиқ һәққидики әсәрлири;

							•	Үмбетей жырау, Тәттиқара ақынниң әсәрлириниң алаһидиликлири тоғрилиқ билимиз.

						

					

				

			

		

		
			
				ІІІ бөлүмXVIII әсирдики Қазақстан мәдәнийити

					•	Қәһриманлиқ жырлар

					•	Жүрүш жырлири

					•	Жүрүш ақынлири

					•	Еғиз әдәбияти

					•	Жырау

						Тирәк сөзләр:

					

				

			

		

		
			
				
					Бухар жырау. Рәссам А. Игембаев

				луп, ханниң сәяситини баричә қоллиди. Өз әсәрлиридә Абылайниң ташқи дүшмәнләргә қарши күрәштә көрсәткән қәйсәрлигини, батурлиғини вә әлниң ғемини қилған шәхс, дана даһи екәнлигини тәсвирлигән:

				Хан Абылай аталдиң

				Һеч көрүнмәй камчилиқ.

				Алтун тәхт үстидә

				Үч жүз бешин қоштиң.

				Житим билән йесирға

				Һеч яманлиқ қилмидиң.

				Адиллиқ билән жүрдиң,

				Әдәплик ишқа кирдиң.

				Арминиң барму, хан егәм...

				Бухар жырау хан вә султанларниң хә-лиқ мәнпийитигә қарши келидиған сәяси-тиниму қаттиқ тәнқитләп турған. У пади-ша һакимийитиниң түп асасий мәхсити мустәмликичилик сәясәт екәнлигиниму ениқ байқиған. Униң әсәрлиридә у өзи һаят кәчүргән заманниң қисмәтлири, җоңғар басқунчилириға қарши күрәш рошән тәсвирләнгән. 

				Бухар жырау яш әвлатқа әқил-ой вә инсанийлиқ тәрбийисини беришкиму алаһидә көңүл бөлгән. Чечән сөз сәнъити арқилиқ яшларға күч-қувити мол, көңүл күйлири шат вақтида көзлигән мәхситигә қол йәткүзүп, һәрикәтлиниш керәклигини ейтқан. Жырау 1781-жили Баянавулда, Далба теғи етигиди-ки авулида вапат болған. 

				Ақтамберди жырау Җәнубий Қазақстанда, Қаратау бойида туғулған. 15 йешидин баш-лап Оттура Азия ханлиқлириға, кейин җоң-ғарларға қарши җәңләргә қатнишип, батур-лиғи билән көзгә чүшкән. Шундақ қилип Ақтамберди яш чеғидинла батур атилип, һәрбий сәнъәтни өзләштүрүп өскән. 1723-жили қазақлар ойратлардин вәйранә йеңилип, җәнубий вә шәрқий тәвәләр дүшмәнниң қоли-да қалғанда, Ақтамберди жырау Оренбургта қәсәм-яд бәргән жиғинда Оттура жүзниң уруқ башчилириниң вәкили болған.

							Издән! Бухар жырауниң қандақ батурлар қәһриманлиқлири баян қилинған жирлири бар? Уларда қайси батурларниң исимлири аталған?

					Бухар жырау ядикарлиғи. 

					Қарағанда вилайити

					Ақтамберди жырауниң савути. Шәмәй вилайәтлик тарихий-өлкишунаслиқ мирасгаһи

				У өз жирлири билән хәлиқни күрәшкә чақирипла қалмай, бәлки өзиму җоңғарларға қарши күрәш мәйданиниң алдинқи сепидә җәң қилип, җасарәт көрсәтти. Шундақла җоңғарларни тар-мар қилип, дүшмәндин бошиған шәриқ тәрәпкә хәлиқни қайта орунлаштуруш вақтидиму зор паалийәт ат-қурди. Жырау өз шеирлирида хәлқимиз вуҗудидики меһмандостлуқ, ақкөңүллүк, сехилиқ, меһриванлиқ охшаш хусусийәтләрни алаһидә баһалап, яшларни қәһриманлиққа, җасурлуққа чақирди.

				Тәттиқара ақын Қостанай тәвәсидә, Сарикөл йенида туғулуп өскән. Уму қазақ хәлқиниң бе-шидин өткән урушларға қатнашқан, хәлиқни әрликкә, күрәшкә, җәңгиварлиққа чақирған шеир-жирлири билән илһамландуруп турған. 1756-жили Цин басқунчилириға қарши җәң-ләрдә у иҗат қилған шеир-жирлар ақын исмини көпчиликкә мәшһур қилди. 

				Үмбетей жырау һазирқи Ақмола вилайити Ерейментау наһийәсидә туғулған. Униң дастанлириниң асасий мавзуси ташқи дүшмәнгә қарши күрәштә нами чиққан батурларниң қәһриманлиқлирини мәдһийиләш болди. Үмбетей жырау хусусән Бөгенбай батурни бөләкчә қәдирләп, жирлириниң һәммисидә уни тәсвирлигән. Батур вапат болғанда қайғуруп, Абылайға батурниң өлүмини жири билән аңлатқан. Жырау бу мәрсийәсидә Бөгенбай батурниң әрлигини тәсвирләш билән биллә дүшмәнгә қарши күрәшкән башқа батурларниңму җасарәтлирини мәдһийиләйду.

				Керейда батур Жәнибек,

				Ғаз авазлиқ Қазыбек,

				Қув авазлиқ Қуттыбай,

				Қаракерей Қабанбай,

				Қанжиғали Бөгенбай, –

				Абылай, сениң йениңда

				Шу бәши болупту – һәй!

				Абылай ханға беғишлиған жирлирида болса, җоңғар-қалмақларға қарши күрәшниң әң шиддәтлик вақиәлирини әҗайип тәсвирлигән. 

				Билимиңни тәкшүр:

				1. Бухар вә Ақтамберди жырауларниң қәһриманлиқ дастанлиридин үзүндиләрни ейтиңлар.

				2. XVIII әсирдики ақынларниң әсәрлиридә қандақ вақиәләр тәсвирләнгән?

				§ 16. Әнъәнивий мәнивий мәдәнийәт (урпи-адәт)

				Йәттә атисини билиш. Қазақ хәлқидә өз әвладиға йәттә атисини үгитиш қедимдин келиватқан әнъәнидур. Һәр бир адәм йәттә атисиғичә йеқин туққан санилиду. Ата-бовилиримиз өз әвладиға йәттә атисиниң исимлирини, ата маканини, өз уруғидин чиққан даңлиқ батур, бий, атақлиқ шәхсләрниң исимлирини ейтип, хатирисигә сиң-дүрәтти. Адәмләр бир бири билән тонушқанда, учрашқанда уруғини вә йәттә атисини соратти. Йәттә ата қаидиси уруқ-туққан арисида бирликни, иттипақлиқни тәләп қилип, бир сулалинила әмәс, бәлки туташ уруқни җипсилаштурған.

				Бу тәртип-қаидиниң зор әһмийитини хәлқимиз бурунирақ чүшәнгән вә униңға қәтъий әмәл қилип кәлгән. Шуңлашқиму қазақ хәлқидә йәттә атиғичә қиз елишмиған. Сәккизинчи атидин башлапла қуда чүшүшкә йол ечилған. Униң үчүн шу сулалә атиниң уруқ башчилирини, ақсақаллирини, бийлирини вә әл-жут мөтивәрлирини чақирип, боз бийә союп дуга-бата беришип, қудилиққа рухсәт бериләтти. Йәттә атидин ашмай қиз алғучиларға еғир җаза кесилгән. 

				Норуз мәйрими. Шәриқ күннамиси бойичә, жил бешини қарши елиш Норуз мәйрими дәп атилиду. Оттура Азия хәлиқлири Норуздин келәр норузғичә вақитни бир жил дәп санап, жилларни 12 җанивар нами билән атиған. 12 жил 1 мүчәл дәп санилип, тәкрарлинип турған. Қазақлар арисида Норузни тойлаш бир нәччә күнгә давамлашқан. Қазақлар жил башлинидиған йеңи күнни қедимдин Улусниң Улуқ күни дәп атиған. Жил беши күн билән түнниң тәңлишидиған вақти – 22-норузда башланған. 

				Қазақ хәлқи Норуз мәйримини күн билән түн тәңләшкән чағда, жил бешида баһарниң дәсләпки күнлири тойлиған. Қазақ елиниң җәнубида норузни көктеудә, Йәттису, шәриқ вә шимал қазақлири қистауда қарши алған.

				Норуз мәрикисидә норуз көже дәп аталған дәстүр әһмийити бар таам пишириду. Қазақларниң әнъәнисидә һәрбир өйдә норуз көже тәйярлинип, дәм татқузуш адәткә айланған. Қазақлар “норуз көжени тоюп ичсәң, жил бойи тоқ жүрисән” дәп ирим қилип, уни баричә мол тәйярлиған.

				Қазақлар арисида норуз көже тәйярлаш усулида вә таамниң ати-лишида йәрлик пәриқләр бар. Қазақ елиниң шәрқидә “көп көже”, “қошкөже” җәнубий-шәриқ тәрипидә вә Йәттисуда “тиләк көже” (Йеңи жилда тиләк тиләшкә бағлиқ) дәп атайду. Әл арисида “иссиқ көже”, “ху-

							Бу дәристә: 

							•	Йәттә ата уқуми вә униң әһмийити тоғрилиқ билимиз.

							•	Норуз мәйримини тойлашниң алаһидиликлиригә тохтилимиз.

						

					

				

			

		

		
			
				[image: ]
			

			
				
					•	Йәттә ата

					•	Қимиз мәрикиси

					•	Норуз

					•	Норузнамә

				

			

			
				
					[image: ]
				

				
					
						Тирәк сөзләр:

				дайи көже” дәп аташму учришиду. Норузда арпидин таам тәйярлашму кона замандин шәкилләнгән.

				Қазақларниң дуниятонушида “Қыдыр ата (Хизир) дала кезип, хәлиққә норуз дуасини бериду” дегән чүшәнчә қелиплашқан. “Қыдыр атаниң ақ қуюлған, дан толтурулған қачиға нәзәри чүшсә, мал төллүк болиду, ашлиқ мол болиду, хәлиқ мәмүрчиликтә яшайду; адәмгә нәзәри чүшсә, шу адәмгә бәхит, дөләт қониду” дегән уқум шәкилләнгән. Қазақлар Норузда абройлуқ, яшанған кишиләрдин дуа (бата) алиду.

				Норуз мәрикисини тойлайдиған Шәриқ хәлиқлириниң һәммиси үчүн умумий мәнпийәт – адәмләрниң тәбиәт билән тил тепишиши, жил бешини изгү нийәт, хуш көңүл билән қарши елип, течлиқ, молчилиқ тиләш, бир-бирини кәчүрүп, инсаний-әхлақий мунасивәтлирини яхшилаштур. Норуз мәрикисини түркий хәлиқләр өзлириниң тарихий заманиға мувапиқ атап өткән вә өзлириниң миллий алаһидиликлиригә қарап маслаштурған. Мәрикини атап өтүштики дәстүрлик алаһидиликләр хәлиқләрниң әнъәнивий егилиги, етиқат-ишәнчилири билән зич бағлиқтур. Қазақлар көчмәнлик мәдәнийәткә вә көчмән егиликкә маслашқан.

				Илгиридә яйлаққа көчүп барғандин кейин, яйлақта бийә бағлап, қимиз мәрикиси — қымызмұрындық тойини өткүзгән. Қимиз мол жиғилғанда, авул ақсақаллирини вә уруқ-туққанлирини қимиз мәрикисигә чақирған. Шундақ қилип дәсләп тәйярланған қимиз меһманларға тәнтәнилик тартилған. Ақсақаллар “көпкә буйрисун”, “ағзимиз ақтин кәтмисун”, – дәп тиләк билдүргән. Сорунни уюштурған сайипханға рәхмәт ейтип, дугасини бәргән. Авул яшлири болса, той-ни нахша-жир, оюнлар билән давамлаштурған. Қазақ хәлқиниң бу әнъәниси меһмандостлуқни, сехилиқни, бирликни намайән қилиду. 

							Бу қизиқ! Қимизниң саумал қимиз, қунан вә дөнән қимиз, бәшлик қимиз, асав қимиз в.б. түрлири болған.

							Ядиңда сақла! Норуз ислам динидин бурун шәкилләнгән. Кеңәш һакимийити 1926-жили Норуз мәрикиси “диний характерға егә” дегән банә билән уни тойлашни мәнъий қилди. 1989-жилдин башлап Қазақстанда Норузни тойлаш рәсмий түрдә қайта әслигә кәлтүрди.

							Бу муһим! Норуз мәрикиси ЮНЕСКО һимайисидики Дуниявий мирас тизимиға киргүзүлгән.

							Издән! Қимизниң қандақ хусусийити бар вә уни хәлқимиз қачандин бери пайдиланған?

				Қазақ хәлқиму мусулманларға тән Роза һейти билән Қурван һейти дәп атилидиған диний мәрикиләрни тойлиған. Роза һейти роза ейи түгәп үч күн тойланған. Қурван һейти болса роза ейидин 70 күндин кейин үч күн өткүзүлиду. Һейт күнлири адәмләр бир-бириниң өйигә һейтлап берип, әрвалар роһиға дуа қилип, яхши тиләклирини ейтишиду.

				Билимиңни тәкшүр:

				1. Йәттә ата уқуминиң әһмийитини тәһлил қилип, өз ата тегиң һәққидә 6–7 җүмлидин ибарәт эссе яз.

				2. Норуз мәрикисидә қандақ әнъәнә, адәтләр намайиш қилиниду? Уларниң алаһидиликлири немидин ибарәт?

				§ 17. Қазақ хәлқиниң миллий әмәлий сәнъитиниң надирлиғи

				Қазақ җәмийитидә һүнәрвәнчилик билән шуғуллинидиған устилар алаһидә һөрмәтлик орунда болған.

				Тоқумичилиқ һүнәр – қедимдин келиватқан, аяллар шуғуллинидиған кәсип түри. Өрмәк тоқуш, чиғ тоқуш, яш тал чивиқлиридин җабдуқ тоқуш, өрүш (ешиш) – тоқумичилиқ кәсипниң кона түрлиридур. Тоқумичилиқ һүнириниң бир түри – мәхсус ясалған әсваплар билән тоқуш, иккинчиси – аддий жиңнә-жип қоллинип қол билән тоқуш. Өрмәк дәп атилидиған әсвап билән гиләм, паяндаз, чәкмән, қап, ғоҗун, бәлбағ, басқур охшаш нәрсиләрни тоқуйду. 

				Қазақ хәлқиниң турмушида гиләм тоқуш һүнири кәң таралған. Гиләм әнъәнивий башпана – кигиз өйниң ички җабдуқлириниң бири болған. Гиләмни гөзәллик үчүн өй төригә асқан, йәргә кигиз үстигиму салған. Бу кәсип билән шуғулғанларни – гиләмчи дәп атайду. 

							Ядиңда сақла! Һүнәрвәнчилик – турмуш вә егиликтә қоллинидиған буюмларни қолдин тәйярлайдиған кәсипниң нами.

							Бу дәристә: 

							•	Қазақ хәлқиниң әмәлий сәнъитиниң түр вә алаһидиликлири;

							•	Қазақ төмүрчилириниң, зәргарлириниң паалийити билән тонушимиз;

							Ядиңда сақла! Тикинчилик, тоқумичилиқ һүнири билән асасән аяллар шуғулланған. Тикинчиликни кәсип қилғанлар исмер (тикинчи) дәп аталди.

					•	Һүнәрвәнчилик

					•	Уста

					•	Маһир

					•	Зәргар

					•	Тикинчилик

					•	Тоқумичилиқ

				Кәштә тоқуш һүнириму қедимдин келиватқан һүнәрвәнчиликниң бир түри. Кәштә билән кийим-кечәк, япқу, яғлиқ-ромал, дәстихан, ат-төгә йепинчиси безәлдүрүлгән. Қизларни кичигидинла гөзәлликкә, сәрәмҗанлиққа, назуклуққа тәрбийиләштә кәштә тоқушниң әһмийити чоң болған.

				Чиғ тоқуш (бор) һүнириму илгиридин мәлум кәсип. Қомучсиман өсүмлүк – чиғ ғолини жуң билән орап, уни өрмәкләп (торлап) тоқуп, керегениң тешиға, өй ичидики қача-қомуч, очақ бешини қоршап қоюшқа, кигиз өйниң ишигини йепишқа, қурут йейип қурутушқа қолланған, кигизни нәмдин сақлаш үчүн кигиз астиға йәргә салған. 

				Зәргарлар зенәтлик буюмларни ясаш билән биллә егәр-җабдуқларни, қамча саплирини, яғач сандуқ, кебежеләрни күмүч билән қаплап, саз әсваплирини сүйәк билән нәқишлигән. Уларни безәкләш үчүн зәргарлар күмүчни көп қолланған. Зенәтлик буюмларни ясашқа мис, төмүрниму пайдиланған. 

				Төмүрчи устилар вә зәргарлар өзлири ясайдиған буюмларни адәттә херидарларниң буйрутмиси биләнла тәйярлатти. Буйрутма бәргүчиләр буюмниң ясилиш мурәккәплигигә қарап ат, төгә, қарамал, ушшақ мал бәргән. Зәргар вә устиниң буюм ясайдиған ишханиси дукан дәп атилиду. Дукан үчүн мәхсус ясалған өйни, бәзидә кигиз өйниму пайдиланған. 

				Төмүрчи – төмүрдин һәрхил буюмлар ясайдиған уста. Қазақ хәлқиниң көчмәнлик турмушида төмүрдин ясалған қурал-сайманлар интайин көп қоллинилди. Төмүрчи устилар чөгүн, очақ, қапқан, бәкә, пичақ, үзәңгә, устура, тақа, бегиз, оғақ, чалға, палта, болқа, қисқуч, қайча, тағақ, чақ, төмүр қозуқ вә башқа интайин көп турмуш вә егилик үчүн керәк буюмларни ясиған.

							Ядиңда сақла! Зәргар — зенәтлик буюмлар ясайдиған уста.

							Издән! Уста вә зәргарниң пәрқи немидә?

							Издән! Зәргарлар қандақ буюмларни тәйярлиған?

							Ойлан! Қандақ гиләм түрлирини билисән?

					Өрмәк тоқуш. 

					Рәссам Н.Г.Хлудов

				Устиларниң иши баһар пәслидин қиш чүшкичә арилиқта қизғин жүргәнликтин, һәр жили әтиязда, шундақла уста дукинини көчәргәндә яки йеңи дукан ясиғанда, Давут пәйғәмбәргә беғишлап қурванлиқ берип, Қуръан тилавәт қилип, дуканни майлаш рәси-мини өткүзгән. Йәни, көрүкниң ағзиға май темитип ирим қилған. Дукан майлаш адити башқа түркий хәлиқләрдиму бар. Дукан хасийәтлик җай дәп һесапланған.

				Яғашчи – яғачтин һәр хил буюмларни ясашни кәсип қилған уста. Яғачтин ясалған буюмлар пухта һәм йеник болғачқа, көчмән турмушида қоллинишқа қолайлиқ болған. Бу буюмлар – сандуқ, кебеже, жүкаяқ, ширә, чөмүч, тавақ, қача, күп, күпсап охшаш нурғунлиған нәрсиләрдур. 

				Яғач билән ишләйдиған устилар – асасән өй ясиғучилар вә егәр ясиғучилар һесаплинатти. Қазақларниң әнъәнивий өйи – кигиз өйниң җабдуқлирини ясайдиған устини өйчи дәп атиған. Кигиз өйниң шаңирақ, уық, кереге, ишигини вә башқа керәк нәрсилирини өйчи мәхсус қурутқан қейин, терәк вә талдин ясиған. Уста керәк яғачни елиш үчүн орман-тоқайни өзи арилап кесивалатти.

							Ядиңда сақла! Қазақ устилири Давут пәйғәмбәрни пир тутқан. 

				Яғач каривәт

				Сүйәк билән безәлгән кебеже

					Зебу зенәт буюмлири

					Төмүрчи сәндали

				

			

		

		
			
				Күмүч қаплиған егәр

				Егәр вә униң җабдуқлирини ясаш – қазақ устилири өзләштүргән кәсипниң бир түри. Қедимдин көчмән малчарвичилиғи билән шуғулланған қазақ хәлқи үчүн ат – улақниң асасий түри болғанлиқтин, егәр-тоқум җабдуқлири алаһидә орунни егилиди. Егәр вә униң җабдуқлирини ясашни кәсип қилған устини қазақлар егәрчи “ерші” дәп атиған. 

				Билимиңни тәкшүр:

				1. Мирасгаһларниң сайтлири арқилиқ зәргарлиқ буюмлар коллекциялири билән тонушуңлар.

				2. Өзәң уста, зәргар, яғашчи болсаң, қандақ буюмларни ясиған болар едиң? Бу һәққидә қисқичә эссе яз.

				§ 18. Қазақ хәлқиниң миллий кийимлири

				Қазақ тикинчилири тиккән миллий кийим үлгилири жүрүп-турушқа қолайлиқ, чирайлиқ болуши вә мәвсүмлүк лайиқлиғи билән пәриқ-линәтти. Мәвсүмлүк кийим тикишкә егирилгән мал жуңи вә ишләнгән терини пайдиланған. Маһир уста тикинчиләр қизини яки келинини өз йениға елип жүрүп өз кәспини давамлаштурушқа тәрбийилигән. 

				Кийим мәлум дәриҗидә адәмниң яш пәрқини, иҗтимаий мәртивисини, этнослуқ, миллий алаһидиликлирини тонутиду. 

				Иҗтимаий мәртивә-дәриҗисигә қарап қазақларда бий, бахши, бай, султан, ханзадә, сал-сери, малчи, палван, батур кийимлириниң өз алаһидиликлири болған. Яш җинислиқ пәрқигә қарап бала, боз бала, бой йәткән, келинчәк, жигит, ақсақал кийим үлгиси болған. Кийимниң тикилиши, кәштилинишиму һәр түрлүк болуп келиду. Яшанғанлар кийими кәң-мол пичилиду вә аддий болиду.Жигит-қиз кийими чирайлиқ тикилгән.

				Ич кийим – көйнәк, иштан; сирт кийим – чапан, җуга, пәшмәт, пинҗәк, тон; йеғин-йешин үчүн – чәкмән, йепинча (кепинәк) кийгән. Сирт кийимниң әң қиммәтлиги – мойлуқ теридин тикилгән җуга. Мойлуқ терә түригә қарап булғун җуга, сүсәр җуга, бөрә җуга, күзән җуга, түлкә җуга болуп бөлүниду. Җугиниң сиртини сукно (шуға), 

							Бу дәристә: 

							•	Миллий кийим алаһидиликлири;

							•	Мәвсүмлүк кийим вә баш кийим түрлири, алаһидиликлири билән тонушимиз.

							Издән! Егәр-тоқум түрлири вә уларниң алаһидиликлири қандақ?

					• чәкмән

					• кәмзәл

					• сәукеле

					• ромал

					• кимешек

						Тирәк сөзләр

				бәрқут, әтләс, чибәрқут охшаш баһалиқ рәхтләр билән қаплап тиккән.

				Төгә жуңидин егирилгән жиптин тоқул-ған юмшақ сирт кийим – чәкмән. У йеғин-йешинда суни, язда иссиқни, қишта соғни өткүзмәйду. Чәкмәнни зич, су өтмәс қилип тоқуған. Күпә — әстиригә чит, ичигә пахта селип сирип тиккән, әтияз вә күздә кийидиған әрләрниң мәвсүмлүк сирт кийими. Шалвурни қой, өшкә терисидин тиккән. Шалвур атқа минип-чүшүшкә қолайлиқ, пушқиғи кәң болуп, кәштә бесилған. 

				Әр кишиләр сирт кийимини көпинчә түгмисиз, пәқәт бәлбағ биләнла кийгән. Бәлбағни тасмидин ясап, есил ташлар билән безәлдүргән. Рәхт потиму кәң қоллинилған.

				Аялларниң кийим түрлири: пәшмәт, бәлдәмчә көйнәк, кимешек, яғлиқ, сәукеле, допа, кәмзәл, мәсә, ромал вә башқилар. Қизларниң кийими мәйдисигә тарирақ, яқиси, йеңи кәштилик; өскәнсири етәклири кәң болуп келиду.

				Кәмзәл – бәрқуттин тикилгән, аялларниң көйнәк сиртидин кийидиған сирт кийими. Кәмзәлни йәңсиз, ялаң дәп аташму учришиду.

				Әрләрниң баш кийимлири. Москваға Зайсандин барған қазақ депутатлири. 

				“Всемирная иллюстрация” журналидин (С Пб., 1873-ж.)

			

		

		
			
				
					Шуңқар тутқан очи. 

					Рәссам В.Верещагин 

					(1871-ж.) 

				Әрләрниң баш кийими – допа, тақия, қулақча, тумақ, қалпақ, бөрүк. Аялларниң баш кийими – сәукеле, бөрүк, кимешек, яғлиқ, күнлүк, ипәк ромал, допа, тивит ромал (бөкибай), ойма нәқиш яғлиқ. Қишта кийидиған баш кийим қиммәт қелин рәхт билән сирти тикилиду. Тивит ромал үч яки төрт пүкләп тивиттин тоқулған баш кийим. Уни тоқушниң түрлири вә үлгилири һәрхил.

				Сәукеле – баш кийимләр ичидики әң баһалиқ вә қиммәт, өз алаһидилиги бар, узитилидиған қизниң өз өйидин кийип чиқидиған баш кийим. Сәукелени зәр жип билән кәштиләп безәкләп, қиммәт баһалиқ ташлар, алтун ялатқан күмүч билән зенәтләп ясиған.

				Қишта баш кийимдин әрләр тумақ вә қулақчини, аяллар тивит ромал түрлирини кәң пайдиланған.

				Аяллар баш кийиминиң әң қиммити, алаһидиси, узитилидиған қизниң өз өйидин кийип чиқидиған баш кийими — сәукеле. Униң асаси ақ кигиздин, бирнәччә қәвәт рәхттин егиз конус шәккилик қилип ясайду. Тешини қизил рәңлик қиммәт рәхт билән орап, қундуз терисидин җийәк тутиду. Сәукелени зәргарлар алдин-ала тапшуруш бойичә ясиған. Қиммәт сәукелелар алтун жип билән ширилип, күмүч безәкләр билән зенәтләнгән. Сәукелениң егизлиги қизниң чиққан тегиниң байлиғини билдүргән. Алтун вә күмүч билән айқаш безәлгәнлиги барған йериниң әвладини көпәйтсун, бала-чақилиқ болсун дегән мәнада пайдиланған. Алтун, кумүч қуймилар билән биллә үнчә, марҗан, гөһәр охшаш ташларниму мол пайдиланған. Сәукелиниң шәкли вә оюқ-нәқишиниң өзила көчмән һаят кәчүргән қазақларниң мифоло-гиялик тонум-тәпәккүрлириниң қанчилик чоңқур вә бай болғанлиғини билдүриду. Ойма-нәқишләр әтраптики бошлуқни, дунияниң 

						Йәттису өлкиси қизлириниң кийими

							Чәкмән вә сәукелеләр. ҚҖ Мәркизий дөләт мирасгаһидин

				моҗутлуғини, инсанийәт җәмийитиниң шәкиллинишини тәсвирләйду.

				Аяқ кийимниң өтүк, мәсә, чоруқ вә б. түрлири бар. Мәсә яшанған ки-шиләр көп кийидиған, юмшақ теридин тикилгән аяқ кийим. Мәсә тешиға ойма-нәқишләр салған.

				Оттура Азия, Хитай, Россия билән сода-сетиқ ясаш нәтиҗисидә ипәк, пахта рәхтлири кәлтүрүлүп, кийим тикишкә қоллинилди вә улар қиммәт баһаланди. ХVІІІ ә. башлап рәхтниң сода айлинимида көп болуши қазақ миллий кийим түрлириниң көпийишигә имканийәт яратти.

				Билимиңни тәкшүр:

				1. Қазақстан мирасгаһлириниң электронлуқ сайтлири арқилиқ мирасгаһлардики кийим түрлири билән тонушуңлар.

				2. Мәвсүмлүк кийимләрниң алаһидиликлири қандақ?

				3. Н.Кожин салған сүрәткә қарап, кийим түрлирини тәсвирләп эссе йезиңлар.

							Издән! Қазақстан мирасгаһлирида қандақ баш кийим түрлири бар?

					Узитиш тойи алдида. 

					Рәссам Н.Кожин

				§ 19-20. Россия империясиниң мустәмликичилик сәясити: мәхсәтлири вә усуллири

				Россия империясиниң мустәмликичилик сәя-ситиниң сәвәплири, мәхсити. Россия мәмурийити қазақ уруқ-қәбилилири орунлашқан тәвәләрдә өзиниң чегара сепиллирини мустәһкәмләп, қазақ йери билән һәртәрәплимә тонушушқа киришти. Рос-сия һакимийити әнди қазақ йеридә кан орунлирини издәштүрүшкә башлиди. Көчмән мал чарвичилиғи билән шуғуллинидиған қазақларниң бу мәсилигә көңүл бөлмәйдиғанлиғини мустәмликичиләр рошән байқиди. Улар қазақларниң шундақ егилик жүргүзүш алаһидиликлирини өзлириниң шәхсий мәнпийитигә пайдилинип қелишни көзлиди.

				Россия мустәмликичилири Қазақстанниң шәрқий вә мәркизий тәвәлиридә рәңлик металларни, таш көмүр чиқиришни көзләш билән биллә пәйдин-пәй май, терә мәһсулатлирини чиқиридиған заводлар-ниму ечишни планлиди. Рус содигәрлири Улуқ далада товар-ахча мунасивәтлирини, мал мәһсулатлирини сетиш имканийәтлирини кәңәйтти. Қазақлар өз мелини руслар салған сепилларға вә шәһәрчиләргә һайлап берип сода-сетиқ қилатти. Шундақ һәр икки тәрәпкә пайдилиқ мәнпийәтдарлиқ рус-қазақ мунасивәтлирини күчәйтишкә тәсир йәткүзди. Россия шу сәвәптинму мустәмликиләш чарилирини әмәлгә ашурушта сода алақилириға чоң әһмийәт бәрди. 

				Оренбург шәһиридә татарлар көп маканлишип, қазақ даласидин вә Оттура Азия дөләтлиридин кәлгәнләргә хизмәт көрсәтти. XVIII әсирниң ахириға қәдәр пәқәт Оренбург өзигила қазақлар һәр жили 200 миң қой һайдап келип, сода-сетиқ қилған. 

							Бу дәристә: 

							•	Россия империясиниң мустәмликичилик сәяситиниң мәхсәтлири вә усуллири;

							•	ХVІІІ ә. рус казак мустәмликичилиги билән тонушимиз.

							Ениқла! Қазақлар XVIII әсирдә Оренбургтин башқа қандақ сепилларда, линияләрдә сода-сетиқ қилди?

							Ядиңда сақла! XVIII әсирниң 2-йеримида сода алақилириниң асасий мәркизи 1743-жили селинған Оренбург шәһири болди.

					•	Туз чиқириш

					•	Кархана

					•	Сода

					•	Улуқ дала

					•	Мустәмликиләш

						Тирәк сөзләр:

					

				

			

		

		
			
				ІV бөлүм Мустәмликиләш вә миллий-азатлиқ күрәш

				Қазақ даласиға Россиядин товар сүпитидә асасән рәхт түрлири йәткүзүлди. Россия шундақла қазақ даласиға ашлиқни вә унни көп әвәтти. Башқа мәһсулатлар арисида чоюн, төмүр вә мистин ишләнгән қазан, палта, чот, оғақ, чалға, челәк вә башқа товарлар болди. Атақлиқ тарихчи М.П.Вяткин өз тәтқиқатлирида чоюн қазанларниң қазақ даласида мал вә қиммәт баһалиқ башқа териләргә қандақ алмаштурулғанлиғини ениқ тәсвирләп язған. Қазақ даласи шундақла руслар үчүн арилиқ сода йоли сүпитидиму әһмийәтлик болди. Мундақ қелиплашқан әһвални Россия һөкүмранлири өз пайдисиға һәл қилип, Қазақ елини мустәмликигә айландуруш чарилирини техиму кәң даиридә жүргүзүшкә башлиди. 

				 

				Россияниң қазақ йерини мустәмликиләшкә алдиришиға җоңғарларға қарши урушта йәңгән Қазақ ханлиғиниң күчийишкә башлиши сәвәп болди. Җоңғарларға қарши күрәштә мустәқиллигини қоғдап қалған қазақ ели өз дөләтчилигини мустәһкәмләпла қалмай, шундақла Россия билән мунасивәттә өзини мустәқил дөләт сүпитидә тутушқа тиришти. Россия шундақ қолайсиз вәзийәтни йоқитиш үчүн Қазақ елини тез мустәмликиләшни қолға елишқа киришти. 

				Мустәмликиләш усуллири. Россияниң Улуқ далани мустәмликиләшни көзлигән мәхситиниң әмәлгә ешишиға Қазақ елидә ханлиқ һакимийәтниң аҗизлиши һәл қилғучи роль атқурди. Абылай хан охшаш өзини пүткүл қазақ даласиға етирап қилдурған жирик шәхсниң вапат болуши Қазақ ханлиғиниң сәясий системисиниң парчилинишиниң башлинишиға елип кәлди. Бир мәркәздин башқурулидиған ханлиқ һакимийәтниң аҗизлиши йәрлик җайлардики султанлар вә бийләрниң мустәқил башқурушқа хуштарлиғини күчәйтти. Абылай ханниң мирасхорлири хәлиқ алдида өз абройлирини көтирәлмиди. 1781-жили күздә Абылай хан вапат болғандин кейин қазақлар униң чоң оғли Вәлини (Уәли) хан көтиришкә тәйярланди. Лекин хан тәхтидин үмүти болған Абылай ханниң көплигән туққанлири һакимийәткә қол йәткүзүшкә һәрикәт қилип, ханлиқниң аҗизлишишиға тәсир йәткүзди. 

				Оттура вә Чоң жүздә һакимийәтни башқуруватқан Абылай ханниң оғуллири Вәли султанни қоллап, униң хан тәхтигә олтиришиға тәсир қилди. Мошу шараитта қазақ даласиға өз тәсирини күчәйтишни көзлигән Цин империясиму Вәлини хан көтириш рәсимигә қатнишиш үчүн өз әлчилирини әвәтти. Бу рәсимгә рус әлчилигиму қатнашти. 

				
					
						[image: ]
					

					
						
							Ойлан! Немишкә қазақларда ханлиқ һакимийәт аҗизлашқа башлиди?

							Ениқла! Немишкә Россия XVIII әсирниң 2-йеримида қазақ йерини мустәмликиләшкә алдириди?

				Россияниң разилиғисиз хан тәхтидә мәккәм олтиралмайдиғанлиғиға көзи йәткән Вәли 1782-ж. бешида Петропавловск сепилиға берип Россиягә садиқлиғини билдүрүп қәсәм бәрди. Шуниңдин кейинла Рос-сия мәмурийити уни хан дәп етирап қилишқа башлиди. Дадисиниң сәяситини давамлаштурушни көзлигән Вәли Беҗинғиму өз әлчилирини әвәтип, Цин императориға өзиниң садиқлиғини билдүрди. 

				Ваһаләнки, Абылайниң ханлиқ тәхткә үмүти бар башқа туққанлири Вәлини қоллимиди. Шуңлашқа бәзибир уруқларниң қошумчә хан көтириш һәрикәтлири йүз бәрди. Айрим россияпәрәс султанлар вә стар-шинлар Россияниң чегара линиясигә йеқин көчүп берип, Вәли ханниң үстидин униң берәһимлиги вә башбаштақлиғи һәққидә шикайәтләр ейтти. Уларниң хан үстидин ейтқан мундақ әризә-шикайәтлирини Россияниң Чегара мәмурийити қазақ елиниң шималий вә шәрқий өлкилирини им-перия тәркивигә қошувелиш үчүн интайин қолайлиқ пурсәт сүпитидә қараштурушқа башлиди. Рус һөкүмити мундақ әризхумарларни вә уруқ башчилирини һәрхил мукапатлар, соғилар вә атақ-дәриҗиләр билән рәғбәтләндүрүп сетивелишни Чегара мәмурийитигә тәклип қилди. XVIII әсирниң ахириға қәдәр қазақ даласини Россияниң беси-велишини планлиған бираз лайиһиләр пәйда болди. Улар бойичә Вәли ханниң йенида икки коллегиядин ибарәт ақсақалларниң сот кеңишини қуруш тәклип қилинди. Асасий сот коллегияси Петропавловск сепи-лида орунлишиши, иккинчиси болса хан ордисида ишлиши лазим еди. Шундақла һәрбир уруқта бийләр сотини қуруш көздә тутулди. Бу система бойичә муһим ишларниң һәммисини иккинчи коллегиядә қарап, униң тохтами Петропавловскида тәстиқлинидиған болди. Шундақ қилип, қазақларниң әнъәнивий сот системиси әнди Россия чегара мәмурийитиниң назарити астиға елинди. Шундақла қазақларни руслаштурушни қолға елиш үчүн Петропавловскида қазақ балилири үчүн мәктәп вә қазақ болуслирида мечитлар селиш қолға елинди. Ме-читлар үчүн имам-моллилар Россиягә беқинишлиқ адәмләр арисидин тайинлинидиған болди. Мошуниң өзи рус мәмурийитиниң қазақларниң роһий һаятиниму назарәт қилишиға мүмкинчилик бәрди. Шундақ қилип, рус оқуш орунлириниң мустәмликичи аппаратқа қазақлардин кадрлар тәйярлаш иши ениқ мәхсәткә айланди. 

				Нәтиҗидә Абылай хан вақтида дөләтни мустәһкәмләш йөнилишидә башланған чариләр аяқлашмиди. Шундақ қариму-қарши вәзийәткә учриған қазақ дөлити аҗизлашқан болса, Россия империяси техиму күчийишкә башлиди. Ғәрбий Европида вә Қара деңиз бойида мустәһкәм орунлашқан Россия империяси өзидики деханлар урушини мәғлуп қилип, һакимийити күчәйгән еди. 

							Издән! Қазақларни руслаштуруш қандақ характерға егә болди?

				1817-жили Оттура жүздә Бөкей ханниң вә 1819-жили Вәли ханниң вапат болуши Россиягә хошна тәвәдики ханлиқ башқуруш аҗизлашти. Мошу һаләтни пайдиланған падиша һакимийити Оттура жүзгә хан сайлаш рәсимини бекар қилди.

				XVIII әсирдики рус казак-һәрбий мустәмликичилиги. Рус казаклири һәрбий күч сүпитидә Россия дөлитиниң чәт өлкилирини қоғдатти. ХVI әсирниң 2-йеримидин башлап кейинирәк Урал (Яик) рус казаклири дәп атилип кәткән казак бирләшмиси қурулушқа башлиди. 

				1808-жилқи Қаидигә бенаән Сибирь линиялик әскириниң команданлиғиға рус казаклирини өз қурал-җабдуқлири, кийими вә илқилири билән һәрбий хизмәткә елиш вәзиписи жүклиниду. Сибирь рус казак әскирини қурған вақитта падиша һөкүмити биринчи новәттә казакларниң полиция ролини атқуруши лазимлиғини көздә тутти. Сибирь казак әскири болса, “барлиқ исиянчиларни тиничландурғучи вә жугач қилғучи күч” сүпитидә өз вәзиписини рәһимсизлик билән орунлиди. Бу мәзгилдә қазақ даласидин башқа өлкиләрдиму рус казак әскәрлири қурулушқа башлиди. Мәсилән, Дон казаклиридин Астрахань рус казак әскири қурулди.

				Рус казаклириға падишаниң мустәмликичилик сәяситини әмәлгә ашурушқа ярдәмлишиш, тартивелинған йәрләрни көчмән қәбилиләрниң һуҗумлиридин қоғдаш, рус казак әскириниң дөләтниң қураллиқ 

							Ядиңда сақла! 1768–1774-жиллири Россия қирилиши, Ноғай даласини бе-сивалса, 1783-жили Қирим ханлиғини вәйран қилип, уни бирә-тола йоқ қилди. 

					Қазақлар билән рус казаклири оттурисидики җәң. А.О.Орловский (1826-ж.)

				күчлириниң бир бөлигини тәшкил қилиши лазимлиғи вәзипилири жүкләнди.

				Һазирқи Җәнубий Қазақстан өлкисигә рус мужиклириниң дәсләпки топлири келиштин авал падиша мәмурийити қазақ даласини рус казак-һәрбий мустәмликиләш чарилири биләнла чәкләнгән еди. Александр ІІ падишаниң 1867-ж. 13-июльдики пәрмани билән Йәттису рус-казак әскири қурулди. Униң вәзиписи мустәмликә қилиниши лазим регионларни Россия тәркивигә киргүзүш, бесивелинған йәрләрдә чегарини қоғдаш, фортпост вә сепилларни селиш болди. Рус казаклири бу тәвәләрдики қазақларниң мунбәт йәрлирини, су системилирини, мал отлақлирини тартивелип, қазақларниң егилиги тәрәққиятиға интайин зор нуқсан кәлтүрди.

				Қазақ елиниң Россия империясинң тәркивий бөлигигә айландурулу-ши қазақ хәлқиниң қозғилаңлирини кәлтүрүп чиқарди. Рус казаклири падишаниң һәрбий сәптики күчи сүпитидә Исатай вә Махамбет, Көтибар вә Есет башлиған чарвиларниң мустәмликичиликкә вә мустәмликичиләр билән бирләшкән қазақ һөкүмранлириниң адаләтсизликлиригә қарши қозғилаңлирини бастурушқа қатнашти. 

				Билимиңни тәкшүр:

				1.	Мустәмликичиләр немишкә “ақсақаллар кеңиши” “бийләр соти” дәп аталған қурулмиларниң қурулушини қоллиди?

				2.	Рус казак-һәрбий мустәмликичилигини тәсвирләп эссе йезиңлар.

			

		

		
			
				
					Рус казак әскириниң форти. “Түркстан альбоми” (тарих бөлүми, 1872-ж.) фототоплимидин

				§ 21-22. Сырым Датулы башқурған миллий-азатлиқ һәрикәт

				Қозғилаңниң сәвәплири. 1742-жили 19-ок-тябрьдә падиша һакимийити қазақ уруқлириниң Урал (Жайық) дәриясиға вә Яицк сепил-шәһәр-чисигә йеқин йәрдә көчүп-қонушини мәнъий қи-лидиған қанунни қобул қилди. 

				1782-жилқи пәрман бойичә қазақ авуллири Уралниң оң яқисиға пәқәт падиша һакимийитиниң чегара башлиқлиридин рухсәт алған ханниң қа-рари бойичила көчәләйдиған болди. Чегара әскәр-лири болса Уралниң нериқи тәрипигә көчкини үчүн селиқ төлимигән қазақ авуллирини қайта-қайта булап, қазақларни қамаққа алди. Бу һаләттә хан вә униң йеқинлири тутқунға чүшкәнләрни қутулдуруш үчүн аһалидин пул жиғди. Әлвәттә, бу мәбләғни Урал рус-казак әски-риниң башлиқлири өз ара бөлүвелип турди. Кейин рус мәмурийити Уралниң нери тәрипигә өтидиғанларни назарәт қилидиған Урал чегара башқармисини қурди. 

				Бу тәвәдики аһалиниң кәйпиятиға Е.И.Пугачев қозғилиңиму чоң тәсир йәткүзди. Қазақларниң бир бөлиги Е.И.Пугачев қозғилиңини қоллап, чегара сепиллириға һуҗум қилишқа башлиди. Мошу қозғи-лаңчиларни хәлиқ арисида абройи интайин жуқури болған батур вә чечән-натиқ Сырым Датулы башқурди.

							Бу дәристә: 

							•	Қозғилаңниң сәвәплири, басқучлири вә бериши;

							•	А.О.Игельстромниң ислаһити;

							•	Россия һакимийитигә қарши қураллиқ күрәшниң башлиниши билән тонушимиз.

					•	Хан кеңиши

					•	Игельстром ислаһити

					•	Рәис

					•	С.Датулы

						Тирәк сөзләр:

					Пугачевчилар билән җәң. Рәссам Н.Каразин (ХІХ ә.)

				Е.И.Пугачевниң қозғилиңи йеңилгәндин кейин падиша һакимийитиниң җазалиғучи отрядлири – Урал рус-казак әскири қалмақ, башқурт, татар-мещерякларни өзлиригә қошувелип, уларни қазақларға қарши пай-диланди. Хан-султанлар, хәлиқтин чиққан шәхсләр, уруқ башчилири, бийләр оттурисида зиддийәт кәскинләшти. Шу чағда әр жүрәк, натиқ болуши билән хәлиқ ичидә кәң тонулған, тәсири күчлүк батур Сырым Датулы Волга қирғақлиридин Арал деңизиғичә арилиқтики қазақ уруқ-қәбилилириниң умумий қоллап-қувәтлишигә егә болди. 

				Сырым батур падиша мәмурийитиниң адаләтсиз қисимиға қарши қозғилаңни уруқ башчилириниң толуқ қоллап-қувәтлиши билән башлиди. Падиша һакимийитиниң уруқ старшинлириниң һоқуқлирини чәклиши, хан вә султанларниң хәлиққә қарши зорлуқ сәясити вә уларниң Урал рус казак әскири һәм падиша мәмурийити тәрипидә болуши хәлиқниң қозғилаңға чиқишини чапсанлатти.

				Хәлиқниң қәһәридин чөчигән Россия ташқи ишлар коллегияси 1775-жили 7-ноябрьда қазақларниң Волга–Урал арилиғида, Каспий деңизиниң яқисидики отлақларға вә Жем, Сағыз дәриялириниң бойида көчүп-қонушиға рухсәт беридиған пәрман чиқарди. Мошу һаләт С.Датулыни падиша мәмурийити билән келишимгә келишигә түрткә болди. Лекин мундақ тил тепишиш узаққа созулмиди. 

				1782–1783-жиллири Уралниң нерисигә көчүп барған Кичик жүз чарвилиридин Урал рус казаклириниң 4000дин көп илқини тартивелип һайдап кетиши қозғилаңға түрткә болди. Борини күчлүк қиш мәзгилидә җутниң еғирлиғи вә мустәмликичиләрниң мални зорлуқ билән тартиве-лиши чарвичилар турмушини қийинлаштурди. Униң үстигә Урал рус казак әскириниң чегара линиясидики авулларға йәнә һуҗум қилишқа очуқтин-очуқ тәйярлиниватқанлиғи һәққидики хәвәр қазақ авуллириға тез тарап кәтти. Униңға җавап ретидә қазақлар рус-казак әскириниң истеһкамлириға һуҗум қилишқа башлиди.

				Рус казаклири вә қазақ көчмәнлири оттурисида әһвалниң еғирлап кетишигә 1783-жили августта С.Датулыниң Урал рус казаклириға тәсадипи тутқунға чүшүп қелишиму тәсир йәткүзди. Хәлиқниң 

							Издән! 1782-жили 27-ноябрьда падиша һакимийити қазақ чарвилириниң отлақларни иҗаригә елип пайдилинишини йолға қойидиған пәрман чиқарди. Бу болса С.Датулы башлиған миллий-азатлиқ һәрикәткә йеңи сүръәт бәрди. Немишкә падишаниң бу пәрмани хәлиқ наразилиғини күчәйтти?

					Сырым батур. 

					Рәссам А.Дүзелханов

				қисимидин қорққан Нурали хан С.Датулыни тутқундин бошитиш үчүн рус казаклириға нурғун миқдарда хун төләшкә мәҗбур болди.

				Қозғилаңниң иҗтимаий асаси вә бериши. Қозғилаң көтәргән қазақларниң асасий зәрбилири Орск сепилиниң әтрапидики истеһкамларға қаритилди. 1784-ж. ноябрь ейида Сырым батур Сағыз дәрияси бойида сани 1000 адәмгә йәткән әскәр жиғди.

				С.Датулыниң һәрикитигә зәрбә бериш үчүн падиша һакимийитиниң чегара линияси 1785-жили февральда Елек дәриясиниң жуқарқи тәрипидики қозғилаңчиларға қарши җазалиғучи әскәрләр әвәтти. Җазалиғучилар йолда қазақ авуллирини булап, бираз кишини тутқунға елип қайтип кәлди. Бу болса Кичик жүзниң көплигән уруқлирида чоң наразилиқниң күчийишигә елип кәлди. Шундақ қилип, падиша һакимийитигә қарши Кичик жүзниң уруқлири түгәл дегидәк көтирилди. Падиша һакимийити қозғилаңчиларни тар-мар қилиш үчүн рус-казак җазалиғучи отрядлирини әвәтти. Улар өз йолидики қазақ авуллирини булап, адәмлирини тутқунға елип, атлирини һайдап елип кәтти. 

				Җазалиғучиларниң мундақ рәһимсизлигигә җавап сүпитидә 500 кишилик қазақ отряди Сахарная сепилиға һуҗум қилди. Муваппәқийәтсиз аяқлашқан бу һуҗум нәтиҗисидә Әбилқайир ханниң оғли Айшуақ султан тутқунға чүшти. Бу вақиә қозғилаңға йеңи сүръәт берип, Сырым батурниң хәлиқарисидики абройини илгәркидинму жуқури көтәрди. Сырым батур қозғилаңчиларға қарши әвәтилгән җазалиғучи отрядлириниң арқисиға өтүп кетип, 1785-жили мартта Антоновск форпостини елип Сахарная сепилиға қайта һуҗум қилди. Бу даладики җазалиғучи отрядларниң сепилларға қайтип келишигә елип кәлди. Мошу вәзийәттә Нурали хан қозғилаңчиларға нисбәтән өзиниң дүшмәнлик һәрикитини очуқ байқатти. 1785-жили мартта Нурали хан Урал рус-казак әскириниң атаманиға мәлумат әвәтип, өзигә беқинмиған табын уруғиниң бәзибир авуллирини җазалашни өтүнди. Мундақ җазалаштин кейин хәлиқниң ғәзиви техиму күчәйди. Нәтиҗидә қозғилаңға илгири қошулмиған авулларму көтирилди. Хан болса, өз хәлқидин бөлүнүп, йәккә қалди. 

				А.О.Игельстромниң ислаһити. 1784-жили Сибирь вә Самара һакими болуп тайинланған генерал-губернатор барон А.О.Игельстром падиша һакимийитиниң мустәмликичилик сәяситини әмәлгә ашуруш үчүн ханлиқ башқурушни бекар қилип, қазақларниң дөләтчилигини йоқитишни көзлиди. Игельстромниң ислаһити “бөлүвалдә, башқуривәр” принципида болди. 

				
					
						[image: ]
					

					
						
							Ойлан! Хәлиқ немишкә ханни әмәс, бәлки Сырым батурни яқлиди?

							Ядиңда сақла! Ислаһатниң асасий мәхсити Кичик жүз қазақлирини иккигә бөлүш вә Нурали ханни һакимийәттин чәтлитиш болди.

				Бу ислаһат бойичә асасий башқуруш иши Чегара сотиға берилди. Әнди бу сот болса падиша мәмурийити вәкиллиридин тәркип тапти. Сотқа мәмурий органлар – йәрлик “расправилар” беқинидиған бол-ди. Уларниң тәркивигә уруқларни башқуридиған старшинлар кир-ди. “Баш старшин” лавазимиға падиша һакимийитиниң сәяситини қоллайдиған садиқ султанлар тәвсийә қилинди. Лекин мундақ чариләр султанларниң қаршилиғиға учриди. Кичик жүздә ханлиқ һакимийәтни йоқитишқа Кичик жүзниңла әмәс, бәлки Оттура жүзниңму султанли-ри қарши чиқти. Шундақтиму О. Игельстромниң ислаһити ханлиқ һакимийәтни аҗизлитип, қазақ җәмийитини әнъәнивий башқуруш ишини йәрлик дәриҗидә қалдурди вә һәқиқий һакимийәтни Россия империясиниң идарилириниң қолиға бәрди. О.Игельстром шундақла қазақларниң қишлиқ қонуш-турақлири тоғрилиқ мәсилини қараштуруп 17 старшинға өз авуллири билән Урал бойидин Волга дәриясиғичә қишта көчүп-қонушқа рухсәт бәрди. Игельстромниң бу чариси қозғилаң сүръитини пәсәйтти. Лекин ислаһат әмәлиятта Кичик жүздики ханлиқ һакимийәтни йоқатти. Бирақ қозғилаңни бирә-тола тохтитиш үчүн О.Игельстромниң бу ислаһити йәткүлүксиз еди. 

				Нарази хәлиқ әнди ханниң авулиға һуҗум қилишқа башлиди. 1786-жили апрельда Нурали хан қозғилаңчилардин қечип, падиша һакимийитидин һимайә издәшкә мәҗбур болди. 

				Нурали хан Оренбургқа чақиртилип, кейин Уфаға әвәтилди. Мошу вәзийәтни пайдилинип қелишни көзлигән падиша һөкүмити Кичик жүздә қайта хан сайлаштин баш тартип, һакимийәтни Оренбург мәмурийитиниң қолиға бериш тоғрилиқ Игельстромниң ислаһитини әмәлгә ашурди. Әнди падиша һакимийитиниң сәяситигә Нурали хан тәрәпдарлириму қарши чиқти вә уни қазақ даласиға қайтурушни тәләп қилди. О.Игельстром қазақ даласиға җазалиғучи әскәр әвәтишни тох-татти. Лекин Оренбург вә Урал рус-казак әскәрлири егилигән йәрдә мал яйлатқан қазақлардин аманәтләр елинди. Буму өз новитидә қазақларниң ғәзивини қозғиди. Әнди Кичик жүзни үчкә бөлүш һәрикити старшинлар вә султанлар тәрипидинму қоллап-қувәтләнмәй аяқсиз қалди.

				Сырым батур хәлиқ мәнпийитини ойлап, йәрлик җайларда мечит вә мәктәпләр ечишқа тиришти. Униң бу һәрикити уни қайтидин Орен-бург рус мәмурийитиниң рәқивигә айландурди. Сырым батур Оренбург мәмурийитигә қарши күрәштә Хива ханлиғиниң қоллишиға егә болуш-ни ойлап музакириләр жүргүзди. 

							Ядиңда сақла! 1786-жили 3-июньда Екатерина ІІ Нурали ханни тәхттин кәттүрүш тоғрилиқ қарар чиқарди.

							Ядиңда сақла! Сырым батур әмәлиятта һечкимниң тәсиригә чүшмәйдиған мустәқил дөләт қуруш сәяситини тутти.

				Қозғилаңниң күчийиши. XVIII әсирниң 90-жиллиридин башлап С.Датулы башлиған қозғилаң аммивий характер елишқа башли-ди. Униңға Урал рус-казак әскәрлириниң қазақларға һуҗум қилип, адәмләрни тутқунға елиши, мални һайдап кетиши сәвәп болди. Қазақлар җавап ретидә Урал линиясидики рус-казак әскәрлиригә һуҗум қилишқа башлиди. Оренбург мәмурийитиниң йеңи рәһбәрлири қозғилаңчиларни җазалашни күчәйтиш зөрүр дәп һесаплиди. Падиша мәмурийитиниң Игельстромғичә болған башбаштақлиқ, зорлуқ сәясити яңливаштин башланди. Падиша мәмурийити әнди Сырым батурниң өзини қамаққа елиш чарилирини әмәлгә ашурушқа тиришти. Бу болса қазақ авул-лирида кәскин әһвални пәйда қилди. Уруқ старшинлири Россиядин тамамән алақини үзүшни халимиғанлиқтин Урал рус-казак әскәрлири билән мунасивәтни яхшилашқа интилди. Қазақларниң җазалиғучи әскәрдин өзини-өзи һимайә қилиш һәрикәтлири дүшмәнлик билән қобул қилинип, падиша мәмурийитиниң йеңи җазалиғучи экспедицияләрни әвәтишигә сәвәп болди. Мошундақ шараитта султанлар көпинчә падиша һакимийити тәрәпкә чиқип кетип турди. Улар җазалиғучи әскәрләргә қазақларниң көчүш йоллирини көрситип хаин чарлиғучиларға ай-ланди. Бу һаләт хәлиқниң наразилиғини күчәйтти. Нәтиҗидә йәрлик уруқларниң қозғилаңчилар сепигә қошулуши көпәйди. Улар асасән Ойыл дәрияси бойида вә Шыңырлав дәриясиниң қуюлмисида топлан-ди. Қозғилаң рәһбири Сырым батур қан төкүшни халимай, Россия мәмурийити билән течлиқ келишимгә келиш йоллирини издәштүрди. У шундақла мундақ мәхсәткә йетиш үчүн хәлиқ һәрикити даирисини кәңәйтишкә тиришти. 

				Лекин бәзибир старшинлар билән султанларниң җазалиғучилар тәрәпкә чиқип кетиши қозғилаңчилар күчини аҗизлатти. 

				Старшинларниң бирази Урал бойидики өзлиригә берилгән отлақ йәрләрдин айрилип қелиштин қорқти. Бу болса мустәмликичиликкә қарши күрәшни пәсәйткән асасий амилға айланди. Шундақ болсиму, Сы-рым батур алған бетидин қайтмай, Кичик жүзниң уруқ башчилирниңла әмәс, шунлақла Оттура жүз аһалисиниңму қоллишидин үмүтләнди. У мошу йөнилиштә йәрлик уруқ башчилири билән музакириләр жүргүзүшкә башлиди. Бу болса падиша мәмурийитини қаттиқ чөчүтти. Шу сәвәптин у қазақлар тәләп қиливатқан әнъәнивий башқуруш систе-мисини қисмән болсиму әслигә кәлтүрүш зөрүр екәнлигини чүшәнди вә Кичик жүздә қайта хан сайлаш һаҗәт дәп тапти. Бирақ әнди хан 

							Ойлан! Старшинларниң бир қисминиң Сырым батурни қоллимаслиғи сәвәви немидин ибарәт?

							Ениқла! Сырым батур башлиған қозғилаңниң умумхәлиқ характериға егә болуш сәвәплири қандақ?

				болидиған адәм падиша мәмурийитиниң мәнпийәтлири үчүн хизмәт қилиши лазим еди. Нурали ханниң иниси Ерали 1791-жили сентябрьдә падиша әскириниң қоллиши билән Кичик жүзгә хан болуп сайланди. Бу болса Сы-рым батур вә уни қоллиғучиларниң падиша һакимийитигә қаршилиғини пәйда қилди.

				Россия һакимийитигә қарши қураллиқ күрәшниң башлиниши. Қураллиқ күрәшкә улашқан Сырым батур башлиған бу һәрикәт дәсләп 100 кишидин ибарәт қазақ отрядиниң Илецк сепилиға һуҗуми билән башланди. Лекин бу һуҗум муваппәқийәтсиз болуп, қозғилаңчилар Крас-ногорск сепилиға һуҗум қилди. Лекин уму муваппәқийәтсиз аяқлашти.

				Сырым батурни еғир әһвалда қалдурған һаләт – у келишип күткән Бухаридин ярдәмниң кәлмәслиги еди. Қозғилаңчиларни қоллимиғанлиғи үчүн Сырым батур җазалиған уруқ старшинлири әнди очуқтин-очуқ падиша әскири тәрәпкә өтүп, қозғилаңчиларға қарши һуҗумларға қатнишишқа башлиди. Падишаниң җазалиғучи отрядиму рәһимсиз усул-ларни қоллинип, қазақ авуллирини аммивий рәвиштә вәйран қилишқа көчти. Бу болса көплигән қазақ авуллирини Урал бойидин қечип көчүшкә мәҗбур қилди. Қишниң соғ болушиму әһвални еғирлатти. Сырым батурниң хан әвлатлириға дүшмәнлик көзқариши султанларниңму пади-ша әскири тәрәпкә өтүп кетишигә тәсир қилди. Шундақ болсиму йәрлик хәлиқ аммисиниң қоллишиға таянған Сырым батур күрәшни тохтатмиди. Лекин падишаниң җазалиғучи әскириниң көплигән қазақ авуллирини тар-мар қилиши қозғилаңниң аммивий характер елишиға тосалғу болди.

				Қозғилаңниң пәсийишигә Сырым батурниң өз көзқаришидики өзгиришләрму тәсир йәткүзди. Көплигән уруқ старшинлири билән бийләрниң уни ханлиқ һакимийәтни сақлашқа чақириши, Сырымни хәлиқ мәнпийәтлиригә садиқ ханни сайлаш мүмкин болиду дегән қарарға елип кәлди. Шуңлашқа у Ерали ханға қарши күришип Кичик жүзниң йәнә бир хани Абулғазиз Қайыповниң қоллишиға егә болушқа тиришти. Абулғазиз Қайыповниң өзини қоллайдиғанлиғиға ишәнгән Сырым Датулы Сирдәрия бойиға көчүп барди. Лекин Сырым батурниң бу һәрикити уни қоллиған хәлиқ аммисиниң мәнпийәтлиригә мас кәлмәтти. Шуңлашқа қозғилаңчиларниң сепи азийишқа башлиди. Униң үстигә 1794-жили 

							Ойлан! Қозғилаңчиларниң Илецк вә Красногорск сепиллириға һуҗуминиң муваппәқийәтсиз болушиниң сәвәви немидин ибарәт?

					Сырым батур қозғилиңиға беғишланған ядикарлиқ. Ғәрбий Қазақстан

				яз айлиридин башлап падиша һакимийити Урал рус-казак әскириниң қазақ авуллириға башбаштақлиғини тохтитишқа киришти. Нәқ мошу вақитта Ерали ханниң вапат болуши вә йеңи ханни сайлаш тоғрилиқ музакириләрниң башлиниши қозғилаң сүръитини тамамән төвәнләтти.

				 

				Сырым батур дәсләп Есим ханниң қоллишиға егә болушқа интилди. Лекин Есим ханниң өзини қоллимайдиғанлиғини билгәндин кейин Сырым батур өзигә беқинидиған старшинларни жиғип, ханға қарши, йәни падиша мәмурийитигә қарши күрәшкә чиқишни тәшвиқ қилди. Сырым батурниң қәтъийлиги қозғилаңчиларни қайта илһамландуруп, бу уларниң Есим ханни өлтүрүшигә елип кәлди. Оренбург губернатори болуп қайта тайинланған Игельстром мошу вәзийәтни пайдилинип Ки-чик жүзни башқурушни ханға әмәс, бәлки хан кеңиши намлиқ органға тапшурушқа һәрикәтләнди. 

				Лекин буниңға келишмигән султанларниң бир бөлиги өзлүгидин, хәлиқ билән мәслиһәтләшмәй, султан Қаратайни хан сайлиди. Бу болса Кичик жүздики сәясий зиддийәтни кәскинләштүрүп, Сырым батурни Сирдәрия тәрәпкә көчүп кетишкә мәҗбур қилди. Мошу вәзийәттә Игельстром Айшуақни хан сайлиди. Игельстром Айшуақ султанниң хәлиқ арисида абройиниң жуқури екәнлигини һесапқа алди. Әнди һечкимгә керәк болмай қалған Қаратай султан Сырым батурға қошулуп, униң билән биллә Хива тәрәпкә көчти. Йеңи йәрдә Сырым батурға әгәшкәнләрни хивалиқлар қоллимиди. Көп кечикмәй Амурдәрия бойидин Сырым батурниң зәһәрлинип вапат болғанлиғи һәққидә хәвәр кәлди. Хәлиқ арисида алаһидә бир шәхс, натиқ вә ба-тур сүпитидә мәлум болуп, исми ривайәткә айланған Сырым батурниң вапати – у башқурған миллий-азатлиқ қозғилаңниң аяқлашқанлиғини билдүрди. 

				Қозғилаңниң йеңилиш сәвәплири вә әһмийити. Сырым батур башлиған хәлиқ қозғилиңиниң йеңилишиниң сәвәви – уруқ стар-шинлириниң султанлар билән бирлишип кәткәнлиги еди. Шундақла қозғилаңниң уюшчан болмаслиғиға униң рәһбәрлириниң, Сырым 

							Ядиңда сақла! 1798-жили августта Кичик Қобда дәрияси бойида Хан кеңиши сайлинип, өз ишини башлиди. Униң рәиси болуп Айшуақ султан тайинланди.

							Ядиңда сақла! 1795–1796-жиллири җутниң болуши вә йеңи хан сүпитидә Оренбург мәмурийитиниң тәвсийәси билән Нурали ханниң оғли Есимниң тайинлиниши 1796-жили күздин башлап қозғилаңни йеңи басқучқа көтәрди.

						

					

				

				
					
						[image: ]
					

					
						
							Издән! Сырым батурниң Сирдәрия тәрәпкә көчүшиниң сәвәви не-мидин ибарәт?

				Датулыниң һәр басқучта мәвқәсиниң өзгирип туруши тәсир қилди. Шундақла падиша мәмурийитиниң қозғилаңниң мәлум бир басқучида Урал – Волга арилиғидики отлақларни қазақларниң пайдилинишиға беришиму уларниң отлақ йәрләргә еһтияҗини қанаәтләндүрүп, қозғилаңчилар сепини шалаңлатти. 

				Ички зиддийәтләргә қаримай, Сырым Датулы башлиған қозғилаң умум хәлиқ характериға егә болуп, әркинликпәрвәр қазақ хәлқиниң қәһриманә әнъәнилирини давам-лаштуруп, әвлатларни илһамландуридиған тарих савиғи болди.

				Бу күрәш хәлиқ арисидики паалийәтчан шәхсләрниң мустәмликичилик әзгүгә вә мил-лий адаләтсизликкә қаршилиғиниң рошән көрүнүши болди. Мошу вақиәләрдин савақ алған қазақларниң йеңи әвлади мустәқиллик үчүн күрәшни давамлаштуруш зөрүрлигини чоңқур чүшәнди. Һәрқачан хәлиқ билән биллә болған Сырым әлни адаләтлик башқуруш үчүн күрәшти. Сырым батурниң мошу мәвқиәсидин илһам алған қазақ даласида дөләтни әнъәнивий башқуруш чүшәнчиси вә әнъәнивий һаят шәкли қисмән болсиму сақлинип қалди. 

				Билимиңни тәкшүр:

				1. Қозғилаңниң асасий сәвәплирини баян қилидиған қисқичә эссе йезиңлар.

				2. Сырым Датулыниң, падиша вә хан һакимийитиниң мәхсәтлирини җәдвәлдә селиштурма түрдә тәсвирләңлар: 

				
					С.Датулыниң мәхсити

				

				
					Падиша һакимийитиниң мәхсити

				

				
					Хан һакимийитиниң мәхсити

				

				3. Қозғилаңниң сәвәплирини вә әһмийитини җәдвәлдә көрситиңлар: 

				
					Қозғилаңниң сәвәплири

				

				
					Қозғилаңниң әһмийити

							Ядиңда сақла! Бу қозғилаң қазақ хәлқиниң миллий аң-сәвийәсини өстүргән, қазақларни миллий-азатлиқ күрәшкә илһамландурған һәрикәт сүпитидә тарихимизда жуқури баһаға еришти.

							Бу муһим! 1783–1797-жиллардики Сырым батур башқурған хәлиқ аммисиниң күриши қазақ тарихида алаһидә қәһриманлиқ үлгиси сүпитидә орун егиләйду.

					Сырым батур ядикарлиғи. Уральск шәһири

				§ 23. 1822–1824-жиллардики ислаһатлар вә қазақ җәмийити 

				Улуқ далада ханлиқ һакимийәтниң йоқити-лиши. ХІХ әсирниң 1-чаригидә Қазақ елиниң сәясий әһвали интайин мурәккәп болди. Шәрқий Түркстанда инглизларниң тәсириниң күчийишигә йол қоймас үчүн Россия империясигә қазақ өлкисини түгәл бе-сивелиш зөрүр болди. Россия шундақла Һиндстанға баридиған сода йолиниң бехәтәрлигини тәминләш үчүн Хива ханлиғи билән Бухара әмирлигини беқиндурушни көзлиди. Бу мәхсәт үчүн болса қазақ даласиниму бесивелиш һаҗәт еди. Рус һөкүмити шундақла қазақ елиниң Хитайниң тәсиригә чүшүп кетишидинму интайин ховупланди. Униңға Қазақ даласиниң шәриқ вә җәнуп тәрипиниң Хитай билән чегаридашлиғиму ховуплуқ болди. Бу вақитта Қазақ даласиниң ички әһвалиму еғир еди. 

				Әһвални түзәш үчүн қазақ даласидики башқурушниң йеңи си-стемисини җарий қилиш зөрүр болди. Бу ишни падиша Сибирьдики әмәлдарлириниң бири генерал-губернатор М.М.Сперанскийға жүклиди. 

				М.М.Сперанский Оттура жүздики ханлиқ башқурушни йоқитидиған йеңи қанун актлириниң топлимини түзүп чиқиши лазим болди. У бурунқи декабрист Г.С.Батеньков билән қанунниң тунҗа нусхисини язди. 1822-жили 22-июньда падиша “Сибирь қирғизлири тоғрилиқ уставни” тәстиқлиди. Устав (низамнамә) намлиқ бу қанунниң мәхсити қазақ елиниң шәрқий-шималий өлкисидики мәмурий, сот вә сәясий башқурушни түп-асасидин өзгәртиш еди. 

							Бу дәристә: 

							•	Улуқ далада ханлиқ һакимийәтниң йоқитилиши;

							•	Ислаһатларниң әмәлгә ашурулушиниң ақивәтлири билән тонушимиз.

							Издән! Энциклопедиялик луғәттин М.М.Сперанскийниң тәрҗимә һали билән тонушуңлар.

							Ойлан! Россияниң “Бөлүвалдә, башқуривәр” сәяситиниң мәхсити вә мәнаси немидин ибарәт?

							Ойлан! Падишаниң “Сибирь қирғизлири тоғрилиқ” уставида қазақлар немишкә “қирғизлар” дәп көрситилди?

					•	“Сибирь қирғизлири тоғрилиқ устав”

					•	Округ

					•	Болус

					•	Чоң султан

					•	Болус-султан

					•	Авул старшини

						Тирәк сөзлләр:

				Устав бойичә Сибирь икки бөләккә: мәркизи Тобольск болған Ғәрбий Сибирьға вә мәркизи Иркутск болған Шәрқий Сибирьға бөлүнди. Ғәрбий Сибирьға Тобольск вә Томск губерниялири вә Омск вилайити кирди; әнди қазақларниң Оттура жүз йери илгири Сибирь қазақлириниң округи дәп аталған Омск вилайитиниң тәркивигә кирди.

				Устав бойичә қазақларниң бу өлкиси ички вә ташқи округларға бөлүнди. Улар – Қарқарали, Көкчетав (1824-ж.), Баянавул (1826-ж.), Аягөз (1831-ж.), Ақмола (1832-ж.), Үшбулақ (1833-ж.), Аманқарағай (1834-ж.) вә кейинирәк қурулған Көкпекти, Қусмурун, Алатав окру-глири. Ханлиқ башқурушни тамамән һаҗәтсиз дәп һесаплиған мошу йеңи қанун бойичә мәмурий-территориялик башқуруш қурулмиси тамамән өзгәрди. Әнди қазақ уруқлири округларға, болусларға, авул-ларға бөлүнди. Йәни, башқурушниң шундақ үч басқучи әмәлиятта илгири қелиплашқан қазақ авулидики уруқлуқ башқуруш систе-мисини йоқатти. Бу болса бурун әркин көчүп-қонуп жүргән қазақ көчмәнлириниң жүрүп турушини чәкләп, уларниң бир округтин иккинчисигә йөткилип көчүп қонушини мәнъий қилди. Уставниң 9-параграфида көрситилгән бу қаидә қазақ авулиниң көчүш йоллирини чәкләп, әнъәнивий мал чарвичилиғини чүшкүнлүккә учратти.

				Уставниң 15-параграфи йеңи мәмурий лавазимларни тәстиқлиди. Мундақ қаидә Чиңғизхан әвлатлириниң, йәни төриләрниң қедим замандин келиватқан мәмурий имтиязлирини чәклиди.

				Қазақ авулида өзлириниң тәбәқилик имтиязлирини сақлап қалған төриләргә округлуқ башқуруш бөлүмлириниң ишлириға арилишиш мәнъий қилинди. Округлар Омск вилайәтлик башқармисиға беқинди. Уларни Округлуқ приказлар дәп аталған мәһкимиләр башқуридиған бол-ди. Уларни башқуруш чоң султанларниң ихтияриға берилсиму, округлуқ приказларниң мәҗлислиригә россиялик икки заседательниң қатнишиши шәрт еди. Бу болса йәрлик башқуруш ишини мустәмликичиләрниң күчлүк назарәт қилишиға имканийәт бәрди. 

				Падиша һакимийити чоң султанларни өз тәсири астида тутуш үчүн уларға майор һәрбий унванини, он жилдин кейин болса, дворянлиқ атақ беридиған болди. Шундақтиму чоң султанлар хәлиқ ичидин чиққанлиқтин әнъәнивий уруқ җәмийитидин ваз кечәлмиди. Улар шуңлашқа йәрлик бийләрниң, уруқ башчилириниң тәсиридә болди. Чоң султанни хәлиқ әмәс, пәқәт султанлар сайлиди. Улар үч жилға сайлан-

							Ядиңда сақла! Устав бойичә авулларни авул старшинлири, болусларни болус-султанлар, округларни чоң султанлар башқуридиған болди.

							Издән! 1822 жилқи қанунниң мәхсити илгәрки башқуруш системисини вәйран қилиш екәнлиги мәлум. Илгәрки башқуруш системиси қандақ еди?

						

					

				

			

		

	
		
			
				
					68

				

			

			
				
					69

				

			

		

		
			
				ди. Уни хәлиқ ақ кигизгә олтарғузуп, хан көтәргән. Буниң үчүн уставта өлтиришлиқ бу мустәшликә системиниң Болусларни сайлаш муддити өмүрвайәт болди вә дади-сидин балисиға мирас қелип турди. Әгәр болус-султанниң мирасхори – оғли бол-миса, униң орниға иниси яки вилайәтлик башқарма тәстиқлигән йеқин туққини тәвсийә қилинидиған болди. Авул стар-шинлири чоң султан охшаш үч жилға сайланди. Уларниң һоқуқлири Россияди-ки йеза старостилири билән бирдәк болди. 

				Устав йеңи сот системисини җарий қилди. Бу бойичә сот җинаий ишларни қарайдиған, болуслуқ башқарма үстидин чеқим-шикайәтләрни қарап қарар чиқиридиған болди. Йеник җинаий иш-лар империя қанунлириға асаслинип округлуқ приказларда қаралди. Ишни алдин-ала тәкшүрүшкә қазақ уруғиниң бийи билән бир рус әмәлдариниң қатнишиши шәрт еди. Қазақларниң тәливи билән қарилидиған ишларға йәрлик кона қанун қаидилири бойичә қарарлар чиқирилди. Округлуқ приказ йәрлик сот қарарлирини қайта қарашқа һәрқачан һоқуқлуқ бол-ди. Уставта қазақларниң әнъәнивий мал чарвичилиғини бирә-тола вәйран қилиш үчүн уларни олтиришлиққа көчириш йоллири қараштурулди. Уставниң 177, 178-параграфлирида олтиришлиқ һаятқа көчкән қазақларға 15 десятина йәр бөлүп бериш рухсәт қилинғанлиғи ейтилған. Мал беқиш отлақлириниң мәйданини тарайтқан бу қаидиләр қазақ җәмийитини мал чарвичилиғи билән шуғуллиништин баш тартишқа ихтиярсиз мәҗбурлайдиған мустәмликичилик чарә болди.

				Мустәмликичилик ислаһатни әмәлгә ашуруш ақивәтлири. 1822-жили қазақ җәмийитигә жуқуридин теңилған “Сибирь қирғизлири тоғрилиқ” устав қазақ даласида шәкилләнгән әнъәнивий башқуруш си-стемисини йоқатти. Бу қанун Россияниң мустәмликичилик сәяситиниң имканийәтлирини кәңәйтип, падиша һакимийитиниң қазақ даласини бесивелишиға қанун-асаслар яратти. Илгәрки Қазақ ханлиғи дәвридики бәзибир қаидиләр қазақ даласида қисмән сақлансиму, Чиңғисхан әвлатлири – төриләрниң башқуруштин чәтнитилиши қелиплашқан әнъәнивий башқуруш ишини үзүл-кесил вәйран қилди.

				Әнди чоң султанлар вә болусларни башқуридиған султанлар авам хәлиқ арисидинму чиқидиған болди вә мундақ шәхсләрни таллаштики әң асасий қаидә – уларниң теги-тәкти әмәс, һәтта байлиғиму әмәс, бәлки 

							Ойлан! Падиша мәмурийитиниң мошу устав бойичә қазақларға 15 деся-тинадинла йәр бөлүп беришни рухсәт қилиштики мәхсити немидин ибарәт?

						

					

				

			

		

		
			
				[image: ]
			

			
				
					Чоң султан Әли вә униң оғли. Рәссам П.М. Кошаров (ХІХ ә.)

				мустәмликичи һакимийәткә садақәтлиги һәл қилғучи роль ойниди. Шундақ қилип султан аталғанлар Россияниң лавазимлиқ әмәлдарлириға айлинип, мустәмликичи системиниң хадим-хизмәтчилири болуп шәкиллинишкә башлиди.

				Лекин Оттура жүздики алдирашлиқ билән әмәлгә ашурулған ханлиқ башқурушни йоқитиш вә йеңи мәмурий-территориялик башқуруш си-стемисини җарий қилиш әлни тиничландуралмиди. Әксичә, йеңи қанун мустәмликичи һаакимийәткә қарши һәрикәтни һасил қилди. Граф М.М.Сперанский җарий қилған мәмурий башқурушниң йеңи үч басқучи – авул – болус – округ басқучи әсирләр бойи шәкилләнгән уруқлуқ әнъәнивий җәмийәт алаһидиликлирини һесапқа алмай, күч билән әмәлгә ашурулди. Бу болса йәрлик қазақ җәмийитидә мустәмликичи һакимийәткә қарши күрәшни күчәйтти. Көп кечикмәй башланған Кенесари Қасымулыниң қозғилиңи әйнә шуниң беваситә ақивети болди.

				Оттура жүздә жүргүзүлгән ислаһаттин кейин падиша һакимийити Кичик жүздә ханлиқ башқурушни йоқитишқа киришти. У 1824-жили қобулланған “Оренбург қирғизлири тоғрилиқ” уставта ипадиләнди. Бу қанунни әмәлгә ашурушқа тосалғулуқ болмаслиғи үчүн Кичик жүзниң ахирқи хани Шерғази Оренбургқа чақиртилип шу йәрдә қалдурулди. Мустәмликичи һакимийәт Кичик жүздә ханлиқ башқуруш қайта әслигә кәлмәслиги үчүн уни үч бөләккә бөлди: 1) Ғәрбий қисимға Елек, Темир дәриялири бойидики вә Арал деңизиниң ғәрбий тәрипидики йәрләрдики қазақлар кирди; 2) Оттура қисмини Тобол, Тоғызаяқ, Аят дәриялириниң баш тәрипидә, ғәрбий бөлигидә яшайдиған қазақлар тәшкил қилди; 3) Шәрқий қисмини Сирдәрия бойида вә униң шәрқий-шималий тәрипидә 

			

		

		
			
				
					Падиша пәрманини елан қилиш. Рәссам Н.Н.Каразин (ХІХ ә.)

				маканлиған қазақлар тәшкил қилди. Мошу үч бөләкниң һәрқайсисини башқурушқа чегарилиқ һакимийәт орунлири тайинлиған султан-һакимлар (султан-правитель) қоюлди. Уларниң йенида рус офицери башқурған рус казак отряди болди. Султан-һакимлар падиша һакимийитидин мааш алидиғанлиқтин, мустәмликичи мәмурийәтниң әмәлдари болуп һесапланди. Лекин уларниңму вакалити чәклик болди. Султан-һакимлар пәқәт әл ичи-дики барымта давалирини қараш, уруқ ара җаңҗалларни биртәрәп қилиш охшаш йәрлик мәсилиләр биләнла шуғулланди. Башқа еғир җинаий иш-лар Оренбург чегара комиссиясиниң ихтияриға берилди. Шундақ қилип, Кичик жүз өлкиси өзини-өзи башқуруш һоқуқидин айрилип, падиша һакимийитигә уттур беқинидиған мустәмликә өлкигә айланди. 

				Билимиңни тәкшүр:

				1. 1822-жилқи Уставни әмәлгә ашуруш қандақ жүргүзүлди?

				2. Ислаһат бойичә бийләр сотиға қандақ өзгиришләр киргүзүлди?

				3. Йеңи үч басқучлуқ башқуруш қандақ шәкилләнди?

				4. Падиша һакимийити хәлиқ наразилиғиниң алдини елиш үчүн қандақ чариләрни қолланди?

				5. Ислаһат нәтиҗилири қандақ болди? 

							Ядиңға чүширип, селиштур! Оттура жүздики ханлиқ һакимийәт билән Кичик жүздики ханлиқ башқурушни йоқитишта қандақ пәриқләр билән охшашлиқларни байқидиңлар?

					1822–1824-жж. ислаһатлар нәтиҗисидә Кичик вә Оттура 

					жүзниң мәмурий бөлүнүши

				§ 24. ХІХ әсирниң 1-йеримидики қазақ хәлқиниң миллий-азатлиқ һәрикәтлири

				Мустәмликичилик әзгүниң күчийиши. 1822–1824-жиллири Кичик вә Оттура жүздә ханлиқ башқурушниң йоқитилишиға бағлиқ па-диша һакимийитиниң мустәмликичилик әзгүси күчәйди. Уларда йеңи территориялик қурулмилар җарий қилинип, Россия империясидикидәк баш-қуруш органлири қурулған еди. ХІХ әсирниң 30-жиллири һакимийәт башқуруш ишини те-химу мәркәзләштүрүшкә күч салди. Йәрлик һакимийәт орунлириға вә қазақ ичидин чиққан һөкүмдарларға назарәт күчәйтилди. Қазақ йерини техиму мустәмликә қилиш үчүн йеңи сепиллар селинип, уларға һәрбий гарнизонлар орун-лаштурулди. “Сибирь қирғизлирини чегарилиқ башқуруш” дәп аталған йеңи чегара башқармиси қурулди. У Омск шәһиридә орунлашти. Кичик жүз уруқлирини башқуруш үчүн йәнә бир шундақ чегара башқармиси Оренбургта қурулди.

				Қоқәнт вә Хива ханлиқлириму қазақ елиниң җәнубий вә ғәрбий-җәнубий тәвәлиригә басқунчилиқ сәяситини күчәйтти. ХІХ әсирниң 20-жиллириға қәдәр Чоң жүзниң бир қисми, Кичик жүзниң җәнубий тәвәсиниң бир бөлиги Қоқәнт бәглириниң башқурушида болди. Һәтта Оттура жүзниң бир бөлигини өзигә қаритишқа тиришқан Қоқәнт хани қазақлардин елим-селиқ жиғип бәрикитини қачурди.

				ХІХ әсирниң 20–30-жиллири Хива ханлиғиму шекти, табын, төртқара, байулы уруқлириға қисим көрситип, Сирдәрияниң төвәнки еқинида бирнәччә сепил салди. Сода карванли-рини булиған, қазақларниң тиничлиғини алған хивалиқларниң һәрбий жүрүшиниң ақивәтлири еғир болди.

				Жоламан Тиленшиулы башлиған миллий-азатлиқ һәрикәт (1822–1825-жж.). ХІХ әсирниң бешида Оренбург мәмурийити 1822-жилқи уставқа тайинип, қазақниң табын уруғиниң Елек дәрияси бойидики отлақлирини тартивелип, мошу йәрдә һәрбий сепил селишқа киришти. Шундақ қилип, Ново-Илецк һәрбий линияси қурулуп, у Урал, Билек, Бердиянка, Қураты дәриялириғичә со-

							Бу дәристә: 

							•	Жоламан Тиленшиулы башлиған миллий-азатлиқ һәрикити;

							•	Қасым Абылайулы вә Саржан Қасымулы башлиған миллий-азатлиқ һәрикити (1825–1836-жж.) билән тонушимиз.

				зулди. Мошу һәрбий линия тәркивигә 29 сепил кирди. Бу әһвалға күчлүк нарази болған вә отлақлиридин айрилған қазақлар Оренбург генерал-губернатори П.К.Эссенға хәт йезип, падиша һакимийитиниң өлкидә жүргүзүватқан мустәмликичилик сәяситини әйиплиди. Падиша мәмурийити мәсилиниң маһийәт-тегигә йетиш үчүн мәхсус комиссия чиқарди. Қазақ йәрлирини бөлүп таритишқа бағлиқ мәсилини қараштурған комиссия рәиси Шерғази хәлиқниң наразилиғини қанунсиз дәп тепип, нарази қазақларға қарши һәрбий күч қоллинидиғанлиғини ейтип қорқутушқа башлиди. Мундақ биртәрәплимилик, хәлиқ мәнпийитигә қарши қаритилған җавап табын уруғини қураллиқ қозғилаңға чиқарди. Қозғилаң пәйдин-пәй падиша сепиллири үчүн тартивелинған йәрләрни маканлайдиған жағалбайлы, жаппас, алшын, арғын, қипчақ уруқлириниму өз даирисигә алди. Қозғилаңға қатнашқучилар сани пәйдин-пәй 3000 адәмгә йәтти. Қозғилаңчилар билән баравәр һалда музакирә жүргүзүш орниға Орен-бург мәмурийити қозғилаңни күч билән басмақчи болуп әскәр әвәтти. Русларниң җазалаш һәрикитиниң вә Орск-Троицк һәрбий линиясиниң күчийишигә бағлиқ көп қазақ авуллири Торғай дәрияси тәрәпкә қарап көчти. Мал үчүн отлақларни тапалмиған қазақларниң ғәзиви қайниди. Шундақ наразилиқни уюштурғучи вә башқурғучи Жоламан Тиленшиулы болди. Жоламан Тиленшиулы батурлиғи билән даңқи чиққан атақлиқ шәхс еди. У уюштурған қозғилаңниң асасий мәхсити мустәмликичиләр күч билән бесивалған йәрләрни қазақларға қайтуруш болди. Униң башқурушида қазақлар русларниң йеңи һәрбий линиясигә һуҗум қилди вә Россиядин Оттура Азиягә келиватқан карванларни булиди. Ғәзәпләнгән қазақлар падиша һөкүмитиниң башбаштақлиқ мустәмликичилик сәяситигә шундақ наразилиқ билдүрүшкә мәҗбур болди. ХІХ әсирниң 30-жиллириниң оттурисида Жоламан батурниң отрядлири Кенесари Қасымулы башлиған қозғилаңға қошулуп, күрәшни бирлишип давамлаштурди. Лекин Кенесары Қасымулыниң әскири падишаниң җазалиғучи отрядлиридин чекинип җәнуп тәрәпкә кетишигә бағлиқ Жоламан батурниң қаримиғидики қазақ отряди аста-аста тарқашқа башлиди. Жолман батур болса 40-жиллири Бухара тәрәпкә кәтти. Қозғилаң ғалибийәт қазанмисиму, падиша һакимийитигә хәлиқ мәнпийәтлиригә қарши қисим ясашқа болмайдиғанлиғини ис-патлиди. Қозғилаң қазақларға яхши қуралланған падиша әскиригә қарши күришиш үчүн чоң тәйярлиқ билән уюшчанлиқ тәләп қилинидиғанлиғини йәнә бир қетим дәлиллиди.

				Қасым Абылайулы билән Саржан Қасымулы башлиған миллий-азатлиқ һәрикәт (1825–1836-жж). Падиша һакимийитиниң 1822-жилқи Сибирь қирғизлириға бағлиқ қаидигә асаслинип ханлиқ башқурушни бекар қилиши Оттура жүздә Қасым султанниң башқурушида наразилиқни пәйда қилди. Қасым султанни дадиси Абылай хан ва-

				патидин кейин акиси Вәли тәрбийиләп өстәрди. У кейин Хитайға вә Оттура Азия ханлиқлириға әвәтилгән әлчиләрни һәм сода карванлири-ни башқурди. Қасым султан Россия һөкүмитидин ханлиқ башқуруш орниға қурулған округни бекар қилип, илгәрки ханлиқ башқуруш системисиниң әслигә кәлтүрүлишини тәләп қилди. У қазақ йеридә әсирләр бойи келиватқан дөләтни башқурушниң ханлиқ системисини қоғдап сақлашни өзиниң асасий вәзиписи дәп билди. Қасым султан билән униң балилири (Саржан, Есенгелди, Ағытай, Бопы, Көшек, Кенесары, Наурызбай) өзлириниң тәклиплирини рус мәмурийити қобуллимиғанлиқтин Россия мустәмликичилиригә қарши 20 жилға созулған күрәшни жүргүзди. Қасым султан дәсләп рус һөкүмитидин Вәли ханниң чоң оғли Убайдуллини Оттура жүз тәхтигә қануний мирас-хор сүпитидә хан қилип сайлашни тәләп қилди. Лекин рус мәмурийити бу тәклипни қобуллимай, қарши һәрикәткә көчти. Падиша һөкүмити Убайдуллини қамаққа елип, Сибирьға йәр ағдурди. Әнди Қасым султан вә униң чоң оғли Саржан Россиягә қарши күрәшни башлиди. Улар қазақ даласидин рус әскәрлирини елип кетишни тәләп қилди вә ата макани Көкчетавда рус сепиллириниң селинишиға қаршилиқ билдүрди. Лекин падиша мәмурийити бу тәләпләргә ерәң қилмиди вә йеңи сепилларни селишни қолға алди. Мошундақ вәзийәттә Қасым султан балилири вә 40 миң аилә билән 1836-жили Көкчетавни ташлап Қоқәнт ханлиғи тәвәсигә көчүп кәтти. Униң мәхсити Қоқәнт ханиниң қаримиғидики қазақлар билән бирикип, Оттура Азия ханлиқлириниң қоллиши билән рус падишасиға қарши чиқиш еди. Қазақларни падиша һакимийитигә қарши көтирилишкә тәшвиқ қилишта хусусән униң оғли Саржан алаһидә паалийәтчанлиқ көрсәтти. Лекин өз қаримиғидики қазақларниң бу һәрикәткә қошулушини халимиған Қоқәнт ханиниң Ташкәнттики бәглириниң бири вапасизлиқ қилип алди билән Саржанни вә Есенгел-дини, кейин Қасым султанниң өзини өлтәрди. Шуниңдин кейин Қасым султанниң аилиси вә туққанлири Қоқәнт ханлиғидин кетип Улытав тәвәсигә кәлди. Лекин бу йәр әнди Сибирь генерал-губернаторлуғиниң қол астида еди. Россия һөкүмити орнатмақчи болған йеңи башқуруш си-стемисиму бу йәрдә қазақларниң наразилиғини пәйда қилди. Россияниң мустәмликичилик сәяситиниң кәң қанат йейишини көргән Қасым султанниң оғли Кенесары дадисиниң йолини давамлаштуруп, хәлиқни падиша һакимийитиниң сәяситигә қарши күрәшкә көтәрди.

				Билимиңни тәкшүр:

				1. ХІХ әсирниң 1-йеримида мустәмликичилик әзгүниң күчийиши немидин көрүнди?

				2. Жоламан батур қозғилиңиниң сәвәплири қандақ?

				3. Қасым султан вә униң оғли Саржан падиша мәмурийитигә қандақ тәләпләрни қойди?

				4. Улар башлиған қозғилаң немишкә ғалибийәткә йәтмиди?

				§ 25-26. 1836–1838-жиллардики Бөкей Ордисидики қазақларниң қозғилиңи

				Бөкей Ордиси. Кичик жүзниң Волга вә Урал дәриялири арилиғидики уруқлири 1801 – 1845-жж. Бөкей Ордиси дәп аталған ханлиққа бириктүрүлди. У тарихий әдәбиятта бәзидә Ички Орда яки Бөкей ханлиғи дәпму атилиду. 1801-жилниң бешида Кичик жүз султани Бөкей падиша Павел І дин өзиниң қаримиғидики уруқларниң Нарын қумида турақлиқ орунлишишиға рухсәт алди. Бөкей ханлиғиниң чегариси 1806-жили ениқ бәлгүләнди.

				1815-жили Бөкей хан вапат болуп, униң оғли Җәңгирниң камаләт йешиға йәтмигәнлигигә бағлиқ Бөкей Ордисини вақитлиқ Шиғай сул-тан башқурди. 1823-жилдин башлап Бөкей ханлиғини Җәңгир хан өзи башқуруп, хан һакимийитини күчәйтишкә күч салди. Җәңгир хан дәвридә Бөкей Ордиси һәртәрәплимә тәрәққий әтти. Нәтиҗидә 1827-жили ханлиқта мәмурий мәркәз болуп һесаплинидиған Орда – шәһәр селинишқа башлиди. 

							Ядиңда сақла! 1808-жили 17-июльда падишаниң мәхсус буйруғи билән Бөкей Ордиси Астрахан һәрбий губернаториға вә Оренбург чегара комиссиясигә беқинидиған болуп рәсмийләштүрүлди.

							Бу дәристә: 

							•	Бөкей Ордисиниң қурулуши;

							•	Исатай Тайманулы башлиған қозғилаң һәққидә билимиз.

						

					

				

			

		

		
			
				
					Бөкей хан мәқбәриси. 

					Астрахан вилайити

						Бөкей ордисидики хан сарийи. 

						Ғәрбий Қазақстан вилайити

					•	Бөкей Ордиси

					•	Ички Орда

					•	Бөкей хан

					•	Җәңгир хан

					•	Исатай Тайманулы

						Тирәк сөзләр:

				Исатай Тайманулы башлиған қозғилаңниң сәвәплири. 1836–1838-жиллири Исатай Тайманулы башлиған миллий-азатлиқ қозғилаң Бөкей Ордисини вә Кичик жүз уруқлириниң көпчилигини өз ичигә алди. Қозғилаңниң асасий мәхсити – Җәңгир ханниң башқуруш сәяситигә вә Россия империясиниң барғансири күчийиватқан мустәмликичилик әзгүсигә қаршилиқ көрситиш еди. 1791-жили туғулған Исатай Тайманулы абройлуқ батур, Кичик жүзниң старшини, йәни хәлиқ аммисиғиму, падиша мәмурийитигиму бәлгүлүк шәхс еди. Яш чеғидинла у өзиниң тәшкилатчилиқ қабилийити вә батурлуқ хусусийәтлири билән көрүнүшкә башлиди. У 21 яшқа толғанда Бөкей хан униң зор аброй-инавитини һесапқа елип бериш уруғиниң старшини қилип тайинлап, көчүп-қонушиға алаһидә отлақ йәр бәрди. 

				Хәлиқ қозғилиңиниң башлинишиға 1834-жили әлни җут қийнап, хәлиқниң кәмбәғәллишиши түрткә болди. Шундақла Урал дәриясидин шәриққә созулған тәвәни егилигән князь Юсупов қазақларни мошу йәрдә қишлап чиққини үчүн мал бешиға селиқ төләшкә мәҗбурлиди. Униң үстигә Җәңгир ханниң қейнатиси Қ.Бабаҗановниң зорлуқ-зомбилиғи вә рәһимсизлигиму қозғилаңға сәвәп болди. Мошуниң һәммиси хәлиқниң ғәзивини пәйда қилип, қозғилаңниң башлинишиға зәмин яратти. 

				Кичик жүз старшинлири нарази болуп Җәңгир ханға әризә-илтимас қилди. Лекин ханниң җавап бәрмәслиги Исатайниң старшинларни башлап қозғилаң көтиришигә елип кәлди. Қозғилаңға Исатай батурни қоллиған атақлиқ һазирҗавап ақын вә ялқунлуқ натиқ, хәлиқ арисида мәшһур болған Махамбет Өтемисулы қошулди. У өзиниң отлуқ шеир-жирлири, өткүр мүҗәз-хулқи вә чоңқур тәпәккүри билән қозғилаңни уюштурғучи сүпитидә хәлиқ арисида алаһидә көзгә чүшти. 

				Исатай вә Махамбет ханни қоллайдиған султанлар билән бийләргә қарши һуҗумларни уюштурди. Каспий бойидики уруқлар хан 

							Издән! Җәңгир ханниң ислаһитиниң, у хәлиқ арисида елип барған мәдәний вә мәнивий чариләрниң әһмийити һәммигә мәлум. Ундақ болса, шу тәвәдә хәлиқ қозғилиңи немишкә йүз бәрди? Хәлиқ немишкә Җәңгирни тиңшимиди?

							Ойлан! Падиша һакимийити Бөкей Ордисини қурушни немишкә қоллап-қувәтлиди?

							Ойлан! Исатай вә Махамбет немишкә ханға қариғанда хәлиққә йеқин болди?

					Җәңгир хан. 

					Рәссам А.Дүзелханов

				вәкиллириниң һакимийитини очуқтин-очуқ етирап қилиштин баш тартип, өзлириниң Исатайниң қаримиғиға өтидиғанлиғини билдүрди.

				Хәлиқ наразилиғиниң күчийишигә бағлиқ Исатай вә Махамбетму өз новитидә хәлиқни хансизму башқурушқа болидиғанлиғини ейтип, өзлириниң униңға тәйяр екәнлигини билдүрди. Бу хәлиқ һәрикитигә чоң мәдәт берип, қозғилаң пәйдин-пәй ханға қарши һәрикәт характериға егә болди вә пүткүл Бөкей Ордиси тәвәсини өз даирисигә алди. Шундақ қилип Орда аһалиси иккигә бөлүнди. Бир қисми ханни яқлиса, ик-кинчи қисми Исатай билән Махамбет тәрипидә болди. Қозғилаңниң асасий иҗтимаий негизи көчмән қазақлар болди.

				Исатай Тайманулы қозғилиңиниң башлиниши вә бериши. Ордиди-ки қозғилаң тоғрилиқ Астрахан губернаториниң мәлуматидин хәвәрдар болған падиша Николай І қозғилаң рәһбәрлирини қаттиқ җазалашни тәләп қилди. Шуниңға бағлиқ Оренбург губернатори В.А.Перовский қозғилаңни бастуруп, униң рәһбәрлирини қамаққа елиш мәхситидә подполковник Геке башқурған отрядни қозғилаңчиларға қарши әвәтти. Лекин җазалиғучиларниң һәрикәтлири муваппәқийәтсиз болди. Өз йериниң алаһидиликлирини яхши билгән Исатай қозғилаңчилири җазалиғучилар қурған тузақтин дайим қутулуп кетип турди. 1837 жили язға йеқин қозғилаңчиларниң умумий сани 4–5 миңға йәтти. Шуниңдин кейин Оренбург губернатори 1837-жили августниң бешида қозғилаң рәһбәрлири Исатай Тайманулы билән Махамбет Өтемисулыни қолға чүширип, қамаққа елишни буйриди. Лекин дала шараитида уни әмәлгә ашуруш мүмкин болмиди. 

				Исатай вә Махамбет башқурған қозғи-лаңчилар өзлиригә қошулған нарази хәлиқни башлап, Җәңгир ханниң ордисиға қарап маңди. Улар илгәркидәкла ханни яқлайдиған бийләрниң авуллирини вәйран қилип, шундақла йолда учриған авуллар аһалисини қозғилаңға қошулушқа тәшвиқ қилди. Бу болса қозғилаңчилар сепигә йеңи уруқларниң қошулушиға елип кәлди. Қозғилаңчиларниң мәхсити ханға қисим көрситип, хәлиқниң тәләплирини орунлашқа мәҗбур қилиш еди. 1837-жили 15-октябрь-да Исатай вә Махамбет қозғилаңчилири Теректиқум намлиқ яйлаққа топланди. Бу 

							Издән! Әгәр Исатай билән Махамбетниң иши адил болса, Бөкей Ордисиниң аһалиси немишкә иккигә бөлүнди?

						

					

				

			

		

		
			
				
					Исатай вә Махамбет ядикарлиғи. Атырав шәһири

				

			

			
				[image: ]
			

		

	
		
			
				
					78

				

			

			
				
					79

				

			

		

		
			
				йәр хан ордисидин 60–70 чақиримла арилиқтики җай еди. 2–3 күн өтүп, қозғилаңчилар ордидин 7–8 чақирим арилиққа орунлишип, Җәңгир хан ордисини қоршавға алди. Лекин улар бу вәзийәттә бир қарарға келәлмәй, 2 һәптидәк туруп қалди. Әсирләр давамида ханни һөрмәтләп үгәнгән хәлиқ, қанчә ғәзәпләнсиму, авам хәлиқтин чиққан Исатай вә Махамбетниң хан билән тоқунушини қоллисиму, қәтъий пикир ейтал-миди. Хәлиқ ичидә ханға һөрмәтниң болуши қозғилаңчиларниң хелә қисминиң ханни әмәс, бәлки униң әтрапидики султанларни җазалашни мәхсәт қилишиға тәсир йәткүзди. 

				Шундақ әһвални дәрру пайдиланған Җәңгир хан мустәмликичиләрниң чегара мәмурийитидин исиянчиларға қарши җазалиғучи отряд әвәтишни өтүнди. Падиша һакимийитиниң Бөкей Ордисидики та-янчиси болуватқан ханниң шундақ еғир әһвалда қелиши Оренбург губернаторини ойландурмай қоймиди. Шуңлашқа мустәмликичиләр қозғилаңға қарши тәйярлиқ ишлирини башлиди. Җазалиғучиларға рәһбәрлик қилиш үчүн Оренбургтин подполковник Геке әвәтилди. Ханму өз йенидики төләңгитлириниң вә қозғилаңчилардин қечип кәлгәнләрниң һесавиға 700 кишилик дегидәк һимайичи отряд қурди. Қозғилаңчиларға йеңилгән тәғдирдә кейин чекинишигә йол қоймаслиқ үчүн еһтимал чекиниш йоллирида һәрбий күзәт күчәйтилди. Қозғилаң рәһбәрлири Исатай вә Махамбет һәрқачан рус мәмурийитиниң җазалиғучи қураллиқ әскири билән бәтму-бәт учришиштин қечип жүрәтти. Чүнки қозғилаңчиларниң уларға қарши туралайдиған тәйярлиғи йетәрлик әмәс еди. Шуңлашқа падиша җазалиғучилириниң йетип келиши қозғилаңчилар үчүн күтмигән әһвал болди. Шу сәвәптин қозғилаң рәһбәрлири дәсләп хан билән, андин кейин җазалиғучиларниң башлиғи подполковник Геке билән бирнәччә күн давамида хәт йезиш-ти. Подполковник Геке 600 кишилик отряд билән қозғилаңчиларниң қоршавини бузушқа тиришти. У шундақла Исатайни қоллайдиған старшинлар вә бийләргә хәт йезип, уларни қозғилаңдин баш тартишқа чақирди. Күчи бесим дүшмәндин әймәнгән вә Гекениң чақириғиға ишәнгән қозғилаңчиларниң бираз бөлиги сәпни ташлап кетип қалди. Бу әһвал Исатайни чоңқур ойландурди. Шундақтиму Исатай җазалиғучиларға қарши чиқиш қарариға келип, униң 1000 кишилик отряди подполковник Меркуловниң әскиригә һуҗум қилди. Сани бесим қозғилаңчиларниң шиддәтлик һуҗумидин қаймуққан җазалиғучилар вақитлиқ арқиға чекинди. Көп өтмәй уларға икки зәмбирәк йәткүзүлди. Бу болса қозғилаңчиларниң һуҗумини тохтатти.

							Ойлан! Әгәр қозғилаңчилар хан ордисини вәйран қилғанда қозғилаңниң бериши қандақ аяқлашқан болар еди? Бу тоғрилиқ Махамбетниң өз шеирлирида ейтқанлириға диққәт бөлүңлар.

				Нәтиҗидә 30-октябрьдә қозғилаңчилар хан ордисини қоршашни тохтитип, өзлиридин хелә бесим рус отядлириниң қоршавиға чүшүп қалмаслиқ үчүн чекинишкә башлиди. Лекин улар өзлириниң изиға чүшкән җазалиғучилардин қутулалмиди. 15-ноябрьда 2000 адәмдин вә ханниң отрядидин тәркип тапқан Геке отряди билән қозғилаңчилар оттурисида Тастөбә дегән җайда чоң тоқунуш йүз бәрди. Мәғлубийәткә учриған қозғилаңчиларниң сепи бузулуп, топ-топларға бөлүнүп кәтти. Тарқап кәткән қозғилаңчилар топлирини қайта бириктүрүп, күрәшни давамлаштурушни көзлигән Исатай билән Махамбетниң һәрикити оңушсиз аяқлашти. Әнди җазалиғучилар Исатай билән Махамбетқа садиқ азла топ қозғилаңчиларниң изиға чүшти. 

				Бу қозғилаңниң ахири еди. Уралдин шәриққә, дала тәрәпкә өтүп кәткән Исатайниң изиға дәрру чүшкән Баймағамбет султан билән хо-рунжий Жилин башқурған җазалиғучилар көп кечикмәйла Исатайдин айрилип қалди. Бу чағда Исатайниң йенида бари-йоқи 40 адәмла бар еди. Әнди Исатайниң топинила әмәс, шундақла илгири уни қоллиған қозғилаңчиларниму тәқипләш башланди. Бу исиянкар хәлиқниң ханға, униң йенидики султанларға вә мустәмликичи системиға қарши өчмәнлигини техиму күчәйтти. Хәлиқниң шундақ кәйпиятини байқиған Исатай билән Махамбет, өзлириниң қоллиғучилар саниниң аз болушиға қаримай, қуралини ташлимиди. Улар җазалиғучи отрядларға қарши йеңи күч топлашқа тиришти. 1838-жили баһарда улар өз тәрәпдарлириниң санини көпәйтип, хелә чоң отряд уюштурди. 

							Ядиңда сақла! Қозғилаңчилар 1837-жили 13-декабрьдин 14-декабрьға қариған түни Урал дәриясидин өтүп, далаға қечип чиқти.

					Исатай вә Махамбет. Рәссам М.Қалимов

				Қозғилаңниң йеңилиши. Мошу вақитта Оттура жүздә кәң қанат яйған Ке-несари Қасымулыниң қозғилиңи, шундақла Кичик жүзниң ғәрбидә Хива хани билән алақә бағлиған султан Қайипқали Есимулы башлиған қозғилаңниң овҗ елиши, Жоламан Тиленшиулы башқурған қозғилаңчиларниң Иса-тайни қоллиши мустәмликичиләрни чоңқур ойға салди. Улар Исатайниң қозғилиңини тез бастуруш үчүн подполковник Геке башқурған отрядни 1838-жили июльда әвәтти. Шундақла султан Баймағамбет Айшуақулы башлап Исатайниң изиға чүшидиған қураллиқ отрядму тәйяр болди. Мошу вақитта Исатай өзиниң 500 кишилик отряди билән Баймағамбет султанниң отрядиға қарши чиқиш үчүн Қайипқали Есимулыдин бөлүнүп чиқти. Ле-кин Баймағамбет султанниң отряди зәмбирәклири бар Гекениң җазалиғучи отрядиға қошулуп үлгәргән еди. Лекин буни сәзмигән Исатай Баймағамбет султанға қарши һәл қилғучи җәңгә тәйярланди. 

				Исатай сарбазлириниң сани 500 еди. Геке башқурған җазалиғучи әскәр сани болса хелә нурғун еди. Җазалиғучилар қозғилаңчилар сепигә зәмбирәктин оқ етип, чекинишкә башлиған қозғилаңчиларға султан Баймағамбет отряди һуҗум қилди.

				Қозғилаң рәһбәрлири Махамбет билән Исатайниң җанпидалиқ җасурлиғидин роһланған қозғилаңчилар султанниң отрядиға тақабил турупла қалмай, бәлки уларни қечишқа мәҗбур қилди. Мошу вақитта рус казак әскириниң һуҗумға чиқишидин қозғилаңчилар питирап қечишқа мәҗбур болди. Исатай Тайманулыниң өзи җәң мәйданида еғир җараһәтлинип қаза болди. Қачқан қозғилаңчилар қазақ авулли-рида йошурунмақ болди. Лекин җазалиғучилар уларни һәрбир авулдин издәштүрди. Шундақтиму Махамбет Өтемисулы башлиған бираз сарбаз-лар қутулуп чиқип, күрәшни давамлаштурди. Әнди улар җазалиғучилар тәрәпкә өткән султанларниң авуллириға һуҗум қилишқа башли-ди. Нәтиҗидә 150 казактин тәркип тапқан қураллиқ отрядни Геке Махамбетқа қарши атландурди. Махамбет башлиған қозғилаңчилар топи илаҗисиз Хива тәрәпкә өтүп аман қалди. Җазалиғучиларниң тәқипләшлири пәсәйгәндин кейин Махамбет 1839-жили октябрьда жигитлири билән биллә Бөкей Ордисиға йошурун қайтип кәлди. Ахи-рида ялланма қатиллар Махамбетниң турған җайини ениқлап, уни 1846-жили октябрьда өлтүрди. Шундақ қилип, мустәмликичиликкә қарши күрәштә өзиниң җәңгиварлиқ шеирлирини туғ қилип көтәргән вә қазақ хәлқини қәһриманлиқ роһта тәрбийиләш үлгисини көрсәткән, қазақ хәлқиниң азатлиқ үчүн пидакаранә күрәшкән батур оғли, шаир 

							Ойлан! Махамбет өз шеирлирида Җәңгирхан билән Баймағамбет султанға ейтқанлириға баһа берип, өз көзқаришиңни билдүргин.

							Ядиңда сақла! Икки тәрәп 1838-жили 12-июльда Ақбулақ вә Қийил дәриялириниң арилиғида ахирқи җәңдә учрашти.

				Махамбет Өтемисулы һаяттин өтти. Униң ялқунлуқ шеирлири кейинки әвлатларни мустәқиллик үчүн күрәшкә илһамландурған қазақ хәлқиниң әнъәнивий поэзиясиниң гүлтаҗиси болди.

				Қозғилаңниң әһмийити. Исатай Тайма-нулы билән Махамбет Өтемисулы башлиған қозғилаңчилар өз даһилиридин айрилғандин ке-йин тарқап кәтти. Қозғилаңчиларниң әмәлиятта асасий мәхсити ханлиқ системини йоқитиш әмәс, бәлки ханни вә униң әтрапидикиләрни уларға қисим көрситиш арқилиқ хәлиқниң тәләплирини орунлашқа көндүрүш еди. Сәвәви, Исатай билән Махамбет өзлириму қазақниң әъәнивий башқуруш системиси роһида, йәни хәлиқ сайлиған ханни һөрмәтләш роһида тәрбийиләнгән еди. Улар шуңлашқиму ханниң әтрапидикиләрниң башбаштақлиқлириға, зорлуқ-зомбилиқлириға интайин нарази болсиму, ханниң өзини уҗуқтурушқа тавакәл қилалмиди.

				Барлиқ қозғилаңлар охшаш қазақ авул-лирида йүз бәргән бу қозғилаңму уруқлуқ характерда болди. Әсирләр давамида қазақ җәмийити қозғилаң көтәрсә яки урушқа ат-ланса, әскәрләрни уруқлуқ асаста топлатти. Бу болса уруқ башчилири вә мәлум бир уруқ батурлириниң хәлиқ арисида ролини көтәрди. Лекин улар мәхсус тәйярлиқтин өткән мунтәзим һәрбий қисимлар әмәс еди. Шуңлашқа қозғилаң көтәргән қазақ авуллири көпинчә йәрлик, бәзидә регионлуқ тар даиридила һәрикәтләнди. Тарқақлиқ, мунтәзимсизлик вә чәклик харак-тер Исатай қозғилиңиғиму хас бәлгү болди. Чүнки мәлум бир авуллуқ даиридә қозғилаң көтирилсә, башқа җайларда қозғилаңчилар тарқап кетишәтти. Әң чоң камчилиқ – бу қозғилаңниң қазақ елиниң башқа өлкилиридә йүз бериватқан наразилиқ һәрикәтлири билән зич бағлинишиниң болмаслиғидин ибарәт. Ваһаләнки, бу қозғилаңниң қазақ хәлқи тарихида зор әһмийәткә егә екәнлигини тәкитләш зөрүр. 

				Билимиңни тәкшүр:

				1. Қозғилаңниң башлиниш сәвәплири қандақ?

				2. Қозғилаңниң дәсләпки басқучини тәрипләңлар.

				3. Тастөбә йенида қозғилаңчиларниң мәғлуп болушиниң сәвәплири қандақ?

				4. Қозғилаңниң пәсийиш сәвәплирини, ахирқи басқучини тәрипләңлар.

				5. Қозғилаңниң ақивәтлири, мәғлубийәт сәвәплири, тарихий әһмийити қандақ? 

					Исатай мәқбәриси. Ақтөбә вилайити

				

			

		

		
			
				
					Махамбет мәқбәриси.

					Атырав вилайити

				§ 27-28. Кенесары Қасымулы башлиған миллий-азатлиқ һәрикәт

				Қозғилаңниң сәвәплири. Мустәмликичи системиниң қазақ даласидики чарилири әмә-лиятта әл мустәқиллигигә ховуп туғдурди. Мошуни яхши чүшәнгән Абылай ханниң нәвриси Кенесары Қасымулы Қазақ ханлиғиға Абылай заманидин бу ян қариған тәвәләрниң бирпүтүнлигини сақлап қелишни мәхсәт қилип, әлни қозғилаңға башлап чиқти. У биринчи новәттә қазақ елидә ХІХ әсирниң 20–30-жиллирида башқуруш системисиға киргүзүлгән өзгиришләргә қарши болуп, җүмлидин округларни бекар қилишни вә Россияниң қаримиғиға техи өтмигән йәрләрниң толуқ мустәқиллигиниң сақлинишини тәләп қилди. Қозғилаңниң башлинишиниң йәнә бир асасий сәвәви – Иртиш, Есил дәриялири бойидики вә қазақ елиниң шәрқий, шималий өлкилиридики нурғун мунбәт йәрләрниң көчүп кәлгән рус деханлириға вә рус казаклириға берилиши еди. Бу йәрләр қазақларниң илгәрки әнъәнивий мал чарвичилиғи үчүн отлақлар билән көч йоллири еди. Униң үстигә хәлиққә селинған селиқниң вә башқа һәрхил мәҗбурийәтләрниң көпийишиму наразилиқни күчәйтти. 

				Кенесары Қасымулы – дөләт әрбаби, қолбашчи вә миллий-азатлиқ һәрикәтниң рәһбири. 1802-жили Бурабай теғиға йеқин Көкчетавда туғулған. У Чиңғисханниң әвлади, йәни теги-тәкти төрә Абылай ханниң нәвриси. 

							Издән! Қазақ арисида төрә дәп аталғанлар кимләр?

							Ойлан! Кенесары Қасымулы башлиған қозғилаң сәвәплириниң Исатай Тайманулы башқурған қозғилаң сәвәплири билән охшашлиқлири қандақ?

							Бу дәристә:

							•	Кенесары Қасымулы башлиған миллий-азатлиқ һәрикәтниң сәвәп-ақивәтлири;

							•	Кенесары Қасымулы башлиған миллий-азатлиқ һәрикәтниң бериши билән тонушимиз.

							Ядиңда сақла! Кенесары Қасымулы Россия империясиниң мустәмликичилик сәяситигә қарши 1837–1847-жиллардики миллий-азатлиқ һәрикитини башқурди. 1841–1847-жиллар арилиғида у Қазақ ханлиғиниң ахирқи хани сүпитидә Улуқ даладики дөләтни башқурди.

					•	Кенесары 

					•	Созақ

					•	Жаңақорған

					•	Ақмешит 

					•	Қирғиз манаплири

				

			

			
				
					[image: ]
				

				
					
						Тирәк сөзләр:

				Кенесары яш чеғидинла әл башқурушқа вә һәрбий һүнәргә йеқин болуп, шу ишларға майиллиғини көрсәткән. Униң яшлиқ дәври қазақ елини мустәмликиләшкә қаршилиқ көрсәткән қазақ хәлқи арисида өтти. У мустәмликичиләргә қарши күрәштә дадиси Қасымниң вә акиси Саржанниң йолини давамлаштурғучи сүпитидә көзгә чүшти. 

				Кенесары Россиягә қарши күрәштә үч жүзни бирләштүрмәй ғалибийәткә йәтмәйдиғанлиғини яхши чүшәнди. Шуңлашқа у күрәшниң уруш йолинила әмәс, бәлки теч дипломатиялик йолини-му қараштурди. У падиша һакимийитигә қарши күрәштә мәсилини асасән течлиқ йоли билән һәл қилишни биринчи орунға қоюп, ди-пломат сүпитидә көрүнди. 

				Кенесары һәрбий һәрикәтләргә пухта, һәртәрәплимә тәйярланди. Сарбазлар үзлүксиз һәрбий мәшиқләр билән шуғулланди вә мундақ 

							Издән! Кенесарыниң бизниң заманимизға йәткән сүрити билән жуқурида ейтилған тәсвирләрни селиштуруп, униң қияпәт-симасини толуқтуруп баян қилиңлар.

						

					

				

				
					
						[image: ]
					

					
						
							Ядиңда сақла! Кенесарыниң асасий мәхсити – Россия империясиниң қазақ даласиға ичкириләп киришини тохтитиш, қазақ йеридә селинған рус сепиллирини вәйран қилиш вә йеңидин селиниватқанлириниң қурулушини тохтитиш, шундақла бовиси Абылай хан заманидики Қазақ ханлиғини әслигә кәлтүрүш еди.

					Авулни вәйран қилиш. Рәссам Н.Г.Хлудов

				

			

		

	
		
			
				
					84

				

			

			
				
					85

				

			

		

		
			
				мәшиқләргә, қозғилаңчиларға қошулған бәзибир руслар, шундақла чәт әлликләрму кәң даиридә җәлип қилинди. 

				Қозғилаңниң башлиниши вә бериши. 1837-жили ноябрьда Ке-несары Қасымулы Петропавловсктин чиққан русларниң карвини-ни қоғдайдиған Ақтав сепилиниң рус казаклириға һуҗум қилип, өзиниң падиша һакимийитигә қарши қураллиқ қаршилиғини башлиғанлиғини ениқ байқатти. 1838-жили Кенесарының отряди Ақмола сепилиға һуҗум қилип, рус казаклирини тар-мар қилип сепилни көйдүрүвәтти. 1839–1840-жиллар арилиғида униң от-рядлири Есил бойидики һәрбий сепилларға пат-пат һуҗум қилип турди. Қозғилаңчиларниң бир бөлиги Торғай даласи арқилиқ Кичик жүз тәвәсигә өтти вә Кичик жүздики уруқ-қәбилиләрни қозғилаңға көтәрди. 

				Шу жили Кенесарының отрядлири җәнуптики қазақ йерини бесивалған қоқәнтлик әскәрни тар-мар қилип, Созақ, Жаңақорған, Ақмешит сепиллирини қазақларға қайтурди. 1843-жили 27-июньда падиша Николай І Кенесарыға қарши мунтәзим әскәр бөлүмлирини кәң җәлип қилиш тоғрилиқ буйруқни имзалиди. Әнди Россия қозғилаңчиларға қарши кәң даирилик һәрбий һәрикәтләрни башлиди.

				1843–1844-жиллири рус әскәрлиригә қарши күрәштә Кенесарыниң отрядлири бирнәччә қетим ғалибийәткә йәтти. Буниңда Кенесарыниң һәрбий һүнәрни яхши билиши, һәрбий тактика вә стратегияни йетүк егилигәнлиги қозғилаңчиларниң дүшмәнгә шиддәтлик зәрбә беришигә ярдәм қилди. Оренбург мәмурийити қозғилаңни бастурушқа полков-ник Дуниковскийниң рәһбәрлигидә һәрбий отрядни әвәтти. Сибирьдин атланған һәрбий бөлүмләрни генерал Жемчужников башқурди. Уларға йәрлик аһали арисидин чиққан Б.Айшуақов, А.Жантөрин охшаш султанлар өз қаримиғидики авуллардин қазақ отрядлирини қуруп ярдәмләшти. Лекин Кенесары қолға чүшмәй, җазалиғучи әскәрләрдин қутулуп кетип турди.

				Кенесарыниң Кичик жүзни қозғилаңға җәлип қилимән дегән һәрикитигә шу йәрдики қазақ султанлириниң һакимийәтни яқлап отрядләр уюштуруши вә Россия тәрәп болуп җәң қилиши көп тосалғулуқ қилди. Шу жили августта Наурызбай вә Ағыбай батурлар башқурған 

							Ядиңда сақла! 1841-жили сентябрьда үч жүз вәкиллири Кенесарыни хан сайлиди. Шундақ қилип, Қазақ ханлиғи дәп атилидиған қазақ хәлқиниң биртуташ дөләтчилиги әслигә кәлтүрүлди. 

							Ядиңда сақла! Мустәмликичи мәмурийәт билән течлиқ музакириләр нәтиҗә бәрмигәндин кейинла Кенесары қураллиқ күрәш йолини таллашқа мәҗбур болди. 

				әскәрләр Екатеринск сепилини вәйран қилди. Лекин 1845-жили Кенесары әскири чекинишкә мәҗбур болди. Оренбург генерал-губернатори В.А.Обручев қазақлар көчүп жүридиған йәрләрдә Қарабутақ, Ирғиз, Торғай, Арал (Райым) сепиллирини турғузуп, қозғилаңниң кәңийишигә тосалғулуқ қилди. Кенесарыни Оренбург өлкисидин қисип чиқириш үчүн мошу тәвәдә вә Арал, Сирдәрия бойида бирнәччә йеңи сепил селишқа башли-ди. Шундақ шараитта икки тәрәптин қисимға учриған Кенесары Сариарқа тәвәсини таш-лап чиқип, қозғилаң мәркизини Чоң жүзгә йөткәшкә мәҗбур болди. 

				Кенесары 1846-жили Балхаш көлиниң бойидики Қамал йерим арилиға берип бәкинди. Кенесарының 10 миң киши-лик отряди җазалиғучиларға хелә қаттиқ қаршилиқ көрсәтти. Кенесары Или дәриясиниң җәнубий қирғақ бойиға чиқип, бу йәрдә султан Рустем Әбилпейисовниң отряди билән қошулди. Мошу йәрдә Кенесарыниң қирғизлар билән мунасивити кәскинләшти. У қирғиз манаплириға 2 миң кишилик отрядини әвәтип, қирғизлардин селиқ жиғмақчи болди. Лекин қирғиз манаплири қазақ ханиға беқиништин баш тартип, униңға қарши хелә көп әскәр чиқарди. Нәтиҗидә Кенесарыниң 2 миң кишилик отрядидин миңға йетәр-йәтмәс сарбаз аман қелип қайтип кәлди.

				Кенесарыниң әһвалини қийинлаштурған һаләт – Абылай ханниң әвлатлиридин бәзибирлириниң җазалиғучи рус казак әскәрлири билән йошурун алақә бағлиши болди. Мундақ әһвал йәрлик уруқ башчи-лири билән батурлардиму болди. Бу һәрикәтләр қозғилаңчиларниң зич җипсилишишиға вә Кенесары әскириниң кәйпиятиғиму сәлбий тәсирини йәткүзди. Мошундақ вәзийәттә Чоң жүз вә қирғизлар арисиға көчүп барған Кенесары қирғиз манаплири Жантай вә Орманға өзиниң бу йәргә дүшмәнлишиш үчүн кәлмигәнлигини, мәхсити қирғизлар билән қазақларни бирләштүрүп, уларни Қоқәнт ханлиғиниң қисимидин азат қилиш екәнлигини йезип хәт әвәтти. 

				Лекин қирғиз манаплири Кенесарыға ишәнмиди вә қармиғидики қирғизларни башқуруштин айрилғуси кәлмиди. Кенесарыниң һәрбий жүрүшидин сәскәнгән қирғиз манаплири рус казак әскәрлири билән Кенесарыға қарши бирикип күришиш тоғрилиқ келишим түзди. Мошундақ вәзийәттә 1847-жили апрельниң оттурисиға қәдәр қирғизларға Кенесары әскиридин хелә көп әскәр жиғиш мүмкин бол-ди. Шундақтиму, кәйнидин рус әскири әгишип кәлгән, алдида Қоқәнт сепиллири турған, йәни икки тәрәптин қисимда қалған Кенесарыға қирғизларға қарши җәң қилиштин башқа йол қалмиған еди.

					Ағыбай батур ядикарлиғи. Балхаш шәһири

				Кенесары башлиған миллий-азатлиқ қозғилаңниң мәғлубийити вә тарихий әһмийити. Қирғизлар билән бәтму-бәт қалған Кенесары өзини қоллайдиған Чоң жүз әскириниң азла бөлиги билән қирғиз йеригә бесип кирди. Һәл қилғучи җәң 1847-жили 17–25-апрельда һазирқи Тоқмақ шәһиригә йеқин йәрдики Майтөбә (Кәклик дөң) намлиқ йәрдә болди. Дәсләп бирнәччә күн бойи қирғиз вә қазақ батурлириниң йәкму-йәклири өткән бу җәңдә қирғизлар пәйдин-пәй қазақ сарбазлирини тағ җилғиси ичидә қапқанға чүшәрди. Тағлиқ йәр ханниң қирғизларға қарши җәңдә қолланмақчи болған йеник зәмбирәклирини ярамсиз қилди. Кәң далада җәң қилишқа яхши үгәнгән Кенесарыниң атлиқ әскириму тағниң тар чатқилида әркин һәрикәтлиниш имканийитидин айрилди. Күчи бесим рәқиплиригә қарши қазақларниң үч тәвликкә созулған җеңи давамида қазақ сарбазлириниң қувити аҗизлашти. Рүстем султан вә Сыпатай би башқурған Чоң жүз әскириниң чоң қисминиң һәл қилғучи җәң алди-да түндә кетип қелиши әһвални техиму мурәккәпләштүрди. Ахирида Кенесары өзигә садиқ 30 султан вә әскири билән тутқунға чүшүп қаза болди. Униң әскириниң қалдуқлири һәр тәрәпкә тарап кәтти. Пүткүл қазақ-қирғизниң азатлиғини арзу қилған қазақ хәлқиниң әң ахирқи хани шундақ милләтләр ара чүшәнмәслик қурвини болди. 

							Издән! Маһир стратег, дана дипломат Кенесарыниң туюққа тирилиш сәвәплирини ениқла.

							Ойлан! Кенесары башлиған миллий-азатлиқ күрәшниң ғалибийәткә йетиши мүмкин едиму?

						

					

				

			

		

		
			
				
					Кенесары хан ядикарлиғи. Астана шәһири

					Кенесары. Рәссам Ө. Жубаниязов

				Абылайхан вақтидики қазақ дөлитини әслигә кәлтүрүшни көзлигән Кенесары ханниң һәрикити кәлгүси әвлатларни мустәқиллик үчүн күрәшкә илһамландуруп тәрбийилиди. Шуңлашқа Кенесары вә униңға әгәшкән батурларниң қәһриманлиқлири вә ярқин сималири хәлиқ хатирисидә әбәдий сақлиниду. 

				Һәрбир қазақстанлиқ Кенесары ханниң қәһриманлиқлирини, хәлиқ вә дөләт мәнпийити йолида һаятини қурван қилғанлиғини һәрқачан хатирисидә сақлиши лазим. Бүгүнки әвлат униң паалийитидин, сәрдарлиқ сәнъитидин үлгә елип, аңлиқ шәхс болуп шәкиллиниши лазим. 

							Ойлан! Хәлиқ арисидин чиққан атақлиқ батурлар вә уларни әгәшкән отрядларниң қоллишиға қаримастин, Кенесарыниң падиша әскигә қарши туралмаслиғиниң сәвәви немидә?

						

					

				

				Кенесарыни қоллиған батурлар. Кенесарыни қозғилаңниң бешидин башлап көплигән хәлиқ батурлири җанпидалиқ билән қоллиған еди. Уларниң сепидә хәлиққә кәң мәлум болған Ағыбай, Иман (Амангел-

							Бу муһим! Кенесарыниң ярқин симаси Қазақстанниң миллий ғуруриға айлинип, қазақ дөлити мустәқиллигиниң, вәтәнпәрвәрликниң рәмзи болуп әбәдий сақлиниду.

							Издән! Ақын-жыравлар Кенесарыни немишкә қәһриман батур сүпитидә жирлиди?

				ди Имановниң бовиси), Басықара, Аңғал, Жанайдар, Жәвке, Суран-ши, Байсейит, Жоламан, Буқарбай, Байзақ, Сыпатай батурлар вә башқилар болди. Уларниң бәзибирлиригә тохталсақ, Кенесарыниң барлиқ җәңлиригә қатнашқан Ағыбай батур (1802–1885) әл арисида Шубыртпалы Ағыбай дегән нам билән бәлгүлүк еди. У Кенесарыниң қәһриманлиқлириниң вә паҗиәлик мәғлубийитиниң шаһиди болған.

				Иман батур Дулатулы (1780–1847) атақлиқ сәрдар вә Кенесары-ниң ишәшлик, садиқ шериги болди. Адаққий нәпәси қалғичә Кенеса-ры ханға садиқ болуп, униң билән Майтөбә дегән йәрдә қирғизларға қарши җәңдә тутқунға чүшүп, шу җайда һалак болған.

				Жанайдар батур Орынбайулы (1818–1870) арғын уруғиниң әскирини башқуруп, Кенесары қозғилиңиға 1837-жили қошулған. Ақмола сепилини ишғал қилишта у алаһидә әрлик көрситип көзгә чүшкән. У өзиниң үч иниси билән 10 жил бойи Кенесары һәрикитигә қатнашти. Ке-несары хан вә униң иниси Наврызбай батур қаза болғандин кейин у өзиниң туғулған өлкиси Сариарқиға қайтип кәлгән.

				Сураншы батур Ақынбекулының (1815–1864) даңқи Қоқәнт әскиригә қарши күрәштә чиқти. У Йәттисудики Тойшыбек сепилини қоғдашта, Шамалғандики вә Са-рикемердики җәңләрдә әрлик көрсәткән. Йәттисуға Кенесары кәлгәндә уни қоллиди. У кейинирәк рус әскәрлири билән қо-қәнтликләргә қарши бирикип күришиш тоғрилиқ келишим түзүп, 1860-жили ок-тябрьда Узуняғач йенидики җәңдә Худияр-хан әскирини тар-мар қилишқа қатнашти. У 1864-жили Сайрамни қоқәнтликләрдин азат қилишта қәһриманларчә қаза болди.

				Жоламан батур Тиленшиулы 1835-жили 3000 кишилик отряд жиғип, Кене-сары Қасымулыға қошулди. Лекин Кене-сары отрядлириниң җәнупқа йөткилишигә бағлиқ Жоламанниң әскири тарқап кәтти. 

				Байзақ батур Мәмбетулы (1789–1864) хәлиқ ичидә абройлуқ болғанлиқтин, 

					Жанайдар батур ядикарлиғи. Қарағанда вилайити

					Суранши батур ядикарлиғи. Алмута вилайити

				қоқәнтликләр өз тәрипигә тартип “датқа” атақ-лавазимини бәргән. Шундақтиму Байзақ қазақларниң мәнпийәтлирини қизғин қоғдап, мустәқил сәясәт жүргүзүшкә тиришти. Кенесары Арқидин җәнупқа йөткәлгәндә Байзақ өз сарбазири билән Кенесарыға қошулди вә 1841-жили хан билән қоқәнтликләрниң бирнәччә сепилини бесивалди. Созақ тәвәсини қоқәнтликләрдин азат қилишқа қатнашти. У Кенесарыниң ахирқи җеңидиму биллә болуп, ханни қоллиди.

				Сыпатай Әлибекулы (1781–1868) һаятиниң көп қисмини қазақ вә қир-ғизларниң Қоқәнт ханлиғиға қарши азат-лиқ күришигә беғишлиди. Кенесары әс-кири җәнупқа кәлгәндә, Сыпатай ханни қоллиди вә қоқәнтликләргә қарши күрәшкә қатнашти. Лекин қирғиз манаплириниң әскиригә қарши болған ахирқи җәң ал-дида Сыпатай Кенесарыниң сәяситини қоллимай, униңдин бөлүнүп кәткән.

				Билимиңни тәкшүр:

				1. Кенесары Қасымулы қозғилиңиниң асасий сәвәплири қандақ?

				2. Қозғилаңниң һәрикәтләндүргүч күчлирини тәрипләңлар.

				3. Кенесары ханлиғиниң қурулмисини ХVI–XVII әсирләрдики Қазақ ханлиғи билән селиштуруңлар.

				4. Қозғилаңчиларниң Қоқәнткә вә қирғиз манаплириға қарши урушиға баһа бериңлар.

				5. Қозғилаңниң мәғлубийәт сәвәплири вә тарихий әһмийити қандақ? 

							Ойлан! Кенесары һәрикитигә қатнашқан батурларниң қәһриманлиқлирини җоңғарларға қарши урушларға қатнашқан батурларниң қәһриманлиқлири билән селиштуруңлар. Қандақ охшашлиқлар вә пәриқләрни байқидиңлар? 

					 Байзақ батур мәқбәриси. Җамбул вилайити

					Сыпатай батур ядикарлиғи. Җамбул вилайити 

				§ 29-30. Оттура Азия ханлиқлириниң басқунчилиғиға қарши қазақ хәлқиниң қозғилаңлири

				Жанқожа Нурмухамедулы башлиған қозғилаң. Сирдәрия бойиға рус сепиллириниң селиниши Хива ханлиғиниң мәнпийәтлиригә қарши кәлди. У қазақларниң Россия тәсиригә чүшүшигә тосалғулуқ қилишқа тиришти. Қазақларниң русларниң Райим сепилиниң әтрапида көчүп жүрүши хивалиқларниң ғәзивини қозғап, улар Сирдәрия бойи вә Үстүрттики қазақларға һуҗумлирини күчәйтти. 

				Хивалиқлар қазақ авуллириға һуҗум қилип, адәмләрни тутқунға елип кәтти. Бир күни Жанқожа Нурмухамедулыниң күзәттә турған төрт адимини өлтирип кетиду. Бу илгиридин хивалиқларға өчмән Жанқожа батурниң ғәзивини қайнатти. 

				Жанқожа Хиваға қарши урушта Россиягә таянмақчи болди. 1847-жили 23-августта Райим сепилидин чиққан 200 рус казак вә Жанқожиниң 700 сарбази Хиваниң Жаңақала сепилиға һуҗум қилди. Шуниң нәтиҗисидә хивалиқлар Қуандәрияниң нери тәрипигә чекинишкә мәҗбур болди. 

				Бу болса Сирдәрияниң төвәнки еқини бойида рус һәрбий күчлириниң күчийишигә елип кәлди. Лекин русларниң қол астиға чүшкән Сирдәрия 

							Ениқла! Хива ханлиғиниң территорияси қандақ йәрләрни өз ичигә алди?

							Ядиңда сақла! Жанқожа батур башлиған қазақларни Хива, Қоқәнт ханлиқлириниң әзгүсидин азат қилиш 1847–1848-жиллири әмәлгә ашти.

							Ядиңда сақла! Жанқожа батур – 1780-жили Арал йенида туғулған. Арал вә Сирдәрия бойи қазақлириниң Оттура Азия ханлиқлириниң әзгүсигә вә Россия мустәмликичилиригә қарши азатлиқ күришиниң рәһбири.

							Бу дәристә: 

							•	Жанқожа Нурмухамедулы башлиған қозғилаң;

							•	Есет Көтибарулыниң рәһбәрлигидики қозғилаң билән тонушимиз

					Жанқожа 

					Нурмухамедулы

					•	Жанқожа батур

					•	Хива ханлиғи

					•	Җазалиғучи отрядләр

					•	Рус казак отрядлири

					•	Есет Көтибарулы

						Тирәк сөзләр:

				бойидики вә Үстүрттики қазақларниң әһвали еғирлашти. Уларға селинидиған селиқ икки һәссә көпәйди. Селиқ миқдарини, асасән йәрлик мустәмликичи мәмурийәт бәлгүлиди. Мундақ әһвал қазақларниң кәмбәғәллишишигә елип кәлди. Униң үстигә қазақлар һәрбий сепилларға апи-ридиған йолларни җөндәшкә, көрүкләр селишқа, чоң өстәңләрни тазилашқа, тос-миларни ясашқа мәҗбур болди. Бу ишларға қазақларниң әмгиги һәқ төләнмәй пайди-линилди вә бу ишлар қазақларниң өз еги-лиги билән шуғуллинишиға тосалғу болди. Рус мустәмликичилириниң сепиллирини тәминләш үчүн һәрбир қазақ өйи бирдин төгә бериши лазим еди. Бу азлиқ қилғандәк, рус мустәмликичилири өзлири бесивалған йәрләргә Оренбург вә Урал һәрбий линиялиридин рус казаклирини аи-лилири билән көчирип келишкә башлиди. Көчүп кәлгүчиләрниң сани һәр жили көпийишкә башлиди. Нәтиҗидә мунбәт вә суғирилидиған йәрлиридин айрилған қазақлар йеңи йәр издәп, көчүп кетишкә мәҗбур болди. Шундақ өз йеридин айрилиш қазақларниң қозғилаңға чиқишиға сәвәп болди. Қозғилаңчиларни башқурған Жанқожа Нурмухамеду-лы (1780–1860) батурлиғи билән әл арисида даңқи чиққан, шекти уруғиниң старшини еди. У Хиваға қарши қазақларниң күришини башлиған Арынғазы ханниң йолини давамлаштурди. 

				1836-жилдин башлап Жанқожа хивалиқларниң Амудәрия билән Сирдәрия арилиғида орунлашқан турақлиқ әскиригә қарши җәңгә тәйярланди. 1842-жили күздә Жанқожа батурниң отряди хивалиқларниң Бесқала сепилини ишғал қилип, сепил башлиғини әсиргә алди. Бир жилдин кейин Жанқожа сарбазлири Қуандәрия сепилини вәйран қилди. У 1845-жили әтиязда Сирдәрияниң төвәнки еқини бойидики сепиллирини әслигә кәлтүрүшкә келиватқан икки миң хивалиқ әскәрни мәғлуп қилип, қоғлап чиқарди. Жанқожа Сирдәрия бойидики қазақларни қоқәнтликләрниңму әзгүсидин қутулдурушқа тиришти. У Кенесары Қасымулы билән биллә Сирдәрия бойиди-ки Қоқәнтниң Жаңақорған, Күмисқорған, Шымқорған, Қосқорған сепиллириға һуҗум қилди. 1845-жили Жанқожа Кенесары ханға ярдәмлишип Созақ сепилини ишғал қилишқа қатнашти.

							Ениқла! Арынғази хан қачан Хиваға қарши азатлиқ күрәшни башқурди?

					Жанқожа батур ядикарлиғи. Қизилорда шәһири

				1847-жили Жанқожа хивалиқларниң Хоҗанияз сепилини ишғал қилди. Шу мәзгилдә Жанқожиниң рус һәрбий мәмурийити билән муна-сивитиму кәскинләшти. Униңға русларниң Жанқожа авуллириға келип селиқ жиғиши сәвәп болди. Нарази болған батур қозғилаң көтәрди. 

				Қозғилаңға қарасақал, кишкене, шекти уруқлири билән төртқара уруғиниң бир бөлиги қатнашти. Қозғилаңни шекти уруғини баш-лап кәлгән Жанқожа батур башқурди. Пәйдин-пәй қозғилаңға Сирдәрияниң төвәнки еқини бойидики башқа қазақ уруқлириму қошулди. Қозғилаңчилар русларниң Сирдәрия линиясигә күтмигән йәрдин һуҗум қилип, 1856-жили декабрьда Қазалини қоршавалди. Оренбург генерал-губернатори Перовский қозғилаңни бастурушқа әскәр әвәтиш тоғрилиқ буйруқ бәрди. Қазали фортиниң әтрапидики қозғилаңчиларниң сани 1857-жили январьда бәш миңға йәтти. Рус җазалиғучилири билән тоқунуш 9-январьда Арықбалық дегән йәрдә болди. Яхши қуралланған рус отряди қозғилаңчиларни чекиндүрүп, авуллирини булап-талап, нурғун мални җүмлидин 20 миңдин көп сийирни һайдап кәтти. Қозғилаңчиларниң сани бесим болсиму, начар қуралланғанлиқтин йеңилди. Ечинарлиғи, рус җазалиғучилириниң сепидә рус мәмурийитиниң тәсиригә чүшкән қазақларму болди. Уларниң йәрлик шараитни яхши билиши җазалиғучиларға көп ярдәм қилди. Қозғилаңниң йеңилиши Сирдәрия қазақлириниң икки тәрәптин езилишини техиму күчәйтти. Бәзибир қазақ султанлири, старшин-лири, бийлири падиша мәмурийитигә хизмәт қилишқа киришип, 

							Ядиңда сақла! 1856-жили декабрьда Сирдәрия бойида 3000 қазақ қатнашқан йеңи қозғилаң башланди.

					Жанқожа батур мәқбәриси. Қизилорда вилайити

				өз хәлқигә қарши һәрикәткә көчти. Бу рус чегара комиссиясиниң қозғилаңчиларни еғир җазалишиға йол ачти. Қазақ авуллири айима-стин булап таланди. Айрим рус казак отрядлири авулларни арилап мални күч қоллинип елип кәтти. 

				Нәтиҗидә Сирдәрия қазақлирида ачарчилиқ башлинип, нурғун адәм җапа чәкти. Шундақ қилип, Сирдәрия қазақлириниң күриши мәғлубийәткә учриди. Униң асасий бир сәвәви – башқа тәвәләрдики қазақлар билән алақә бағланмай, йәккә характерлиқ болушидур. Шуңлашқа униң келәчиги йоқ еди. Жанқожа батур башлиған қозғилаң йеңилсиму, қозғилаңчиларниң җасурлиғи шу өлкидики яш әвлатларни роһландурди. Сирдәрия аһалиси мошу қозғилаң җәриянида икки тәрәплик әзгүдин пәқәт миллий мустәқилликкә еришкәндила қутулуш мүмкин екәнлигини ениқ чүшәнди. Бу қозғилаң йеңи әвлатни вәтәнпәрвәрлик, әркинлик роһида тәрбийиләшкә зор үлүш қошти. Жанқожа батурниң ярқин симаси хәлиқ хатирисидә әбәдий сақланмақта.

				Есет Көтибарулы башлиған қозғилаң. Кичик жүздики қазақлар арисида Есет Көтибарулы (1807–1888) чоң аброй-инавәткә егә болған шәхс. У Чоң шекти уруғидин чиққан атақлиқ Көтибар батурниң оғли. 

				Есет батур қозғилиңи 1838-жили башланди. У Жоламан батур билән шу жили русларниң Елек (Илецк) сепилиға һуҗум қилди. 1847–1848-жиллири болса, у Жанқожа батурға қошулуп, Хива вә Қоқәнт басқунчилириға қарши күрәшти. Хиваға қарши Есет батурниң Жанқожини қоллиши қозғилаңни күчәйтти. 1847-жили июльда Емба дәрияси бойида Есет батур өз әскири билән Оренбург вә Омскниң җазалиғучи 200 казактин ибарәт отрядиға һуҗум қилди. Лекин начар қуралланған қозғилаңчилар ғалибийәткә йәтмиди. Оренбург мәмурийити қандақла қилип болмисун Есетни тутушни көзлиди. Җазалиғучилар Есетни издәп чиқип, йолдики авулларни булап тали-ди. ХІХ әсирниң 50-жиллири Есет батур башқурған хәлиқ қозғилиңи овҗ алди. Униңға русларниң Арал деңизи әтрапини бесивелиши сәвәп болди. Рус һәрбий мәмурийити Ақмечитни ишғал қилишқа әвәтилгән экспедицияни тәминләш үчүн Есетниң авуллиридин төгиләрни бе-

							Ядиңда сақла! Есет Көтибарулы – 1807-жили һазирқи Ақтөбә вила-йити Шалқар наһийәсидики Шалқар көлидин он чақирим йәрдики Ақши дәрияси бойида туғулған. Кичик жүзниң қабақ уруғини башқурған.

							Ойлан! Жанқожа батур башлиған қозғилаң ғалибийәт қазиниши мүмкин едиму?

				ришни тәләп қилди. Бирақ Есет бу тәләпни орунлаштин баш тартипла қалмастин, рус-ларни қоллиған Арслан султанни өлтүрди. Оренбург генерал-губернатори қозғилаңни бастурушқа җазалиғучи отрядләрни кәйни-кәйнидин әвәтти. Лекин Есет ба-тур ховуплуқ әһвалға учриған авулларни Борсықум вә Үстүрткә әвәтип, аман елип қалди. Өзиниң жигитлирини икки топқа бөлүп, рус карванлириға һуҗум қилди вә җазалиғучиларға қарши җәң қилди. 1854-жили әтиязға қәдәр қозғилаңчилар сани 1500гә йәтти. Улар рус мәмумийитидин һәр өйдин елинидиған селиқни йоқитишни, җазалиғучи әскәрниң әвәтилишини тохти-тишни вә Жем, Муғалжар, Елек, Қобда, Урал дәриялири бойидики отлақ йәрләрни қайтуруп беришни тәләп қилди.

				Лекин бу өтинишләрни падиша һакимийити қобуллимиди. Әксичә, 1854-жили баһарда қозғилаңчиларни тар-мар қилиш үчүн барон Врангель башқурған җазалиғучи әскәрни әвәтти. Күчлүк дүшмәнгә қарши шиддәтлик җәң қилған Есет батур ахирида җазалиғучиларниң қисимиға қарши туралмай, генерал-губернаторға өз әрки билән берип беқинидиғанлиғини етирап қилди. Лекин батур өз вәдисини орунлашқа алдиримиди. У күрәшни давамлаштуруш үчүн қазақ авуллиридин йәнә әскәр жиғди. У өз жигитлири билән рус сепиллириға һуҗум қилип, илқилирини һайдап кетиш билән шуғулланди. У шундақла рус казак отрядлириға туюқсиз һуҗум қилип турди. Шуниңдин кейин Оренбург генерал-губернатори Кичик жүз султани Арслан Жантөрингә вә башқа қазақ султанлириға Есет батурни тутуп келиш вәзиписини жүклиди. Лекин Есет батур вә униң сарбазлири күтмигән йәрдин А.Жантөринниң турақ җайиға һуҗум қилип, султанниң өзини вә йенидикиләрни түгәл өлтүрди. Буниңға җавап ретидә Оренбург мәмурийити қазақ авуллириға йеңи җазалиғучи отряд әвәтти. Чекингән Есет батур Қоңырат тәвәсигә кәтти. 1857-жили 21-июньда падиша әмәлдарлириниң бәргән мәлумати бойичә, Есет батур Хива ханлиғиниң қаримиғидики Қоңырат шәһиридин жирақ әмәс йәрдә, Арал деңизи бойида өз авул-лири билән көчүп-қонуп жүргән. 

							Ядиңда сақла! Түтүн (өй) селиғи — һәрбир чаңғираққа селинидиған селиқ түри.

					Есет батырдың фотосуреті

				

			

		

	
		
			
				
					94

				

			

			
				
					95

				

			

		

		
			
				1858-жили Бородин башқурған җазалиғучи отряд қозғилаңни бирә-тола бастурди. Күчи бесим дүшмәнгә қарши туралмиған Есет батур падиша мәмурийитиниң течлиққа чақирған келишимини қобуллап, беқинишқа мәҗбур болди. Шуниң үчүн мустәмликичи һакимийәт тәрипидин Есет батурға кәчүрүм берилди. 

				Пәқәт айрим тәвәнила өз даирисигә алған бу қозғилаң башқа хәлиқ қозғилаңлири охшаш пүткүл милләтни көтиридиған туташ мәйданға айланмиди. Мошундақ шараитта мустәмликичиликкә қарши чиқиш чоң җасарәткә баравәрдур. 

				Билимиңни тәкшүр:

				1. 1858-жилқи қазақ чарвилириниң қозғилиңини 1836–1838-жиллардики һәрикәт билән селиштуруп, уларниң алаһидиликлирини, сәвәплирини көрситидиған җәдвәлни толтуруңлар. 

				
					1836–38-жж. қозғилаңниң сәвәплири

				

				
					1836–1838-жж. қозғилаңниң алаһидиликлири

				

				
					1858-ж. қозғилаңниң сәвәплири

				

				
					1858-ж. қозғилаңниң алаһидиликлири

				

				2. Жанқожа вә Есет батурлар қозғилаңлиридики Россияниң, Хива ханлиғиниң, қозғилаңчиларниң мәвқәлирини селиштурма түрдә көрситидиған җәдвәлни толтуруңлар. 

				
					Россия мәвқәси 

				

				
					Хива мәвқәси

				

				
					Қозғилаңчилар мәвқәси

							Ойлан! Немишкә қазақ батурлириниң қозғилаңлири өз ара бағлинишсиз вә һәр хил тәвәләрдә һәрхил дәвирләрдә йүз бәрди?

							Бу муһим! Хәлиқ арисида чоң һөрмәткә вә абройға егә болушиға қаримай, Есет батур башлиған қозғилаңниң ғалибийәткә йетиши мүмкин әмәс еди.

				§ 31-32. Россия империясиниң Қазақстанниң җәнубий өлкилирини қошувелиши

				Җәнубий Қазақстан тәвәсигә Россия вә Англияниң қизиқишиниң күчийиши. Россия мустәмликичилириниң Кичик вә Оттура жүздә орунлишиши Хива вә Бухара дөләтлириниң қаршилиғини пәйда қилди. 

				Мошу вақитта Һиндстанда өз мәвқәсини күчәйткән Улуқбритания дөлити җәнуп тәрәптин Авғанстан арқилиқ Мәркизий вә Шәрқий-Җәнубий Азиягә һөкүмранлиқ орнитишқа интилди.

				Инглиз содигәрлири ХVIII әсирниң 30–40-жиллиридила өз товарли-ри билән Қазақ елигә келишкә башлиған еди. Уларниң арисида Джон Элтон, Джон Кэстль, Томас Вудроф, Джон Кук охшаш шәхсләр бол-ди. ХІХ әсирниң 2-чаригидин башлап Англия әлчилири Оттура Азия дөләтлиригә келишкә башлиди. Бу болса Россия билән Англияниң ихтисадий риқабәтчилигини күчәйтти. Инглизлар өзлириниң бу һәрикәтлирини рус ховупидин Һиндстанни қоғдаймиз дегән шиар билән ақлашқа тиришти. Бу болса инглиз дипломатлириниң Бухара, Хива вә Қоқәнт билән музакирилириниң күчийишигә елип кәлди. 

				Россияниң чегара мәмурийити Оттура Азиядики вә униңға хош-на Шәрқий Түркстандики вәзийәтни дайим күзитип турди. Падиша һакимийити мошу өлкиләрдә инглизларниң ихтисадий вә сәясий тәсириниң кәңийишигә тосалғулуқ қилип, өзиниң тәсир даирисини кәңәйтишни көзлиди. Шуңлашқа руслар Қоқәнт, Хива вә Бухариға әлчиликләрни вә содигәрләрни әвәтишни көпәйтти. Шундақла бу көпинчә ашкарә һәрбий экспедицияләрдин ибарәт болди.

				1839-жили ноябрьда генерал-губернатор В.А.Перовский башқурған, 4 миң солдаттин тәркип тапқан һәрбий экспедиция Хиваға жүрүш 

							Ядиңға ал! Россияниң Оттура вә Кичик жүздә һөкүмранлиғи қандақ орниди? Немишкә Кичик жүз дәсләпки болуп қошувелинди?

							Бу дәристә: 

							•	Җәнубий Қазақстан тәвәсигә Россия вә Англияниң қизиқишиниң күчийиш сәвәплири;

							•	ХVІІІ әсирниң ахири – ХІХ әсирдики миллий-азатлиқ һәрикәтләрниң тарихий әһмийити билән тонушимиз.

							Издән! Россия билән Англияниң Оттура Азиягә бағлинишлиқ сәясий мәвқәлиридә қандақ охшашлиқлар вә пәриқләр бар?

					•	Инглизлар

					•	Хива ханлиғи

					•	Бухара әмирлиги

					•	Улуқбритания

					•	Ақмечит

					•	Чимкәнт

					•	Қазалы

						Тирәк сөзләр:

				қилди. Бу мошу тәвәдә инглизларға Россияниң мәнпийәтлири бар екәнлигини ишарә қилған һәрикәт еди. Әнди рус мустәмликичилири өз алдиға икки вәзипә қойди. Биринчиси – Россия һөкүмранлиғини етирап қилмайдиған қазақларни күч билән беқиндуруш болса, иккин-чиси – рус әскәрлирини Оттура Азия дөләтлириниң чегарисиға йеқин кәлтүрүшни тезлитиш болди. 

				Россия шу мәхсәттә 1834–1839-жиллири Маңғишлақ тәвәсигә вә Арал бойиға экспедицияләр уюштурди. Лекин русларниң қисими қазақларниң роһини чүширәлмиди. Бу өлкә қазақлири өз йерини қоғдаш үчүн қозғилаң көтәрди.

				ХІХ әсирниң 40-жиллириниң 2-йеримидин башлап Россия От-тура Азиягә пәйдин-пәй ичкириләшкә башлиди. 1847-жили руслар Сирдәрияниң қуюлмисини бесивелип, бу йәрдә Райим сепилини сал-ди. Бир жил өтүп Қазалы форти турғузулди. Рус мустәмликичилири Россиягә бетәрәп қарайдиған қазақ султанлири билән бийлирини һәрхил соғилар билән мукапатлап, өз тәрипигә қаритишни көзлиди. Лекин мундақ сәясәт мустәмликичиләрниң күч қоллиниш һәрикәтлири билән биллә жүргүзүлгәнликтин, Арал бойи аһалиси қураллиқ қаршилиқ көрситишкә башлиди. 

				Йеңидин селиниватқан форпостлар (сепиллар) рус гарнизонлириниң Сирдәрияни бойлап жуқурилап Қоқәнтниң чоң сепили Ақмечитқичә келишигә имканийәт бәрди. 20 күн қоршавға елинған бу сепил 1853-жили 28-июньда рус әскәрлириниң қолиға өтти. Шундақ қилип, Сирдәрияниң төвәнки еқини бойида селинған Райим сепилидин Ақмечитқичә созулған Сирдәрия линияси дәп аталған русларниң һәрбий сепиллар системиси шәкилләнди. 

							Бу муһим! Оттура Азия дөләтлириниң чегарисиға рус әскәрлирини йеқин кәлтүрүш мәхситидә Россия Сирдәрияниң төвәнки еқини бойида һәрбий се-пиллар селишни давамлаштурди.

					Қазалы форти. “Түркстан альбоми” фототоплимидин (1872-ж.) 

				Рус әскәрлири әнди Хива вә Қоқәнткә йеқинлаш үчүн Арал деңизида кемә жүргүзүш йоллирини издәштүрди. Хива хани болса, русларниң Арал арқилиқ Амудәрия билән жуқурилап жүрүшигә рухсәт қилмиди. Шундақтиму Россия ХІХ әсирниң 40-жиллириниң ахириға қәдәр Сирдәрия бойини толуқ дегидәк егилиди. Бу русларниң Хива тәвәсигә йеқин келишигә йол ачти. Қоқәнт вә Бухариниң қазақлар яшайдиған тәвәлирини пәйдин-пәй бесивелиш Россияниң “Түркстан генерал-губернаторлуғи” дәп аталған йеңи мәмурий бирликни қурушиға имканийәт бәрди. 1869-жили Россия Красноводск қолтуғини бесивалди. Шундақ қилип, 1873-жили Россия Хиваға үч тәрәптин – Кавказ, Оренбург вә Түркстан округлири тәрәптин һуҗумни башлиди. Хива ханиму қарап турмай, өз новитидә чегарисини күчәйтип, бирнәччә сепил салди. Үч тәрәптин башланған русларниң басқунчилиқ һуҗумлири 1873-жили майда Хивани бесивелиш билән аяқлашти. Әнди руслар Хива ханлиғини толуқ йоқитиш үчүн уни “бөлүвалдә, башқуривәр” дегән принцип билән башқурушқа көчти. 

							Ядиңда сақла! Қоқәнт ханлиғи Сир дәриясиниң бойиға Ақмечит сепили билән биллә Жаңақорған, Жөлек, Күмисқорған, Шымқорған, Қосқорған в.б. сепилларни селип, Ақмечит сепилини мошу сепилларниң мәркизигә айландурди.

							Ядиңда сақла! “Бөлүвалдә, башқуривәр” принципи – Россия қолланған мустәмликичилик сәяситиниң бир қаидиси, йәни әл ичидә зиддийәт пәйда қилип, әл рәһбәрлирини бир-биригә һайдап селип, бөлүвелиш, бирлигини йоқитиш арқилиқ өзигә беқинда қилиш.

					Ақмечит сепилиниң һуҗумдин кейинки көрүнүши. 

					“Түркстан альбоми” (тарих бөлүми, 1872-ж.) фототоплимидин

				Амудәрияниң җәнубий қирғақ бойи әнди Россия қаримиғиға өтти. Хива ханлиғи болса, Амудәрияниң шималий қирғақ тәрипидә қалди. Хива ханлиғиниң Россиягә өткән бөлиги Түркстан генерал-губернаторлуғиға беқинидиған болди.

				Россияниң Оттура Азия әллири билән содини җанландуруши Қоқәнт ханлиғи тәрипидин қаршилиқларға учриди. Чүнки қоқәнтликләр ин-глизлар билән турақлиқ алақә орнатқан еди. Шундақла қоқәнтликләр өзлириниң чегарилиқ Пишпәк, Мәркә, Әвлияата вә Чимкәнт охшаш сепиллирида мудапийәни күчәйтиш чарилирини көрди. Лекин Россия Чу, Или бойида көчүп жүргән қазақларни өз тәрипигә тартишни ой-лаштурди. Россияликләр шундақла Чоң жүз қазақлириниң абройлуқ рәһбәрлирини, мәсилән, Сүйик Абылайханов, Ғали Әдилов, Рүстем Әбилпейисов, Кәким Қулов охшашларни өз тәрипигә тартип, уларға мааш бәлгүлиди, һәрхил мукапат вә атақлар бәрди. 

				Россияниң җәнупта илгирилишигә ярдәмләшкән амил – Чимкәнт вә Әвлияата тәвәсидики қазақларниң 1857–1858-жиллири Қоқәнт һөкүмранлиғиға қарши қозғилаңлири болди. Қоқәнтликләрниң қозғилаңларни рәһимсиз бастуруши қазақлар көпчилигиниң Россия тәрипигә өтүп кетишигә сәвәп болди.

							Бу муһим! Падиша һөкүмитиниң тәсири күчлүк уруқ башчилирини алдаш, уларға атақ-унван бериш, жуқури хизмәтләргә тайиншлаш охшаш сәяситиму хелә муһим роль ойниди.

					Чимкәнтниң баш сепили. Рәссам Д.Вележов (ХІХ ә.)

				Алитағ етигидики қазақларниң қирғизлар билән зиддийәтлик мунасивәтлириму Қоқәнткә беқинидиған қирғизлардин қазақларниң өзлирини чәттә тутушиға елип кәлди. 1860-жилдин башлап шундақ вәзийәтни һесапқа алған рус әскәрлири қоқәнтликләргә қарши һуҗумни башлиди. Нәтиҗидә 26-августта Тоқмақ, 4-сентябрьдә Пишпәк ишғал қилинди. 24 октябрьдә Узуняғач йенида Г.Колпаковский башқурған рус әскири билән қоқәнтликләр оттурисида җәң болди. Йәттисуниң қазақ-қирғизлири қоқәнтликләргә нарази болсиму, Қоқәнт әскирини қоллап җәң қилди. Униң асасий сәвәви – қазақ-қирғиз арисида динсизларға (капирларға) қарши ғазават урушини жүргүзүшкә чақирған тәшвиқатниң күчлүк болуши еди. 

				Шундақла Алитағ округиниң башлиғи Г.Колпаковскийниң йәрлик аһалиға нисбәтән қаттиқ сәясити, һәтта бәзибир җинайәт қилғанларға өлүм җазасини қоллиниши хәлиқниң наразилиғини пәйда қилди. Ваһаләнки, Узуняғач йенида 30 миңлиқ Қоқәнт әскири русларниң зәрбисигә қарши туралмиди.

				1863-жили җәнупта оңушлуқ һәрикәтләнгән рус әскәрлири Қоқәнткә қарши Қаратав арқилиқ Созақ–Шолаққорған–Әвлияата һәрбий ли-ниясини селишқа киришти. Қоқәнтликләрму қарап қалмай урушқа 

				
					
						[image: ]
					

					
						
							Ядиңда сақла! Ғазават – дин йолидики муқәддәс уруш.

					Узуняғач йенидики җәңниң плани. “Түркстан альбоми” 

					(тарих бөлүмидин, 1872-ж.) фототоплимидин

				қизғин тәйярланди. 1864-жили майда рус әскәрлири Савран сепилини, Шорнақни, андин кейин Түркстанни бесивалди. Қоқәнт һөкүмрани Алимқул башқурған әскәрләр қаттиқ қаршилиқ көрсәтти, лекин у рус әскәрлирини тохтиталмиди. Верныйдин атланған русларниң йәнә бир полковник М.Черняев башқурған, 22 зәмбириги бар отряди 4-июньда Мәркә сепилини урушсиз алди вә Әвлияата сепилиға келип тохтиди. 2 саат давамида зәмбирәк оқи астида қалған Әвлияата көп өтмәй берилди.

				Кенесары ханниң оғли Садық мошу вақитта қоқәнтликләргә ярдәмгә Ташкәнттин бираз сарбазлар билән келип қошулған еди. Шундақтиму 3 күн қаршилиқ көрсәткән Түркстан рус әскиригә қарши туралмай беқинди. Ваһаләнки, М.Г.Черняевниң отрядиниң 1864-жили июльда Чимкәнтни ишғал қилиш һәрикити оңушсиз аяқлашти. Қоқәнтликләрниң йәрлик қазақларға әшәддий қисим көрситиши уларниң руслар тәрипигә аммивий өтүп кетишигә тәсир қилди. Мәсилән, өз заманида Кенесарыниң садиқ шериги болған Байзақ Мәмбетулыниң оғли Ақмолда батур өз жигитлири билән М.Г.Черняевниң әскиригә қошулди. Буни аңлиған Қоқәнт хани Алимқул Ташкәнткә Байзақниң оғлини шериклири билән алдап чақиртивелип, зәмбирәккә бағлап етип өлтүрди. Қоқәнтликләр башқа қазақ уруқлириниң башчилириниму айи-май өлүм җазасиға кәсти. Бу 1864-жили язда Түркстан билән Ташкәнт 

							Ядиңда сақла! Полковник Черняевниң отряди 1864-жили 4-июньда Мәркини, 6-июньда Әвлияата сепилини алса, полковник Веревкинниң әскири Түркстан шәһирини 14-июньда ишғал қилди.

					Әвлияата сепили “Түркстан альбоми” 

					(тарих бөлүмидин, 1872-ж.) фототоплимидин

				арисидики көплигән қазақ авуллириниң М.Г.Черняев башқурған рус әскири тәрәпкә аммивий өтүп кетишигә сәвәп болди. Йәрлик аһалиниң аммивий қоллиши рус әскириниң 1864-жили 19-сентябрьда Чимкәнткә ишәшлик һуҗум қилип, уни ишғал қилишиға шараит яратти. 

				Рус әскәрлириниң Җәнубий Қазақстандики Қоқәнт сепиллириниң турғунлирини айимай җазалиши әшәддий рәһимсизлик көрүнүши болди. Мәсилән, Түркстан сепилини ишғал қилғанда руслар мусулманларниң хасийәтлик ядикарлиғи Ғоҗа Әхмәт Яссавий мәқбәрисигә зәмбирәктин оқ атти. Бу йәрлик аһалида қорқунуч сезимини пәйда қилиш үчүн қилинған чарә еди. Чимкәнткә һуҗум қилғанда 3170 шәһәр турғуни қаза болған. Шундақ рәһимсиз һәрикәтләр Әвлияата вә башқа сепил-лардиму йүз бәрди. Бу һәрикәтләр рус әскири сепидә жүргән Чоқан Вәлихановниң М.Г.Черняев билән җаңҗаллишип кетип қелишиға асасий сәвәп болди. Сайрамму шундақ айимай вәйран қилинди. 2 саат зәмбирәк оқи астида қалған шәһәр кейин рус әскәрлириниң аммивий булап-талишиға берилди. Шундақ қилип, Түркстан билән Чимкәнтни бесивелиш 130 жилға созулған Қазақстанни Россиягә күч билән қошувелиш җәриянини аяқлаштурди.

							Ядиңда сақла! Чимкәнт сепили 1864-жили 22-сентябрьдә ишғал қилинди.

						

					

				

			

		

		
			
				
					Чимкәнт шәһиригә һуҗум қилиш плани. “Түркстан альбоми” 

					(тарих бөлүми, 1872-ж.) фототоплимидин 

				1865-жили июньда рус әскәрлири Ташкәнтни ишғал қилди. 1867-жили июльда рус падишаси Александр ІІ мәркизи мошу Ташкәнт шәһири болған Түркстан генерал-губернаторлуғини қурди.

				Әнди Қазақстан жилнамисида қазақ йерини Россияниң мустәмликә өлкиси сүпитидә тәсвирләйдиған йеңи тарих башланди.

				Билимиңни тәкшүр:

				1. Оттура Азия ханлириниң қазақларға қисим көрситишини қандақ чүшәндүрүш мүмкин?

				2. Чоң жүзниң Россия тәркивигә кириши үчүн қандақ шәрт-шараитлар қе-липлашти?

				3. Йәттису өлкисиниң Россиягә беқинишини чапсанлатқан сәвәпләрни атаңлар.

				4. Җәнубий Қазақстанни Россиягә қаритиш үчүн падиша һакимийити қандақ чариләрни әмәлгә ашурди?

				5. Қоқәнт – рус уруши қандақ тамамланди? 

							Ениқла! Йеңидин қурулған Түркстан генерал-губернаторлиғиниң тәркивигә қандақ регионлар кирди?

				§ 33-34. ХІХ әсирниң 2-йеримидики Қазақстандики ислаһатлар

				1867–1868-жиллардики падиша һөкүмитиниң мустәмликичилик ислаһатларни жүргүзүшиниң шәрт-шараитлири. Җәнубий Қазақстанни вә Йәттисуни қошувалғандин кейин падиша һөкүмити әнди қазақ йеридә “бөлүвалдә, башқуривәр” прин-ципини әмәлгә ашурушқа күч салди.

				Мустәмликичи система Қазақ елиниң бепаян да-ласидики һәрбий қисимларниң санини көпәйтишни ойлаштурди. Россия униң үчүн Қазақстанниң җәнубий-ғәрбий тәвәсигә қошумчә һәрбий қисимларни әвәтти. Һәрбий күчләргә тайиниш Россияниң Шималий Кавказни беқиндурған 

							Бу дәристә: 

							•	1867–1868-жиллардики падиша һакимийитиниң мустәмликичилик ислаһатлири;

							•	Падиша һөкүмитиниң аграрлиқ вә көчирип келиш сәясити билән тонушимиз.

						

					

				

			

		

		
			
				V бөлүмҚазақстан Россия империясиниң тәркивидә

					•	Ғәрбий Си-бирь генерал-губернаторлуғи

					•	“Вақитлиқ қаидә”

					•	Приставлиқ

					•	Вице-губернатор 

						Тирәк сөзләр:

					1869-ж. Қазақ даласиға әвәтилгән рус әскәрлири. 

					“Всемирная иллюстрация” журналидин. (СПб., 1870. №56)

				вақиттики синақтин өткән башқуруш усули еди. Мошу шараитта Рос-сия өзидә йеңи сүръәт билән риваҗлинишқа башлиған санаәт орунлири әрзән хам әшия мәнбәлиригә вә иш күчигә муһтаҗ болушқа башлиди. Шуни тәминләш үчүн мустәмликичи системиға йеңи қанун асаслирини тәйярлаш керәк болди. 

				1822–1824-жиллири елан қилинип җарий қилинған Сибирь вә Оренбург қазақлири тоғрилиқ уставлар Оттура вә Кичик жүздә ханлиқ башқурушни йоқитип, қазақ өлкисини мустәмликиләшкә йол ачқан еди. 

				Ханлиқ башқуруш системиси Бөкей ордисидила сақлинип қалди. Шундақтиму мустәмликичиләр йәрлик башқуруш системисидин қазақ төрилирини, йәни султанларни бирә-тола қисип чиқиралмиди. Шуниңға бағлиқ падиша һөкүмити қазақ даласини башқурушни күчәйтиш үчүн йеңи усулларни издәштүрүшкә башлиди. 

				Мошу икки қанун лайиһиси 1869-жили 1-майдин тартип қолли-нилиши лазим болди. “Вақитлиқ қаидә” бойичә башқуруш лайиһисини тәстиқлигән падиша һөкүмити Қазақстанни империя санаитиниң мәнпийәтлиридә өзләштүрүшни көзлиди. 

				1867 – 1868-жж. ислаһат. Йеңи ислаһат бойичә киргүзүлгән мәмурий башқуруш системиси һәрбий характер алди. Генерал-губернаторлуқлар қурулди вә уларни қолида һәрбий вә гражданлиқ һакимийәт болған генерал-губернаторлар башқурди. Түркстан генерал-губернаториниң хошна дөләтләр билән беваситә музакириләр жүргүзүш һоқуқи болди. 

							Издән! Сибирь генерал-губернатори М.Сперанскийниң рәһбәрлигидә “Сибирь қирғизлири тоғрилиқ” Устав тәйярлинип, у 1822-жили қобулланди. Йәни, бу ислаһат Оттура жүздин башланди. Униң сәвәви немидин ибарәт дәп ойлайсиләр?

							Ядиңда сақла! Падиша Александр ІІ 1867-жили 11-июльда “Сирдәрия вә Йәттису вилайәтлирини башқуруш тоғрилиқ” вақитлиқ қанун лайиһисини, 1868-жили 21-октябрьдә “Урал, Торғай, Ақмола вә Шәмәй вилайәтлирини башқуруш тоғрилиқ” Вақитлиқ қаидини имзалиди.

							Ядиңға ал! 1822 вә 1824-жж. ислаһатларниң мәхсити вә нәтиҗиси қандақ болди?

							Ядиңда сақла! 1867 – 1868-жж. ислаһат бойичә қазақ даласида Түркстан, Оренбург вә Ғәрбий Сибирь генерал-губернаторлиқлири қурулди.

				Һәрбир генерал-губернаторлуқ вилайәтләргә бөлүнди. Мәсилән, Оренбург генерал-губернаторлуғиға Урал вә Торғай вилайәтлири, Ғәрбий Сибирьға – Ақмола вә Шәмәй, Түркстанға Йәттису вә Сирдәрия вилайәтлири кирди. Илгәрки Бөкей ханлиғиниң йери 1872-жили Астрахань губерниясиниң тәркивигә, Маңғишлақ приставлиғи 1870-жили Кавказ һәрбий округидин бөлүнүп, Закаспий округиниң тәркивигә кирди. Вилайәтлик мәмурийәтни губернатор башқурди, униң қолида һәрбий-мәмурий һакимийәт болди. 

				1867–1868-жилқи ислаһатлар бойичә уезд болусларға, болус авулларға бөлүнди. Һәрбир авул тәркивигә 100–200 өй кирсә, болусқа 1000–2000, бәзидә 3000 өй кирди. Мундақ тәртип мустәмликиләшни чапсанлатти. Болус башқурғучиси вә авул старшини хизмитигә сай-лаш һәр үч жилда йәрлик жиғинларда әмәлгә ашидиған болди. Болус башқурғучисини вә бу лавазимға намзатларни вилайәтниң һәрбий губернатори тәстиқлиди. Авул старшини вә намзатлар сайламға уезд башлиқлириниң қарари билән рухсәт алди. Сирдәрия вилайитидики олтиришлиқ қишлақларда мәмурий вә полициялик башқурушни ақсақаллар әмәлгә ашурди. Һәрбир чоң қишлақни бәлгүлүк бир ақсақал башқурди. 

							Ойлан! Немишкә Йәттису вә Сирдәрия вилайәтлири губернаторлириниң вакалити башқа вилайәтләр губернаторлиридин алаһидә болди?

					ХІХ ә. ахиридики Қазақстан территориясиниң мәмурий бөлүнүши

				

			

		

	
		
			
				107

			

		

		
			
				Сот системиси. Қазақ йерини мустәмликиләшниң асасий элемен-ти – 1867–1868-жиллардики ислаһат бойичә қурулған сот органлири болди. Сот органлири әмәлиятта мәмурийәтниң тәркивий қисми болуп, униңға уттур беқинди. Мәсилән, сот бөлүми вилайәтлик башқарминиң тәркивидики бөлүм болди. Сот ишидики әң төвәнки қарарни уезд су-дьялири чиқарди. Уларни Әдлийә министри тайинлиди.

				Ислаһат бойичә бийләр сотини үч басқучқа бөлди. Биринчи басқуч – айрим бийләр соти. Иккинчи басқуч – бийләрниң болуслуқ жиғини (съези), үчинчи басқуч – бийләрниң пәвқуладдә қурултийи. 

				Падиша һөкүмитиниң аграрлиқ вә көчирип келиш сәясити. Па-диша һөкүмитиниң мустәмликичилик сәясити йәр мәсилисидә ениқ көрүнди. Униң асасий мәхсити – қазақлар егиләп турған уруқлуқ җамаә қаримиғидики йәрләрни пәйдин-пәй тартивелип, уларға дөләтниң һоқуқ вә егилик җәһәттин һөкүмранлиғини орнитиш болди. 

				1867-жили қазақ даласини башқурушқа бағлиқ қаидини ишләп чиққанда комиссия йәрни ашкарә дөләт мүлки дәп елан қилди. 1868-жили 21-октябрьдики “Башқуруш тоғрилиқ вақитлиқ” қаидидә көчмән қазақлар маканлиған йәрләр дөләт мүлкигә ятидиғанлиғи вә қазақ җамаәлиригә пайдилинишқа берилидиғанлиғи атап көрситилди. 

				Барлиқ йәр қишлақ вә яйлақ болуп иккигә бөлүнди. Йәрни дөләт мүлки дәп җакалаш арқилиқ падиша һакимийити әмәлиятта қазақ йе-рини түгәл мустәмликиләш һоқуқиға егә болди. Бу 1891-жили 25-март-тики “Ақмола, Шәмәй, Йәттису, Урал, Торғай вилайәтлирини башқуруш тоғрилиқ” қаидидә ениқ өз ипадисини тапти. 

							Ядиңда сақла! 1867–1868-жиллардики ислаһат бойичә Бийләр соти сақланди. Сирдәрия вилайитидә у қазилар соти дәп аталди. Бийләрни болус башқурғучиси 3 жилға сайлиди.

						

					

				

			

		

		
			
				
					Қазилар соти. Н.Гродековниң архивидин. 1889-ж. Сирдәрия вилайити

				Әнди йәрлик мәмурийәтләр қазақлар егидарчилиғидики йәрләрни Россияниң мәркизий өлкилиридин көчүп келип орунлишидиғанларға бөлүп беришкә һоқуқлуқ болди.

				ХІХ әсирниң 60-жиллирида Россиядә крепостнойлуқ һоқуқниң күчидин қалдурулуши рус деханлириниң өз бетичә келип орунлишишиға елип кәлди. 

				Бәзибир чегарилиқ наһийәләрдә һөкүмәт русларни көпләп орунлаш-туруш пайдилиқ дәп һесаплиди. Мәсилән, Өскәмән вә Зайсан уезлири охшаш Хитай билән чегаридаш тәвәләрниң һәммисидә, мустәмликичилик һакимийәт рус деханлирини җайлаштуруш зөрүр дәп тапти. Бәзибир регионларниң башлиқлири, мәсилән, Йәттису вилайитиниң губернато-ри Г.А.Колпаковский өлкини руслаштуруш зөрүр дәп ойлап, Йәттисуға ХІХ әсирниң 60-жиллиридин башлап Россияниң европилиқ қисмидин дәсләпки көчүп кәлгүчиләрни қобул қилишқа башлиди. Шундақ мәвқәгә мувапиқ 1868-жилдин 1880-жилғичә қазақ йери Россияниң мустәмликиләш сәяситиниң асасий йөнилишигә айланди. Униң үстигә ХІХ әсирниң 80-жил-лиридин тартип Европида башланған аграрлиқ боһран Россиягиму тәсир қилип, әлдә аммивий ачарчилиқ башланди. Бу болса Россияниң европилиқ наһийәлиридин деханларниң аммивий көчүшигә асас болди. Ахири мустәмликичи һакимийәт 1889-жили 13-июльда мәхсус қанун қобуллап, ихтиярий көчүп кәлгүчиләрни орунлаштуруш тоғрилиқ қарар чиқарди. Әнди дала өлкисидә, болупму Ақмола, Шәмәй вә Йәттису вилайәтлиригә көчүп кәлгүчиләргә рухсәт берилип, уларға берилидиған өлчүк йәрләр бөлүнүшкә башлиди. 1889-жили қобулланған бу қанун әмәлиятта қазақ елини Россиядин көчүп кәлгүчиләр үчүн ишиги очуқ өлкигә айландурди.

				ХІХ әсирниң ахириға қәдәр рус империясиниң азиялик бөлигидики далалиқ өлкиләргә көчүп кәлгүчиләр сани Россия өзидики миграция билән селиштурғанда хелә жуқури дәриҗигә йәтти. Бу җәриян 1891–1892-жил-лардики ачарчилиқ вә Сибирь төмүр йолиниң ғәрбий участкилири қурулушиниң 1893-жили тамамлиниши нәтиҗисидә техиму күчәйди. 

							Бу муһим! 1891-жилқи қаидигә мувапиқ йәрни күч билән тартивелишқа қанун-асас селинди. Униңда “Мал үчүн отлақ йәрләр, шундақла йәр асти байлиқлири билән орманлар дөләт мүлки” дәп тонулуп, “Көчмәнләрниң артуқ йәрлири дөләт мүлүк министрлигиниң қаримиғиға өтиду” дәп көрситилди.

							Бу муһим! Транссибирь төмүр йолиниң қурулуши 1892-жили баш-линип, 1893-жили аяқлашти. У Қазақстанниң шималий тәвәсини бе-сип өтти. Униң қурулуши үчүн қазақлардин 4,2 миллион десятина йәр қошумчә тартивелинди.

							Издән! Крепостнойлуқ һоқуқ дегинимиз немә?

				Падиша Николай ІІ 1894-жили Ақмола вә Шәмәй вилайәтлиридики көчмән аһалиниң пайдилинишидики бош ятқан йәрләрниң мәйданини ениқлаш тоғрилиқ мәхсус көрсәтмә бәрди. Шу мәхсәт билән Ф.А.Щербина башқурған экспедиция далалиқ вилайәтләрни тәтқиқ қилишқа йолға чиқти. 

				Бу экспедиция 1896–1903-жиллири Ақмола, Шәмәй, Торғай вилайәтлиридә 12 уезниң статистикилиқ тәриплимисини ишләп чиқти вә улардики қазақ егиликлири тоғрилиқ баһалиқ мәлуматлар жиғди. Һөкүмәт экспедиция алдиға мүмкин болушичә нурғун йәр мәйданини вә бу йәрниң деханчилиққа ярамлиқлиғини ениқлаш вәзиписини қойди. Униң асасий мәхсити кейин шундақ йәрни йәрлик аһалидин тартиве-лиш еди. Униң үчүн һәрхил далалиқ регионлардики қазақларниң йәрни пайдилиниш нормилирини бәлгүләш зөрүр болди. Бу болса бош ятқан йәрләрни көчүп кәлгүчиләр фондиға рәсимләшкә имканийәт берәтти. 

				Нәтиҗидә қазақ даласи аммивий мустәмликиләшниң баш өлкиси сүпитидә Россия һөкүмранлириниң асасий нишаниға айланди. 

				Билимиңни тәкшүр:

				1.	1822-жилқи вә 1867–1868-жиллардики ислаһатларниң алаһидиликлирини көрситидиған җәдвәлни толтуруңлар.

				
					1822-жилқи ислаһат алаһидиликлири

				

				
					1867–1868-жиллардики ислаһатлар алаһидиликлири

				

					

				2.	Қаидиләрниң мәзмунидин падишалиқ Россияниң мустәмликичилик пик-рини ениқлайдиған, европилиқ кәлгүндиниң вә қазақ көчмәнлириниң мәнпийәтлиридики пәриқләрни селиштурма түрдә көрситидиған җәдвәл түзүңлар.

				
					Россия һакимийитиниң мустәмликичи пикри

				

				
					Европилиқ кәлгүндиниң мәнпийити

				

				
					Қазақ көчмәнлириниң мәнпийити

							Ядиңда сақла! 1896–1903-жиллири земство статистиги Ф.А.Щербина башқурған экспедиция ишлиди (уни Щербина экспедицияси дәпму атайду). Униң тәркивигә қазақ зиялилиридин Ә.Бөкейханов, М.Бекетаев, У.Бизанов, Т.Жалмухаметов, И.Жақсылықов, Т.Есенқулов кирди.

				§ 35-36. 1860–1870-жиллардики азатлиқ күрәш

				Россиядә капитализмниң тәрәққий етиши егилик турғусидин қазақ даласиға хелә чоң тәсир йәткүзди. Әлвәттә, илғар капиталистик муна-сивәтләрниң қазақ авуллириға кириши иҗабий һадисиләрни елип кәлди. Лекин рус капитализми иҗтимаий-ихтисадий турғудин қазақ елини езиш-ниму йолға қойди. 

				Капитализмниң базар элементлири вә уруқ-қәбиләвий мунасивәтләр бир-биригә мувапиқ кәлмәй зиддийләшти. Униң үстигә Россия җарий қилған “Вақитлиқ қаидә” әлни уруқ-қәбиләвий асаста әмәс, бәлки территориялик принцип бойичә башқурушқа асасланди. Бу болса 1868–1870-жиллири қазақ хәлқиниң йеңи қозғилаңлирини пәйда қилди. Шундақтиму падишаниң йеңи қанунлири умумән Оттура жүздә әмәс, бәлки асасән Кичик жүздә наразилиқларниң туғулушиға түрткә болди. Чүнки Оттура жүздә “Вақитлиқ қаидини” қоллиниш 1820–1840-жилли-ри ханлиқ башқуруш йоқитилғандин кейин қолға елинған еди. Кичик жүздә болса мустәмликичи система ханлиқ түзүмниң қалдуқлирини сақлап, қазақ даласини султанлар арқилиқ башқурмақчи болди. Мундақ шараитта падиша һөкүмити қобул қилған қанун – “Вақитлиқ қаидиниң” қазақ хәлқиниң мәнпийәтлирини һесапқа алмиғанлиғини, һәтта у падиша һакимийитигә садиқ вә мустәмликичиләрниң тәсир даирисидики қазақ байлириниңму мәнпийәтлирини чәклигәнлигини тәкитләш зөрүр.

				Шундақла мустәмликичи һакимийәт бәлгүлигән қаидә нормилири байларғиму, кәмбәғәл көчмәнләргиму бирдәк болди. Селиниватқан селиқлар болса күн санап өсти. Бу Урал, Торғай вилайәтлиридә вә Маңғишлақта 1868-жили ноябрьниң ахирида, “Вақитлиқ қаидә” елан қилинған вақиттила хәлиқ қозғилиңиниң башлинишиға елип кәлди. Қозғилаң қураллиқ қаршилиқ көрситиш билән башланди. Қозғилаңни бастурушқа тәмшәлгән кичик рус казак бөлүнмилири йәрлик шараитни 

							Издән! Капитализм дегән немә?

							Бу дәристә:

							•	1860–1870-жж. азатлиқ күрәшниң сәвәплири;

							•	1860–1870-жж. азатлиқ күрәшниң бериши билән тонушимиз.

							Издән! Кичик жүз Россия тәркивигә биринчи болуп кирди. Лекин падиша һакимийити немишкә қаидиләр билән устав, ислаһатларни биринчи болуп Оттура жүздә җарий қилди?

					•	Досан Тәжиев

					•	Иса Тиленбаев

					•	Азатлиқ үчүн күрәш

						Тирәк сөзләр:

				яхши билмигәнликтин қозғилаңчиларни тохтиталмиди. Лекин 1869-жили мартниң бешида мустәмликичиләр қозғилаңни бастурушқа мәхсус отрядләрни тәйярлиди. Оренбургтин чиққан шундақ 200 кишилик җазалиғучи отряд Емба бойидики қозғилаңчиларни тар-мар қилмақчи болди. Лекин у Қобда вә Елек дәриялири бойида қозғилаңчиларниң һуҗумиға учрап, қәтъий һәрикәт қилалмай, қайтишқа мәҗбур болди.

				Шу жили май ейида Урал вилайитидиму 150 адәмдин ибарәт қозғилаңчилар җазалиғучиларға шундақ һуҗум қилди. Пәйдин-пәй қозғилаң Урал вилайитиниң шималий наһийәлиридиму қанат йейишқа башлиди. Униңға табын, шекти уруқлири паал қатнашти. Улар асасән илгириму хәлиқ наразилиғи һәрикитигә қатнашқан еди. Қозғилаңчилар хусусән “Вақитлиқ қаидигә” бойсунған қазақ авуллириға өчмәнлик көзқарашта болди. 1869-жили майда 50 қураллиқ қозғилаңчидин ибарәт топ шундақ қазақ авуллирини вәйран қилип, илқилирини һайдап кәтти. Мустәмликичи һакимийәт бу қозғилаңларниң һәқиқий сәвәплирини ениқлашта хаталишип, көпинчә қозғилаңчиларни Хиваниң тәсир даирисидики қазақлар дәп баһалиди. 

				Әмәлиятта ХІХ әсирниң 60-жиллириғичә Хива вә униң хошниси Бухара әмирлигиму руслар билән өз ара пайдилиқ сода алақисини орнатқан еди. Бирақ Россияниң қазақ елиниң җәнубини күч билән бесивелиши вә Ташкәнтни һуҗум қилип елиши Хиваниң Россиягә көзқаришини чорт өзгәртти. Әнди Хива Россияни өзиниң дүшмини дәп һесаплап, Урал вилайитиниң җәнубий тәвәсидә көчүп жүргән қазақларни Россиягә қарши һайдап селишқа башлиди.

				Хива хани шундақла Россияниң жүргүзүватқан ислаһатиға қазақ уруқлирини қарши қоюш үчүн уларниң арисида тәшвиқатни җанландурди. Хива буниң билән чәклинипла қалмай, қазақлар көти-рилгән тәғдирдә уларни һәрбий җәһәттин қоллашни ойлаштурушқа башлиди. Икки далалиқ вилайәт қозғилаңчилирини башқурған сул-тан Ханғали Арсланов, бий Дәуит Асаулов, Әзберген Муңайтпасов, Уфалиқ молла Ықылас Досов, молла Рысқулов вә башқилар Хива билән музакириләр жүргүзүп, униң ярдимигә егә болди. Бу Россияниң Маңғишлақтила әмәс, бәлки Хива йеридиму һәрбий һәрикәтлириниң күчийишигә елип кәлди. Маңғишлақта “Вақитлиқ қаидини” пәқәт 1870-жилила қоллинишқа башлиғанлиғи тәсадипи әмәс. Чүнки пади-ша һөкүмити адай уруғиниң мустәмликичиликни қобуллимайдиған җүръәтлик һәрикәтлиридин қаттиқ қаймуқуп, ислаһатни жүргүзүшкә қолайлиқ шараитни күтти.

				Бу вақитта Маңғишлақта (Маңғыставда) 20 миң өйлүк (түтүн) адайлар көчүп-қонуп жүрди. Лекин Маңғишлақ пристави подпол-

							Ядиңға ал! Хива ханлиғи қандақ регионларни өз ичигә алған еди?

				ковник Рукин һәрхил тосалғулуқларни һесапқа алмай, адайлардин һәр түтүнгә селинидиған селиқни тез төләшни тәләп қилди. Пристав Рукин һәтта башбаштақлиқ қилип, селиқ төлимигән адайларниң яйлаққа көчүшини тохтатмақчи болди. Бу һәрикәт барлиқ адайларнила әмәс, бәлки көчмәнләрни қоллиған Бозачи йерим арилидики ятақ белиқчиларниму қозғилаңға дәвәт қилди. 1870-жили 15-мартта Маңғишлақ пристави под-полковник Рукин рус казаклиридин вә йәрлик аһалидин ибарәт Қурық яйлиғиға келип, бу йәрдә көчүп келиватқан қазақларға тосалғулуқ қилмақчи болди. Бу көчмәнләрниң ғәзәп-нәпритини пәйда қилип, Рукинға қарши қозғилаң көтиришкә мәҗбур қилди. Бозачида даңлиқ батур До-сан Тәжиев билән Иса Тиленбаев башлиған 200чә адәм җазалиғучиларға қаршилиқ көрситишкә атланди. Җазалиғучилар билән қозғилаңчилар мартнң ахирида Уманкөл яйлиғида Усақ қудуғи йенида бәтму-бәт уч-рашти. 

				Қозғилаңчиларниң қоршавида қелип еғир әһвалға учриған Ру-кин өзини-өзи етип өлтүрди. Униң өлүми вә тоқунуш мәзгилидә 20 җазалиғучи әскәрниң қаза болуши қозғилаңчиларниң роһини көтәрди. Җазалиғучиларни қоршавға алғанда адайларниң рәһбири Иса Тиленбаев улар билән дәсләп музакирә жүргүзүшкә тириш-ти. Лекин көчмәнләрни өзлириниң қәһри билән сәскәндүримиз дәп ойлиған җазалиғучилар қаттиқ хаталишип ахири набут болди. Қозғилаңчиларниң мунтәзим әскәрни тар-мар қилиши пүткүл адай-лар арисиға тарилип, хәлиқ роһини көтәрди. Форт-Александровск слободисиниң белиқ касипчилиғида ишләйдиған вә Николаевск ста-ницисидики ишчилар ишини ташлап, қолвақларни қолға чүшәрди. Шуни пайдиланған қозғилаңчилар апрельниң бешида Николаевск станицисиға, Форт-Александровскиға һуҗум қилди. Лекин улар йеңилип қалди. Мустәмликичиләр Кавказдин қошумчә һәрбий күч алдуруп, бесимлиққа егә болди. Шундақ күч тәң әмәс әһвалда қалған қозғилаңчилар Үстүртниң адәм йоқ, тәбиити еғир җайлириға чекинип кәтти. Җазалиғучилар граф Кутайсовниң башчилиғида адайларниң көчүш йоллирини пайлап турди. У адайларни шундақ җазалимақчи болди. Униң үчүн җазалиғучилар Маңғишлақниң Бесқат вә Сағым яйлақлирида бирнәччә рота атлиқ әскәр һәм зәмбирәкләр билән адайларниң йолини тосимақ болди. Қозғилаңчиларму қарап турмай Хива ханидин ярдәм сориди. У 6 миң кишилик отрядни адайларни қоллашқа әвәтти. Лекин уларниң бу һәрикити қозғилаңниң беришида һәл қилғучи роль атқурмиди. Хивалиқлар шундақла қозғилаңчилар арисиға өз тәшвиқатчилирини әвәтип, русларниң қазақларни күчләп христиан диниға киргүзидиғанлиғи тоғрилиқ гәпләрни таритип, 

							Издән! Маңғыставда йәрлик аһали үчүн даладики қудуқлар немишкә интайин муһим болди?

				қозғилаңчиларниң җазалиғучиларға өчмәнлигини техиму күчәйтишни ойлиди. Лекин өзлирини ислам дининиң паклиғини сақлиғучилар сүпитидә көрсәткиси кәлгән хивалиқларниң өзлири адайларни нәччә қетим булап-талап үлгәрди. Шуңлашқиму уларниң тәшвиқати қозғилаң җәриянида һәл қилғучи амил болмиди. Униң үстигә қозғилаң рәһбәрлири Хиваниң Россия охшаш чоң вә қудрәтлик һәрбий дөләткә қарши тоқунушқа беришқа җүръәт қилалайдиғанлиғиға гуман билән қариди. 

				Мошу вәзийәттә җазалиғучилар граф Кутайсовниң йолбашчилиғида Форт-Александровск әтрапидики қозғилаңчиларниң асасий топли-рини тар-мар қилишқа киришти. Чүнки 1869-жили күздә Форт-Александровск ишчилирини Емба бойида җазалиғучи отряд тохтатқан адайлар келип қоллиған еди. Көчмәнләрниң келиши қозғилаңчилар санини көпәйтти вә 1870-жили апрельға қәдәр уларниң сани 10 миң адәмгә йәтти. Қозғилаңчилар Форт-Александровскиға вә Николаевск станицисиға һуҗум қилди. Улар форт маягини көйдүрүвәтти вә Ниж-нее намлиқ истеһкамни вәйран қилди. Лекин бәрибир һәрбий күч тәң әмәс еди. Икки рота әскири вә зәмбирәклири бар җазалиғучиларниң 

							Издән! Дини бир, мәдәнийити йеқин хивалиқлар немишкә қазақларни қоллашта аҗизлиқ көрсәтти?

				1868–1870-жж. Урал, Торғай вә Маңғыстав қазақлириниң қозғилаңлири

				күчи бесим болди. Улар қозғилаңчиларни зәмбирәк оқи астиға алди вә чекинишкә мәҗбур қилди. Қозғилаңчиларниң җасарәтлиригә қаримай адайлар қозғилиңи мәғлубийәткә учриди. Шуңлашқа 1870-жили декабрь-да қозғилаң рәһбәрлири Досан Тәжиев, Ержан Ертамбетқулов, Иса Ти-ленбаев вә башқилар, һәммиси болуп 3 миңчә түтүн җазалиғучиларниң зәрбисидин қаймуқуп, Хива тәрәпкә көчүп кетишкә мәҗбур болди. Шундақ қилип адайларниң көп қисми өзлиридин сани хелә аз җазалиғучи отрядқа қарши-тақабил туралмай, җазалиғучиларниң хәлиқ қозғилиңиниң асасий очақлирини тар-мар қилишиға имканийәт бәрди. Уруқ ара зиддийәтләр қозғилаңчилар арисида қариму-қаршилиқлар пәйда қилип, уларниң қозғилаңға турақлиқ вә паал қатнишишиға тосалғу болди. Улар билән селиштурғанда җазалиғучиларниң мунтәзим вә үгитилгән әскири бесим болуп чиқти. Қозғилаң рәһбәрлири қозғилаңни башқурғанда қәтъий вә турақлиқ мәвқәдә болмиди. Адай қозғилиңи жирақ тәвәдә йәккә болғини билән, униң географиялик даириси хелә кәң болуп, пәйдин-пәй қазақ елиниң ғәрбини түгәл дегидәк вә шималий өлкисиниң бир бөлигини өз ичигә алди. Бу қозғилаң кәлгүси әвлатларни азатлиқ үчүн күрәшкә илһамландуруп, уларни әҗдатларниң қәһриманлиқ әнъәнилири негизидә тәрбийиләшкә асас яратти. 

				Билимиңни тәкшүр:

				1.	Урал, Торғай вилайәтлиридә, Маңғишлақта қозғилаңлар болған җайларни хәритидин көрситиңлар.

				2.	Урал, Торғай вилайәтлиригә, Маңғишлаққа мунасивәтлик Россия, Хива, Бухари-ниң мәвқәлирини ениқлайдиған җәдвәл түзүңлар:

				
					Россияниң мәвқәси

				

				
					Хиваниң мәвқәси

				

				
					Бухариниң мәвқәси

				

			

		

		
			
				[image: ]
			

			
				
					Иса вә Досан батурлар ядикарлиғи. Ақтав шәһири

				§ 37. Мустәмликичилик сәясәтниң қазақ хәлқиниң әнъәнивий егилигигә йәткүзгән тәсири

				Қазақ хәлқиниң әнъәнивий егилигидики өзгиришләр. ХІХ әсирниң 2-йерими вә ХХ әсирниң бешида падиша һөкүмитиниң қазақ елидики йәр сәясити өлкә йерини дөләт егидарчилиғиға еливелип, қазақ көчмәнлириниң әң үнүмлүк йәрлирини тартивелиштин ибарәт болди. Столы-пин ислаһитидин кейин қазақ йеригә рус дехан-лирини аммивий орунлаштуруш, хусусән қазақ елиниң шималий, шәрқий вә җәнубий-шәрқий тәвәлиридә кәң даиридә жүргүзүлүп, улардики деханчилиқни риваҗландурушқа қолайлиқ йәрниң нурғуни көчмәнләрдин тартивелинди. Йәр сәясити болупму Ғәрбий Сибирь түзлиңидә вә Алтай, Тарбағатай, Җоңғар, Или, Қирғиз Алитеғиниң етәклиридики тописи үнүмлүк йәрләрдә әмәлгә ашурулди.

				Мошу зиминларда көчүп кәлгән рус вә украин деханлириниң чөп чепип, мални қолда тутидиған егилик түри тәрәққий етишкә башлиди.

				 

				ХІХ әсирниң ахириғичә рус казаклири билән деханлириниң пайдисиға көчмән қазақлардин Шәмәй, Ақмола, Торғай вә Урал вилайәтлиридә 14 миллион десятина дегидәк мунбәт йәрләр тартивелин-ди. Уйғурлар вә туңганлар Йәттису вилайитигә орунлашқанда, уларға 100 миң десятиниға йеқин йәр бөлүнүп берилди. Шуниң тәсиридин көчмән мал чарвичилиғи билән шуғуллинидиған егиликләрниң йәр мәйдани тарийишқа башлиди. Улар қолайлиқ қыстаулири билән яйлақлиридин айрилди. Бу болса қазақ көчмәнлириниң деханчилиқ билән шуғуллинишиниң дәсләпки шәрт-шараитлириға йол бәрмиди. Шундақла йәрни рус деханлири, сартлар, туңган вә уйғур деханлириға иҗаригә беришниң кәң қоллинилишиму қазақларниң йәрдин айрилишиға елип кәлди.

				Униң үстигә, қолайсиз тәбиий шараитму қазақларниң йәргә аммивий орунлишишиға мүмкинчилик бәрмиди. Униңға маддий вә иҗтимаий-ихтисадий рәғбәтләндүрүш чарилириму болмиди. Йәнә келип, 

							Ядиңға ал! Стольпин ислаһити қандақ жүргүзүлди?

						

					

				

				
					
						[image: ]
					

					
						
							Бу дәристә:

							•	Қазақларниң әнъәнивий егилигидики өзгиришләр;

							•	Мустәмликичилик сәясәтниң егиликкә тәсири билән тонушимиз.

							Ядиңға ал! Қазақ даласида немә сәвәптин көчмән мал чарвичилиғи риваҗланған еди? Униңға тәбиий-климатлиқ шараит қандақ тәсир көрсәтти?

					•	Авул

					•	Көчүп кәлгәнләр

					•	Олтиришлиқ 

					•	Деханчилиқ

						Тирәк сөзләр:

				қазақларниң әсирләр бойи шәкилләнгән әнъәнивий малчарвичилиғи деханчилиққа вә олтиришлиқ һаятқа беғәм қарашқа адәтләндүргән еди.

				Қазақ көчмәнлири кигиз өйдә турмайдиған һүнәрвәнләрни, соди-гәрләрни, деханларни тәңситмәй қарашқа адәтләнгән еди. Шуңлашқа улар өзлириниң қелиплашқан көчмән өмрини олтиришлиқ һаятқа алмаштурушқа тәйяр әмәс еди. Уруқлуқ-қәбиләвий турғусидинму әсирләр бойи шәкилләнгән адәт, турмуш тәрзидин ваз кечиш қазақ-ларға интайин еғир болди.

				Қазақларниң йәргә орунлишип деханчилиқ билән шуғуллинишиға падиша һөкүмитиниң мустәмликичилик ислаһатлириму тосалғулуқ қилди.

				Көчмән қазақларда уруқ җамаәси асасида йәрни пайдилиниш тәртивиниң сақлинишиму олтиришлиққа көчүшни қийинлаштурди. 

				Көчмән қазақлардин йәрни тартивелип, Россияниң европилиқ қисмидики губернияләрдин деханларни көчирип келиш кәң көләмдә әмәлгә ашурулди. Россияниң шундақ мустәмликичилик системиси 

							Ядиңда сақла! Россияниң мустәмликичилик системисидики асасий сәясий йөнилиш қазақ көчмәнлирини аммивий олтиришлиққа көчириш идеясини әмәлгә ашуруш еди. Бу болса қазақ өлкисини мустәмликиләшни вә дөләтлик мәмурий усуллар билән жуқуридин башқурушни йеникләштүридиған еди.

							Ядиңда сақла! Падиша һөкүмити рус қазақ йеридә казаклири һесавиға олтиришлиқ аһали саниниң көпийишини қоллайдиған чари-ләрни әмәлгә ашурди. Көчмән малчилардин болса, мунбәт йәрләрни тартивелип, қазақларни олтирақлишиш имканийитидин айриди.

					Сәлтәнәтлик көч. Рәссам Н.Г.Хлудов

				қазақ йеридә егиликниң йеңи түрлириниң бөлүнүп чиқишиға елип кәлди. Мәсилән, тағ етәклиридики наһийәләрдә рус казаклириниң вә рус-украин деханлириниң суғириш тәләп қилинмайдиған егиликлири гүллинишкә башлиди. Җәнубий-Шәрқий Қазақстанда Җоңғар вә Или Алитеғиниң етәклиридики дәрия, су яқилирида уйғурлар суғиридиған деханчилиқни қолға елишқа башлиди. Сирдәрия бойидики тәвәдә олтиришлиқ сартларниң суғирилидиған деханчилиқ егиликлири қелиплашти.

				Шундақла су йетишмәйдиған, йери үнүмсиз, климати өзгәрмә тәвәләрдә қазақларниң көчмән чарвичилиққа қошумчә деханчилиқ егиликлири шәкилләнди.

				Бу болса, қазақ көчмәнлириниң әсирләр бойи шәкилләнгән әнъәнивий мал чарвичилиғиниң чүшкүнлүккә дучар болушиға йол ачти. Һәтта деханчилиқ билән шуғуллинидиған егилик түрлириниң өзи мәлум бир зираәтнила өстүрүшкә маслишишқа башлиди. Мәсилән, қазақ деханлири териқ өстиришни қолға алса, туңганлар гүрүч, уйғурлар мал озуғи, буғдай зираәтлирини, бағларни өстүрүшкә мас-лашти. Рус, украин деханлири асасән базар йөнилишигә маслашқан ашлиқ мәһсулатини йетиштүрүш йолини тутти. Бу болса қазақ йеридики деханчилиқниң иҗтимаий-ихтисадий турғудин мувапиқ риваҗлинишиға тосалғулуқ қилди. Бу һәммидин авал көчмән қазақларниң деханчилиққа һәвәсини төвәнләтти. Һәтта дәриялар бойи-ни маканлайдиған қазақлар деханчилиқта муваппәқийәткә еришмиди.

				Атбасар уези, Омск, Павлодар, Көкчетав, Өскәмән, Ақмола, Қарқа-рали охшаш тәвәләрдила рус вә украинлар билән арилаш олтарған қазақлар деханчилиқ билән шуғуллинишқа башлиди. Лекин әмәлиятта у қалақ вә экстенсив усулларға асасланған егилик түри болди. Умумән көчмәнләрниң терилғу мәйдани 6–7 десятинидин ашматти. Йәни, қазақларниң деханчилиқ егилиги ХІХ әсир ахирида мустәқил егилик түри вә маддий күнкөрүш мәнбәси сүпитидә көчмән һаятида роль ойни-миди. Деханчилиқ көчмән чарвичилиқ билән шуғуллинидиған қазақлар һаятида ярдәмчи, иккинчи қатардики кәсип түри петичә қалди. Умумән қазақ хәлқи ХІХ әсирниң иккинчи йеримида илгәркидәкла көчмәнлик һаят кәчүрүп, асасән әнъәнивий мал чарвичилиғи билән шуғулланди. 

				Билимиңни тәкшүр:

				1.	Рус, украин деханлирини қазақ йеригә орунлаштурушниң егиликкә тәсирини қандақ тәрипләшкә болиду?

				2.	Тәбиәт байлиқлирини өзләштүридиған йеңи мәһсулатни қайта ишләш санаитиниң шәкиллиниши қазақ егиликлиригә қандақ тәсир қилди?

				3.	Н.Г.Хлудовниң “Сәлтәнәтлик көч” сүритигә қарап, көчмәнлик һәққидә эссе йезиңлар.

							Ениқла! Қазақларниң әсирләр бойи олтиришлиқ, дехан хәлиққә айлинишиға немә тосалғулуқ болди? 

				§ 38. Россия империясиниң көчирип келип орунлаштуруш сәясити

				Россия империясиниң көчирип келип орун-лаштуруш сәяситиниң сәвәплири вә ақивәтлири. Қазақ йеридә мустәмликичиләрниң генерал-губернаторлуқларни қуруши өлкидики аһалиниң этнослуқ тәркивигә өзгиришләр елип кәлди. 

				Падиша һакимийити Қазақстан территориясигә Россияниң ички губерниялиридин вә Украинидин деханларни көпләп орунлаштуруп, өзини қоллайдиған иҗтимаий һул қурмақ болди. Йеңи қурулған вилайәтләрниң барлиғида ХІХ әсирниң бешидин тартип рус, украин де-ханлирини мәхсәтлик түрдә орунлаштуруш қанат йейип, 1880-жилларға қәдәр аммивий характерға егә болди. 1889-жили 13-июльда падиша һөкүмити рус йезиси турғунлирини вә мещанларни өз ихтияри билән дөләт (ғәзнә) йәрлиригә орунлаштуруш тоғрилиқ мухсус қаидини тәстиқлиди. Униңға бенаән Томск, Тобольск губерниялиридә вә Йәттису, Ақмола, Шәмәй вилайәтлиридә көчүп кәлгәнләргә йеңи йәрләрни қараштурушқа башлиди. Шундақ қилип, қазақ даласиға рус вә украин деханлирини орунлаштуруш қазақ елиниң демографиялик вәзийитини өзгәртти.

				1891–1892-жж. болған ачарчилиқ вә қурғақчилиқ Россияниң европилиқ қисмидики деханларни шәриққә қарап йолға чиқип йеңи йәрләр издәшкә мәҗбур қилди. Қазақ елидики төмүр йоллар арқилиқ Сибирь билән, Волга бойидики санаәт регионлири вә Җәнубий Урал 

							Ядиңға ал! Қазақ йеридә генерал-губерна-торлуқлар қачан вә қандақ қурулған еди?

							Бу дәристә: 

							•	Россия империясиниң көчирип келип орунлаштуруш сәяситиниң сәвәплирини вә ақивәтлирини тәһлилләймиз;

							•	Қазақ даласиға уйғурлар вә туңганларниң көчүп келиши билән тонушимиз.

					Көчүп кәлгән деханлар

					Йолға чиққан көчүп кәлгүчиләр

					•	Уйғурлар

					•	Туңганлар

					•	Бағ

					•	Деханчилиқ

					•	Орунлишиш

					•	Көчүп келиш

						Тирәк сөзләр:

				билән өлкиниң бағлаштурулуши һөкүмәтни қазақ даласини көчүп кәлгүчиләр һесавиға паал өзләштүрүшкә дәвәт қилди. 1867–1868-жж. ислаһаттин кейин болса көчмән қазақларниң иҗтимаий-ихтисадий һаятидиму түп-асаслиқ өзгиришләр йүз беришкә башлиди.

				Уйғурлар билән туңганларниң Йәттисуға көчүп чиқиши. ХІХ әсирниң 70–90-жиллири Шәрқий Түркстандин уйғурлар билән туңганларни көчирип келиш әмәлгә ашурулди. Бу көчирип келиш икки дәвирни баштин кәчүрди. Дәсләп 1877-жили шималий қирғиз тәвәсидики Тоқмақ йениға шәнсу туңганлири көчүп чиқти.

				Нәтиҗидә 1884-жилниң бешида Йәттисуға 45373 уйғур, 4682 туңган көчүп чиқти. Уйғурлар асасән Яркәнт тәвәсигә, Өсәк, Чарин дәриялири бойиға, Челәк вә Талғир дәриялири арилиғи – Верный уезида вә Верный шәһири өзидә орунлашти. Уйғурлар вә туңганларниң көчүп келишигә бағлиқ Йәттису аһалиси икки һәссә көпәйди. Көчүп кәлгән уйғурлар йеңи 5 болусни тәшкил қилди. Йәттисудики мунбәт йәрләрни илгири кәлгән рус казаклири елип қойғанлиқтин, уйғурларға вә туңганларға деханчилиққа ярамсиз йәрләр бөлүп берилди. 

				Улар дәсләпки жиллири ериқ вә өстәңләр чепип, чоң қийинчилиқларни баштин кәчүрди. Йәттису вилайәтлик башқармисиниң 1882-жилқи 

							Ядиңда сақла! Уйғурлар вә туңганлар қедимдин деханчилиқ билән шуғуллинидиған дехан хәлиқләрдур.

							Ядиңда сақла! 1881–1883-жиллири Санкт-Петербург шәртнамисиға мувапиқ Или өлкисидин уйғурлар вә туңганларниң чоң бир бөлиги көчүп чиқти.

					Рус казак отрядиниң 1881–1882-жж. Йәттисуға көчкән уйғурларни башлап 

					келиши. Рәссам Н.Н.Каразин (ХІХ ә.)

				қарари бойичә көчүп кәлгән уйғурлар вә туңганларниң һәрбир әр кишисигә 10 десятинидин йәр берилиши тегишлик еди. Лекин әмәлиятта уларға 4–5 десятина йәр берилди. Шундақ қилип, уйғур вә туңган деханлири йәргә җаримиди. Шуңлашқа уйғурлар вә туңганлар арисида иҗаригә йәр елип пайдилиниш тәртиви кәң қоллинилди. Уйғур вә туңган җамаәлирини башқуруватқан роһанийлар, йезиниң мәмурий башчилири җамаә йерини өзлири егиләвелиш үчүн һакимийәткә өзлирини кәмбәғәл деханларға йәр бәргүчи сүпитидә көрситип, пәйдин-пәй нурғун йәргә өзлирила егә болуп, чоң йәр егилиригә айланди. Уйғурлар вә туңганлар йәрни рус казаклиридин, бай рус, украин де-ханлиридин, қазақ вә қирғиз җамаәлиридин иҗаригә алди. Уйғурлар билән туңганлар Йәттисуға терилғуларни қолдин, йәни сүнъий суғириш әнъәнисини елип кәлди. 

				Уйғурлар билән туңганларда мал чарвичилиғи вә башқа кәсипчилик түрлири иккинчи орунға қоюлған еди. Уйғур-туңганлар асасән буғдай өстүрди. Буғдай барлиқ йәрниң йеримидин көп қисмиға терилди. Шундақла арпа, териқ, сулу, гүрүч өстүрди. Туңганлар Чу дәриясиниң җәнубий қирғақ бойидики йәрни иҗаригә алғандин кейинла гүрүч өстүрүш билән шуғулланди. Уйғурларда гүрүч йетиштүрүш чоң роль ойнимиди. Уйғурлар шундақла бағ, көктатлиқ билән шуғулланди. Туңганларму асасән көктат өстүрди. Уйғурлар көпинчә алма, шаптул, нәшпүт, өрүк, қариөрүк бағлирини вә башқиму мевилик бағларни бәрпа қилди. Йетиштүрүлгән мәһсулат адәттә йеқин арилиқтики шәһәрләрдә вә йәрмәнкиләрдә сетилди. Йәттису уйғурлири шундақла пахта өстүрүш вә қисмән ипәк йетиштүрүш билән шуғулланди. Уларда зиғир, қича өстүрүлүп, суюқ май елинди. Уларда йәрни пәрвиш қилиш сайманлири аддий болди вә йәрдә ишләштә нурғун қийинчилиқларни 

							Издән! Терилғуларни сүнъий суғириш дегәнни қандақ чүшинисиләр?

						

					

				

			

		

		
			
				
					Йәттисуға орунлашқан туңганлар

				баштин кәчүрди. Улар ишни йениклитиш үчүн иш улақлири – ат, өкүз бақти, шундақла сийир, қой-өшкә өстүрди. 

				Вақит өтүп Йәттисуға орунлашқан уйғурлар бу йәргә өзлиридин илгири кәлгән рус казаклириниң төмүрдин ясиған соқилирини, тир-нилирини, уруқ чечиш агрегатлирини пайдилинип әмгәк қилди. Улар шундақла өзлири әзәлдин қоллинип кәлгән, яғачтин ясалған қурал-җабдуқлирини мукәммәлләштүрди. Уйғурлар вә туңганлар шундақла қазақлардин мал өстүрүш сирлириниму үгинип, көп кечикмәй бу саһадиму муваппәқийәтләргә йәтти. 

				Билимиңни тәкшүр:

				1.	Уйғур, туңган, рус деханлириниң вә қазақларниң егиликлиридики алаһидилик-ләрни җәдвәлдә селиштуруп көрситиңлар: 

				
					Уйғур егилиги

				

				
					Туңган егилиги

				

				
					Руслар егилиги

				

				
					Қазақ егилиги

				

				2.	Мошу хәлиқләрниң вә қазақларниң роһий-мәдәний алаһидиликлирини селиш-туруңлар. 

				
					Уйғурлар

				

				
					Туңганлар

				

				
					Қазақлар

				

				§ 39. Әнъәнивий қазақ җәмийитидики өзгиришләр

				Қазақ авулиниң мәмурий башқурушидики өзгиришләр. ХІХ әсирниң 2-йеримидики қазақ авулиниң мәмурий қурулмиси илгәрки қазақ авулидин хелә өзгичә болди. Униңға қазақларниң йәрлирини башқуруш тоғрилиқ қаидиләр тәсир йәткүзди. Мошу мәмурий башқуруш қаидилиригә мувапиқ вилайәт уездларға яки округларға, окру-глар болса болусларға, болуслар мәмурий авулларға, улар болса егилик авуллириға бөлүнди. Болуслар қурулған вақитта көчмән қазақлар 50–

							Ядиңда сақла! Уйғурлар вә туңганларниң Йәттисуға көчүп чиқиши бу өлкини һәрхил милләтләр яшайдиған регионға айландурди.

						

					

				

				
					
						[image: ]
					

					
						
							Издән! Падиша һакимийитиниң уйғурларни вә туңганларни немишкә Йәттисуға орунлаштурғанлиғини ениқла.

							Бу дәристә: 

							•	Әнъәнивий қазақ җәмийитиниң өзгиришкә учриғанлиғи билән тонушимиз.

							•	Қазақ авулиниң мәмурий башқурушидики өзгиришләрни билимиз.

					•	Болус

					•	Уезд

					•	Авул ақсақали

						Тирәк сөзләр:

				70 өйдин ибарәт мәмурий авулларға бөлүнди. 10–15 мәмурий авул бир болусқа бириктүрүлди, әнди 15–20 болус болса бир округни яки уездни тәшкил қилди. Һәрбир мәмурий авулни уездлиқ башқарма тәстиқләп 3 жилға сайланған авул старшини, болусларни болса, мирасқа алған болус башқурғучиси яки султанларниң өз ичидин 3 жилға сайланған султан, уездлиқ башқармини болса чоң султан башқурди. Уездлиқ башқарминиң мәмурий қурулмисиға вилайәт башлиғи тәстиқлигән һәрбий әмәлдарлар, старшинлар вә бийләр кирди. Султанларниң уруқ җамаәсидә башчи болуш мирасхорлуқ асаста әмәлгә ешип, султанлиқ башқуруш ХІХ әсирниң 2-йеримиғичә давамлашти.

				Падиша һакимийити киргүзгән мәмурий Қаидиләр қазақ дала-сида әсирләр бойи шәкилләнгән әнъәнивий башқуруш системисини 

			

		

		
			
				
					Ақсақаллар мәҗлиси. Қҗ Мәркизий дөләт музейи фондидин 

					Уезд башлиғи кәлгән чағдики старшинлар жиғини. 

					ҚҖ Мәркизий дөләт музейи фондидин

				пәйдин-пәй қисип чиқарди. Һәрбир болус башқурғучи 50 өйдин бир сайлиғучиси қатнашқан жиғинда (съезда) 3 жиллиқ қәрәлгә сайлинип, уларни һәрбий губер-натор тәстиқлигән. Болус башқурғучиси яки султан өз қаримиғидики мәмурий тәвәни башқуруп, падиша һөкүмитиниң пәрманлириниң вә сот һөкүмлириниң орун-линишини назарәт қилди, авулларға отлақ, чепинлиқ йәрни бөлүп бериш, йәр даваси, селиқ жиғиш мәсилилири билән шуғулланди. Шуңлашқа һәрбир уруқ болус башқурғучиси лавазимиға өз адимини сайлашқа баричә тиришқан. Болус башқурғучиси хизмити Кеңәш һакимийитиниң дәсләпки жилли-ри мәмурий-сәясий өзгиришләргә бағлиқ йоқитилди.

				Авул старшинлири сайлиғучилар съезида 3 жиллиқ қәрәлгә сайлинип, болус башқурғучисиға беқинған. Старшинни уезд башлиғи тәстиқлигән. Старшин адәттә авул ичидә инавәтлик, бай адәмләр арисидин талланди. Униң вәзиписи авул егилигини башқуруш, пәсиллик көчүп-қонушни уюш-туруш, әл ичидики дава, җаңҗалларни бир тәрәп қилиш, селиқ жиғиш, болус сайлимиға қатнишидиған адәмләрни таллаштин ибарәт болди. Авул старшинлири хәлиқ арисида авулнай, йеза ақсақали дәпму аталған. Бу лавазимму Кеңәш һакимийитиниң дәсләпки жиллири йоқитилди.

				ХІХ әсирниң ахири – ХХ әсирниң бешида қазақ авули оттура һесапта 5–15 өйдин ибарәт болди Әнди 20–30 авулни “җамаә” дәп һесаплиди. Қишлақ (қыстау) авул пәқәт аһалилиқ җайнила әмәс, бәлки илгәрки заман авули охшаш бир атидин таралған әвлатлар зич орунлашқан уруқ җамаәсини тәшкил қилди. Авул турғунлири болса, пәқәт өз әҗдатлириниңла әмәс, бәлки бир уруқтин тариған хошна авул турғунлириниңму әҗдатлириниң 15–20 атиғичә, һәтта 30 атиғичә кимлигини ейтип берәлигән. Авул-ни авул ақсақили яки уруқ ақсақили исми билән атиған. Ақсақал дәриҗисигә авулниң һөрмәтлик адими егә болуп, шу авулниң яки уруқниң башлиғи болуп һесапланди. Ақсақал пүткүл авулниң егилик турмушини башқуруп, көч йоллириға башлап, отлақ йәрләрни тал-лаштиму өзи қарар чиқирип турған.

					Чоң Султан Тезек Муралин. Рәссам П.М.Кошаров (ХІХ ә.)

					Жайнақ бий, Адамқул бий вә тәрҗиман Тардыбек. Рәссам П.М.Кошаров (ХІХ ә.)

				Уруқниң мустәһкәмлиги уруқ җамаәси ихтисадиниң қувити билән, йәни мал чарвичилиғиниң әһвали, отлақ йәрләрни пайдили-ниши, әнъәнивий көчүш йоллириниң сақлиниши, отлақ чегарисиниң шәкиллиниши биләнму зич бағлинишлиқ болди. Һәрбир уруқ җамаәсиниң өз егидарчилиғида отлақ, пичәнлик, терилғу йәрлири болди. Уруқ җамаәси өзиниң һәрбир әзасиниң хошаллиқ яки қайғулуқ күнлиридә таянчиси сүпитидә қелиплашти. Мәсилән, кәмбәғәл аилиләргә бай қериндашлири ғәмхорлуқ қилип өзлири билән биллә көчтин қалдурмай елип жүргән.

				Яйлаққа көчәр алдида бирнәччә авул бирикип чоң бир җамаәни тәшкил қилатти. Авуллар арисида чегара қәтъий сақланди. Авул адәмлириниң бесим көпчилигини түгәл бир атидин тариған уруқ әзалири тәшкил қилди. Шундақтиму авулға аиләвий патриархалиқ җамаә дәп қарашқа болмайду. Мәлум бир әһвалларда башқа уруқ вәкиллириму көчүп келип, хошна олтирип шу авулға сиңип “кирмә” болуп кетәтти.

				Қазақ аилисидә өйләнгән оғуллири бала-җақилиқ болғандин кейин әнчисини берип бөләк чиқарған. Улар өз алдиға “отау өй” болуп, өз авулида бөләк яки хошна авулда турған. Отау өй бөлүнүп чиққанда, дадиси мал-мүлүкни бөлүп бәргән. Шундақ қилип, әмгәк тәхсимати һасил болуп, мели көпәйгән вақитта отлақ йәрниму бөлүшкә салған. Отау өй қишлақ, яйлақтиму бөләк туруп, шу авулниң бөләк бир әзаси болған. Адәттә дадисиниң чепинлиғини пайдиланған, кейин уму бөлүнгән. Дадиси һаят вақтида, йәни чепинлиқ бөлүнмигән чағда, униңға туққанлири ярдәмләшкән. Әгәр чепинлиқ мәйдани тар болса, авул ақсақаллири кеңишигә мураҗиәт қилип, чепинлиқ йәрни алған. Авул ақсақаллири чепинлиқни чәк ташлаш арқилиқ бөлгән. Чәк үчүн яғач сунуғини пайдинланған. Йәр мәйданини болса қәдәм билән, арқан яки көз мөлчәри билән өлчәп бөлгән. Чепинлиқларни егиләш дәсләп йерим олтиришлиқ егилик бесим болған авулларда әмәлгә ашқан. Кейин, ХХ әсирниң бешида көчмән қазақлар пат-пат болуп туридиған җут зәрдаплириға бағлиқ қишлиқ мал озуғини тәйярлаш үчүн чепинлиқларни егиләшкә башлиди. 

				Билимиңни тәкшүр: 

				1.	“Илгәрки қазақ авулиниң қияпити” мавзусида һекайә түзүңлар.

				2.	ХІХ–ХХ әә. Қазақ авулиниң қурулмисини тәрипләңлар.

				3.	ХІХ ә. 2-йеримидики қазақ даласида мәмурий башқуруш системиси қандақ болди?

				§ 40–41. ХІХ әсирниң 2-йеримидики Қазақстанниң иҗтимаий-ихтисадий тәрәққияти. Капиталистик мунасивәтләрниң кириши 

				Базар мунасивәтлириниң мәнпийәтлири үчүн нурғун мал өстиридиған йеңи байлар болусларни башқуруштин султанларни қисип чиқарди. Әнди Чиңгиз хан әвлатлириниң илгәрки даңқи йоқ болди. 

				Ваһаләнки, йеңи бай болус башқурғучилири һәл қилғучи роль атқурушқа башлиди. Уларға шундақла паал хизмәт қилидиған йеңи иҗтимаий топ, “чапармәнләр”, йәни ярдәмчи паалийәтчиләр пәйда болди. Улар хусусән сайлам һарписида тәшвиқат-тәрғибатни паал жүргүзүп, йеңидин сайлинидиған болус башқурғучилириниң аброй-инавитини көтириштә һәл қилғучи роль ойниди. Авул турғуниниң пүткүл һаяти мал чарвичилиғиға уттур бағлинишлиқ болди. Мал сани, малниң барлиқ мәһсулати аһалиниң турмуш дәриҗисини бәлгүлиди. Көчмәнләрниң аилә-нека мунасивәтлиридиму мал чарвичилиғи ихти-садий чоң тәсиргә егә болди. Чүнки яшларниң турмуш қуруши кәлгүси күйоғулниң өз лайиғи үчүн мал һесавида төләм – қалыңмал төлишигә беваситә бағлинишлиқ еди. Шуңлашқа қазақлар бир-бири билән саламлашқанда һәммидин авал “мал-җан аманму?” дәп мални бирин-чи орунға қоятти. Андин кейинла “бала-чақа аманму?” дәп аманлиқ соришатти. Һал-әһвал сорашқанда малға мунасивәтлик “ат қуйруғи сақму?” дегән ибарә билән аманлиқ сорашни тамамлатти. Әнъәнивий мал чарвичилиғиға беқиндилиқ қазақлардин тәбиий климатлиқ ша-раитни һесапқа елишниму тәләп қилди. Һава райи қолайсиз болуп, тәбиий апәтләр йүз бәргән жиллири көчмән қазақларниң егилиги чоңқур чүшкүнлүкни баштин кәчүрди. Отлақлар ғеми үчүн қазақлар чаққан топларға бөлүнүп, кичик авуллар болуп көчүп жүрди. Көплигән далалиқ регионлардики қазақларниң һаят кәчүрүш тәрзи қыстаудин көктеугә, йәни көкләмдики отлаққа, униңдин яйлаққа, йәни язлиқ отлаққа, униңдин күздеугә, йәни күзлүк отлаққа, униңдин қыстауға айлинип келип көчүш системисини йолбашчилиққа елишқа мәҗбурлиди. Қәһритан қиш шараити көчмәнләрни пәйдин-пәй чөп чепиш вә қишқа мал озуғини тәйярлашқа мәҗбур қилди. 

							Ядиңда сақла! Мустәмликичи система җарий қилишқа башлиған ислаһат Чиңгиз хан әвлади – сул-танларни башқуруштин қисип чиқиришқа башлиди.

							Бу дәристә: 

							•	ХІХ әсирниң 2-йеримидики Қазақстанниң иҗтимаий-сәясий әһвали;

							•	Қазақ өлкисидики санаәтниң тәрәққияти билән тонушимиз.

					•	Капитализм

					•	“Вақитлиқ қаидә”

					•	Базар

					•	Сода

					•	Алмаштуруш

						Тирәк сөзләр:

				Илгәрки көчмәнләрниң деханчилиқ билән шуғуллинишиға тәбиий-географиялик җәһәттин қолайлиқ регионларниң бар болуши имканийәт яратти. Ваһаләнки, чөл вә йерим чөллүк тәвәләрдики қазақлар илгәркидәкла әнъәнивий мал чарвичилиғи билән шуғулланди. Авулниң шундақ пәйдин-пәй бөлүнишигә капиталистик мунасивәтләрниң ичкириләп киришкә баш-лиши һәл қилғучи һалда тәсир йәткүзди. Қазақ авули әнди төвәндикичә бәш йөнилиштә риваҗлинишқа башлиди:

				•	Таза көчмән мал чарвичилиғи билән шуғуллинидиған авул;

				•	Олтиришлиқ деханчилиқ билән шуғуллинидиған егилик;

				•	Чөп чапидиған вә терилғу терийдиған, көчмән чарвичилиғи бар авул;

				•	Деханчилиқ вә мал чарвичилиғи билән қатар шуғуллинидиған, ле-кин деханчилиқ пәйдин-пәй бесим болушқа башлиған авул;

				•	Йерим олтиришлиқ, чепинлиқлири бар, чарвичилиқ гүлләнгән авул.

				Шундақ иҗтимаий турғудин қазақ авулида әмгәк тәхсиматиниң пәйда болуши пәйдин-пәй елипсатарларниң көпийишигә, ялланма қазақ ишчилириниң пәйда болушиға вә шуларниң һесавиға шәһәр аһалиси саниниң көпийишигә елип кәлди. Шундақла ятақлар дәп атилидиған, әмәлиятта чарвичилиқтин көрә деханчилиқта ишләшни асасий турмуш мәнбәсигә айландурған иҗтимаий топ пәйда болди.

							Ядиңда сақла! Деханчилиқ билән шуғуллинидиған рус деханлириниң қазақ даласиға көпләп орунлишиши қазақларниң олтиришлиққа көчүшини чапсанлатти.

							Ядиңда сақла! Ятақлар – интайин кәмбәғәллишип, язда әл билән биллә яйлаққа көчәлмәйдиған, өз аилисини вақитлиқ, мәвсүмлүк ишләп яки деханчилиқта яллинип ишләп җан беқишқа мәҗбур болғанлар.

						

					

				

			

		

		
			
				
					Гүрүч бастуруш. Рус географиялик җәмийитиниң архивидин

				

			

			
				
					Туз артқан төгиләр. Йәттису тәвәси. Рус географиялик җәмийитиниң 

					архивидин

				Мелидин айрилған қазақлар бир җайда турақлишип қалғанлиқтин, улар олтиришлиқ һаят кәчүрди. Капитализмниң қанат йейишиға бағлиқ ятақлар өзлири яшаватқан турушлуқ җайларниң әтрапидики йәр билән ишләпла қалмай, шундақла Оренбург – Ташкәнт вә Сибирь төмүр йоллири охшаш қурулушлардиму вақитлиқ ишқа ялланди. Ятақларға мундақ ишларда мааш аз төлинәтти. Шундақ болсиму дәсләпки төмүр йол қурулушиға қатнашқан қазақ ятақлири йеңидин шәкиллиниватқан ишчилар синипиниң сепини толуқтурушқа башлиди. Ятақлар умумән көчмән қазақ авулиниң егилик жүргүзүш җәһәттин бөлүнүшигә елип кәлди. Улар көчмән қазақ авулини олтиришлиқ рус казаклири вә шәһәр билән бағлаштурғучи – васитичиләр амилиниму атқурди. Қазақ елиниң шәрқий, мәркизий, шималий өлкилиридә йеңидин риваҗлиниватқан руда вә көмүр чиқириш кан-хаңлирида қазақ ятақлири аммивий орунлишип, пәйдин-пәй ишчилар синипиға қошулди.

				Рус һөкүмитиниң қазақ даласидики һәрбир әр кишигә 15 деся-тинидин йәр бөлүп бериши йеңидин көчүп кәлгән рус деханлириниң көпийишигә елип кәлди. Қазақ йеригә көчүп кәлгән рус, украин деханлири асасән хелә қувәтлик егиликләрни қурди. Чүнки бу көчүп кәлгүчиләр егилик жүргүзүшкә вә жирақ җайларға көчүп беришқа имканийити бар адәмләр еди. Шуңлашқа қазақ йеригә орунлашқанларниң бесим көпчилиги йеңи йәрләрни өзләштүрүштә хелә чоң муваппәқийәтләргә йәтти. Көчүп кәлгәнләр көпинчә өзлириниң илгәрки йезилиридин аддий әсвап-җабдуқлирини биллә елип келип, йәрни өзлириниң кона усуллири билән пәрвиш қилди. 

							Ядиңда сақла! Шәһәр йенида чоң турушлуқ җайларниң қәд көтиришигә мал чарвичилиғи хам әшиясини қайта ишләйдиған карханиларниң пәйда болуши тәсир қилди.

					Әтиязда йәр һайдаш. Рәссам Н.Хлудов

				Санаәт тәрәққияти. 1860-жиллардики ислаһат қазақ йериниң мәркизий вә шималий өлкисидики бай тәбиий ресурсларниң өзләш-түрүлишини кәңәйтти.

				Мал мәһсулатлирини қайта ишләйдиған дәсләпки карханилар Ақмола вә Шәмәй вилайәтлиридә көпләп ечилди. 1888-жили Шәмәй вилайитидә терә ишләш, совун қайнитиш, шарап чиқириш, хиш, пиво заводлири, түгмән ишлиди. Шундақ заводлар Өскәмән, Павлодар вә башқа җайлардиму ечилди. Мундақ заводларни асасән Россияниң мәркизий вә европилиқ бөләклиридин көчүп кәлгән рус санаәтчилири қурди. Мәсилән, Сирдәрия вилайитидә рус санаәтчилириниң 30 йөнилиштики һәрхил карханлири ишлиди. Уларниң бираз қисми Чимкәнт, Әвлияата, Қазалида орунлашти. Шундақла бу тәвәдә пахта, тамака заводлири, таш көмүр хаңлири ишлиди.

				Йәрлик карханиларда мойлуқ терә ишләш қолға елинди. Җәнубий өлкидә шундақла қиммәт мойлуқ териләрдин баш кийим тикиш цех-лири ишлиди. Арал деңизи, Сирдәрияниң төвәнки еқини бойида белиқ кәсипчилиги кәң қанат яйди. ХІХ әсирниң ахириға қәдәр Россияниң Урал, Ғәрбий Сибирь вә Мәркизий губерниялиридә санаәтниң сүръәтлик тәрәққий қилиши қазақ йеридики тәбиий ресурсларға еһтияҗни өсүрди. Мәркизий Қазақстанда 80-жж. мис, һәрхил башқа металлар, көмүр чиқириш карханилири селинишқа башлиди. Көкчетав уезида алтун, Қарағанда тәвәсидә көмүр чиқириш қолға елинди. Павлодар ре-гионидиму таш көмүр билән мис чиқиридиған карханилар селинишқа башлиди. Бу карханиларда руслар билән дәсләпки қазақ ишчилириму әмгәк қилди. Қарқарали уездида күмүч, қоғушун чиқиридиған карха-нилар ишқа қошулди. Кейин бу йәрдә мис еритиш заводиму селинди. Спасск кани, Успенск заводи, Қарағанда вә Саран көмүр хаңлири, Зыряновск кани охшаш карханилар қәд көтәрди. 

				1896-жилдин башлап Оренбург–Ташкәнт төмүр йолини селиш қолға елинди. Сибирь төмүр йоли тармақлириниң кәңәйтилиши тошулидиған мәһсулат көләмини ашурди. ХІХ әсирниң 90-жиллириниң бешида қазақ өлкисидә ишләйдиған ишчиларниң сани тәхминән 3 миң адәмдин көп болса, әсир ахирида 4500гә йәтти. 

				Билимиңни тәкшүр:

				1. Рус, украин деханлирини өлкидә орунлаштурушниң ақивәтлири қандақ болди?

				2. Тәбиәт байлиқлирини өзләштүридиған санаәтниң шәкиллинишкә башлиши мал чарвичилиғиға қандақ тәсир йәткүзди?

				3. Мустәмликичилик сәясәт шәһәр аһалисиниң тәркивигә қандақ өзгиришләр елип кәлди? 

							Ядиңда сақла! Санаәтниң тәрәққий қилишида Транссибирь төмүр йол магистрали чоң роль ойниди.

				§ 42. XIX әсирниң 80–90-жиллиридики мәмурий-территориялик ислаһатлар

				Қазақ елини падишалиқ Россияниң толуқ беси-велиши Россияниң мустәмликичилик саяситиниң асасий йөнилишлирини бәлгүләш зөрүрийитини пәйда қилди. Әнди қазақ йерини мустәмликә сүпитидә қандақ өзләштүрүш керәк дегән мәсилә күн тәртивидә турди. Россияниң бай помещиклири йеңи йәрләрни бесивелишнила ойлиди.

				Әйнә шундақ қариму-қаршилиқларни йоқитиш үчүн Түркстан өлкисини башқуруш тоғрилиқ йеңи қанун лайиһисиниң асаслирини тәйярлаш қолға елинди. 1881-ж. Оренбург генерал-губернаторлуғи тарқитилип, Урал вә Торғай вилайәтлири Ички ишлар министрлигигә ут-тур беқинидиған болди. Әнди қазақ даласидики мәмурий мәһкимиләрниң паалийитини шу министрликниң Йәр бөлүми жүргүзидиған болуп бәлгүләнди.

				1882-ж. 18-майда Дала генерал-губернаторлуғи қурулди. Униң тәркивигә Ақмола, Шәмәй, Йәттису вилайәтлири кирди. Мәхсус комиссия өзидин илгәрки қанунларниң алаһидиликлирини һесапқа елип, Түркстан өлкисини башқуруш тоғрилиқ қаидиниң лайиһисини түзүп чиқти. 

				Бу қаидиниң башқа қанунлардин пәрқи – қазақ өлкисини пәйдин-пәй Мәркизий Россияниң башқуруш қанунлири билән бириктүрүш болди. Шундақ қилип, 1886-жилқи қаидә асасида Түркстан өлкисини башқуруш Мәркизий Россияниң башқуруш системисиға көчирилди.

				Түркстан генерал-губернаторлуғи тәркивигә әнди Сирдәрия, Пәрғанә, Сәмәрқәнт вилайәтлири кирди. Түркстан өлкисини башқурушни һәрбий министрлик өз қолиға алди. Өлкини генерал-губернатор башқурди. 1886-жилқи қаидә бойичә Түркстан өлкисини башқурушни мәркәзләштүрүш иши Мәркизий Россия системисиға көчирилишкә 

							Ядиңда сақла! Россия санаәтчилириниң асасий мәхсити қазақ елини аграрлиқ хам әшия базисиға айландуруш болди.

							Бу дәристә: 

							•	“Түркстан өлкисини башқуруш тоғрилиқ” қаидә;

							•	“Ақмола, Шәмәй, Урал вә Торғай вилайәтлирини башқуруш тоғрилиқ” қаидә;

							•	Қазақ елини башқурушқа киргүзүлгән өзгиришләр билән тонушимиз.

							Ядиңда сақла! “Түркстан өлкисини башқуруш тоғрилиқ” қаидә 1886-жили 2-июньда имзаланди. 

					•	Ислаһат

					•	Қаидә

					•	Ички ишлар ми-нистрлиги

					•	Түркстан өлкиси

				башлиди. Башқурушни йетилдүрүш үчүн 1887-жили Ички ишлар министрлигиниң мәхсус комиссияси қурулди. Комиссияниң мәхсити – башқурушниң йеңи лайиһисини тәйярлаш еди. Төрт жил бойи мукәммәлләштүрүлгән лайиһә Ички ишлар министриниң тәстиқлиши билән Россия Дөләт Кеңишиниң қарап чиқишиға тәвсийә қилинди. Дөләт Кеңишидә муһакимидин өткән бу лайиһидә Дала генерал-губернаторлуғини, мәмурий башқурушни қайта қуруш көздә тутулған еди. 

				Бу қаидә бойичә Дала генерал-губернаторлуғиниң илгәрки һоқуқлири бираз чәкләнди. Униңда вилайәтләрни башқуруш системисиға өзгиришләр киргүзүлүп, вилайәт башлиқлири илгәркидәк гражданлиқ һакимийәт билән биллә һәрбий вә мәмурий башқурушниму өз қолида тутидиған болди. Йәттису вилайитидики башқуруш системиси болса, барлиқ дәриҗидики гражданлиқ вә һәрбий һакимийәтни өз даирисигә алди. Башқа вилайәтләрдә һәрбий вә гражданлиқ һакимийәт губернаторниң қолида болди. Йәттису вә Урал вилайәтлиридә губернатор рус казак әскириниң алий атамани, Ақмола, Шәмәй вилайәтлиридә Сибирь рус-казак әскириниң атамани һоқуқиға егә болди. Сибирь рус казак әскириниң һәрбий рәһбәрлиги генерал-губернаторға беқинди. 1891-ж. Қаидидә һәрбий вә мәмурий һакимийәтниң мәркәзләштүрүлүши прин-ципи йолбашчилиққа елинғанлиқтин, һәрбий губернатор дәриҗиси Дала өлкисиниң барлиқ вилайәтлирини башқуридиған шәхсләргә берилди. 

				1898-жили 2-майдин башлап Дала генерал-губернаторлуғиниң барлиқ вилайәтлиридә сот системиси ислаһ қилинди вә бу йәрдә Россияниң илгәрки сот системисиниң қаидилири йолбашчилиққа елинди. 

				Йеңи тарихий шараитқа мустәмликичи башқуруш аппаратиниң мас-лишиши лазим болди. Бу Россия һакимийитиниң сәясий мәхсәтлиригә җавап берип, мустәмликичи дөләтниң ихтисадий мәнпийәтлиригә толуқ мувапиқ болди. 

				Билимиңни тәкшүр:

				1. Падиша һөкүмити мустәмликичилик әзгүни күчәйтиш үчүн қандақ чариләрни қолланди? 

							Ядиңда сақла! 1899-жили Йәттису вилайити Дала генерал-губернаторлуғи тәркивидин чиқирилип, Түркстан өлкисигә берилди.

							Ядиңда сақла! 1891-ж. 25-мартта Россия императори “Ақмола, Шәмәй, Урал, Торғай вилайәтлирини башқуруш тоғрилиқ” қаидини имзалиди.

							Ядиңда сақла! Қазақ елидә жүргүзүлгән ислаһатларниң асасий мәхсити мустәмликичи системини йетилдүрүш болди. 

				2.	1886-ж. вә 1891-ж. мәмурий башқуруштики өзгиришләрни 1867–1868-жж. ислаһат билән селиштуруп җәдвәл түзүңлар.

				Мәмурий башқуруштики өзгиришләр

				
					1867–1868-жж.

				

				
					1886-жил

				

				
					1891-жил

				

				3.	Қазақ даласиға сирттин көчүп кәлгәнләр һоқуқлириниң йәрлик шәһәрләр аһалисиниң һоқуқлири билән тәңләштүрүлүшиниң сәвәплири қандақ?

				4.	Сот ишидики өзгиришләрниң мустәмликилик вә сәясий йөнилишини немидин көрүшкә болиду?

				5.	ХІХ ә. ахирқи чаригидики ишчилар һәрикитиниң алаһидиликлири, камчилиқ-лири немидин көрүниду? 

				§ 43. Қазақстанда сода мунасивәтлириниң тәрәққий қилиши

				Қазақ йерини мустәмликә қилиш җәриянида сода иши икки түргә бөлүнди. Дәсләпкисини рус, украин деханлири, станица казаклири жүргүзсә, иккинчи түри билән қазақ көчмәнлири шуғулланди. Қазақ көчмәнлири, болупму Йәттису вә җәнуп өлкисиниң қазақлири қирғиз йеридин келидиған мал хам әшиясини Оттура Азияниң санаәт карханилирида руслар чиқиридиған товарларға алмаштуруш билән шуғулланди. Әнъәнивий шундақ сода мәркәзлири – Оренбург, Троицк, Петропав-ловск, Верный, Шәмәй шәһәрлиридә йәрмәнкиләр ечилди. Қазалы, Яркәнт охшаш шәһәрләр ички сода-сетиқ орунлириға айланди. Уларда мал вә һәрхил санаәт товарлири алмаштурулди. Сода-сетиқ чегара тәвәсидиму кәң қанат йейип, Моңғолия, Шинҗаң билән сода жүргүзүлди. Қазақ йери арқилиқ өтидиған рус-моңғол сода ишиниң риваҗлинишида “Савва Морозов и сыновья” намлиқ Москва ширкити һәл қилғучи роль ойниди вә мошу йөнилиштә жүридиған төгә вә ат карванлири санини көпәйтти. 1881-жили Россия – Хитай оттурисида түзүлгән Петербург шәртнамисиға мувапиқ русларға Моңғолияниң барлиқ аймақлирида селиқсиз сода жүргүзүш рухсәт қилинди. Бу тәвәдики сода мәркәзлиригә баридиған карванлар Өскәмән, Шәмәй арқилиқ Хобдағичә йәтти. Цин империяси билән сода-сетиқ Чөчәк, Ғулҗа шәһәрлиридә қанат яйди. Мундақ содиға Үржар, Мақанши қазақлириму паал арилашти. ХІХ ә. 80-жиллирида Йәттису вә Шинҗаң 

							Бу дәристә: 

							•	Сода мунасивәтлиридики өзгиришләр;

							•	Йәрмәнкиләр тоғрилиқ билимиз.

					•	Йәрмәнкә

					•	Товар

					•	Сода

					•	Қоянди йәрмәнкиси

					•	Қарқара йәрмәнкиси

				оттурисида сода риваҗланди. Ғәрбий-Хитайға мал һайдаш кәң қанат яйди. Қазақ елидә болса хусусән хитай чейи аммибап болди. 

				Қарқарали уезидики Қоянди–Ботов, Ақмолидики Константинов-ка–Еленовка, Атбасардики Петров, Ақтөбидики Ойыл, Әвлияатидики Ойық, Петропавловскидики Тайиншакөл, Верныйдики Қарқара, Яркәнт, Шәмәйдики Шар йәрмәнкилиригә Россияниң ичкирисидин, Сибирь, Алтай, Җәнубий Уралдин, шундақла Шәрқий Түркстандин, Моңғолиядин нурғун содигәрләр келип, сода-сетиқ кәң қанат яйди.

				Қоянди йәрмәнкиси Қарқаралидин 52 чақирим йәрдә 1-июньдин 1-июльғичә ишлиди. Униң мәйдани 2 чақирим йәрни егилиди. Бу йәрмәнкидә дөләт банкиниң бөлүми, почта, телеграф ишлиди. 

							Ядиңда сақла! ХІХ ә. оттурисидин башлап содиниң гүллинишигә йәрмәнкиләр зор тәсир йәткүзди.

							Ядиңда сақла! 1893-ж. 29-январьдин башлап Қарқара йәрмәнкиси өз ишини башлиди.

							Ядиңда сақла! 1848-жили әң чоң йәрмәнкиләрниң бири Қоянди йәрмәнкиси ечилди.

					Әвлияата шәһиридики базар мәйдани. 

					“Түркстан альбоми” (этнография бөлүми, 1872-ж.) фототоплимидин

				Қарқара йәрмәнкиси рус императориниң қарари билән ечилип, 15-майдин 15-июльғичә ишлиди. Униңда сода-сетиқ үчүн товарлар асасән мал, хам әшия, терә, кигиз вә башқа товарлар болди. Шундақла чәт әлләрдин кәлтүрүлгән һәрхил кийим-кечәк, яғач қача-қомуч, ун, чай, қәнт, совун, фарфор вә төмүр буюмлири сетилди.

				Йәрмәнкиләрдә Азия әллириниң гиләмлири, ипәк халатлар, ипәк рәхтләр, шундақла қәғәз, қурутқан йәл-йемиш мол сетил-ди. Йәрмәнкиләр шундақла қазақ хәлқиниң мәдәний-мәнивий қәдрийәтлирини тәшвиқ қилиштиму чоң роль ойниди. Уларда нахши-чилар, сазәндиләр өз маһаритини көрситип хәлиқ сәнъитини намайиш қилди.

				Палванлар челишип, бәйгиләр уюштурулди, спортчилар гимнасти-килиқ мәшиқләр көрситип маһарәтлирини намайиш қилди. Болупму хәлиқ ақынлириниң айтыслириға адәм нурғун жиғилип, ақынлар хәлиқниң көңлини көтәрди. Йәрмәнкиләрдә атақлиқ һүнәрвәнләр, зәргарлар өз мәһсулатлирини көрсәтти вә сатти. Қазақ хәлқиниң ип-тихарлири Ақан сери, Балуан Шолақ, Жаяу Муса, Майра Вәлиқизи, Әмире Қашаубаев вә башқа истедатлиқ нахшичи, бәстикарлар өз сәнъити, маһарити билән хәлиқ көзигә чүшүп, әлни һәйран қалдурди.

				Билимиңни тәкшүр:

				1. ХІХ ә. Қазақ даласида сода-сетиқ қандақ тәрәққий қилди?

				2. Йәрмәңкә дегинимиз немә? Униң қазаққа қандақ пайдиси болди?

				§ 44-45. ХІХ ә. биринчи йеримидики қазақ әдәбияти

				Әдәбият. ХІХ әсирниң 1-йеримидики қазақ әдәбиятида, дастанларда қазақ хәлқиниң азатлиқ күриши алаһидә тәсвирләнди. Дастанлар Исатай Тайманулы, Бекет вә Есет батурлар, Кенесары вә Наурызбай, Жанқожа вә башқа тарихий шәхсләргә беғишланған. Һазирҗавап ақынлар, жирчи-жы-раулар әсәрлиридә қазақ хәлқиниң қәһриманлиқ күрәшлирини, җасарәтлирини, батурлар билән сәрдарларниң хәлиққә садақәтлигини һәртәрәплимә баян қилди. Шундақла улар өз әсәрлиридә падиша мустәмликичилириниң таянчисиға айланған вә хәлқигә сатқунлиқ қилған хан, султан, бийләрни ашкарилиди. 

				Қазақ хәлқиниң әдәбий әсәрлириниң тарих үчүн әһмийити зор. Хәлиқ ақынлири, жирчилири қазақ хәлқиниң батур пәрзәнтлири тоғрилиқ әҗайип әсәрләр яритип, өткән заманниң есил әнъәнилирини вә тарихий шәхсләрниң нәқ исимлирини әвлатларға йәткүзди. 

				Хәлиқ ичидин чиққан атақлиқ ақынлар сепидә Досқожа, Нысанбай, Шернияз, Шөже охшаш истедатлиқ шәхсләр, жыраулар болди.

				“Зар заман” әдәбий еқими вәкиллириниң сәясий көзқарашлири. Азатлиқ үчүн күрәштә җасарәт көрсәткән хәлиқниң әлни қоғдаш һәрикити ақын-жыраулар әсәрлиридә рошән ипадиләнди. Лекин күчи өзидин бесим хошна дөләт билән йәкму-йәктә қазақ хәлқи қанчә ғәйрәт көрсәтсиму, мустәмликә кишәнлиридин қутулалмиди. Яхши қуралланған, сани бесим, мунтәзим әскири бар мустәмликичиләр қазақларни туғулған өлкисидин қисип чиқирип, йерини тартивалди. Бирнәччә әсир давамида қан төкүп, җоңғар басқунчилиридин аман елип қалған йерини әнди күчлүк падиша һакимийити егиләшкә баш-лиди. Хәлиқ мунбәт йәрлиридин айрилип, қумлуқ, чөллүк тәвәләргә 

							Ядиңда сақла! Қазақ жирлириниң әһмийити шуниңдин ибарәтки, уларниң муәллиплири тарихий вақиәләргә беваситә қатнашқан шәхсләрдур.

							Бу дәристә: 

							•	ХІХ әсирниң 1-йеримидики қазақ әдәбияти;

							•	“Зар заман” әдәбий еқими вәкиллириниң көзқарашлири билән тонушимиз.

							Ядиңда сақла! Тарихий әсәрләр қазақ хәлқиниң йеңи әвлатлирини мустәқиллик йолида қәһриманлиққа, вәтәнпәрвәрликкә, мәнивий қәдрийәтләрни қәдирләшкә тәрбийилиди.

				көчүшкә мәҗбур болди. Асасән көчмән мал чарвичилиғи билән шуғуллинидиған хәлиқ келәчәктин үмүт үзүп, қайғу-һәсрәткә берилди. Әл ичидин чиққан мәғрур ақынлар шундақ әһвалларни хәлқи билән биллә баштин кәчүрүп, өз әсәрлиридә ечинған һалда жирлап, хәлиқниң муң-зарини баян қилди. Улар өз жирлирида падиша һакимийитиниң мустәмликичилик сәяситини паш қилди. Йәр, мал вә мустәқилликтин айрилған хәлиқниң еғир әһвали, һәсрәтлик көңүл-күйи ақынлар әсәрлиридә әйнән тәсвирләнди. 

				Һәқиқәтән бу хәлиқниң муң-зари қазақ ақынлириниң әсәрлиридә рошән ипадиләнгән дәвир еди. Уларниң ичидә болупму Шортанбай Қанайулы вә Дулат Бабатайулыниң жирлири мәзмуниниң өткүрлиги билән пәриқләнди. Улар әл мустәмликә болған заманни тәсвирләп, униң күчи бесим дүшмәнниң һөкүм сүргән, “яхши җенидин ваз кәчкән, яман малға таянған зар заман” екәнлигини өз әсәрлиридә очуқ ейтти. Мустәмликичиләрниң қисими билән хәлиқ әнъәнилириниң дәпсәндә болуши, әлни башқурғучиларниң әнъәнивий йөнилишидин айрилип, мустәмликичиләр сәяситиниң қуралиға айланғанлиғи, хәлиқниң әркинлигини қоғдиған әрләрниң қамилип, җазаланғанлиғи хәлиқ ақынлирини наһайити ечиндурди. Мошуниң һәммиси уларниң шеирли-рида бәдиий мисралар билән ейтилип, жирланди. Мустәмликичиләрниң хәлиқниң бәрикәт-бирлигини, урпи-адәтлирини көзгә илмай аяқ асти қилиши, ақынларни һәсрәткә чөктүрди. Улар әнди илгәрки сехи вә пейили кәң хәлиқниң инсанийлиқтин җуда болған җәмийәткә учриғанлиғини қайғуруп баян қилди. Әл ичи мустәмликичилик сәясәт кесиридин бузулуп, мал-мүлүк, ахча үчүн өз ара қирилишқан топлар көпийип, хәлиқниң бирлиги бузулди. Мана мошу әһваллар “зар заман” ақынлириниң әсәрлиридә әкис етилди. 

				“Зар заман” ақынлири шундақла өз әсәрлиридә өз хәлқигә хаинлиқ қилип, мустәмликичиләргә ихлас билән хизмәт қилип, елигә яманлиқ ойлиған иккийүзлүк болус, старшин, чоң султанларниң иш-һәрикәтлириниму дадил паш қилди. Улар әлни езиқтурған, хәлиқниң қайғусини зиядә қилған, атақ-лавазимға сетилған топларниң 

							Ядиңда сақла! “Зар заман” ақынлири әсәрлириниң баш мавзуси – мустәмликичилик сәясәтниң қазақ җәмийитидики еғир ақивәтлири, зәрдаплири болди.

							Ядиңда сақла! Әгәр җоңғар басқунчилиғи дәвридики хәлиқ һәсрити “Ақтабан шубырынды” нами билән мәлум болса, падиша мустәмликичилиги дәври хәлиқ бешиға чүшкән “Зар заман” сүпитидә тәсвирләнди.

				йеқимсиз қияпәтлирини өз жирлирида тәсвирләп көрсәтти. Әнди мошу “Зар заман” ақынлириниң бәзибирлириниң һаяти вә иҗадийитигә қисқичә тохтилимиз:

				Шортанбай Қанайулы (1819–1881) – Түркстан шәһиридә туғулған. Әр йәткәндә һазирқи Мәркизий Қазақстанға көчүп берип, шу яқта яшиған. Қазақ әдәбиятида униң “Зар заман”, “Вапасиз дуния”, “Бала зари” намлиқ жирлири мәлум. Бу әсәрләр Қазан шәһириниң басмиханисида 1882–1890-жж. бесилип чиққан. Мустәмликичиләр һөкүмранлиқ қилған заманни өткүр тәнқит қилип, шу дәвирниң аччиқ һәқиқитини баян қилған Шортанбай өз иҗадийитидә әркинлигидин айрилған хәлиқниң һәсрәтлик һаятини тәсвирләйду.

				Дулат Бабатайулы (1802–1874) – Аягөз билән Балхаш арилиғида көчүп жүргән әл ичидә туғулуп өскән даңлиқ жирчи ақын. Мусулманчә оқуп, билим елип шәриқ намайәндилириниң әсәрлирини оқуп, язмичә савати жуқури болған ақынларниң бири. Дулат ақынниң әсәрлири қолязма (көчүрмә) вә нәшир қилинған китапчилар түридә бизгә мәлум. Униң “Вәсийәтнамә” дәп аталған тунҗа шеирлар топлими 1880-ж. Қазанда бесилип чиқти. 

				Дулатниң “Еспенбет” намлиқ қәһриманлиқни жирлиған дастани 1959-ж. “Жұлдыз” журналида елан қилинди. Дулат ақынниң әсәрләр топлими 1990-ж. айрим китап болуп нәшир қилинди. У қазақниң оғул пәрзәнтлириниң вәтәнпәрвәр вә җәңгивар, қизларниң болса тәрбийилик, әдәплик болушини өз шеирлирида тәшвиқ қилип, яшларға ой салидиған жирлар чиқарди. Дулатниң әсәрлиридә у өзи яшиған за-ман һәқиқити тәсвирләнди. Жирлириниң асасий мавзуси Россияниң мустәмликичилик сәяситини әйипләп тәнқит қилиш болди.

				Ақын өз әсәрлиридә әлни башқуруватқанларниң һакимийәтпәрәс болуп һөкүмранлиққа хумарлиғини қаттиқ тәнқит қилди. Қазақ хәлқиниң әркин һаят кәчүрүшини арзу қилди. Өзи һаят кәчүргән за-мандики ада-ләтсизликләрни вә йеридин айрилған хәлиқ амми-синиң еғир әһвалини һәртәрәплимә тәсвирлигән Дулат Бабатайулы “Зар заман” дәп аталған шу дәвирниң жирик вәкили болуп һесап-линиду.

				Мурат Мөңкеулы (1843–1906) – һазирқи Атырав вилайитиниң Қызылқоға наһийәсидә туғулған. Авул моллисидин әрәпчә оқуп саватини ачқан Мурат өз әсәрлирини йезиштин авал кона жир китаплирини 

				издәп тепип оқуп, жирларни ятлап өскән. У кейин өз жирлирини қәғәз бетигә чүшәргән шаирдур. Мурат хәлиқниң муң-муһтаҗини, зарини жирлаш биләнла чәкләнмиди, у әлни мустәмликичи һакимийәткә қарши күрәшкә үндиди. У қәһриманлиқ һәққидә дастанлар язди, ялқунлуқ жирларни чиқарди. Өз иҗадийитидә Мурат ақын өткән заман батурлирини әлгә нәмунә қилип көрсәтти вә өзиму нурғун жырауларниң шундақ қәһриманлиқ дастанлирини хәлиққә жирлиған шаирдур.

				Шернияз Жарылғасулы (1807–1867) – һазирқи Ақтөбә вилай-ити Ойыл наһийәсидә туғулған. Натиқлиқ сәнъәткә, хәлиқ еғиз әдәбиятиға яш чеғидинла хумар болған Шерниязниң иҗадийәт йоли балдур башланди. 15–16 йешидила ақынлар айтыслириға қатнишип бәдиий сөз маһири сүпитидә тонулушқа башлиди. Шу заманда кәң тонулған Абыл, Жылқышы, Нурым вә башқа ақынлар билән айтысқа чүшүп уларни йәңгән шаир болди. У 1836–1838-жж. Ички ордидики қозғилаңға қатнашти. Қозғилаң бастурулғандин кейинму у Махамбет Өтемисулыдин алақисини үзмигән. Ақын өз шеирлирида әлни Исатай вә Махамбеткә қошулушқа чақирди.

				Шерниязниң хәлиқ әдәбиятиға қошқан йеңилиғи – у һазирҗавап (импровизация) сәнъитини йетилдүрди. Бәзибир һөкүмран шәхсләрниң начар мүҗәз-хулуқлирини мәсхирә қилип ашкарилиди. Махамбет ох-шаш султан Баймағамбетни, униң хәлиққә қарши сәяситини паш қилип тәнқитлиди вә жир билән өрнәкләп ейтти. Хәлиқ арисида адаләтсизлиги билән мәлум Әлен, Қазы охшаш бийләрни тәнқит қилған жирлириму әл ичидә кәң таралди. 

				Шөже Қаржаубайулы (1808–1895) – илгәрки Көкчетав вилайитиниң Қызылту наһийәсидә туғулуп өскән. Яшлиғида икки көзидин бирдәк айрилған Шөже қобуз тартип, нахша ейтти. У накалиғиниң еғир қисмитини, турмуш қийинчилиғини баштин кәчүрди. Шуңлашқа униң иҗадийитидә турмуш мәсилилири көп орунни егиләйду. Шөже өз әсәрлиридә дайим адаләтликни күйлиди. У хәлиқниң муң-зарини ейтип, униң һимайичиси болушқа тиришти. Шөже һөкүмран бай, султанларниң сатқунлиғи вә башқа сәлбий һәрикәтлирини ашкарилап тәнқит қилди. 

				Нысанбай Жаманқулулы (1812–1871) – атақлиқ хәлиқ жырау-жирчиси. У өзиниң “Наурызбай – Ханшайым” дастани билән заман-дашлири арисида кәң тонулди. Муәллип бу дастанида өзи қатнашқан Кенесары башқурған миллий-азатлиқ һәрикити һәққидә һаяҗанлинип жирлиди. Кенесарыниң көплигән һәрбий жүрүшлириниң шаһиди болғанлиқтин, у Кенесары билән Наурызбай башқурған һәрикәтниң 

							Ениқла! Һазирҗавап ақын (импровизатор) дәп қандақ ақынларни ейтиду?

						

					

				

			

		

	
		
			
				қандақ башлинип, қандақ қанат яйғанлиғини, қандақ паҗиәлик аяқлашқанлиғини дастанида толуқ тәсвирлигән. У Кенесарыниң әрбаплиқ палийитини вә қәһриманлиғини жирлиди. Кенесарының җан шериги вә иниси Наурызбайниң батурлиғиму ақын әсәридә өз әксини тапти. Нысанбай шундақла Кенесарыниң Қоқәнткә вә униң қармиғидики қирғизларға қарши җәңдики паҗиәлик мәғлубийитини ечинип тәсвирлигән. Нысанбайниң жирлири хәлиқ қәһриманлирини қәдирләп һөрмәтләшниң муһимлиғини яш әвлатқа чүшәндүрүштә чоң тәрбийәвий әһмийәткә егидур. 

				Билимиңни тәкшүр:

				1.	ХІХ ә. 1-йеримидики қазақ әдәбияти билән хәлиқ иҗадийитиниң қандақ алаһидиликлирини байқидиңлар?

				2.	Қәһриманлиқ дастанлириниң муәллиплири – ақынларниң тизимлирини түзүп, уларға тәриплимә бериңлар.

				3.	Айтыс сәнъитиниң түрлиригә баһа бериңлар.

							Издән! Нысанбай дастанида Кенесары йенидики қандақ батурларниң қәһриманлиқлири жирланди?

					•	Меһмандостлуқ

					•	Шилдехана

					•	Бөшүккә селиш

					•	Исим қоюш 

					•	Һашар

						Тирәк сөзләр:

					

				

			

		

		
			
				VI бөлүмХІХ әсир – ХХ әсирниң бешидики Қазақстан мәдәнийити

				§ 46. Роһий мәдәнийәт вә аиләвий әнъәниләрниң алаһидиликлири

				Аиләвий әнъәниләр. Уларниң алаһидилиги меһман күтүштин, бала тәрбийисидин, келин тәрбийисидин, келинләр инақлиғидин, қериндаш-лиқ мунасивәтләрдин ибарәт.

				Кәлгән меһманға қазақлар “худайи меһман”, йәни “худаниң бәргән соғиси” дәп қариған. Кәлгән меһманни төргә чиқарған. Хошнисиға меһман кәлгинини аңлиса, хошнисиға меһман күтүшкә өз үлүшини қошқан.

				Авулға башқа яқтин бир аилә көчүп кәлсә, хошнилири көчүп кәлгәнләрни өйлиригә чақирип, “ерулик”, йәни “хошна чейини” бәргән. Йеңи көчүп кәлгән аилә болса, убдан орунлашқандин кейин мал союп хошнилирини чақирип, уларға “қарулиқ” бәргән, йәни җавап дәстихан яйған. Қарулиқ һөрмәткә – һөрмәт, меһмандостлуққа җавап болуп һесапланған. Қазақ хәлқиниң “еруликкә – қарулиқ” әнъәниси хошни-ларни йеқинлаштуруш, ятсинмай арилишип туруш мәхситидин келип чиққан.

				Сорун, той, нәзир, меһман күтүш, қуда чақириш рәсим-қаидилиридә союлған малниң бешини йеши, йоли чоң һөрмәтлик адәмгә тартқан. Дәстихан төридики яшанған адәм өзидин кичикләргә таамдин “аса-ту” рәсимини қилған (йәни, өз қоли билән чоң тавақтин таам сунған). Ғизадин кейинки бата (дуга) бериш рәсими “ас қайыру” (дәстихан бәрикитини тиләш) дәп атилиду. 

				Бала туғулғанда ата-аниси хошаллиғи билән бөлүшүп, дәстихан йейип, йеқинлирини, хошнилирини, достлирини чақирип шилдехана өткүзгән. Кейин авул аяллири, яшанған аяллар жиғилип бөшүккә се-лиш рәсимини өткүзгән. Бөшүк балдурирақ, көчүп қонушқа қолайлиқ, қураштурулидиған қилип, қурутулған талдин ясалған. Бөшүк бәляғач, 

							Издән! Бөшүк нахшисиниң қандақ үлгилири бар? Бирини ядқа ейт.

							Бу дәристә: 

							•	Қазақ хәлқиниң меһмандостлуқ әнъәнилириниң алаһидиликлири билән тонушимиз;

							•	Шилдехана, бөшүккә селиш әнъәнилириниң әһмийитини билимиз.

				шүмәк охшаш һәрхил бөләкләрди ибарәт. Бөшүккә алаһидә чүшәк, мамуқ ястуқ, йе-пинча тәйярлиған. 

				Бөшүккә балини өмри узақ болсун, бала-чақилиқ болсун дегән нийәт билән яшанған аял бөлигән. Балини бөләш ал-дида бөшүкни от билән ислиған. Бөшүк-ни тәвәткәндә мәхсус бөшүк нахшисини ейтқан. Хәлиқ арисида униң бир нәччә түри бар. 

				Балиға исим қоюш рәсмигә илгири алаһидә әһмийәт бәргән. Бу рәсимни бова-момиси, йәни өй чоңлири өткүзгән. Шундақла бала исмини абройлуқ бир адәмгә қойдурғузған вә униң дуга-бата-сини алған.

				Балиға исим қойғанда яхшилиққа ирим қилған яки мәлум бир мәхсәт көзлигән. Қазақларниң етиқати бойичә бала исми униң келәчигигә яхшилиқ елип кели-ду. Шуңлашқа балиға яхши ат қоюшқа тиришқан. Ирим қилип бу-рунқи батурлар, ақынлар, чечән сөз маһирлириниң исимли-рини қойған. Қою-лидиған исим күндилик турмуш, егилик, тәбиәт вә йәр-су намлири билән-му бағлинишлиқ болған. Ислам дини кәлгәндин башлап балиға әрәпчә исим қоюш қанат яйди. 

							Ойлан! Абылай хан, Қабанбай батурниң әзән чақирип қойған исим-лирини биләмсиләр? Уларниң исминиң өзгириш сәвәви немидә?

						

					

				

				Әвлаттин әвлатқа келиватқан қазақ әнъәнилири бойичә, ке-лин ериниң туққанлирини өз исимлири билән атимай, өзи ойлап 

							Ядиңда сақла! Бала туғулуп, униң исмини қулиғиға йеқин үч қетим қайтилап ейтишни “әзән чақирип исим қоюш” дәйду. Әзән чақириш ислам әнъәнисидә намазға чақириш болуп һесаплиниду.

							Бу қизиқ! Қазақ хәлқиниң дәсләпки ханлириниң бири Жәнибекниң түркийчә исми билән қатар әбу-Саид, бу-Саид дегән мусулманчә исмиму болған.

					 “Меһриванлиқ”. Рәссам Ж.К. Мүсәпир

				

			

		

		
			
				
					Бөшүкниң яғач бөлиги

				

			

			
				[image: ]
			

		

	
		
			
				141

			

		

		
			
				тапқан тәхәллус исимлар билән атиған. Ериниң туққанлириниң исми бар сөзләрни ейтишму әдәпсизлик һесапланған. Келин ериниң туққанлирини алаһидә һөрмәтлигән.

				Тунҗиси әр йетип өз алдиға өй тиккәндә, дадиси беридиған мал-мүлүк, дадисидин балисиға тегишлик үлүш әнчә дәп атилиду. Бу әнъәнә шундақла бөлүп чиқириш дәпму таралған. Әнчә адәттә кәнҗисидин башқа оғулларға берилгән. Кәнҗә оғул чаңираққа егә болуп қалған. Ата-аниси турған өй “чоң өй” дәп аталған. Әйнә шундақ әнчә елип бөлүнүп чиққан оғли өз алдиға “отау өй” болуп турған.

				Қазақлар арисида икки кишиниң дост-җигәр, йәни тамыр болуши қедимдин шәкилләнгән. Тамыр болуш әнъәниси илгири мәйдисигә Қуръан қоюп яки қилич қоюп, қучақлишип, қәсәм ичиш билән тәстиқләнгән. Уларни “қиямәтлик дост”, йәни мәңгүлүк дост дәп тонуған. Тамыр болған адәмләр бир биригә меһманға келип өзи халиған буюмға ихлас билдүрсә, ундақ буюмни бериш шәрт еди. Улар өз ара ярдәмлишип турған.

				Қазақ хәлқиниң қедимдин келиватқан изгү урпи-адәтлириниң бири – бата (дуга) бериш. Батани муһим бир ишни башлиғанда, шундақла башланған иш нәтиҗилик аяқлашқанда яшанған адәмләр бериду. Бата бәргән чағда ейтилған яхши нийәткә изгү тилигимизму җор болсун дәп, адәмләр қол йейип, бәтлирини сийпайду. Чоңлардин бата елиш әнъәниси хәлиқ арисида йоқимай, мустәһкәм сақлинип кәлмәктә.

				Қазақлар күч тәләп қилинидиған бирәр еғир ишни башлиғанда асар (һашар) уюштурған. Бир адәмниң ялғуз өзиниң күчи йәтмәйдиған иши чиқса (мәсилән, мазар турғузғанда, өй салғанда, қора ясиғанда, ериқ-өстәң колиғанда), у ярдәмгә башқиларни чақирған. Иш пүткәндә һашарға кәлгәнләргә дәстихан яйған. Ярдәмгә киши жиғиш “умә” дәпму аталған.

				Әгәр адәм бир қийин әһвалға учриса, туққанлири бирикип, уруқ болуп ярдәмләшкән. Илгиридә туққанлиридин ярдәм сораш, ярдәм уюштуруш жылу жиғиш, йәни өз ара ярдәм жиғиш дәп аталған. 

				Билимиңни тәкшүр:

				1.	Қазақ хәлқиниң меһмандостлуғини билдүридиған қандақ әнъәниләрни билисиләр?

				2.	Бала туғулғанда қандақ рәсим-қаидиләр атқурулған?

				3.	Қандақ бата сөзләрни билисиләр? Уларниң мәнасини чүшәндүрүңлар.

							Издән! Илгири вә һазир балиға исим қоюшта қандақ пәриқләр бар? Мисал кәлтүрүп, өз исмиңниң мәнасини чүшәндүр.

				§ 47. Қазақ хәлқиниң миллий оюнлири

				Қазақ хәлқиниң миллий оюнлири балилар, яшлар, чоңлар оюнлири болуп бөлүниду. Бали-лар оюнлириниң ошуқ ойнаш, ақсерек-көксерек, өй ясаш, қочақ, төгә-төгә, кор текә, учти-учти, бәшташ охшаш түрлири бар. Бу оюнлар бали-ларни әпчилликкә, чапсанлиққа, алғурлуққа тәрбийиләйду. Қазақлар арисида қиз узитиш, өйлиниш тойлири вә мәрикиләрдә бәйгә, көкпар, қиз қоғлаш, күрәш, ағдурушмақ, алтун-ямбу етиш, тәңгә елиш оюнлири уюштурулған. 

				Яшлар алтәбақан, ақсүйәк, үзүк салмақ, товуқ йошуруш, арқан тартиш, ямбу етиш, тәңгә елиш оюнлирини ойниған. Тоққузқумлақ охшаш зеһин өткүрлигини тәләп қилидиған оюнларни көпинчә чоңлар ойниған.

				Алтыбақан (гүләңгүч) ясаш үчүн йоғанирақ бақанларни (чәңзә) үч-үчтин бир бешини боғуп бағлап, арисини үч-төрт қәдәм қилип ор-нитиду. Жуқури тәрипини бәляғач билән қошиду. Бақан-тирәкләрниң жуқарқи ачилириға иккисини егизирәк, бирини төвән қилип үч арқанни тартиду. Жуқуридики иккиси олтириш үчүн, төвәнки арқан болса тапанни тирәш үчүн пайдилинилиду. Қиз билән жигит қариму-қарши орунлишип, бәл арқанниң икки йеқини мәккәм тутуп, үчинчи бир адәм уларни тәвитиду. Қиз-жигит қошулуп нахшини башлайду, уларға йенидикиләрму җор болиду. Алтыбақан көчмән хәлиқләрниң барлиғида кәң тарқалған. 

				¶“Ақсүйәк” пәқәт қиз-жигитләрниң түнгә қарап, ай йоруғида яки йеқилған от йоруғида ойнайдиған оюни. Оюн үчүн қуруп кәткән сүйәкни пайдиланған. Оюнға қатнашқучилар икки топқа бөлүнгән. Оюнни кимниң дәсләп башлайдиғанлиғи чәк ташлап ениқлиниду. Һәр топ өзиниң көмүгини бәлгүләйду. Икки топниң оюнчилири мәйданда бир-биригә арқилирини тирәп сәптә туриду. Биринчи болуп оюнни башлайдиған топ йетәкчиси сүйәкни жираққа ташлап, бир қиз билән жигитни сүйәкни тепип келишкә әвәтиду. Сүйәкни ким дәсләп тап-са, у көмүккә қарап жүгрәйду. Қалғанлири уни қоғлишиду. Оюн 

							Бу муһим! Миллий ошуқ оюни 2017-ж. ЮНЕСКО һимайисидики дуниявий мираслар тизимиға киргүзүлди.

							Бу дәристә: 

							•	Қазақ хәлқиниң миллий оюнлири һәққидә билимиз.

							•	Миллий оюн түрлирини тәһлил қилимиз.

					•	Ақсүйәк

					•	Товуқ йошуруш

					•	Тәңгә елиш

					•	Арқан тартиш

					•	Көкпар

					•	Қиз қоғлаш

						Тирәк сөзләр:

				тәкрарлинип ойнилиду. Сүйәкни издәш қиз-жигитләрниң достлишиши вә қараңғуда нишанни тез ениқлап, чәбдәс болуши үчүн уюштурулған.

				¶“Товуқ (ошуқ) йошуруш” оюнида һәзил-чақчиғи ярашқан жез-деси (һәдисиниң ери) балдызиға (аялиниң сиңлиси), қейнылири йәңгилиригә, жигит, қизлар бир-биригә оюн-тойларда товуқ бәргән. Оюн шәрти бойичә товуқни алған адәм уни сақлап қойиду. Иккиси һәр қандақ вақитта учришип қалса, товуқ бәргән адәм “есимдә” дәп сөз башлиса, иккинчиси товуқни көрситиши керәк, әгәр көрситәлмисә, утулуп қалиду. Утулған адәм әйиви үчүн соға бәргән яки келишкән шәртни орунлиған. 

				Чоңларниң ¶“көкпар” (оғлақ тартиш) оюни бурун көкбөрә атилип, кейин көкпар болуп өзгәргән. Оюнниң шәрти бойичә жигитләр ат үстидә союлған оғлақни тартишиду. Топ ичидин оғлақни елип чиққан көкпарчи уни өзи халиған адәмниң өйигә апирип ташлайду. Өй егиси көкпарчиларға башқа оғлақ яки соға бериду. Оғлақ ташланған өйниң егиси үчүн бу аброй һесапланған.

				Қедимдин келиватқан ат оюнлириниң бири – “қиз қоғлаш”. Оюн шәрти бойичә ат мингән қизни мәригә йәткичә атлиқ жигит қоғлап йетип, бетидин сөйүши керәк. Жигит қоғлап йәтсә, қиз яғлиғини 

					Қиз узитиш. Рәссам Р.Қулбатыров 

				

			

		

		
			
				
					Көкпарчилар. Рәссам А.Төлепбергенов

				һәдийә қилған. Мабада қоғлап йетәлмисә, әксинчә қиз жигитни қоғлап йетәлмисә, уни қамчилатти. Ғәрип сәяһәтчилири Джованни Плано Карпини вә Марко Поло, Гильом (Виллем) де Рубрук ХІІІ әсирдә мошу оюнни Йәттисуға кәлгәндә көргән.

				Атлиқ оюнлардин тәңгә елиш, ағдурушмақ, бәйгә нәзирләрдиму өткүзүлгән. Адәм әлгә һөрмәтлик, абройлуқ болса, шундақла узақ яшап вапат болса, униңға атап мәхсус нәзир — “ас” бәргән. Меһманлар үчүн мәхсус кигиз өйләрни тиккән. Аста бәйгә, күрәш, башқа оюнларму уюштурулған. 

				Тойда, аста, мәрикә күнлири бәйгә өткүзүлгән. У бәйгичә қатнишидиған атларниң йешиға қарап тай бәйгә, қунан бәйгә, дөнән бәйгә, ат бәйгә, аламан бәйгә дәп бөлиниду. Тайлар әң йеқин арилиққа, 5–6 яшлиқ ат-лар болса, жирақ арилиққа чапиду. Озуп кәлгән бәйгә атлири мукапатқа еришкән (уни, әлвәттә, егиси алған). Ат бәйгисидә мукапатқа нурғун мал, мол дуния, мүлүк тикилгән. Бәйгиниң баш мукапити әң жүгрүк атқа берилгән. Челишип һәммини йәңгән палванму баш мукапатни алған.

				“Тәңгә елиш” оюниму әпчилликни тәләп қилған. Атлиқ жигит илдам чепип келиветип күмүч тәңгә оралған яғлиқни йәрдин или-велип үлгириши керәк. Тәңгә алған оюнчиниң олҗиси болиду.

				“Арқан тартиш” – миллий оюн. Оюнчилар тәпму-тәң икки топқа бөлүнүп, арқанниң икки учидин тутуп һәр қайсиси өз тәрипигә тар-тиду. Оттурисидики тоғра сизиқтин қарши тәрәпни биринчи болуп сөрәп өткүзгән топ ғалип чиқип мукапат алиду. 

				Билимиңни тәкшүр:

				1.	Балилар оюнлириниң қандақ түрлири бар вә улар қандақ ойнилиду?

				2.	Тоққузқумлақ оюниниң шәртлири қандақ?

							Бу муһим! “Көкпар” вә “Қиз қоғлаш” оюнлириниң башқа ат оюнли-ридин алаһидилиги – уларни пәқәт хошаллиқ әһваллардила ойниған.

						Қиз қоғлаш

					Тәңгә елиш

				3.	“Қиз узитиш”, “Көкпар” сүрәтлиригә қарап, тойлардики оюн түрлири тоғрилиқ эссе йезиңлар?

				§ 48. ХІХ әсирдики хәлиқ еғиз әдәбиятиниң тәрәққияти

				ХІХ әсирдики қазақ әдәбияти милләт пәх-ригә айланған истедатлиқ шәхсләрниң надир әсәрлириниң һәртәрәплимә болуши билән пәриқ-линиду. Айрим әдипләр хәлиқ еғиз әдәбияти әнъәнилирини йеңи әсәрләр билән бейитти. Әнъәнивий шеирийәт мисралири ХІХ әсирдә күчәйгән мустәмликичилик әзгүгә қарши күрәш васитисигә айланди. Шаирлар билән биллә айтыс ақынлири, нахшичилар, бәстикарлар – қиссәләрни иҗра қилғучи жырау-жирчиларниң әнъәнилирини давамлаштурди, уларниң әсәрлири хәлиқ һаяти, күндилик турмуш-тирикчилиги билән бағлинишлиқ болди.

				Айтыс сәнъити. Қазақ хәлиқ иҗадийитиниң бурундин, әвлаттин әвлатқа мирас болуп келиватқан биртүри – ақынлар айтысидур. Һазирҗавап сөз маһирлири – айтыс ақынлириму күндилик һаят көрүнүшлири билән биллә заманниң аччиқ һәқиқитини баян қилип турди. Айтыс сәнъити та һазирғичә қазақ хәлқиниң роһини көтирип, һис-туйғулирини қоғдаш вә әнъәнивий тәрбийәни риваҗландурушта зор роль атқурмақта. 

				Шөже, Жанақ, Шортанбай, Орынбай, Сүйинбай, Шернияз, Бир-жан, Сара, Улбике охшаш айтыс ақынлири сөз тапқурлиғи, натиқлиқ сәнъити билән хәлиқ ичидә шөһрәткә бөләнди. Болупму айтыс сәнъитиниң маһири сүпитидә Җамбулни атап өтүш лазим. Униң Қулмамбет, Шашубай билән ейтқан айтыслири тәңдашсиз поэтикилиқ маһирлиқ нәмунисидур. Ақынлар айтыси хәлиқ еғиз әдәбиятиниң, хәлиқ иҗадийитиниң тәрәққиятиға зор тәсир йәткүзди. Уларниң иҗадийити импровизация сәнъити, бәдиий маһарәтни йетилдүрүш мәктивигә айланди. 

							Бу дәристә: 

							•	ХІХ әсир хәлиқ еғиз әдәбиятиниң көрнәклик вәкиллири;

							•	ХІХ әсир ақынлириниң мустәмликичилик сәясәткә наразилиқ билдүргән әсәрлири билән тонушимиз.

							Издән! Қазақ хәлқидә айтыс сәнъитиниң қандақ түрлири таралған?

						

					

				

				
					
						[image: ]
					

					
						
							Ядиңда сақла! Айтыс сәнъити зор тәйярлиқни һаҗәт қилди. Айтысқа чүшкән ақын тәбиий қабилийәт билән натиқлиқни, поэтикилиқ маһарәтни чоңқур өзләштүрүп, хәлиқ нәпәсини яхши билишкә тегиш еди.

					•	Фольклор

					•	Қазақ әдәбияти

					•	Әнъәнивий поэзия

					•	Мәнивий мирас

					•	Эпос

						Тирәк сөзләр:

				Ақындар айтысида җәмийәт тәрәққиятидики нуқсанлар очуқ тәнқит қилинди. Чоң мушайрә айтыслири билән биллә һәзил вә сатира мавзусидики айтыс түрлириму риваҗланди.

				Биржан, Мухит, Әсет, Жаяу Муса, Балуан Шолақ охшаш һәм бәстикар, һәм ақын шәхсләр қазақ әдәбияти вә музыка сәнъитиниң тәрәққиятиға чоң һәссә қошти. Марабай, Абыл, Жанақ, Нурым, Шөже, Мурын, Ығылман охшаш жирчи-жыраулар хәлиқ еғиз әдәбиятиниң әнъәнилирини давамлаштуруп, әвлатларға мирас қалдурди. Эпослуқ әсәрләр – “Алпамыс”, “Қобыланды батур”, “Қамбар батур”, “Ер Тарғын”, “Шора батур”, “Қиримниң қириқ батури”, “Қиз Жибек”, “Қозы Көрпеш – Баян сулу”, “Айман – Шолпан” охшаш дастан-әсәрләр йезивелинди. ХІХ әсирдә қазақ әдәбиятиниң қәһриманлиқ вә лирикилиқ эпослири шәриқ әдәбияти сюжетлириға асасланған қиссә, дастанлар билән толуқланди. Қедимдин еғизчә ейтилип жүргән қазақ әдәбиятиниң чөчәк, ривайәт, мақал-тәмсилләр, тепишмақ, дастан жирларму хәткә елинип, йезивелинди. Ж.Шайхисламов, А.Сабалов, Ш.Жәңгиров, М.Жуманшиқов, К.Шахмарданоғли дастанларни то-плап бесип чиқиришта көп меһнәт қилди. Қазан басмиханисидин Д.Бабатайулыниң “Вәсийәтнамиси” (1880), Ғоҗа Әхмәт Яссавийниң “Дивани һекмәт” әсәри (1896), Шортанбайниң “Балиниң зари” (1890) намлиқ шеирлар топлими йоруқ көрди.

				Қазақ йеригә кәлгән рус тәтқиқатчилири, сәяһәтчилири, һәрбий тәтқиқатчилири қазақ хәлқиниң турмушини, һаят тәрзини үгиниш билән биллә еғиз әдәбияти үлгилирини жиғип йезивалди вә нәшир қилишқа чоң диққәт бөлди. Көрнәклик түркшунас алим В.В.Радлов өзиниң он томлуқ әсәрләр топлиминиң “Түркий қәбилиләр: қазақ хәлиқ әдәбиятиниң үлгилири” намлиқ 3-томини толуғи билән қазақ фольклориға беғишлиған. Тәтқиқатчи Г.Н.Потанинму қазақ фольк-лорини жиғип, нәшир қилиш билән изчил шуғулланди. А.Диваевму қазақ еғиз әдәбияти, турмуш вә дәстүр жирлириниң үлгилирини нәширдин чиқарди һәм бир нәччисини рус тилиға тәрҗимә қилди. 

				Билимиңни тәкшүр:

				1. ХІХ ә. ақынлири бириниң әсәри бойичә эссе йезиңлар.

				2. ХІХ ә. еғиз әдәбиятиниң көрнәклик вәкиллири кимләр?

				§ 49. ХІХ әсир – ХХ әсирниң бешидики хәлиқ еғиз әдәбиятиниң көрнәклик вәкиллири

				ХІХ әсирдә қазақ әдәбияти җәмийәтниң мәнивий һаятида чоң роль ойнашқа башлиди. Шу дәвир әдиплири өз әсәрлиридә мустәмликичи сәясәтни тәнқит қилди, азатлиқ, мустәқиллик үчүн күрәшкә чақирди, җәмийәтниң һаятини реал көрсәтти. Бу ХІХ әсирдики қазақ әдәбиятиниң идеявий йөнилишини бәлгүләп бәрди. 

				Махамбет Өтемисулы (1804–1846) һазирқи Ғәрбий Қазақстан вилайитиниң Орда наһийәсидә туғулған. У 1836–1838-жиллардики Исатай батур башлиған чарвилар қозғилиңиниң илһам бәргүчи даһилириниң бири һәм баш шиарчиси болди. 

				Қозғилаңға беваситә қатнашқан Махамбет аддий хәлиқниң қайғу-һәсритини, арзу-тиләклирини өз шеирлирида баян қилди. Униң шеирлири хәлиқ қозғилиңиниң шиариға айланди.

				Едилниң бойи қелин тоқай,

				Әл қондурсам дәп едим.

				Яқилап ятқан шу әлгә,

				Мал толтурсам дәп едим, – 

				дәп Махамбет батур Исатай Тайманулы башлиған қозғилаңниң мәхсәтлирини рошән көрсәткән. 

				Қозғилаңчиларниң күрәш йоллири Махамбетниң “Жулқунған атқа егәр салмай”, “Уруш”, “Алайтма көзни, султан, алайтма”, “Баймағамбет султанға”, “Батурум”, “Тайман оғли Исатай” намлиқ шеирлирида чевәр тәсвирләнгән. Униң “Җәңгиргә сөз”, “Қизғуч қуш” вә башқа шеирли-рида азатлиқ йолида Исатайниң һалак болушиға мунасивәтлик һәсрити вә дүшмәндин өч елиш туйғуси баян қилинған. Махамбет қозғилаңниң ялқунлуқ шиарчисила әмәс, бәлки Исатайниң садиқ сәпдишиму бол-

							Ядиңға ал! Исатай билән Махамбетниң қозғилиңи қәйәрдә болди?

							Бу дәристә: 

							•	Махамбет Өтемисулының җәңгиварлиқ поэзияси;

							•	Сүйинбай Аронулы, Әбубәкир Кердери иҗади билән тонушимиз.

							Ойлан! Немә сәвәптин Махамбет шеирлирини қозғилаңниң шиар-урани дәйду?

					•	Махамбет Өтемисулы

					•	Сүйинбай Аронулы

					•	Әбубәкир Кердери

						Тирәк сөзләр:

				ди. У қозғилаңчиларни ялқунлуқ шеирлири билән җигәрләндүрүп турди.

				Өзиниң өткүр, тәшвиқ-несиһәткә толуп ташқан шеирлирида яшларни чиниқишқа, қайтмас қәйсәрликкә үндиди. Җәң мәзгилидики адәм бойидики арисалдилиқ вә қорқақлиқ мүҗәзни әйипләп, бу сәлбий хисләтни хасийәтсизлик, кәчүрүлмәс гуна дәп һесаплиған. Махамбетниң Җәңгирхан вә Баймағамбет султанға ойидикини ашкарә, җүръәтлик, қорқмастин ейтип, хәлиқниң муң-муһтаҗини йәткүзүши – ақынниң әржүрәклигиниң испатидур. Махамбет қазақ хәлқиниң азатлиғи вә мустәқиллиги үчүн күришини һармай-талмай жирлап өтти.

				Сүйинбай Аронулы (1815–1898) һазирқи Алмута вилайитиниң Җамбул наһийәсиниң Қарақыстақ авулида туғулған. Ақын хәлиқниң муң, арзу, мәхсәтлирини шеирлири билән йәткүзгән. У өзиниң шәхсий мәнпийәтлиринила ойлайдиған әмәлдарларни қаттиқ тәнқит қилди. Ақын адәм вуҗудини, мүҗәз-хулқини, униң яхши, яман тәрәплирини, ички дуниясиниң қир-сирлирини һаяҗанлинип тәсвирлиди. Униң “Нәқилләр”, “Адаләт йоли”, “Яхши вә яман адәмниң хисләтлири” намлиқ шеир-жирли-рида тәлим-тәрбийә, үлгә-нәмунә мәсилилири һәртәрәплимә йорутулди.

				Әбубәкир Кердери (1858–1912) өз шеир-лирида мустәмликичилик әзгү күчәйгән “зар заманниң” келишигә бағлиқ җәмийәттики, адәм һаятидики сәлбий һадисиләрни вә әҗдатлар әнъәнилиридин жирақлаш, адаләтсизлик, ичи тарлиқ, ялған ейтиш, яшларниң беәдәплиги, чоңни һөрмәтлимәслик охшаш сәлбий көрүнүшләрни тәнқит қилди. Ақын оқуш-билимни егиләшкә, җәмийәт тәрәққиятиға һәссә қошушқа чақирди.

				Билимиңни тәкшүр:

				1. Махамбетниң әсәрлирини оқуп, у һаят кәчүргән муһитни вә дәвирни тәрипләңлар.

				2. ХІХ ә. еғиз әдәбиятиниң башқа қандақ вәкилллирини билисиләр, уларниң әсәрлирини атаңлар.

					Сүйинбай ядикарлиғи. Талдиқорған шәһири

					Махамбет ядикарлиғи. 

					Атырау шәһири

				§ 50. ХІХ әсирдики қазақ күй сәнъити 

				ХІХ әсир қазақ музыка сәнъитиниңму гүлләнгән дәври болди. Бу дәвирдә һаят кәчүргән қазақ нахшичи-бәстикарлири вә күйчилириниң әсәрлири хәлиқ музыка сәнъитиниң асасини сал-ди. Хәлиқ композиторлириниң һәммиси дегидәк саватлиқ, бәзибирлири рус, әрәп тиллирини билгән, өз заманиниң билимлик адәмлири еди. Шу заман бәстикарлириниң әсәрлиридә һаятниң қариму-қаршилиқлири, турмуш-тирикчиликниң һәқиқий көрүнүшлири, җәмийәт һаятиниң муһим иҗтимаий мәсилилири, адәмләрниң күндилик һаятидики вақиәләр, муһәббәт сезим-һиссиятлири, қазақ аяллириниң җәмийәттики орни рошән тәсвирләнди.

				Қурманғази Сағырбайулы (1806–1879) Бөкей ордисиниң Жидели дегән җайида туғулған. У бала вақтидин аңлиған күйләрни өзлигидин үгинишкә башлиған. Шундақ қилип күйчилик сәнъитигә пүткүл ихласи билән берилип, кәспий күйчи аталди. Униң атмиштин көп күйлири бар вә бәзибир күйлириниң бир нәччә нусхиси бизгә келип йәтти. Бәдиий гөзәллиги вә чоңқур мәна-мәзмуни билән надир әсәрләр қатаридин орун алған күйлири һазирму көп иҗра қилинмақта. Қурманғазиниң күйлиридә һаят һәқиқити тәсвирләнгән. У өзиниң “Кишкентай” күйини Исатай батур қозғилиңиға беғишлиған. Бу күйниң мавзуси “ғалибийәткә керәк күч аз болди” дегәнни билдүриду. Бу күйдә қозғилаңда йеңилгән хәлиқниң көйүнүшкә, ечинишқа то-луп ташқан үни аңлиниду. “Балбыраун” күйидә хәлиқ мәрикиси, “Сариарқа” күйидә бепаян дала, “Кишән ачқан” күйидә хәлиқниң паҗиәлик тәғдири тәсвирлиниду. Қурманғази күрәш роһи толуп-ташқан әсәрлири үчүн байлар, падиша әмәлдарлири тәрипидин тәқиплинип, қамаққиму елинған.

				Дәулеткерей Шығайулы (1820–1887) қириққа йеқин күй чиқарған көрнәклик композиторларниң бири. Униң “Җигәр”, “Булбул”, “Керил-ма” күйлири лирикилиқ, бәдиийлиги жуқури әсәрләрдур. “Желдирме” в.б. күйлиридә хәлиқниң күрәшчан роһи тәсвирләнгән.

				Тәттимбет Қазанғапулы (1815–1862) – ХІХ әсир хәлиқ музыки-си тәрәққиятиға чоң һәссә қошқан, чәкмә күйләр чиқирип өзи иҗра қилғучи сүпитидә тонулған композитор. Тәттимбет “Саржайлау”, 

							Бу дәристә: 

							•	Қурманғази күйлириниң асасий мәзмуни;

							•	Қазақ күй сәнъитиниң тәрәққияти билән тонушимиз.

					•	Музыка

					•	Күй

					•	Композитор (бәстикар)

						Тирәк сөзләр:

					Қурманғази Сағырбайулы

				“Сериқдәрия” күйлиридә өзи туғулған өлкиниң тәбиитини, “Әркә төгә”, “Боз айғир” күйлиридә төрт түлүк малниң мүҗәзини маһиранә тәсвирлигән.

				Ықылас Дүкенулы (1843–1916) – қобузда иҗра қилинидиған күйләрни иҗат қилған истедатлиқ композитор. Дадиси Дүкенму қобуз чалған, атилири жирчи, бахши болған. Қобуз бахшилар чалидиған әсвап болғанлиғини көздә тутсақ, қобуз челиш Ықыласқа ата-бовилиридин қонған хусусийәт екәнлигидә шүбһә йоқ. Ықылас дадисиниң һүнирини давамлаштуруп, шундақла қобуз үнини хелә йетилдүрүп, қобузда орунлайдиған күйләрни иҗат қилди. Униң эпослуқ ривайәтләргә асаслинип чиқарған “Қорқут күйи”, “Қамбар күйи”, “Қазан күйи” охшаш әсәрлири кәң тонулған. “Йерим падиша”, “Бәш төрә” күйлиридә падиша әмәлдарлирини тәнқит қилса, “Ялғуз аяқ”, “Җәз кейик” күйлиридә хәлиқ турмушини тәсвирлигән. Ықыласниң күйлири бәдиийлик сәвийә җәһәттин инта-йин жуқури баһалиниду.

				Сарималай (1835–1885) нәй үчүн классикилиқ күйләр иҗат қилиш билән биллә маһир иҗрачи сүпитидиму кәң тонулған. Әсли исми – Садиқ. Бала чеғида байниң мелини беқип Сарималай аталған. У нәй челишни дадиси-дин үгәнгән. У хәлиқ эпоси, һекайә-ривайәт, чөчәкләргә асасланған күйләрниму иҗат қилған. Сарималайниң “Қоңур ғаз” күйи “Қиз Жибек” дастаниға асаслинип чиқирилған. Униңда Қиз Жибекниң чүшигә киргән қоңур ғазниң қайғулуқ авазидин Төлегенниң һалак болғанлиғини қандақ сәзгәнлигини тәсвирләйду. “Нар идиргән” күйи яшанған адәм билән униң қизини ачарчилиқтин сүти билән аман елип қалған ингән төгә тоғрилиқ, “Қоңур буқа” күйи болса дүшмән һайдап кәткән сийирларни авулиға қайтуруп әкәлгән буқа һәққидә баян қилиду.

				Билимиңни тәкшүр:

				1. Күй сәнъити вә күйчиләр һәққидә немини билисиләр?

				2. Күй, нахша тиңшап, тәсиратиңлар билән ортақлишиңлар.

					Ықылас Дукенулыниң мемориали. Җамбул вилайити

					Қурманғази ядикарлиғи. Атырау вилайити

				§ 51. ХІХ әсирдики қазақ хәлқиниң нахша-саз сәнъити

				Ақан сери Қорамсаулы (1843–1913) һазирқи Ақмола вилайитидә туғулған. Бала чеғидинла нахша-сазға һәвәс бағлап өсиду. Кейин тәбиитидин гөзәлликкә хуштар нахшичи өзи барған йерини дайим шатлиққа бөләп жүргән. Шу сәвәптин хәлиқ арисида “сери” дәп аталған. Ақан сери – ақынлиғи, нахша ейтиш, саз челиш маһарити билән пүткүл қазақ елигә тонулған сәнъәткардур. Уни өз заманида атақлиқ сәнъәткарлар – Ба-луан Шолақ, Жаяу Муса, Естай, Қултума ох-шаш сал-сериләр наһайити жуқури баһалап қәдирлигән. Ақан сериниң Ақтоқты билән айтыси “Қиз билән жигит” айтысиниң әҗайип бир үлгисидур. Ақан сериниң философиялик ой-пикиргә толуп ташқан әсәрлири классикилиқ сәнъәтниң алтун фондиға киргән, бебаһа мирас болуп һесаплиниду. Униң 40тин ошуқ нахшиси сақланған. Ақан сери нахшилириниң топлими дәсләп 1963-жили “Жазушы” нәшриятида беси-лип чиққан. Ақан сериниң “Балхадиша”, “Ақтоқты”, “Алтәбасар”, “Қулагер” вә “Маңмаңгер” нахшилири униң өз һаятиға мунасивәтлик иҗат қилинған.

				Биржан сал Қожағулулы (1834–1897) ақын, нахшичи, бәстикар сүпитидила әмәс, бәлки туғулған өлкисиниң нахша сәнъитини чоңқур егилигән һәм сал-серилиги билән тонулған шәхс. Биржан дәсләп авуллар арисида нахша ейтип жүрсә, кейин өзиму нахша чиқиришқа башлайду. “Шидер”, “Жанбота”, “Көлбай-Жанбай”, “Адашқақ” в.б. нахшилири иҗтимаий мәзмуни билән қиммәттур. “Ләйлим”, “Қәләмқаш” нахшилирида гөзәлликни, назуклуқни жирлайду. Адәмниң миҗәз-хулқи, ички һиссияти, муһәббәт сезимлири, һаятқа көзқариши тәсвирләнгән нахшилири хәлиқ арисида кәң тарқалди. 1865-жили униң Абай билән учришиши нахшичилиқ-бәстикарлиқ 

							Издән! Сал-сери дегән кимләр? Уларниң башқа ақын-жирчилардин пәрқи немидә?

							Бу дәристә:

							•	ХІХ әсирдики нахша-саз сәнъитиниң көрнәклик вәкиллири;

							•	ХІХ әсирдики нахша-саз сәнъитиниң алаһидиликлири билән тонушимиз.

					•	Нахшичи

					•	Роһий мирас

					•	Биржан сал

					•	Ақан сери

						Тирәк сөзләр:

					Ақан сери 

				

			

		

	
		
			
				152

			

		

		
			
				һүнириниң техиму риваҗлинишиға чоң тәсир йәткүзди. 1871-жили Сара Тастан-бек қизи билән бу сәнъәтниң нәмунисиға айланди.

				Жаяу Муса Байжанулыниң (1835–1929) иҗадийити ХІХ әсирниң 2-йеримидики қазақ музыкисида чоң һадисиләрниң бири болди. Дәсләп авул моллисидин саватини ечип, кейин Омскиға кетиду. Нәй, ғеҗәккә җор қилип қазақ, рус, татар нахшилирини ейтип үгиниду. Ялған яла йепилип, сотли-нип кетиду. Петербург, Қазан, Севастополь, Польша, Литвада һәрбий хизмәттә болуп, кейин әлгә қайтиду. Елидә дүшмәнлири изиға чүшүп, астидики етиниму тартивали-ду. Шуниңдин тартип Жаяу (пиядә) Муса атилиду. У 60тин ошуқ нахшини йезип қалдурди. Униң нахшилирида келәчәккә үмүтлиниш, елиниң парлақ келәчиги, гөзәллик, адаләтлик, бәхит-саадәт һәққидә көп ейтилған. Әнди өзиниң шәхсий һаяти тоғрилиқ нахшилири сирлиқ, муңлуқ, һәсрәтлик аһаңларға толуп-ташқан.

				Мухит Мералиулы (1841–1918) – көрнәклик нахшичи вә композитор. Униң иҗадийитидә Ғәрбий Қазақстанға хас хәлиқ нахшилириниң аһаңлири алаһидә яңрап туриду. Мухитниң нахшилириниң көпчилиги лирикилиқ жанрға ятиду вә һаят, инсан, тәбиәт мавзулирини өз ичигә алиду. Әнди “Бала Ораз” нахшиси паҗиәлик бир вақиәгә асаслинип иҗат қилинған. Униңда кәмбәғәл илқичи билән байниң қизиниң бир-биригә ашиқ болуп ахири һәр иккисиниң һалак болуп, паҗиәлик аяқлашқан муһәббити жирланған. 

				Билимиңни тәкшүр:

				1. Сал-сериләр һәққидә немә билисиләр?

				2. ХІХ әсирдики күйчи-композиторлар исимлирини вә әсәрлириниң тизимини йезип җәдвәл түзүңлар. 

					Жаяу Муса ядикарлиғи. Астана шәһири

				

			

		

		
			
				
					Биржан сал ядикарлиғи. Ақмола вилайити

				§ 52. Қазақ хәлқиниң миллий музыка әсваплири

				Қазақ хәлқиниң музыка әсваплири әсирләр бойи әвлаттин-әвлатқа йәткән мәдәний мирастур. Әсвапларниң тар, пүвдәп, уруп чалидиған түрлири мәлум. 

				Домбыра – қазақ миллий музыка әсвави. Домбыраниң кона түри таңбура дәп аталған. Таңбура қош вә үч тарлиқ болған. Қош тарлиқ таңбураларниң пәдә сани бәш болуп келиду; баш тәрипидә бир-биригә қариму-қарши яки бойниниң бир йеқидила икки қулиғи, қулақлиридин сәл төвән тарлар үчүн оюлған тийәк бар. Таңбуралар вақит өтүп йетилдүрүлүп, төрт, алтә пәдилик домбыралар қелиплашқан. Домбыраниң бойни ирғайдин, тарлири қой яки өшкә үчийидин тәйярланған. Домбыраниң асаси яхши қурутулған терәк, қарияғач, яңақ, җигдә, балқариғайдин чепип ясалған.

				Домбыра баш, қулақ, боюн, чанақ, түгмә, қақпақ, тийәк, тар, пәдә, оюқ охшаш асасий бөләкләрдин ибарәт.

				Шертер – икки яки үч тарлиқ саз әсвави. Яғачтин оюп ясилип, чаниғи терә билән қапланған. Домбыра охшаш челиниду.

				Қобуз яки қилқобуз – илгиридин келиватқан тарлиқ әсвап. Бурун бахшилар қобузни адәмни давалиғанда қолланған. Қорқутниң күйлири 

							Бу дәристә:

							•	Музыка әсваплириниң түрлири;

							•	Пүвдәп чалидиған әсваплар;

							•	Уруп чалидиған әсваплар түрлири билән тонушимиз.

					• даңғыра

					• шаңқобыз

					• сыбызғы

					• дабыл

				қобуз челип иҗат қилинған. Дәулет бахши, Табынбай қобузчи, Соқур һапизлар “Тәңри күйи”, “Қорқут күйи” күйлирини иҗра қилған. Қорқутниң қобузини дәсләп мирасқа алған адәм – атақлиқ Қойлыбай бахши.

							 Ядиңға ал! Қорқутниң қобузда тартқан қандақ күйлири бар?

						

					

				

				Адирна – чаниғи кавак, бети көн терә билән қапланған, илип чекип чалидиған көп тарлиқ кона музыка әсвави. Адирнаниң тарлири төгә жуңи жиплиридин вә тар-муштин ибарәт.

				Жетиген – йәттә тарлиқ кона саз әсвави. Кона жетигенниң қулақлири болмиған. Тарлириниң астиға икки тәри-пидин ошуқлар бәкитилгән. Әсвап ошуқ-ларни қозғаш арқилиқ бабиға кәлтүрүлгән. Авазини көтириш үчүн ошуқларни тар-лириниң икки тәрипи бешидин оттурисиға йеқинлатқан.

				Чаңқобуз – төмүрдин яки күмүчтин ясалған учлуқ тили бар, түркий тиллиқ хәлиқләр арисида кәң таралған кона әсвап. Чаңқобузниң кам учришидиған түри терәк, қейин, қарияғач, мевилик дәрәқ-ләрдин ясилидиған яғач чаң қобуздур. Илгиридә чаңқобуз кичик балилар билән қизларниң әсвави болған. Чаңқобузда иҗра қилинидиған “Қиз узитиш”, “Қиз зари”, “Қиз муңи”, “Чаңқобуз сази” охшаш күйләрниң болғанлиғи мәлум.

				Сыбызғы – пүвдәп чалидиған әсвап. Сыбызғы (нәй) асасән мал баққан падичилар арисида кәң таралған.

				Желбуаз – кона әсвапларниң бири. Ичи кавак болуп, туташ көн теридин ясилиду. 

				
					
						[image: ]
					

					
						
							Издән! Нарқобуз билән қилқобузниң пәрқи немидә?

					Чаңқобуз, сазсырнай, нәй

						Желбуаз

				Икки яки үч йеригә тавуш беридиған узуни-рақ қомучтин нәйчиләр орнитилиду. Боюнға есип жүрүш үчүн тасма бағ тақилиду.

				Сазсырнай – уму пүвдәп чалидиған әсвап. Сазсырнайниң (лайни көйдүрүп ясалған нәй) түпнусха үлгилири археологиялик қезиш ишлири вақтида 1968-жили Чимкәнт вилайитидики Темир йезисидин, 1978-жили Отырар шәһириниң кона орнидин вә Түркстан шәһиридики Яссавий мәқбәриси әтрапидин тепилған. Бу әсвап сапалиқ лайдин тәйярлинип пәштә көйдүрүп ясалған.

				Еғизсырнай – музыка әсвави. Қейинниң сиртқи қаттиқ қәвитини еливетип, ғолиға чаплишип турған қатлимини авайлап елип, уни икки пүкләп доға тәхлит қилип ясайду. Қелинлиғи баш бармақчилик болиду. Кеси-лгән тәрипини калпук арисиға қистуруп пүвдәп аваз чиқириду.

				Уруп чалидиған вә қаттиқ аваз чиқи-диған, шилдирлақ әсвапларму – кона музвка әсваплиридур. Әгәр уларниң тарихий-этно-графиялик келип чиқиш асаслирини тәһлил қилса, уларниң көпчилиги дәсләп һимайә-мудапийә васитилири сүпитидә пәйда болуп, кейин түрлинип уларни музыкилиқ мәхсәттә, уссул һәрикәтлирини сазға маслаштуруш үчүн қоллинишқа башлиған. Мундақ тәрәқ-қият умумән барлиқ хәлиқләрниң саз әсвап-лириға хастур.

				Дабул – уруп чалидиған кона әсвапларниң бири. Униң чаниғини яғачни чәмбәр қилип әгип ясайду. Яғачниң ичи тәрипигә майни сиңдүрүп, ислап, андин терини керип кий-гүзгән. Униң үчүн өшкиниң яки төгиниң йеңи союлған вә түктин тазиланған терисини пайдиланған.

				Даңғыра – уруп чалидиған әсвап. Уни ясашқа яғач вә мал терисини пайдилиниду. Чаниғи дүгләк қилип ясилип бир тәрипи терә билән қаплиниду (дап тәхлит).

				Дауылпаз (тевилваз) – уруп чалидиған хәлиқ әсвави. Бурун у уруш қурал-җабдуғи сүпитидә дүшмәнни сәскәндүрүш, қир көрситиш үчүн қоллинилған. Униң чаниғи ғолиниң оттуриси елинған, сирти пүтүн силиқ яғачтин оюп ясалған. Бетини яхши әйләнгән, қурутулған терә билән қаплиған.

				Дудуға (дудуқ) – кона замандин келип йәткән әсвапларниң бири. Шәкли дабулға охшайду, икки тәрипигә терини керип кий-гүзгән вә узунирақ кәлгән тутқиси бар. Бу әсвапни илгири явайи һайванларни, қуш-ларни үркитиш үчүн қолланған. 

				Дүңгүршәк – кона саз әсвави. Қум билән лайни арилаштуруп ясалған бу әсвапниң Түрк қағанати дәвригә (VI–VIII әә.) тәәллуқ дәп һесапланған түпнусха үлгиси 1970-жили Тараз шәһиридә жүргүзүлгән археологиялик қезиш ишлири вақтида тепилған. Униң йоғанлиғи ғазниң тухумидәк болуп, ялғуз аваз чиқириш оюғи бар, ичигә шилдирлақ үн чиқириш үчүн ушшақ дүгләк таш мончақлар селинған. 

				Асатаяқ (сапай тәхлит) – әнъәнивий саз әсвави. Санкт-Петербургтики Эрмитаж фондида 1932-жили Тараз әтрапидин тепилған вә кона заманда қоллинилған руна йезиғи бар асатаяқ сақланған. Асатаяқни һапизлар вә бахшилар пайдиланған.

				Билимиңни тәкшүр:

				1.	Музыка әсваплириниң түрлири вә алаһидиликлири тоғрилиқ немини билисиләр?

				2. Тарлиқ әсваплар музыка сәнъитидә қандақ орунни егиләйду?

				§ 53-54. ХІХ әсирниң иккинчи йеримидики билим бериш вә мәрипәт иши

				Мусулманчә билим бериш системиси. ХІХ ә. 2-йеримида қазақ авулида балилар адәттикидәк мусулман мәктәплиридә вә мәдрисиләрдә оқуп би-лим алди. Лекин бу әһвал падиша мәмурийитини қанаәтләндүрмиди. У өлкидә мусулман мәктәпли-риниң ечилишиға йол қоймаслиққа тиришти вә бу саһани җиддий назарәт қилди. Диний мәк-тәпләрдә вә мәдрисиләрдә балисини оқутқуси келидиған қазақлар мустәмликичи орунлар вә мәһкимиләрдин рухсәт гуванамисини елишқа тегишлик болди. Мәктәп вә мәдрисидә балисини әскәртмәй оқутқан қазақлар мәмурий орунларға җәриман төлиди. Шундақ чәкләшләргә қаримай, җай-җайларда, ис-лам дининиң тәсири күчлүк болған җәнубий вилайәтләрдә мусулман мәктәплири илгәркидәкла ечиливәрди. Қазақ балилири язда кигиз өйләрдә, қишлиғи там өйләрдә оқуп билим алди. Бәзибир һаллиқ адәмләр хәйрихаһлиқ асаста кигиз өйләрни мәктәп вә мәдрисиләргә һәдийә қилди. Мәдрисиләр асасән турақлиқ турғунлири бар вә мечит селинған мәлум бир аһалилиқ җайларда ечилди. Мәдрисини вә яндаш бөлмиләрни адәттә бай диндар яки хәйрихаһлиқ билән шуғуллинидиған адәмләр салди. Сиртқи көрүнүши бойичә уларниң башқа қазақ өйлиридин пәрқи болмиди. Шәһәрләрдә шәһәр мәктәплири үлгиси билән селинған мәдрисиләрму болди. Мәсилән, Шәмәй, Ақмола, Пе-

				
					
						[image: ]
					

					
						[image: ]
					

					
						
							Бу дәристә: 

							•	Диний билим бериш вә җәдидчиләр һәққидә;

							•	Җәңгир ханниң мәрипәтчилик паалийити тоғрилиқ оқуп билимиз.

				тропавловск, Уральск, Көкчетавда шундақ мәдрисиләр бала оқутти. Җәнуптики шәһәрләрдики мәдрисиләр Оттура Азия мәдрисилиригә, шимал вә ғәриптики мәдрисиләр болса татар мәдрисилиригә охшаш болди. Бу мәдрисиләрдики асасий оқуш қурали “Шәриәт-ул-иман” яки “Иман шәртлири” болди. Қуръан оқутуш билән биллә татар, әрәп тиллиридики китаплар бойичә исламниң асасий қаидилири оқутулди. Мәктәпләрдә көпинчә 8–17 яшқичә өсмүрләр билим алди. Мәдрисидә болса мәктәптә оқуған вә билимини мукәммәлләштүшни халиғанлар оқуди. Мәдрисә шагиртлирини “талиб-улам” (билимгә интилғучилар яки шагиртлар) дәп атиған. 

				Мәдрисидә, оқутқучилиқ хизмәткә диндарларниң тәвсийәси билән һөкүмәт орунлири тәстиқлигән моллилар дәрис бәрди. Бу моллилар шундақла мечиттиму диний паалийәт елип барди. Улар билимини асасән Бухарида йетилдүрәтти. Қазақ йериниң ғәрбий вә шималий вилайәтлиридики мәдрисиләрдә асасән татар моллилири дәрис оқутти. ХІХ әсирниң ахириға қәдәр қазақлар Урал вә Волга бойидики аһалилиқ җайлардики татар мәдрисилиридә балилирини оқутти. Мәдрисиләр әнъәнивий билим берипла қоймай, мәнивий турғудинму чоң тәрбийә беридиған мәрипәт орунлири еди. Лекин падиша мәмурийитиниң мәдрисиләргә нисбәтән сәлбий көзқарашлири вә уларға үзлүксиз қисим көрситиши пәйдин-пәй мәдрисиләрниң мәртивисини төвәнлитип, рус гимназиялириниң инавитини көтиришкә башлиди. Мустәмликичи мәмурийәт әмәлдарлириниң көзлигиниму билим бериш саһасини шундақ йөнилишкә қаритиш еди. 

				Һаллиқ адәмләр билимини йетилдүрүш үчүн балилирини Бухара, Сәмәрқәнт, Хива вә Ташкәнткә әвәтти. Улар әрәп тилида билимини ашурди, илгиридин шәкилләнгән әрәп философиясини оқуди. Пәйдин-пәй чоң мәдрисиләрдә рус тилини, арифметика, география пәнлириниму оқутти.

				Җәдидчилик. ХІХ ә. 90-жиллириға қәдәр мусулман мәктәплириниң сани өсүшкә башлиди. Мәктәп вә мәдрисиләрни Оренбург муфтий башқармисиму уттур назарәт қилип турди. ХІХ ә. ахирида түркий тиллиқ хәлиқләр арисида җәдидчиләр һәрикити җанланди. Дәсләп Қирим, Волга бойи татарлириниң арисида шәкилләнгән бу һәрикәт кейин Мәркизий Азиядики барлиқ түркий тиллиқ хәлиқләрни өз ичигә алди. Җәдидчиләр һәрикитиниң вәкиллири җәмийәт һаятидики роһий тәрәққиятниң тохтап қелишини тәнқит қилди вә өзлириниң мәрипәт йо-лидики күришини падиша һакимийитиниң мустәмликичилик сәяситигә 

							Ядиңда сақла! Мәдрисиләрдә әрәп филологияси, ислам дининиң асасий қаидилири, диний философия, әрәп вә парс тиллириниң асаслири оқутулди.

				қарши қойди. Җәдидчиләр һәрикитиниң җанлиниши “йеңи усулдики” мәдрисә, мәктәпләрниң көпләп ечилишиға елип кәлди. “Йеңи усулниң” тәрәпдарлири йеңи оқуш программилириға география, тарих, һесап, тәбиәтшунаслиқ, рус тили пәнлирини киргүзүш зөрүр дәп һесаплиди. Умумән, җәдидчиләр “европичә оқуш системисида” оқутушни ха-лиди. Бу европичә оқуш системисиниң лайиһисини ХІХ ә. ахирида Санкт-Петербург университетиниң Шәриқшунаслиқ факультетиниң оқутқучиси Һүсәйин Файизханов тәклип қилған еди.

				Бу лайиһә ХІХ әсирниң ахирида татар мәдрисилиридә кәң қоллинилди вә қазақ елидә ечилған мусулман мәктәплириму мошу лайиһә қаидилири тәртивигә беқиндурулди. Җәдидчиләр һәрикити рәһбәрлириниң бири И.Гаспринский дин дәрислири билән биллә география, математика, тарих, биология пәнлирини оқутушниңму интайин муһимлиғини испатлап, кона қәдимчиликтин йеңи җәдидчиликккә көчүшни тәклип қилип, “Тәрҗиман” гезити арқилиқ мошу йолни тәрғип қилди. У өз идеясини Россиядики түркий тиллиқ хәлиқләр арисида тарқитип, җәдидчилик һәрикитиниң җанлинишиға чоң һәссә қошти.

				Волга–Урал региониниң татарлири җәдидчилик идеялириниң асасий таратқучилири болди. Улар мәктәп ечиш, оқуш қураллири билән җабдуқларни сетивелиш, кәмбәғәл шагиртларға ярдәм пул төләш ишида мәбләғни айими-ди. Уларниң асасий мәхсити – билим беришни риваҗландуруш еди. Бәдиий әсәрләр, гезит-журналлар, шагиртлар әсәрлириниң нәшир қилиниши – шуниң испатидур. Йеңи усулни өзләштүргән мәдрисә, мәктәпләр, мәдәний, хәйрихаһлиқ җәмийәтләр ечилип, миллий мәтбуат нәширлири чиқишқа башлиған Қазан, Уфа, Оренбург, Троицк шәһәрлири мусулманларниң җәмийәтлик-сәясий һәрикәт мәркәзлиригә айланди.

				Йеңи оқутуш системиси. Қазақ елиниң Россиягә қошулуши өлкиниң билим бериш, мәрипәт саһасиниң вә йәрлик хәлиқ әнъәнилири билән мәдәнийитиниң йеңи йөнилиш елишиғиму тәсир қилди. Қазақ елиниң Россия тәркивигә киришниң тамамлиниши дәвригә қәдәр билим бериш системиси-диму йеңи өзгиришләр шәкилләнди. Чоң мәдрисиләрдә әрәп тилидин дәрис беришкә, оқутқучилиққа мәхсус гуванамиси бар адәмләр җәлип қилинди. 

				Мустәмликичиләрниң ойичә, көчмән қазақлар кирилл йезиғида оқушни билсә, еғизчә русчә сөзлишәлисә вә арифметикиниң дәсләпки 

							Ядиңда сақла! Падиша һөкүмити қазақ даласида башланғуч билим бериш системиси биләнла чәклинишни тәклип қилди.

						

					

				

				
					
						[image: ]
					

					
						
							Ядиңда сақла! Җәдидчилик (әрәпчидин – йеңи усул) ХІХ ә. ахири –ХХ ә. бешида түркий тиллиқ мусулман хәлиқлири арисида кәң таралған мәдәний-мәрипәтчилик һәрикити.

				төрт амалини үгәнсә, уларға шундақ билим йетәрлик дәп һесаплиди. Шуңлашқиму умумий оттура билим бериш мәктәплиридә руслардин башқа милләт балилириниң сани интайин аз болди. Қазақ балилириниң оттура оқуш орунлирида оқушиға йол қоймаслиқ үчүн падиша мәмурийитиниң әмәлдарлири оқуш ишини үзлүксиз назарәт қилип, шундақ оқуш җайлириға қазақ балилирини йеқинлатмаслиққа тиришти. Уларниң ойичә, қазақларниң гимназиялик оттура билим елиши сәясий турғудин зиянлиқ дәп һесапланди. Шуңлашқа қазақ йеридә европилиқ үлгидики умумий билим беридиған миллий оқуш орунлири ечилмиди. Қазақ йеридә қазақчә оқутидиған оттура мәктәпләрниң йоқлуғидин қазақ балилирини рус мәктәплиригә беришкә мәҗбур болди.

				Җәңгир ханниң мәрипәтчилик паалийити. У рус, парс, әрәп, татар тилли-рини яхши билгән билимлик адәм болған. У немис тилиниму билгән, шундақла чағатай тилиниму егилигән. Хан Петербургта бир нәччә қетим болуп, Нико-лай І ни тәхткә олтарғузуш рәсимигә қатнашқан. Россия мирасгаһлириниң коллекциялирини көргән у әлгә қайтип кәлгәндин кейин тарихта “Җәңгир ханниң қурал-ярақ палатиси” дегән нам билән қалған қурал-ярақ коллек-циясини жиғип, көпчиликкә тонуштурди. Шундақла медицинилиқ бөлүм, дорихана ачти. У ханлиқ архивини топлап хәритисини сизди. Җәңгир хан қазақ ханлириниң арисида биринчи болуп қазақ хәлқиниң мәдәний һаятиниң йеңилинишиниң тәшәббускари вә әмәлгә ашурғучиси болди. 

				Европилиқ билим алған Җәңгир хан қазақ яшлириниң регионлуқ мәмурийәт әмәлдарлири, рус содигәрлири билән музакириләр жүргүзүши вә өз мәнпийәтлирини қоғдиши үчүн рус тилини үгиниши керәк дегән қарарға кәлди. У Бөкей Ордисиниң башқуруш идарисигә саватлиқ яш-ларни тәйярлиди, униң үчүн билим беришни қолға алди. 1835-жили Ички Ордида мечит салди вә мечит роһанийлириға мәктәптики моллиларниң паалийитини назарәт қилиш, шундақла диний сават ечиш вәзиписини жүклиди.

				Җәңгир хан 1841-жили 6-декабрьда өз мәблиғигә мәктәп ачти. Униңда ислам та-рихи, рус тили, арифметика, география, та-рих пәнлири оқутулди. Мәктәпниң тунҗа мудири һәм муәлллими, Җәңгир ханниң тәкливи билән кәлгән Константин Ольдекоп болди. Җәңгир ханниң К.Ольдекопқа бәргән көрсәтмә һөҗҗитидә униңға рус мәктәплиридә 

							Ядиңға ал! Бөкей ордиси қандақ қурулди? Униң мәмурий башқурушиға қандақ йәрләр қариди?

					Җәңгир хан ядикарлиғи. Уральск шәһири

				жүргүзүлидиған паалийәтни бу мәктәптә жүргүзүшкә рухсәт бери-диғанлиғи, шундақла пәқәт оқутушла әмәс, бәлки тәрбийә иши биләнму шуғуллиниши керәклиги ейтилған.

				Җәңгир хан мәктәп паалийитини беваситә өзи назарәт қилип, дәсләпки бир топ қазақ зиялилириниң шәкил-линишидә муһим роль ойниди. Мәктәпни пүтәргәнләр сепидә атақлиқ этнограф алим Мухаммед Салих Бабажанов болди. У өзи әза болған җәмийәтләрниң “Известия”, “Записки”, “Этнографический сборник” намлиқ нәширлиридә қазақ хәлқиниң этнографиясигә аит мақалилирини елан қилип турди. 

				Җәңгир хан Қазан университетиға берип, алимларниң әмгәклири, иҗадий паалийити, китапхана фонди билән тонушқан. У университет ки-тапханиси фондиға әрәп, парс вә түркий тиллардики қолязмиларни һәдийә қилған. Җәңгир ханниң билим дәриҗисини баһалиған Қазан университети уни 1844-жили 29-майда илмий кеңәшниң пәхрий әзалиғиға қобуллиған. 

				Россия падишасиму Җәңгир ханниң билими билән паалийәтчанлиғини баһалап, 1843-жили униңға рус армиясиниң генерал-майор унванини бәргән. У падиша тәрипидин 1-дәриҗилик “Әвлия Анна” ордени, гөһәр таш билән безәкләнгән қилич билән тәғдирләнгән. Қазан шәһиридә Җәңгир ханниң “Муһтасар әл-фикһайат” намлиқ әмгиги бесилип чиқти. Хан шундақла есил нәсиллик илқа өстүрүш биләнму шуғулланди. У қазақ шәҗирәси билән тарихини йетүк билгән һәм уруқ-қәбилиләр шәҗирәлири тоғрилиқ қолязмилар вә китапларни жиғиш билән паал шуғулланған шәхс. 

				Билимиңни тәкшүр:

				1.	Россия империясиниң билим бериш системиси билән мусулманчә билим бериш алаһидиликлирини көрситип, җәдвәл түз. 

				
					Россия билим бериш системисиниң алаһидиликлири

				

				
					Мусулманчә билим беришниң алаһидиликлири

				

				2.	Җәдидчиләр һәрикити қазақ җәмийитигә қандақ йеңилиқлар елип кәлди?

				3.	Җәңгир хан билим саһасиға қандақ һәссә қошти?

							Издән! Җәңгир ханниң қурал-ярақ палатиси қандақ шәкилләнгән?

							Издән! Этнография илими не-мини тәтқиқ қилиду?

							Издән! Россия гимназиялиридә қандақ пәнләр оқутулғанлиғини ениқла.

						

					

				

			

		

		
			
				[image: ]
			

			
				
					Җәңгир хан мәктиви. 

					Ғәрбий Қазақстан вилайити

				§ 55. ХІХ әсирдики Қазақстанниң илмий тәтқиқ қилиниши

				Илмий тәшкилатларниң вә мәтбуатниң тәрәққий қилиши. Падиша һакимийитиниң қазақ елини һәртәрәплимә мустәмликә қилиши мошу әлниң алаһидиликлирини, хәлқиниң урпи-адәтлирини, тарихини билишни, шундақла өлкиниң тәбиий ресурслирини, ишләпчиқириш күчлирини ениқлашни тәләп қилди. Бу ишқа Россияниң илмий мәһкимилири, министрликлири вә университетлири аммивий рәвиштә сәпәрвәр қилинди. Өлкәшунаслиқ җәмийәтлири вә уларниң шөбилириниң асасий вәзипилири – қазақ ели тоғрилиқ географиялик, статистикилиқ, этнографиялик, тәбиәт-шунаслиқ, тарихшунаслиқ мәлуматларни жиғип, тәтқиқ қилип елан қилиш болди.

				Өлкә тарихини тәтқиқ қилишни илмий йолға қоюшта 1845-жили ечилған Рус география җәмийитиниң Оренбург, Омск, Шәмәйдики шөбилири, бөлүмчилири чоң роль ойниди.

				Қазақ елиниң һәрхил шәһәрлиридә вилайәтлик статистика ко-митетлири, география җәмийитиниң бөлүмлири ечилип, 1887-жили болса Оренбург илмий архив комиссияси қурулуп ишләшкә башлиди. Илмий-тәтқиқат мәркәзлириниң бири Оренбургта паалийәт елип барди. Оренбургта Рус география җәмийитиниң бөлүми вә Торғай вилайәтлик статистика комитети ечилди.

				Мәтбуат тәрәққияти. 1870–1917-жж. арилиғида Ташкәнттә Отту-ра Азиядики тунҗа нәшир – “Туркестанские ведомости” гезити йоруқ көрүп, униң сәһипилиридә шу дәвирдики қазақ хәлқиниңму тарихиға, этнографиясигә, археология, география, әдәбиятиға мунасивәтлик муһим тәтқиқатлар бесилип турди. Бу гезитниң қошумчиси сүпитидә 1870–1882-жж. қазақ вә өзбәк тиллирида “Түркстан уәлаятиниң гезити” нәшир қилинип, миллий мәтбуатниң шәкиллинишигә асас болди. Гезит бәтлиридә егилик мәсилилири, санаәт әһвали, аяллар баравәрлиги тоғрилиқ материаллар, этнографиялик тәтқиқатлар турақлиқ бесилип турди. 1888–1902-жж. Омскида қазақ тилида “Дала уәлаятының газеті” намлиқ гезит, “Акмолинские областные ведомо-сти” гезитигә қошумчә сүпитидә йоруқ көрди. Униң бәтлиридә қазақ хәлқиниң турмуши, әнъәнилири, оқуш, билим, мәдәнийәт мәсилилири һәққидә йезилди.

							Бу дәристә:

							•	ХІХ ә. 2-йеримида қазақ ели вә йериниң илмий тәтқиқ қилиниши;

							•	Җәмийәтлик тәшкилатлар билән илмий мәһкимиләрниң тәрәққий қилиши билән тонушимиз.

					•	Сәяһәтчиләр

					•	Алимлар

					•	Экспедиция

					•	Мәтбуат

						Тирәк сөзләр:

				Қазақ йерини тәтқиқ қилғучилар. Рус армияси Баш штабиниң ге-нерал-лейтенанти Лев Лаврентьевич Мейерниң 1858-жили Оренбург һәрбий корпусиға хизмәткә әвәтилиши униң қазақ даласини тәтқиқ қилишқа қизиқишини күчәйтти. Униң Оренбург өлкисиниң тари-хи, географияси, уруқ-қәбилиләрниң тәркиви, егилиги, мәдәнийити тоғрилиқ йезип қалдурған әмгиги зор әһмийәткә егә.

				Баш штабниң генерал-майори Александр Константинович Гейнс 1865–1867-жиллири Түркстан өлкисини башқуруш қаидисини түзүш мәхситидә қазақ даласиға сәяһәт уюштуруп, қазақларниң көчмән тур-мушини, иҗтимаий мунасивәтлирини тәтқиқ қилған.

				Қазақларниң тарихий-мәдәний әсәр-әтиқилирини жиғип, улар һәққидә йезип, әвлатларға мирас қилип қалдурған шәхсләрниң бири – Иосиф Антонович Кастанье. Уни өлкә археологияси, мемарчилиқ сән-ъити ядикарлиқлириға мунасивәтлик тарихий мәлуматлар, ривайәтләр, бахшилар һүнири, хәлиқ иримлири наһайити қизиқтурған.

				Контр-адмирал Алексей Иванович Бутаков 1848-жили Арал деңизи флотилиясиниң башлиғи сүпитидә Арал экспедициясини башқуруп, дәсләпки қетим Арал деңизида комплекслиқ тәтқиқитларни жүргүзди.

				Қазақ йерини маканлиған қедимий қәбилиләрниң турақлири, уларниң егилиги мәсилилирини тәтқиқ қилишта алаһидә илмий из қалдурған шәхс – Археология ишқивазлириниң Түркстан өмигиниң паал әзаси, генерал-майор Василий Андреевич Каллаурдур. Униң язғанлири Археология ишқивазлириниң Түркстан өмигиниң иш протоколлириға вә Рус археология җәмийитиниң Шәриқ бөлүминиң һөҗҗәтлиригә киргүзүлгән. У шундақла археологиялик қезиш ишлирини жүргүзүп, қедимий турақларға мунасивәтлик йәрлик турғунлар арисида тарқалған ривайәт, һекайә, әпсаниларни жиғип йезип қалдурған.

					Чөлдики қудуқ бешида. Рәссам Н.Каразин (1903-ж.)

				Атақлиқ һәрбий шәриқшунас, этнограф, штабс-капитан Николай Николаевич Каразинму Түркстан өлкисиниң тарихи вә этнография-сини тәтқиқ қилип илмий из қалдурған алимдур. У 1880-жиллири падишаниң Қишлиқ сарийиниң Һәрбий галереясидә Оттура Азия мотивлири бойичә картинилар түркүми көргәзмисини өткүзүп, бу әсәрләр кейин Рус мирасгаһиға тапшурулған. 1879-жили Сирдәрия бойи, Бетпақдалани арилап, тәтқиқат нәтиҗилирини йезипла қалмай, бәлки мойқәләм билән сүрәтлириниму салған.

				Даңлиқ этнограф Абубәкир Диваев Түркстан өлкисидә һәрбий хизмәттә болсиму, хәлиқ арисида болуп, чөчәк, мақал-тәмсил, ривайәт, һекайә, әпсаниларни йезивелип, елан қилип турған. Униң көплигән әмгәклири Сирдәрия экспедицияси нәтиҗисидә йезилған. У язғанлирини рус тилиға тәрҗимә қилип, қошумчә изаһларни йезип, нәшир қилған.

				Пүткүл аләмгә мәшһур алим Петр Петрович Семенов-Тяньшан-ский (1827–1914) Алтай бойиға, Йәттису вә Оттура Азиягә, Шәрқий Түркстанға сәяһәт қилип, өлкини һәртәрәплимә тәтқиқ қилди. У Вер-ный, Шәмәй вә башқиму шәһәрләрдә болған. Алимниң өлкә тоғрилиқ язған әмгәклири чоң илмий әһмийәткә егидур.

				Көрнәклик шәриқшунас, академик Василий Владимирович Радлов (1837–1918) қазақ тарихи билән мәдәнийитидә чоң из қалдурған алим. У қедимий түркий язма ядикарлиқлирини тәтқиқ қилди. Җүмлидин, Орхон-Енисей ядикарлиқлириниң русчә тәрҗимисини тәйярлап нәшир қилди. У түркий тиллиқ хәлиқләрниң, болупму уйғурларниң этнослуқ тарихи, этнографияси, фольклори, археологиясигә мунасивәтлик баһалиқ әмгәкләрни йезип қалдурди. У Кунсткамера мирасгаһида му-дир хизмитини атқуруп жүрүп, Мәркизий Азия хәлиқлириниң этно-графияси бойичә коллекцияләрни системилиқ түрдә жиғиш мәхситидә экспедицияләр уюштурған.

			

		

		
			
				
					Тоққузқумлақ оюни. Рәссам Н.Хлудов

				Григорий Николаевич Потанинниң қазақ хәлқиниң этнослуқ тарихиға, айрим қазақ уруқлириниң орунлишишиға, әнъәнивий этнографиясигә мунасивәтлик әмгәклири тарихий чоң әһмийәткә егә. 

				 

				Қазақ тарихиға аит рәссамлар иҗадийити. Этнографиялик экспедицияләрниң иш җәриянида рәссамлар чоң роль атқурди. Қазақ хәлқигә мунасивәтлик сүрәт, схе-ма мәлумат-дерәклири түркүм-лирини шәкилләндүргән тәтқиқат-чилар сепидә Н.Г.Хлудов, Т.Ат-кинсон, А.Т.фон Миддендорф, О.Финш, А.Брем, В.Верещагин, И.Кастаньелар болди.

				1848–1852-жж. қазақ даласида болуп, тарих, этнография тәтқи-қатлирини жүргүзгән Томас Аткинсон Шәмәй, Аягөз, Қапал, Алмута тәвәлиридики қазақларниң урпи-адәтлири, турмуш тәрзи тоғрилиқ сүрәтләр, сизмилар сизған. Қазақларниң чирай шәклини фотолар, сүрәт-сизмилар арқилиқ көрсәткән чәт әллик сәяһәтчиләрдин Г.Лансделл, А.Брем, Г.Ю.Клапрот, Б.Залицкийларни аташ орунлуқтур.

				ХІХ әсирдики қазақ даласиниң һаят-нәпәсини, өлкә тарихини, шу дәвирдики қияпитини ениқ көрситиштә “Түркстан альбоми” намлиқ 6 томлуқ фотоһөҗҗәтләр топлими зор әһмийәткә егә. Альбом Түркстан өлкисиниң генерал-губернатори Константин фон Кауфманниң (1818–1882) мәхсус тапшуруғи билән тәйярланған.

				Тарас Шевченкониң А.И.Бутаковниң Арал экспедициясигә қатнишип, шу жиллири салған бәдиий сүрәтлири хәлиқниң турмуши вә мәдәнийитини көрситидиған мәнбәләр болуп һесаплиниду. Поляк тәтқиқатчиси һәм рәссами Бронислав Залицкий 1848-ж. Оренбург корпусиға һәрбий хизмәткә келип, шу вақитта Арал экспедицияси материаллирини тәһлил қилип йәкүнләш ишиға қатнашқан. Униң Маңғыстав, Үстүрт, Сирдәрия, Арал тәвәсиниң тарихиға, этнографиясигә мунасивәтлик қолязмилири билән биллә сүрәт, сизмилириниңму мәнбәлик әһмийити зор. 

				Билимиңни тәкшүр:

				1. ХІХ әсирдики қазақ йеригә һәрбий хизмәткә келип, қошумчә илмий тәтқиқатлар билән шуғулланғанлар кимләр?

				2. ХІХ әсир – ХХ әсир бешида йоруқ көргән қандақ нәширләрни билисиләр? Уларда қандақ мәсилиләр һәққидә йезилди? 

							Бу муһим! Василий Владимирович Бартольд, Николай Алексеевич Север-цев, Иван Васильевич Мушкетов охшаш атақлиқ алимлар өзлириниң муһим тәтқиқатлирини Түркстан өлкисигә беғишлиған.

						

					

				

			

		

		
			
				
					Қазақ аилиси. 

					Рәссам Т.Аткинсон (ХІХ ә.)

				§ 56. Чоқан Вәлиханов – истедатлиқ алим

				Чоқан Вәлиханов (1835–1865) Көкчетав тәвәсидики Қусмурын сепилида чоң султан Шыңғыс Вәлихановниң аилисидә туғулған. У Абылай ханниң оғли Вәли ханниң нәвриси. Чоқан Вәлиханов – тунҗа қазақ алими, шәриқшунас, тарихчи, фольклоршунас, этнограф, географ, демократ-мәрипәтчидур. Униң әзән чақирип қойған исми – Мухамедқанафия. У 12 яшқичә Қусмурындики шәхсий мәктәптә оқуди вә диний билим алди. Чоқан шундақла шәриқ поэзиясини оқуп, сүрәт селиш биләнму шуғулланған.

				У 1847-жили күздә, Сибирьдики билим дәриҗиси жуқури оқутқучилар жиғилған инавәтлик оқуш орунлириниң бири – Омск кадет корпусиға қобул қилинди. Кадет корпусида һәрбий билим билән қатар география, тарих, әдәбият, философия, зоология, ботаника, математика, геодезия, бенакарлиқ-мемарчилиқ пәнлириниң асаслири бойичә билим алди. У кадет корпусида Оттура Азияни тәтқиқ қилишқа зор иштияқ бағлиған кәлгүси атақлиқ алим, географ Г.Н.Потанин билән биллә оқуди. Иккисиниң илмий көзқарашлири охшаш болуп, улар йеқин дост болди. Чоқанниң туғма алаһидә зерәклик қабилийити униң тез өсүп йетилишигә һәртәрәплимә тәсир қилди.

				Ч.Вәлиханов 1853-жили оқушни тамамлап, Ғәрбий Сибирь генерал-губернаторлуғида һәрбий хизмәт атқурди. Ғәрбий Сибирь генерал-губернатори Гасфорт Чоқанниң алаһидә қабилийәтликлигини байқап өзигә адъютант қилип тайинлиған. 

				У һәрбий әмәлдарлар билән биллә йеңи хизмитини атқуруп жүрүп, өзиниң демократик көзқарашлирини йошурмиди вә падиша һакимийитиниң мустәмликичилик сәяситигә нарази болди. Чоқан хәлиқниң үмүт-арманлирини қәлби билән һис қилип чүшәнди. Өзиниң роһий достлири Ф.М.Достоевский, А.Н.Майков, В.С.Курочкин, К.К.Гутковскийларға язған хәтлиридә һөкүмәтниң сәяситини тәнқит қилди.

							Издән! Адъютант дегән ким?

							Бу дәристә: 

							•	Ч.Вәлихановниң әсәрлири вә илмий тәтқиқатлири;

							•	Ч.Вәлихановниң әсәрлириниң әһмийити тоғрилиқ билимиз.

					•	Кадет корпуси

					•	Тәтқиқатчи

					•	Шәриқшунаслиқ

					•	Сәяһәтчи

					•	Экспедиция

						Тирәк сөзләр:

					

				

			

		

		
			
				
					Чоқан Вәлиханов 

				1855-жили Чоқан Гасфортниң Омскидин Или Алитеғиғичә сәпиридә униңға һәмра болди. Өзиниң тунҗа экспедициялик сәяһити вақтида хәлиқ арисида сақланған ривайәт, һекайә вә бир нәччә дастанни йезивалиду. Гасфорт сәпәр давамида Чоқанниң илмий издиниш қабилийитигә рази болуп уни һөрмәтлигән.

				1856-жили атақлиқ географ алим П.П.Семенов-Тяньшанский билән Чоқанниң тонушиши униң һаятида өчмәс из қалдурған алаһидә вақиә болди. У Чоқанниң илмий-тәтқиқат паалийитигә йол көрсәтти. Шу жили Чоқан икки экспедициягә: Алакөлдин Мәркизий Тяньшань (Тәңритағ) арқилиқ Иссиқкөлгичә вә дипломатиялик тапшурма билән Ғулҗиға сәпәргә чиқти. Мошу сәпәрлиридин кейин жиққан материаллирини ишләш билән шуғулланди, шундақла Омск архивидин қазақ тарихиға мунасивәтлик мәлуматларни тәһлил қилди.

				Чоқан 1857-жили Алитағ қирғизлириға сәпәр чекип, қирғизларниң тарихиға, әнъәнивий турмушиға, этнографиясигә, фольклориға мунасивәтлик материалларни жиғди. Шундақла “Манас” эпосини йезивалди. Иссиқкөл сәпири җәриянида археологиялик, оттура әсирлик ядикарлиқлар билән тонушуп, кона заман әсәр-әтиқилири үлгилирини жиғди. Мошу сәпәрлири нәтиҗисидә “Иссиқкөлгә сәпәр күндилиги”, “Цин империясиниң Ғәрбий өлкиси вә Ғулҗа шәһири”, “Қирғизлар һәққидә йезиқлар” намлиқ тарих вә этнографиялик әмгәкләрни язди. У 1857-жили Рус география җәмийитиниң толуқ әзалиғиға қобулланди.

				Чоқан Вәлихановниң 1858-жили Қәшқәрийәгә чәккән сәпири униң илмий паалийитиниң чоққиси болди. Сәпәр тәсиратлири вә жиққан материаллири асасида “Алтә шәһәрниң яки Нанлу өлкисиниң (Кичик Бухариниң) әһвали тоғрилиқ” намлиқ атақлиқ әмгигини язди. Униң бу әмгигини шәриқшунас алимлар жуқури баһалап, көп өтмәй инглиз тилиға тәрҗимә қилинип бесилип чиқти. Қәшқәр сәпиридә йол еғирчилиғи вә ховуплуқ болуши Чоқанниң саламәтлигигә тәсир қилип, сәпәрдин қайтип келип у ағрип қалиду.

				1859-жили күздә Чоқан Вәлиханов Һәрбий министрликниң чақириши билән Петербургқа келиду. Бу йәрдә у Владимир ордени билән тәғдирләнди вә Петербургта бир йерим жилчә болуп, илғар рус алимлири билән мунасивәт бағлиди. Улар Чоқанни Мәркизий Азия хәлиқлириниң һаятини чоңқур билидиған билимлик шәхс сүпитидә һөрмәтлигән. У Петербургта Баш штабниң һәрбий-илмий комитетида, Азия департаментида, География җәмийитидә иш елип барди. Оттура Азия вә Шәрқий Түркстанниң хәритилирини түзүшкә 

					Ч.Вәлиханов салған сүрәт (ХІХ ә.)

				қатнашти. Кейин Абылай хан тоғрилиқ мақалини елан қилди. У мошу йәрдә Ф.М.Достоевский билән қайтидин учришип, униң аилиси билән арилашти. Атақлиқ алимлар А.Н.Бекетов, Е.П.Ковалевский, В.В.Григорьев, В.П.Васильев, В.В.Вельяминов-Зернов, көрнәклик шаир, язғучилар, демократ зиялилар А.Н.Майков, Я.П.Полонский, Василий вә Николай Курочкинлар Чоқанниң роһий достлири болди. У Россия Пәнләр Академиясиниң ишиға паал қатнашти. 1861-жили саламәтлигиниң начарлишишиға бағлиқ Петербургтин туғулған өлкисигә қайтип кәлди. Язни яйлақта өткүзди вә хәлиқ еғиз әдәбиятиниң үлгилирини жиғиш билән шуғулланди. Падиша әмәлдарлириниң башбаштақлиғини көрүп, Омскиға келип йәрлик башқуруш ишиға өзгиришләр киргүзүш тоғрилиқ тәклипләрни бериду. Өзиниң бу тәклиплирини “Қирдики мусулманчилиқ тоғрилиқ”, “Қирғиздарниң көчүп-қонушлири һәққидә”, “Сот ислаһити һәққидә йезиқлар” намлиқ әмгәклиридә көрсәткән.

				Алтунәмәл йотисиниң Көшентоған дегән йәрдики Тезектөриниң авулида болуп, 1865-жили апрельда мошу йәрдә еғир ағриқтин вапат болған. 

				Чоқан Вәлиханов Оттура Азия, Қазақстан, Шәрқий Түркстан хәлиқлириниң тарихи, географияси, этнографияси, фольклори тоғрилиқ баһалиқ әмгәкләр язди. “Қозы Көрпеш-Баян сулу”, “Ер Көкше” дастанлириниң нусхилирини йезивалған. Қазақ хәлқиниң өткән һаятини хәлиқ еғиз иҗадийитиниң әдәбий үлгилири билән зич бағлаштуруп қараштурди. Қазақларниң хошна хәлиқләр билән тарихий алақилириниму тәтқиқ қилишта еғиз әдәбияти дерәклиригә таянди. У қазақ эпослириғиму көп диққәт бөлди.

				Чоқан Вәлиханов рус мустәмликичилигиниң еғир зәрдаплирини толуқ чүшинип, қазақ хәлқиниң мустәқилликкә йетиш йоли очуқ күрәштә яки өткән заманға қайтип келиштә әмәс, бәлки оқуп билим елишқа, мәлум бир кәсипләрни егиләшкә интилишта дәп билди. У һаят вә сәнъәт тоғрилиқ, тарих вә келәчәк җәмийәт тоғрилиқ илғар ой-пикирлирини очуқ ейтти вә қазақ хәлқиниң келәчиги оқуш, билим, кәсип егиләшкә бағлиқ екәнлигини тәкитлиди. Чоқан Вәлихановниң вапат болған йеридә һазир униң һаятиға вә илмий паалийитигә беғишланған “Алтунәмәл” мемориаллиқ мирасгаһи бар.

							Издән! Алтунәмәл тарихий-мемориаллиқ мирасгаһида Чоқан Вәлиханов тоғрилиқ қандақ экспонатлар сақланған?

					Ч.Вәлихановниң ядикарлиғи. 

					Алмута шәһири

				Билимиңни тәкшүр:

				1.	Ч. Вәлиханов һәққидә алимлар вә замандашлириниң әслимилири билән тону-шуп муһакимә қилиңлар.

				2.	Ч. Вәлихановниң сәяһәтлири вә әмгәклири көрситилгән җәдвәл түзүңлар.

				§ 57. Ибрай Алтынсарин – көрнәклик мәрипәтчи

				Ибрай Алтынсарин (1841–1889) – қазақ хәлқиниң көрнәклик җәмийәт әрбаби, мәрипәтчи, демократ устаз, этнограф, публицист язғучи. У Торғай вилайитидә туғулған. Дадиси әтигән вапат болуп, бовисиниң қолида өскән. Ибрай 1850-жили Оренбургта чегара комиссияси йени-да қазақ балилири үчүн ечилған йәттә жиллиқ 

							Бу дәристә:

							•	И.Алтынсаринниң әмгәк йоли тоғрилиқ;

							•	И.Алтынсаринниң мәрипәтчилик әмгәклири тоғрилиқ билимиз.

							Ядиңда сақла! Атақлиқ шәриқшунас алим Н.И.Веселовский мундақ дегән: “Чоқан Чиңғис оғли Вәлиханов шәриқшунаслиқ илимида аққан юлтуздәк ялт-юлт етип йоқ болди. Рус шәриқшунас-ориенталистлири уни кам учрайдиған әҗайип истедат егиси дәп тонуди вә униңдин түркий хәлиқләрниң тәғдири тоғрилиқ улуқ вә әһмийәтлик йеңилиқларни ачиду дәп күткән еди”

					Ч.Вәлихановниң Алтунәмәлдики тарихий-мемориаллиқ мирасгаһи. 

					Алмута вилайити

					•	Мәрипәтчи

					•	Муәллим

					•	Мәктәп

					•	Устаз

						Тирәк сөзләр:

				рус-қазақ мәктивидә оқуп, 1857-жили алтун медаль билән тамамлиди. У мәктәптә рус тили, һөсни хәт, арифметика, татар тили, ислам асас-лири, иш қәғәзлирини жүргүзүш бойичә чоңқур билим алди. И.Алтынсарин дуниявий әдәбият классиклири – Шекспир, Гете, Байрон, Пушкин, Гоголь, Лермонтов, Фирдоуси, Низами, Навайи вә башқиларниң әсәрлирини оқуди. У чегара комиссиясидә ишләватқан шәриқшунас алим В.Григорьев билән тонушуп, арилишип, униң бай китапханисини пайдиланған.

				И.Алтынсарин 1857-жили мәктәпни тамамлап, Оренбург вилайәтлик башқармисида идарә хадими, 1859-жили тәрҗиман болуп ишлиди. 1860-жили Торғайда башланғуч мәктәп ечилип, Ибрай шу мәктәпкә рус тили муәллими хизмитигә тайинланди. У шу вақиттин башлап авулларни арилап билим елишниң муһимлиғини тәшвиқ қилди.

				И.Алтынсарин 1868-жили Торғай уездлиқ башқармисиға иш жүргүзгүчи хизмитигә орунлишип, кейин уезд башлиғиниң чоң ярдәмчиси, вақитлиқ судья вәзипилирини атқурди. 

				У авулларни арилап, болус башқурғучилири, авул старшинлири сайламлириға қатнишип, сайламларниң адаләтлик өтүшини назарәт қилди. Униң бу йолдики күриши авулларниң бәзибир байлириға яқмай, улар вилайәтлик башқармиға, һәрбий губернаторға, Ички ишлар министриға шикайәт әризиләрни йезип, уни 1868-жилқи Вақитлиқ қаидидә бәлгүләнгән сайлам тәртивини бузди дәп әйиплигән. Яла япқучилар И.Алтынсаринни уездлиқ башқармидики хизмити-дин кәткүзүшкә тиришти. Чүнки И.Алтынсарин хәлиқ мәнпийитини қоғдайдиған адәмләрниң сайламда йеңишини қолға кәлтүргән 

					Алтынсарин

				

			

		

		
			
				И.Алтынсарин ядикарлиғи. Қостанай вилайити

				еди. У хәлиққә хиянәт қилишқа йол бәрмәслик үчүн күрәшти вә мустәмликичилик сәясәткә қарши болди. Өз ой-пикрини йәрлик “Орен-бургский листок” гезитида очуқ билдүрүп турди.

				1879-жили Ибрай Алтынсарин Торғай вилайити мәктәплириниң инспектори болуп тайинланди. У вақитта Торғай вилайити һазирқи Қостанай вилайитиниң пүткүл территориясини, Ақтөбә вилайитиниң чоң бөлигини, Оренбург вилайитиниң бир қисмини өз ичигә алған вә мәркизи Оренбург шәһири болған. У Ирғиз, Николаев, Торғай, Елек уездлирида рус-қазақ училищелирини ечип, оқуғучи топлап муәллимләр билән тәминлигән. Қазақ яшлириниң кәспий мутәхәссислик елишиниң тәшәббускари болди.

				И.Алтынсарин қазақ қизлириниң билим елиш мәсилисиниму би-ринчи болуп көтәргән шәхс. Униң қизларға билим бериш ишидики зор ихласи қазақ хәлқиниң оқуш-мәрипәт саһасида чоң бәтбуруш болди. У 1888-жили Ирғизда қазақ қизлири үчүн мәкәп-интернат ачти. 1891-жили Торғайда, 1893-жили Қостанайда, 1896-жили Ақтөбидә интернат-лири бар қизлар училищелири ечилди. И.Алтынсарин һүнәрвәнчилик, йеза егилиги училищелирини ечип, ихтисат тәрәққияти үчүн зөрүр мутәхәссисләрни тәйярлашқа пүткүл күч-қувитини сәрип қилди. У һәммиси болуп 4 рус-қазақ училищесини, бир һүнәрвәнчилик, бир қазақ училищесини, болуслуқ бәш, икки рус училищесини ачқан.

				У шундақла рус-қазақ мәктәплири үчүн “Қазақ хрестоматия-си”, “Қазақларға рус тилини үгитишниң дәсләпки қолланмиси” дәрисликлирини язди. Дәрисликләргә рус язғучилириниң балиларға беғишланған кичик әсәрлирини вә өзи язған тәрбийәвий әһмийити чоң шеир, һекайиләрни киргүзди. Рус-қазақ мәктәплириниң муәллимлиригә қолланма сүпитидә рус педагоглириниң әмгәклирини тәвсийә қилди. Мәсилән, Ушинскийниң “Детский мир”, Бунаковниң “Азбука и книга для чтения в школе и дома”, Крыловниң “Басни”, Кирпичниковниң “Грамматика”, Тихомировниң “Простейший курс грамматики”, “Чистописание”, Евтушевскийниң “Арифметика”, Острогорскийниң “Краткая история России” шуниң җүмлисидиндур. И.Алтынсарин өзиниң балиларға беғишланған әсәрлиридә әмгәк сөйгүчлүк, адиллиқ вә һәқиқәтчанлиқни тәрғип қилип, балиларни үлгилик, ибрәтлик, би-лимлик болушқа чақирди. У миллий әдәбиятниң, қазақ әдәбий тилиниң шәкиллиниши йолида үнүмлүк әмгәк қилди.

				И.Алтынсарин қазақ хәлқиниң роһий мәдәнийитини қизғин тәтқиқ қилип, “Оренбург идариси қазақлириниң қуда чүшүш вә өйлиниш тойи вақтидики урпи-адәтлириниң очерклири”, “Оренбург идариси қазақлириниң вапат болған адәмни дәпин қилиш вә нәзир бериш әнъәниси очерклири” намлиқ әмгәкләрни язди. Бу әмгәкләр – қазақ хәлқиниң әнъәнивий роһий мираслирини үгиниш үчүн мәнбә-асастин ибарәт вә әһмийити зор. 

				И.Алтынсарин қазақ елиниң мәрипәт саһасиниң кәспий риваҗ-линишиға дағдам йол салған тарихий шәхстур. Қазақ хәлқи Ибрай 

				Алтынсаринни “Устазларниң устази” дәп етирап қилиду. У – қазақлар арисида мәрипәтчилик паалийәтни беваситә әмәлгә ашурған тунҗа педагог. У һаятиниң ахирқи жиллири Қостанай шәһиридә туруп, 1889-жили вапат болди. 

				Билимиңни тәкшүр:

				1. И.Алтынсаринниң “Ата вә бала”, “Сехи”, “Таза булақ” әсәрлирини оқуп чиқип, өз ой-пикриңларни ейтиңлар.

				2. И.Алтынсаринниң әмгәклириниң тизимини йезиңлар.

				§ 58-59. Абай Қунанбаев – улуқ шаир

				Абай Қунанбаев (1845–1904) – улуқ қазақ шаи-ри. Шәмәй вилайитидики Шыңғыс теғиниң етигидә туғулуп өскән. Абай бала чеғидинла әрәпчә оқушни үгинип саватини ачқан. У 10 йешида Шәмәйдики имам Ахмет Риза мәдрисисигә келип униңда үч жил оқуған. Оқушта наһайити зерәк болған Абай диний дәрисләр билән биллә өзлигидин әрәп, парс тиллири-ниму үгәнгән. У шундақла Шәриқ вә Ғәрип әллири, рус мутәпәккүрлириниң вә шаир-язғучилириниң әсәрлириниму оқуп билимини толуқлиған. Абай бийләр соти, бийләр кеңиши, уруқлар ара даваларни һәл қилиш ишлириға яш чеғидинла арилашти. Падиша соти қанунлириниң қаидилири билән йеқиндин то-нушуп, самодержавиениң қазақ йеридики мәмурийити әмәлдарлириниң қанунсиз иш-һәрикәтлирини ашкарилап тәнқит қилди.

				Абай сөзгә интайин чечән, тәбиитидин наһайити истедатлиқ вә қабилийәтлик болған. Шәриқ шаирлириниң, рус классиклириниң әсәрлирини оқуп, уларни чоңқур үгәнди.

				Абай 1886-жилдин башлап бәдиий иҗадийәт билән шуғуллинишқа башлиди. Абай шеир йезиш билән биллә ибрәтлик мисраларға толуп ташқан “Нәқил сөзләр”, “Искәндәр”, “Масғут”, “Әзим һекайиси” дастанлирини язди. Бәдиий сөзниң баричә жуқури маһаритигә йетиш, йеңи бәдиий усулға қол йәткүзүш Абайниң әнчисигә тәгди. У Европа вә рус классикилиқ әдәбиятини әркин еги-

							Бу дәристә: 

							•	Абайниң иҗадийити;

							•	Абайниң әсәрлиридики ой-пикирлири билән тонушимиз.

					•	Қазақ җәмийити

					•	Мәдрисә

					•	Билим

					•	Шаир

					•	Язғучи

					•	Қарасөз яки нәқил сөзләр

				лиди вә русчә надир әдәбий әсәрләрни тәрҗимә қилди. А.С.Пушкин, М.Ю.Лермонтов, И.А.Крылов әсәрлиридин әмәлгә ашурған әҗайип тәрҗимилири қазақ вә рус әдәбияти мунасивәтлирини мустәһкәмлиди.

				Абайниң шеирлири һаятниң барлиқ тәрәплирини өз ичигә алған. У әл ичидики зиддийәтләрни, һәсәтхорлуқни, адәмниң мүҗәз-хулқидики һорунлуқ, паалийәтсизлик, махтанчақлиқ, тәпәккүрсизлик, беғәмлик, ерәңсизлик, исрапчилиқ охшаш сәлбий хусусийәтләрни қаттиқ тәнқит қилди. У ше-ирлирида билим елишқа, саватлиқ болушқа, һүнәр егиләшкә, һалал әмгәк қилишқа чақирди. Абай адәм қәлбиниң гөзәллигини, паклиғини шеирлирида мәдһийилиди. Яман адәт-қилиқлардин нери болушни, өзини салмақлиқ тутушни, әқил-ойлуқ болушни тәрғип қилди. У өзиниң бир сөзидә: “Әгәр аңлиқ адәм қатарида болғуң кәлсә, күнигә бир мәртә яки һәр җүмәдә бир мәртә, әң болмиса, ейиға бир мәртә өзәңдин-өзәң һесап ал” дегән. Абай адәмләргә өзини-өзи тәрбийиләш, аң-сезимни тәрбийиләш керәклигини ейтип, мошу идеясини шеирлири вә нәқил сөзлири билән йәткүзгән. Абай: “Һәр адәмниң инсанийәт җәмийитигә хизмәт қилиш йоли, һәммидин авал, әмгәктә”, “авал худаға сиғинип, иккинчи өз ғәйритиңгә тайинип әмгигиңниң мевисини көр”, “әмгәк қилсаң, қара йәрму бериду, қуруқ қалдурмайду” дәп яшларни әмгәксөйгүчлүккә чақирди.

				Абай өзи туғулуп өскән муһитта бәләнт болди, аддий хәлиққә интайин йеқин болди. Униң заманисидики җәмийәтниң қариму-қаршилиқлири дин башчилириға нисбәтән қариму-қаршилиқлардинму көрүнди. Шуңлашқа у бәзибир моллиларниң пәқәт бейишнила ойлап, адаләтлик вә уят-номустин тамамән жирақ иш-һәрикәтлирини көрүп, уларни “зиянлиқ чала сават молласимақлар” дәп атиған.

				Абай қазақ хәлқиниң кәлгүси тәрәққиятини деханчилиқ, һүнәрвән-чилик, сода тәрәққияти билән зич бағлаштуруп қариди. Абай: “әгәрдә мал керәк болса, қол һүнәр үгиниш керәк, мал жүтиду, һүнәр жүтмәйду. Алдимай һалал әмгәк мевисини сатқан қолһүнәрвән – қазақниң әвлияси шу”, дәп қазақларниң көпчилиги мал чарвичилиғи билән шуғуллансиму, кәлгүсидики тәрәққиятта қолһүнәрвәнчилик, деханчилиқ, содини риваҗландурушни көзләш керәк дәп һесаплиған.

				Абайниң көзқарашлирида мустәмликичилик әзгүниң күчийиши, дөләт ишлири, әлни башқуруш мәсилилириму өз ипадисини тапти. У әлни башқуруш ишиға хәлиқ мәнпийитигә адил хизмәт қилидиған адәмниң сайлиниши лазим дәп һесаплиди.

					Абай оғуллири Ақылбай, Турағуллар билән

				Абай заманида болусларниң қанунсиз иш-һәрикәтлиридин хәлиқ аммисиниң әмәлдарларға болған ишәнчиси, үмүти йоқалған еди. Абай әлни башқурғучилар билән хәлиқ арисидики қариму-қаршилиқларни һәл қилиш йолини издәп, җәмийәттики сәлбий көрүнүш-һадисиләргә қарши күришишни өзиниң борчи дәп һесаплиди.

				Абай адәмниң мүҗәз-хулқини, әқиллиқ-әқилсиз болушини тәлим-тәрбийә билән бағлаштурди. 37-нәқил сөзидә: “Мән, әгәр қанун қувити қолумда бар киши болсам, адәм мүҗәзини түзәшкә болмайду дегән кишиниң тилини кесәр едим”, – дәп ейтқан.

				Абайниң көптәрәплимилик иҗадий һаятида өзи иҗат қилип орунлиған на-хшилири чоң орунни егиләйду. Хусусән, “Көзүмниң қариси”, “Шамалсиз түндики йоруқ ай” нахшилири – классикилиқ нахша мәдәнийити нәмунилиридур. Абай өзи қазақ тилиға тәрҗимә қилған А.С.Пушкинниң, М.Ю.Лермонтовниң шеирлирини хәлиққә йәткүзүш үчүн шу шеирларға өзгичә бир үлгидә нахшиларни иҗат қилған.

				А.С.Пушкинниң “Евгений Онегин” по-эмисини тәрҗимә қилғанда, Татьянаниң хетидики сөзләргә чиқарған “Татьянаниң қирдики нахшиси” хәлиқ арисида тез тарап кәткән.

				Абай әл ичидики өмлүк, бирликни жуқури һесаплап, хәлиқ аммисиға ишәнчә 

					Абай ядикарлиғи. 

					Алмута шәһири

				Абайниң мирасгаһ-өйи. Шәмәй шәһири

				билән қариған. Җәмийәт түзүмини билим вә илим өзгәртәләйду дәп һесаплиған. “Бәрикитиңни қачурма, әл тинич болса, яхшиси шу” дәп, әл ичидә өмлүк вә бирлик болғанда, мәдәнийәт кәң даирилик риваҗлинип, умумхәлиққә паравәнлик елип келиду дәп һесаплиди. Әҗайип бәләнт иҗадийитини аләм етирап қилған Абай “Улуқ Абай” аталди. 

				Билимиңни тәкшүр:

				1. Абайниң “Нәқил сөзлирини” бөлүп оқуп, оқуған нәқил сөз һәққидә өз ой-пикриңларни ейтиңлар.

				2. Абайниң иҗадийитигә җәмийәттики қандақ һадисиләр тәсир қилди?

				§ 60. Ш. Қудайбердиулы, М.Ж.Көпейулы, Қ.Халид әсәрлириниң тарихий қиммити 

				Шәкәрим Қудайбердиулы (1858–1931) – шаир, язғучи, философ, тарихчи, композитор сүпитидә тонулған шәхс. У Абайниң замандиши вә истедатлиқ шагирти болди. Хәлқигә йол көрситиштә Абай йөнилишигә әмәл қилди. Шәкәримниң Абайниң иҗадийитигә йеқин болуши униң Абай билән қериндаш болушиғиму бағлинишлиқтур. Шәкәримниң дадиси Қудайберди – Абайниң акиси. Шәкәрим Абайниң нәврә иниси болуп һесаплиниду. У илгәрки Шәмәй вилайити, Абай наһийәсидики Шыңғыс теғиниң етигидә туғулған. Бәш йешида авул моллисидин саватини ачқан. Йәттә йешида дадиси вапат болуп житим қалған Шәкәрим бо-виси Қунанбай билән акиси Абайниң тәрбийисидә болған. У өзиниң иҗадийитидә Абайдин үлгә елип, дунияни Абайчә тонуп, Абайчә баһалашқа тиришип өскән. Шәкәрим өз заманиниң интайин билимлик адәмлириниң бири болған.

				Шәкәрим Октябрь инқилавидин кейин Алаш һәрикитигә қатнашқан қазақ зиялилири билән йеқинлишип, рус интеллигенциясиниң көрнәклик вәкиллири биләнму пикирдаш болди. Әрәп, парс, түркий тиллирини йетүк егилигән, рус тилиниму яхши билгән Шәкәрим Оттура Азия, 

							Бу дәристә: 

							•	Шәкәрим Қудайбердиулыниң һаят йоли вә тарихий әмгәклири билән тонушимиз;

							•	Мәшһур Жүсип Көпейулы әмгәклириниң әһмийитини билимиз;

							•	Қурбанғали Халид әсәрлириниң тарихий мәнбәлири билән тонушимиз.

					•	Шәҗирә

					•	Поэма

					•	Әдәбий мирас

					•	Дастан

					Шәкәрим Қудайбедиулы

				Қазақстан вә Шәрқий Түркстанда кәң тонулуп, бәлгүлүк болған шаир-дур. У қазақ яшлирини иманлиқ, билимлик болушқа чақирип, әқил ейтиштин задила ялиққан әмәс.

				Шәкәримниң иҗадийити қазақ тарихи билән зич бағлинишлиқтур. У қазақ хәлқиниң этногенезиға бағлиқ өз көзқаришини билдүргән алимдур. Шәкәримниң әсәрлиридә униң тәбиәт, дуния, динға өзлүк алаһидә нуқтәий нәзәри байқилиду. 1905-жили Мәккигә һәҗгә барған. Мәккә сәпиридин кейин Стамбул, Парижда болуп, китапханилардин өз хәлқиниң тарихиға аит китапларни издәп оқуған.

				Шәкәримниң 1911-жили “Түрк, қирғиз, қазақ һәм ханлар шәҗирәси” нәмлиқ китави йоруқ көрүп, униңда қазақ хәлқиниң теги-тәкти, уруқ-қәбилә тәркиви, уларниң орунлишиш мәсилилиригә мунасивәтлик баһалиқ мәнбәләрни атап көрсәткән. Шу жили нәширдин чиққан “Мусулманлиқ шәрти” намлиқ әмгигидә дин бузғучиларни тәнқит қилған. 1912-жили “Ярдәм” нәшриятидин “Қазақ әйниги”, “Үч ениқ”, “Йолсиз җаза яки дучар болған иш” намлиқ әмгәклири бесилип чиқти.

				Униң “Қалқаман-Мамыр”, “Еңлик-Кебек”, “Нартайлақ-Айсулу” поэ-милири, “Әдил-Мәрия” романи реал вақиә асасида йезилған. Шәкәрим бу әсәрлири арқилиқ демократик, мәрипәтчилик, гуманистик йөнилиштики шаир, тарихчи, философ сүпитидә тонулди.

				Октябрь инқилави һарписидики қазақ хәлқиниң бешидин өткән еғир әһвалларға интайин ечинған Шәкәрим оқуп билим елишни, мәрипәтчиликни тәрғип қилған гуманист җәмийәт әрбаби болди. У илим-билимгә хуштар болуши билән биллә, домбыра челиш, гармонь ойнаш, очилиқ, сүрәт селиш биләнму шуғулланған. 

					“Абай-Шәкәрим” мемориаллиқ комплекси. Шәрқий Қазақстан вилайити

				Шәкәрим бир нәччә нахшини иҗат қилған. Униң “Бу нахша бурунқи нахшидин өзгичәрәк” дегән нахшиси хәлиқ арисида кәң таралған.

				ХХ әсирниң 20-жиллириниң ахириға қәдәр сталинчи тоталитарлиқ системиниң аммивий тәқипләшлири башланған вақитта 72 яшқа толуш алдида Шәкәрим җәмийәтлик-мәдәний һаяттин жирақлап, Шыңғыс теғи тәрәпкә кетиду. Лекин кеңәшлик системиниң чаңгилидин қутулмай, қаза болиду.

				1988-жили уни улуқ Абайниң йениға қайта дәпин қилип, мәқбәри-сини салди.

				Мәшһур Жүсип Көпейулы (1858–1931) – Баянавулда туғулуп өскән шаир, еғиз әдәбияти үлгилирини топлиғучи әдип. У бәш йеши-дин тартип моллидин саватини ачқан. 1870-жили Қәмириддин һәзрәт мәдрисисидә, кейин Бухарида диний билим алған. У бала күнидин билим, һүнәр, әдәбиятқа хумар болуп өскән. “Ер Тарғын”, “Қозы Көрпеш-Баян сулу” дастанлирини вә Шәриқ қиссәлирини ядқа ейтқан. Хәлиқ арисида билимликлиги билән тонулған. Шуңлашқа хәлиқ униң Жүсип исми алдиға Мәшһур намини қошқан. Мәшһур – әрәпчидин мәлум, атақлиқ, бәлгүлүк дегән мәнани билдүриду. У 1875-жилдин тартип хелә вақит муәллимму болған. “Дала уалаяты газеті” нәшригә хәт-хәвәр әвәтип, мақалә йезип турған.

				У 1887–1890-жиллири Сәмәрқәнт, Ташкәнт, Түркстан, Буха-ра шәһәрлиридә болуп, әрәп, парс тиллирини үгинип, Шәриқниң классикилиқ әдәбияти билән тонушиду. У атақлиқ түркшунас алим, академик В.В.Радлов билән тонушуп, еғиз әдәбияти үлгирини жиғиш билән шуғуллиниду. Яр-яр, бата, ибрәтлик сөзләр, чөчәк, ривайәт, қиссәләрниң хәлиқ арисида сақланған кона үлгә-нусхилирини топлап, нәшир қилған.

				Мәшһур Жүсип “Көроғли”, “Ер Көкше”, “Сай-инбатур” дастанлирини вә Бухар, Шортанбай, Орынбай, Шөже, Жанақ, Сақау охшаш ақын, жирчиларниң хәлиқ арисида еғизчә таралған әдәбий мирасини йезивалған. “Гүлшат-Шеризат”, “Ибрәтнамә”, “Шәйтанниң содиси” охшаш шәриқ дастанлириниң нусхилирини жиққан. “Наурыз” 

							Ойлан! Шәҗирә, дастан, қиссәләрниң алаһидиликлири қандақ? Улар немини баян қилиду? Мисал кәлтүрүңлар.

							Издән! «Қалқаман-Мамыр», «Еңлик-Кебек» вақиәлири һәққидә оқуп бил.

				намлиқ әсәридә Норуз мәйриминиң тарихиға бағлиқ ривайәтләрдин мәлуматлар кәлтүрүп, бу мәйрәмни тойлаш мәнаси тоғрилиқ ейтқан. Мәшһур Жүсип бу әсәридә: “Қазақниң қазақ болғанда өзигә беғишланған, әнчисигә тәккән ялғуз мәйрими – Но-руздур... Үйсүн Төле бий заманида Норузниң қәдир-қиммити астин (нәзир), тойдин илгири (жуқури) болған”, – дәп язған. Униң бу әсәри һазир Норузға мунасивәтлик баһалиқ язма мәнбә болуп һесаплиниду.

				1907-жили Қазан шәһиридә Мәшһур Жүсипниң үч китави бесилип чиққан. Улар – “Һал-әһвал”, “Көп яшиғанлиқтин көргән бир тамашимиз”, “Сәмәрқәнтниң кимники екәнлиги”. У бу әсәрлиридә қазақ хәлқини һүнәр-билимгә җәлип қилиш, мәктәп, мәдрисиләр ечиш, йәр тәғдири мәсилилирини көтәргән. Қазақ хәлқиниң уруқ-қәбилә тәркиви тоғрилиқ, хәлиқ шәҗирәсини язған. Мәшһур Жүсип язған шәҗирә қазақ хәлқиниң этнослуқ тарихини тонуп билиштә муһим мәнбә болуп һесаплиниду.

				Баянавулда Мәшһур Жүсипниң мирасгаһи бар. Униңда әдипниң шәхсий буюмлири, шаирниң һаятидин дерәк беридиған һәрхил экспо-натлар, униң қолязмилири, нәширдин чиққан әсәрлири қоюлған. 

				Қурбанғали Халид (тәхминән 1843–1913) Аягөздә туғулуп өсүп, 1830–1840-жж. Аягөздики, кейин Шәмәйдики мәдрисидә оқуған. Әрәп, парс, түркий моңғол, хитай тиллирини яхши билгән. Тарих, география пәнлирини оқуған. Кейин Қурбанғали Чөчәккә көчүп, у йәрдә балиларға әрәп, татар тиллирида дәрис бәргән. 1897–1898-жж. Мәккигә һәҗ сәпиригә берип, Йеқин Шәриқниң көплигән шәһәрлирини арилап, йәр-су намлириға бағлиқ нурғун мәлуматларни йезивалған. У қазақ ханлири, қазақ хәлқиниң турмуши тоғрилиқ йезишни мәхсәт қилип, “Тауарих хамса” (“Тауарих-и Хамса Шәрқи”), “Жарида” (“Тауарих-и Жарида һәм Жазида”) намлиқ әсәрләрни чағатай тилида йезип чиққан.

				“Тауарих хамса” 1910-жили Қазанда “Өрнәк” нәшриятида бесилип чиқип, хәлиқ арисида кәң таралған (қазақчә “Шәриқниң бәш тари-хи” дәп аталған). Китапта Мәркизий Азияни маканлиған қәбилиләр 

							Издән! Мәшһүр Жүсип әмгигидин “Норузнамә” мәрикиси тоғрилиқ оқуп билиңлар.

						

					

				

			

		

		
			
				
					Мәшһур Жүсип Көпейулы мечити. Павлодар шәһири

				билән уруқларниң қедимий тарихиға бағлиқ мәлуматлар берилгән. Җүмлидин, Қараханийлар, Алтун орда, Көк Орда, Ақ Орда, қазақ ханлири, бий-султанлири, җоңғар басқунчилиғи, Қоқәнт ханлиғи, Оттура жүзниң Россиягә қошулуши, қазақ жүзлири, уларниң уранлири, мемарчилиқ ядикарлиқлири тоғрилиқ мәлуматлар йезилған.

				Китапта шундақла уйғур, өзбәк, ноғай тарихиға мунасивәтлик материалларму бар. Әдип мошу китапни йезишқа 21 жил вақтини сәрип қилған.

				Қурбанғали Халид өзи яшиған замандики қазақ хәлқиниң әнъәнивий турмуш-тирик-чилигини, этнографиясини һәртәрәплимә тәһлил қилип көрсәткән. Бу әсәрниң йәнә бир қиммити – униңда йәр-су намлириниң мәнаси, ениқлимиси берилгән. У хусусән хәлиқ еғиз әдәбияти вә әнъәнивий мәдәнийити мәсилилиригә алаһидә диққәт ағдурған. Урпи-адәтләргә бағлиқ ой-пикирини йезип қалдурған. Китапта шундақла әдип Мәркизий Азия хәлиқлириниң тиллириниң шәкиллиниш дәвригә тохтилиду. Қазақ тилиниң башқа тиллар билән бағлинишлири, кирмә сөзләр тоғрилиқ ейтилиду. 

				Билимиңни тәкшүр:

				1. “Түрк, қирғиз, қазақ һәм ханлар шәҗирәси” намлиқ әсәрниң қазақ хәлқиниң этнослуқ тарихида егиләйдиған орни қандақ?

				2. “Тауарих хамса” китавиниң әһмийити қандақ?

				3. Мәшһур Жүсипниң еғиз әдәбияти нусхилирини жиғип, йезивелиши һәққидә ейтиңлар.

							Ядиңда сақла! Хәлиқниң күндилик турмуш тәҗрибисини, егилик жүргүзүш усуллирини, тәбиәтни тонуш – дуния қаришини билип үгинидиған әнъәнивий билимни хәлиқниң илим системиси дәймиз.

						

					

				

			

		

		
			
				
					“Тауарих хамса” китавиниң муқависи

				Муһим вақиәләр

				1663–1756 – Төле бий һаят кәчүргән жиллар.

				1667–1764 – Қазыбек бий һаят кәчүргән жиллар.

				1682–1766 – Әйтеке бий һаят кәчүргән жиллар.

				1680–1748 – Әбилхайир хан һаят кәчүргән жиллар.

				1680–1715 – Тәуке ханниң башқуруши.

				1693–1787 – Бухар жырау һаят кәчүргән жиллар.

				1710 – Қарақумдики пүткүл қазақ жиғини.

				1714 – И.Д.Бухгольцниң Шәриқ экспедицияси.

				1718 – Шәмәй сепили селинди.

				1720 – Өскәмән сепили селинди.

				1723 – “Ақтабан шубырынды, Алқакөл сулама” вақиәсиниң башлиниши.

				1726 – Ордабасидики чоң қурултай.

				1726 – Буланти җеңи.

				1728 – Қалмаққирилған җеңи.

				1730 – Аңырақай җеңи.

				1731, 19-февраль – императрица Анна Иоанновна Кичик жүзни Россия тәркивигә қобуллаш пәрманини имзалиди.

				1731, 10-октябрь – Әбилхайирхан Россиягә қәсәм-яд бәрди.

				1735 – Орск сепили селинди.

				1738 – Кичик вә Оттура жүз ханлири, султанлириниң бир бөлиги Оренбургта Россиягә қәсәм-яд бәрди.

				1748 – Нурали Кичик жүз хани болди.

				1752 – Петропавловск сепили селинди.

				1756 – Қазақ-хитай арисидики дәсләпки җәң.

				1757–1758 – Җоңғар ханлиғиниң ғулиши.

				1773–1775 – Е.Пугачевниң қозғилиңи, униңға қазақларниң қатнишиши.

				1771–1781 – Абылай хан болди.

				1783–1797 – Сырым Датовниң қозғилиңи.

				1801 – Бөкей (Ички Ордиса) ханлиғиниң қурулуши.

				1804–1846 – Махамбет Өтемисулы һаят кәчүргән жиллар.

				1814–1887 – Дәулеткерей Шығайулы һаят кәчүргән жиллар.

				1806–1879 – Қурманғази һаят кәчүргән жиллар.

				1822 – Сибирь қазақлири тоғрилиқ устав.

				1822–1825 – Жоламан Тиленшиулы қозғилиңи.

				1815–1898 – Сүйинбай Аронулы һаят кәчүргән жиллар.

				1824 – Оренбург қазақлири тоғрилиқ устав.

				1830 – Ақмола сепили селинди (1832-ж. һазирқи Астана шәһири).

				1834–1897 – Биржан Қожағулулы яшиған жиллар.

				1835–1865 – Чоқан Вәлиханов һаят кәчүргән жиллар.

				1835–1929 – Жаяу Муса һаят кәчүргән жиллар.

				1836–1838 – Исатай батур қозғилиңи.

				1837–1847 – Кенесари Қасымов қозғилиңи.

				1841 – Бөкей ордисида қазақ балилири үчүн тунҗа русчә мәктәп ечилди.

				1841–1889 – Ибрай Алтынсарин һаят кәчүргән жиллар.

				1843–1913 – Ақан сери Қорамсаулы яшиған жиллар.

				1843–1916 – Ықылас Дукенулы яшиған жиллар.

				1845 – Ирғиз сепили селинди.

				1845 – Торғай сепили селинди.

				1845 – Бөкей ордисида ханлиқ башқуруш йоқитилди.

				1845–1904 – Абай Қунанбаев һаят кәчүргән жиллар.

				1846 – Атбасар сепили селинди.

				1847 – Қапал сепилиниң асаси селинди.

				1847 – Райым сепили селинди.

				1845–1850 – Жанқожа батурниң Хиваға қарши күриши.

				1847 – Омскида Сибирь кадет корпусиниң ечилиши.

				1847 – Кенесари ханниң вапат болған жили.

				1847 – Қазали сепили селинди.

				1848 – Чоң жүздә приставлиқ қурулди.

				1851 (25-июль) – Россия вә Хитайниң Ғулҗа шәртнамиси.

				1853 – Рус әскәрлириниң Қоқәнт сепили Ақмечитни елиши.

				1854 – Верный сепили селинди.

				1855–1858 – Есет Көтибарулы батурниң қозғилиңи.

				1855 – Лепси сепилиниң селиниши (1885-ж. шәһәр).

				1857–1858 – Чимкәнт вә Әвлияата тәвәлиридики қоқәндликләргә қарши қозғилаң. 

				1856 – Сирдәрияниң төвәнки тәрипидики қозғилаңлар.

				1859–1861 – Ч. Вәлихановниң Петербургта яшиған вақти.

				1860, октябрь – Узуняғач түвидә генерал Г.А. Колпаковский әскириниң Қоқәнд әскирини йеңиши.

				1861–1864 – Троицк, Уральск, Перовск, Торғайда башланғуч рус-қазақ мәктәплири ечилди.

				1864 – Мерке, Түркстан, Әвлияата, Чимкәнт сепиллирини рус әскәрлириниң елиши.

				1867, 11-июль – Сирдәрия вә Йәттису вилайәтлирини башқуруш тоғрилиқ “Вақитлиқ қаидә” қобулланди.

			

		

	
		
			
				1867 – Түркстан генерал-губернаторлуғи қурулди.

				1868, 21-октябрь – Торғай, Урал, Ақмола, Шәмәй вилайәтлирини башқуруш тоғрилиқ “Вақитлиқ қаидә” бәкитилди.

				1868 – Зайсан шәһириниң селиниши.

				1868–1869 – Урал, Торғай вилайәтлиридики мустәмликичиликкә қарши қозғилаңлар.

				1869 – Ақтөбә шәһириниң асаси селинди.

				1872 – Омскида муәллимләр семинарияси ечилди.

				1873 – Падиша әскәрлириниң Хиваға жүрүши.

				1878 – Шәмәйдә вилайәтлик статистика комитети ечилди.

				1879 – Ташкәнттә муәллимләр семинарияси ечилди.

				1879 – Оренбургта муәллимләрни тәйярлаш институти ечилди.

				1879 – Қостанай шәһириниң асаси селинди.

				1870 – Маңғыстаудики қазақ чарвилириниң қозғилиңи.

				1881–1884 – Уйғур вә туңганларниң Йәттисуға көчүп чиқиши.

				1886, 2-июнь – Түркстан өлкисини идарә қилиш тоғрилиқ Қаидә тәстиқләнди.

				1889, 13-июль – Россиядин Қазақ даласиға деханларни көчириш тоғрилиқ қанун чиқти.

				1891, 25-март – “Ақмола, Шәмәй, Урал вә Торғай вилайәтлирини идарә қилиш тоғрилиқ қаидә”.

				1896 – Щербина экспедицияси.

				1896–1901 – Сибирь төмүр йол магистрали селинди.

				1899–1905 – Оренбург – Ташкәнт төмүр йоли селинди.

				1913–1917 – “Қазақ” гезити чиқип турди.

				1914 – Биринчи дуниявий уруш башланди.

				Аталғулар луғити

				Адат (адәт) – әрәпчидин урпи-адәт, ислам дини таралған әлләрниң әнъәнилири; адәттики һоқуқ

				Асар (һашар) – муһим, мәвсүмлүк ишларни әмәлгә ашуруштики уруқ-туққан, әл-жут, хошниларниң ярдими

				“Ақсүйәк” – миллий оюн, қәчқурун, түнгә қарап айдиңда яки гүлхан әтрапида жираққа устихан ташлап, издәп ойнайдиған яшлар оюни

				Алтыбақан – миллий оюн, гүләңгүч, асасән яшлар оюни

				Баҗ (бадж) – олтиришлиқ дехан-турғунлардин елинидиған селиқ түри

				Бәйгә – чоң сорунларда (той, нәзир) атниң жүгрүклигини, чавандазниң әпликлигини синайдиған ат мусабиқисиниң нами

				Бухара әмирлиги – XVІ әсирниң беши – 1920-жж.-чә моҗут болған дөләт 

				Губерния – ХХ ә. бешиғичә Россиядики мәмурий-территориялик бирлик

				Есим ханниң кона йоли – Есимхан (1598–1628) қобуллиған қанунлар топлими

				Евроцентризм – барлиқ қәдрийәтләрниң асаси Европида шәкилләнди дегән илмий концепция

				Закәт – мал санидин елинидиған селиқ түри

				Ятақ (жатақ) – кәмбәғәлләшкән чарвилар

				Жети жарғы – Тәуке ханниң дәвридә қобулланған қанунлар топлими

				Җәриман – җинайәт ясиған яки мәлум қилмиши үчүн җәбирләнгүчигә төлинидиған һәқ, әйиппул

				Имам – әрәпчидин алдида турғучи; мечитта җамаәтгә башчилиқ қилидиған шәхс

				Қасым ханниң ақ йоли – қанун қаидилири

				Қоқәнт ханлиғи (1710–1876) – Пәрғанидики дөләт. 1876-жили Россия тәркивигә кирди

				Мәдрисә – оттура вә алий диний билим беридиған мәктәп 

				Мустәмликичилик (колониализм) – ХVІ–ХХ әә. санаәт җәһәттин тәрәққийләнгән әлләрниң башқа әлләрниң йерини бесивелиш, йәрлишиш вә егилик мәхситидә өзләштүрүш сәясити. Мустәмликичилик яки мустәмликиләш йәрлик турғунларни күч арқилиқ беқиндуруш, қисип чиқириш арқилиқ жүриду.

				Россия падишалиғи Қазақстан вә Оттура Азияниң башқа хәлиқлирини мустәмликиләш сәяситини жүргизди. Россияниң мустәмликә сәясити хәлиқләрни аммивий руслаштуруш, чоқундуруш вә мустәмликә әзгүгә чүшкән әлләрниң йеригә рус деханлирини қонушландуруш арқилиқ әмәлгә ашурулди.

				Номадизм – “көчмән егилик” уқумини бәлгүләш үчүн европилиқ илимлар җарий қилған аталғу

				Ишләп чиқириш – әмгәк буюмлири (қайта ишлинидиған буюм), қурал-сайман, әсвап-үскини вә адәт күчиниң қошулуши. Ишләп чиқириш җәриянида адәтләрниң өзара һәрхил мунасивәтләргә чүшүши ишләп чиқириш мунасиватлири  дәп атилиду.

				Протекторат – (лат. protector — һимайә қилғучи, қоғдиғучи) — мустәмликә беқиндилиқ шәкиллириниң бири, униң бойичә һимайә астиға елинған әлләр пәқәт ички ишлардила бәзи мустәқилликкә егә, әнди униң ташқи сәясити һәм мудапийәсини болса метрополия дөлити өз хаһиши бойичә әмәлгә ашуриду.

				Өңиржиек – мәйдигә зәнҗир арқилиқ тақилидиған, мәйдини йепип туридиған қиммәт һалқа түридики зенәтлик буюм.

				Редут – айланма мудапийә үчүн селинидиған, ор-кодаңлар арқилиқ қоршилип, топа догланған айрим сепил-истеһкам.

				Сәукеле – турмушқа чиқидиған қизниң өз өйидин кийип чиқидиған баш кийими, аял зебу зеннитиниң әң есили. 

				Тархан – 1) һәрбий атақ, унван. Түркий-моңғол хәлиқлиридә тархан – дәриҗиси җәһәттин хандин кейинки 2-дәриҗилик ақсүйәк. Батурларму алаһидә һәрбий әмгиги үчүн тархан лавазимиға еришкәндин кейин селиқ жиғиш һоқуқиға егә болған; 2) Россия һакимийитиниң Кавказ, Оттура Азия, Қырым ханлиқлиридин чиққан мәшһүр адәмләргә бәргән атиғи. Тархан атанғанлар селим-селиқтин бошитилатти. Россия падишаси қазақ батурлириғиму (мәсилән, Есет, Жәнибек батурларға) тархан атиғини бәргән.

				Тәңгә елиш – халтиға түгүлгән күмүч тәңгә яки ямбуни атта чепип келиветип, иңгишип илип елип кетиш чәбдәслигигә беғишланған ат оюни.

				Тумар – тил-көздин, бала-қаза, яла-төһмәттин қоғдиниш мәхситидә ясилидиған, есил ташлар орнитилған, чөгүләнгән, гәвдигә тақилидиған зенәт яки зәргәрлик буюм.

				Төлеңгит – хан вә султанлар вақтидики ясақлар, улар, адәттә, әсир-тутқунлар яки азат етилгән қуллардин, бәзидә өз уруғидин жирақлап кәткән қазақлардин топланди.

				Уезд – XX ә. бешиғичә Россиядики мәмурий-территориялик бөлүнүш бирлиги. 1867–1868-жж. жүргүзүлгән мәмурий ислаһатқа аит Урал, Торғай, Ақмола, Шәмәй, Йәттису, Сирдәрия вилайәтлири уездларға бөлинди. Уезд – болусларға (волость) бөлинди. Уездни падиша 

			

		

	
		
			
				офицерлиридин тайинланған рус офицерлири – уезд башлиқлири башқурди. 

				Үкиаяқ – һуқушниң тирниғи селинған яки қияпитини әкис әттүридиған, мәхсус қелипта қуюлған, есил ташлар қадилип, чөчүлиләр тақалған зәргәрлик буюм.

				Форпост – һәрбий истеһкамлар. 

				Хива ханлиғи – 1512–1920-жж. арилиғида Мәркизий Азиядә моҗут болған дөләт. XVI ә. 70-жж. башлап униң пәйтәхти Хива шәһири болди. 1783-ж. Россия һөкүмранлиғини етирап қилди. Хорезм Хәлиқ Кеңәш Җумһурийити қурулди. 1924–1925-жж. униң территорияси Өзбәкстан вә Түркмәнстан җумһурийәтлири оттурисида бөлүнди. 

				Шариәт – мусулманлиқ һоқуқ, тәртипләр.

